
ᑎᑎᕋᐅᑕᐅᒋᐊᓐᖓᖅᑐᑦ 

ᓄᓇᕗᑦ ᒪᓕᒐᓕᐅᕐᕕᖓ 

 

ᐅᖃᖅᑎ 

ᐊᖓᔪᖅᑳᖅ ᔪᐊᔾ ᖁᓚᐅᑦ 

(ᐊᒥᑦᑐᖅ) 
 

ᐊᐅᓚᑦᑎᔩᑦ 

ᐊᓪᓚᑦᑎ  

ᔮᓐ ᑯᐊᒃ 
 

ᐊᓪᓚᑦᑎᐅᑉ ᑐᓪᓕᐊ 

ᓈᓐᓯ ᑐᐱᖅ 

ᐊᓪᓚᑦᑎᐅᑉ ᐃᑲᔪᖅᑎᐊ 

ᓯᑏᕙᓐ ᐃᓄᒃᓱᒃ 

ᒪᓕᒐᓕᕆᔨ 

ᒪᐃᑯᓪ ᓵᓐᑐᓗ 

ᐃᖅᓱᒃᑎ 

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 

ᐃᓐᓂᕐᕕᒃ ᐃᑲᔪᖅᑏᑦ  
 

ᑎᑎᖅᑲᒃᑯᕕᒃ 1200 

ᖃᕋᓴᐅᔭᑎᒍᑦ ᑐᕌᕈᑎᖓᑦ: www.assembly.nu.ca

ᑑᓂ ᐊᖁᐊᖅ 

(ᐅᖅᓱᖅᑑᖅ) 

ᐃᒃᓯᕙᐅᑕᐅᑉ ᑐᓪᓕᐊ, 

ᑲᑎᒪᔨᖏᑦ 

ᐊᖓᔪᖅᑳᖅ ᐹᓪ ᖁᐊᓴ 

(ᐊᒡᒍ) 

ᐋᓚᓐ ᕋᒻᐴᑦ 

 (ᑕᓯᐅᔭᕐᔪᐊᖅ) 

 

ᐋᓕᒃᓵᓐᑐ ᓴᒻᒧᖅᑐᖅ 

ᒥᓂᔅᑕ ᓄᓇᓕᓐᓂᑦ ᒐᕙᒪᒃᑯᓐᓂᓗ 

ᐱᔨᑦᑎᖅᑎᒃᑯᓐᓂᑦ 

 

ᔫ ᓴᕕᑲᑖᖅ 

(ᐊᕐᕕᐊᑉ ᓂᒋᐊ) 
 

ᐊᐃᓴᑭ ᓲᔪᖅ 

(ᖁᑦᑎᒃᑐᖅ) 

ᑲᑎᒪᔨᖏᓐᓄᑦ ᐊᒻᒪᓗ 

ᒐᕙᒪᐅᖃᑎᒌᑦᑐᓕᕆᓂᕐᒧᑦ; ᒥᓂᔅᑕ 

ᑲᒪᒋᔭᓕᒃ ᓄᓇᖃᖅᑳᖅᓯᒪᔪᓕᕆᓂᕐᒥᒃ; 

ᒥᓂᔅᑕ ᑲᒪᒋᔭᓕᒃ ᐃᑯᒻᒪᖅᑯᑏᑦ 

ᐊᑭᖏᓐᓂᑦ ᕿᒥᕐᕈᔩᑦ ᑲᑎᒪᔨᖏᓐᓂᑦ 

 

ᐊᖓᔪᖅᑳᖅ ᔩᓂ ᐅᒡᔪᒃ 

(ᓇᑦᓯᓕᒃ) 

 ᒐᕙᒪᒃᑯᑦ ᒪᓕᒐᓕᐅᕐᕕᒻᒥ 

ᓯᕗᒃᑲᖅᑕᖅᑎᖓ; ᒥᓂᔅᑕ 

ᐃᓄᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ 

ᐊᖏᕐᕋᖃᓐᖏᑦᑐᓕᕆᓂᕐᒥᒃ; ᒥᓂᔅᑕ 

ᑲᒪᒋᔭᓕᒃ ᐊᕐᓇᐃᑦ ᑲᑎᒪᔨᕐᔪᐊᖏᓐᓂᑦ 

 



ᐃᓗᓕᖏᑕ ᓇᓕᖅᑲᖏᑦ 

ᐃᖃᓗᐃᑦ, ᓄᓇᕗᑦ 

ᐱᖓᑦᓯ, ᔫᓂ 4, 2014 

ᒪᓕᒐᓕᐅᖅᑏᑦ ᐅᐸᒃᑐᑦ: 

ᑑᓂ ᐋᑯᐊᖅ, ᐹᑦ ᐊᖕᓇᑲᖅ, ᐊᖓᔪᖅᑳᖅ ᒫᓂᑲ 

ᐃᐊᓪ, ᔫ ᐃᓄᒃ, ᔪᐊᔾ ᕼᐃᒃᔅ, ᑕᐃᕕᑦ ᔪᐊᓇᓯ, ᓯᑏᕝ 

ᒪᑉᓴᓚᒃ, ᐊᖓᔪᖅᑳᖅ ᔪᐊᔾ ᖁᒃᓱᒃ, ᐊᖓᔪᖅᑳᖅ ᔮᓂ 

ᒪᐃᒃ, ᓯᒥᐅᓂ ᒥᑭᓐᖑᐊᖅ, ᐊᖓᔪᖅᑳᖅ ᐹᓪ 

ᐅᑲᓕᖅ, ᐊᖓᔪᖅᑳᖅ ᑮᑦ ᐲᑕᓴᓐ, ᐊᖓᔪᖅᑳᖅ ᐹᓪ 

ᖁᐊᓴ, ᐅᖃᖅᑎ ᔪᐊᔾ ᖁᓚᐅᑦ, ᐋᓚᓐ ᕋᒻᐴᑦ, ᐋᓕᒃᔅ 

ᓴᒻᒧᖅᑐᖅ, ᐊᖓᔪᖅᑳᖅ ᑖᒻ ᓴᒻᒧᖅᑐᖅ, ᔫ ᓴᕕᑲᑖᖅ, 

ᐊᐃᓴᑭ ᓲᔪᖅ, ᓯᕗᓕᖅᑎ ᐲᑕ ᑕᑉᑐᓇ, ᐊᖓᔪᖅᑳᖅ 

ᔩᓂ ᐅᒡᔪᒃ. 

 

>>ᑲᑎᒪᓯᒋᐊᖅᑐᑦ 13:29ᒧᐊᖅᑎᓪᓗᒍ 

 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 

 

ᐅᖃᖅᑎ (ᐊᖓᔪᖅᑳᖅ ᔪᐊᔾ ᖁᓚᐅᑦ): ᑐᒃᓯᐊᓂᒃᑯᑦ 

ᐅᒃᑯᐃᕈᓐᓇᖅᑭᐅᒃ, ᒥᔅᑕ ᑕᑉᑑᓇ. 

 

>>ᑐᒃᓯᐊᖅᑐᑦ 

 

ᐅᖃᖅᑎ: ᐅᓐᓄᓴᒃᑯᑦ ᓄᓇᕗᒻᒥᐅᑦ, ᒪᓕᒐᓕᐅᖅᑏᑦ, 

ᒥᓂᔅᑕᐃᓪᓗ, ᐃᖅᑲᓇᐃᔭᖅᑏᓪᓗ ᒪᓕᒐᓕᐅᕐᕕᒻᒧᑦ 

ᑐᓐᖓᓱᑦᑎᐊᕆᑦᑎ. 2. ᒥᓂᔅᑕᐃᑦ ᐅᖃᐅᓯᔅᓴᖏᑦ. 

ᒥᓂᔅᑕ ᐃᓕᓐᓂᐊᖅᑐᓕᕆᓂᕐᒧᑦ, ᒥᔅᑕ ᖁᐊᓴ. 

 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 

 

ᐊᖓᔪᖅᑳᑉ ᐅᖃᐅᓯᖓ 030 - 4(2): ᑐᓴᒐᒃᓴᖅ 

ᐊᖅᑯᑎᒃᓴᖅ ᐃᓐᓇᕐᓄᑦ ᐃᓕᓐᓂᐊᓂᕐᒧᑦ 

ᐃᓱᓕᒐᓱᓐᓂᕐᒧᑦ ᐃᓕᓐᓂᐊᕈᑎᒃ (ᖁᐊᓴ) 

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐊᒻᒪᓗ ᖁᔭᓐᓇᒦᒃ ᒪᓕᒐᓕᐅᖅᑎᐅᖃᑎᒃᑲ ᐊᒻᒪᓗ 

ᐅᓪᓗᒃᑰᖅᐸᒃᑲ ᐃᓪᓗᓕᒻᒥᐅᑦ ᐊᒻᒪᓗ ᓄᓇᕗᒻᒥᐅᑕᑦ. 

ᐅᖃᖅᑎᑦᑎᔩ, ᑖᒃᑯᐊ ᒪᓕᒐᓕᐅᖅᑎᐅᖃᑎᒃᑲ 

ᑐᓴᐅᒪᖁᓕᕐᒥᔭᒃᑲᐃᓛᒃ ᑖᒃᑯᐊ 

ᐃᓕᓐᓂᐊᖅᑐᓕᕆᔨᒃᑯᑦ ᓄᑖᖑᔪᒥᑦ ᑖᒃᑯᓄᖓ 

ᐃᓐᓇᐃᑦ ᐃᓕᓴᕐᕕᖏᓐᓄᑦ ᐃᓕᓯᓂᐊᓕᕐᒥᒐᑦᑕ, 

ᑖᒃᑯᐊ ᐃᓕᓐᓂᐊᖅᑐᓕᕆᔨᒃᑯᑦ. 

ᑖᓐᓇ ᐊᑎᖃᖅᑐᖅ pathway to adult secondary 

school graduation program ᐅᕝᕙᓘᓐᓃᑦ 

ᖃᓪᓗᓈᑎᑐᑦ ᑕᐃᔭᐅᖃᑦᑕᖅᑐᖅ ᐹᔅ. ᑖᓐᓇ ᑕᕝᕙ 

ᐃᓐᓇᐅᓂᖅᓴᓄᑦ ᓄᓇᕗᒻᒥᐅᑕᓄᑦ 

ᐃᓕᓐᓂᐊᖃᑦᑕᕈᒪᔪᓄᑦ, ᐃᓕᓐᓂᐊᒃᑲᓐᓂᕈᒪᔪᓄᑦ ᑖᓐᓇ 

ᑐᕌᖓᓗᐊᖅᑐᖅ, ᑕᕝᕙᓂ ᖁᑦᑎᓐᓂᖅᓴᓂᑦ 

ᐃᓕᓐᓂᐊᕐᕕᓐᓂᑦ ᑕᒪᒃᑯᐊ ᐱᐊᓕᓐᖏᑕᕕᓂᖏᓐᓂᑦ 

ᑖᒃᑯᐊ ᐱᐊᓂᒍᓐᓇᖁᓪᓗᒋᑦ. ᑕᐃᒪ ᓄᓇᓕᓐᓂᓪᓕ 

ᑖᓐᓇ ᓄᓇᓕᑐᐃᓐᓇᕐᒥᓂᑦ ᑖᒃᑯᐊ 

ᑲᔪᓯᔪᓐᓇᑦᑎᐊᖅᑐᐃᑦ ᐊᒻᒪᓗ ᖃᖓᑐᐃᓐᓇᖅ 

ᐃᓱᒪᖅᓱᕐᓂᖅᓴᐅᓗᑎᒃ ᐊᒻᒪᓗ ᐃᓕᓴᕐᕕᐅᑉ 

ᓯᓚᑖᓂᓘᓐᓃᑦ ᑖᒃᑯᐊ ᑲᔪᓯᒋᐊᕈᓐᓇᖅᑐᑦ ᑖᔅᓱᒥᖓ 

ᐱᐊᓂᔅᓯᒪᓐᖏᑕᒥᓂᒃ.  

 

(ᑐᓵᔨᑎᒍᑦ) ᐅᖃᖅᑏ, ᑖᒃᑯᐊᖏᓛᒃ ᐃᓐᓇᕐᓄᑦ 

ᐃᓕᓴᕈᑎᓄᑦ ᓄᐃᑎᑕᐅᓯᒪᔪᑦ ᑲᑎᑎᓯᒪᔪᖅ 

ᐊᔪᕈᓐᓃᖅᓴᓂᕐᒥᑦ, ᑎᑎᕋᕐᓂᕐᒥᒃ ᐊᒻᒪᓗ ᐃᓐᓇᐃᑦ 

ᖃᐅᔨᒪᒋᐊᖃᖅᑕᖏᓐᓂᑦ ᐊᒻᒪᓗ ᖁᑦᑎᓐᓂᖅᓴᓂᑦ 

ᐃᓕᓴᕐᓂᓐᓂᑦ ᐱᐊᓂᔅᓯᒋᐊᖃᕐᓂᕐᒥᑦ. ᑕᐃᒪ ᑖᒃᑯᐊ 

ᕿᒥᕐᕈᐊᖅᑕᐅᑦᑎᐊᖃᑦᑕᕆᐊᖃᓲᖑᔪᑦ ᑕᐃᒃᑯᐊ 

ᐃᓕᓐᓂᐊᕌᓂᔅᓯᒪᓐᖏᑦᑐᐃᑦ 

ᐃᓕᓐᓂᐊᖅᐸᓪᓕᐊᓯᒪᓂᖏᑦ ᒪᓕᑦᑐᒋᑦ ᐃᒻᒪᖃ 

ᐃᓚᖏᑦ ᑖᒃᑯᐊ ᖃᑦᑏᓐᓇᕈᓗᓐᓂᑦ 

ᐃᓕᓴᕆᐊᖃᕋᔭᖅᑐᔅᓴᐅᔫᒐᓗᐃᑦ ᑭᓯᐊᓂ ᐃᓚᖏᑦ 

ᐊᑯᓂᐅᓂᖅᓴᕐᓗᓂ ᖃᐅᔨᒪᒋᐊᖃᕆᓪᓗᓂ 

ᓱᒃᑲᓐᓂᕆᐊᖃᕐᒪᑕ.  

 

ᑕᐃᒪ ᓯᕗᓪᓕᖅᐹᒥ ᑖᓐᓇ 

ᐃᓕᓐᓂᐊᕈᑎᓕᐊᕆᔭᐅᓯᒪᔪᖅ ᐅᖓᓯᑦᑐᒃᑯᑦ 

ᐃᓕᓐᓂᐊᕈᑕᐅᖃᑦᑕᖅᓯᒪᔪᖅ ᖃᓪᓗᓈᑎᑐᑦ ᓈᓴᐅᑎᓕᒃ 

30-2, ᒫᓐᓇ ᐃᖏᕐᕋᔪᖅ, ᐊᒻᒪᓗ ᑖᒃᑯᐊ 

ᐃᓕᓐᓂᐊᕐᓂᕐᒥᑦ ᐃᓄᓕᕆᓂᕐᒥᑦ 20-2 

ᐱᒋᐊᕈᒫᖅᑐᐃᑦ ᔮᓐᓄᐋᕆ 2014-ᒥ.  

 

ᒫᓐᓇ ᑕᕝᕙ ᑖᓐᓇ ᐹᔅ-ᒥᑦ ᐊᑎᖃᖅᑎᑕᕗᑦ 26-ᓂᒃ 

ᐃᓕᓐᓂᐊᒃᑲᓐᓂᕈᒪᔪᓂᑦ ᐱᑕᖃᖅᑐᖅ ᑖᒃᑯᐊ 

ᓄᓇᓕᓐᓃᓐᖔᖅᑐᑦ ᐅᑯᓇᓐᖓᑦ ᐃᖃᓗᑦᑑᑦᑎᐊᖅ, 

ᐅᖅᓱᖅᑑᖅ, ᑲᖏᖅᖠᓂᖅ, ᑭᓐᖓᐃᑦ, ᑭᒻᒥᕈᑦ, 

ᐸᓐᓂᖅᑑᖅ ᐊᒻᒪᓗ ᐃᖃᓗᓐᓂ. ᐊᒻᒪᓗ ᑖᓐᓇ 

ᑲᔪᓯᒋᐊᒃᓂᕐᓂᐊᕐᒥᒻᒪᑦ ᑖᒃᑯᓄᖓᑦᑕᐅᖅ ᓴᓂᑭᓗᐊᕐᒧᑦ 

ᐊᒻᒪᓗ ᐃᑉᐱᐊᕐᔪᒻᒧᑦ. ᑕᐃᒪ ᑖᓐᓇ ᐃᒻᒪᖃ 

ᐅᑭᐊᔅᓵᖑᓕᖅᐸᑦ 2014-ᒥ ᑖᓐᓇ 

ᑲᔪᓯᒃᑲᓐᓂᕆᐊᕐᓂᐊᕐᒥᔪᖅ.  

 

ᐅᖃᖅᑎᑦᑎᔩ, ᑕᐃᒪ ᑖᒃᑯᐊ ᐃᓐᓇᐃᑦ ᐃᓕᓴᕐᕕᖓᑦ 

ᑕᒪᐅᓇ ᐊᑐᖅᑐᓂᔾᔪᑦ ᑖᓐᓇ 

ᐃᓕᓐᓂᐊᕈᑎᒋᖃᑦᑕᖅᑕᖓ, 

ᐃᓕᓴᐃᔾᔪᑎᒋᖃᑦᑕᖅᑕᖓ ᑖᓐᓇ ᐊᑐᖅᑐᑎᒍ 

ᐋᓪᕘᑕᒥ ᐅᖓᓯᑦᑐᒃᑯᑦ ᐃᓕᓐᓂᐊᕐᕕᒃ ᑖᒃᑯᐊ  

ᐊᑐᖅᑐᒋᑦ. ᐊᒻᒪᓗ ᑖᒃᑯᐊ ᐃᓐᓇᐃᑦ ᐃᓕᓴᕐᕕᖏᑦ 

ᐃᓕᓴᐃᔨᖃᑦᑎᐊᖅᑐᑦ ᖃᐅᔨᒪᑦᑎᐊᖅᑐᓂᒃ ᑖᒃᑯᓂᖓ 

ᐃᓕᓴᐃᖃᑦᑕᕐᓂᐊᖅᑐᓂᒃ ᖃᕆᓴᐅᔭᒃᑯᑦ, 

ᖃᕆᓴᐅᔭᖁᑎᖃᑦᑎᐊᖅᑐᑎᓪᓗ ᐊᒻᒪᓗ ᖃᕆᓴᐅᔭᖏᑦ 

ᓇᒧᑐᐃᓐᓇᖅ ᑕᑯᔅᓴᐅᔪᓐᓇᖅᑐᑎᒃ ᐊᒻᒪᓗ ᑖᒃᑯᐊ 

ᐊᔾᔨᒌᓐᖏᑦᑐᓂᑦ ᐃᑲᔪᕈᑎᒋᓇᔭᓐᖑᐊᖅᑕᖏᓐᓂᑦ 

ᐃᓕᓴᐃᑎᓪᓗᒋᑦ ᐱᑕᖃᐅᑦᑎᐊᖅᑐᑦ, ᑕᒪᒃᑯᐊ 

ᐃᓕᓐᓂᐊᒃᑲᓐᓂᕈᒪᔪᐃᑦ ᑕᕝᕘᓇ ᐹᔅ-ᑰᕐᓂᐊᖅᑐᑦ 

ᐱᐊᓂᑦᑎᐊᖁᓪᓗᒋᑦ ᐊᒻᒪᓗ ᑖᒃᑯᐊ ᒍᕋᐃᑦ 12-ᖏᓐᓂ 

ᐱᐊᓂᖁᓪᓗᑎᒍ. 
 

(ᑐᓵᔨᑎᒍᑦ) ᐃᑲᔪᖅᓯᒪᖃᑦᑕᖅᑐᑦ ᓄᓇᖅᑲᑎᑦᑎᓐᓄᑦ 

ᓄᓇᕘᒥ ᐃᓕᓐᐊᓂᕈᓐᓇᖅᑐᓗᑦᑖᑦ 

ᐃᓕᓐᓂᐊᒐᓂᒃᓯᒪᑦᑎᐊᖁᓪᓗᒋᑦ ᑕᒪᒃᑯᓂᖓ 

ᑕᒪᒃᑯᓂᖓ ᐃᖅᑲᓇᐃᔭᒃᑲᓐᓂᖃᑦᑕᕋᔭᕐᒪᑕ 

ᐃᖅᑲᓇᐃᔮᔅᓵᓂ ᐱᐊᓂᒃᓯᒪᓕᕈᓂ. 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑎᑦᑎᔩ 
 

>>ᐸᑦᑕᑐᖅᑐᑦ 
 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᔅᓴᖏᑦ. 

(ᑐᓵᔨᑎᒍᑦ) ᒥᓂᔅᑕ ᐊᕙᑎᓕᕆᔨᒃᑯᓐᓄᑦ, ᒥᔅᑕ ᒪᐃᒃ. 
 

ᐊᖓᔪᖅᑳᑉ ᐅᖃᐅᓯᖓ 031 - 4(2): 

ᐊᓯᔾᔨᖅᑕᐅᓂᖓ ᓄᓇᓐᖑᐊᒃᑯᑦ 

ᑎᓂᕐᕕᔾᔪᐊᒥ ᖃᓕᕋᓕᓐᓂᐊᕐᕕᒃ (ᒪᐃᒃ) 
 

ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐸᓐᓂᑑᕐᒥᐅᑦ ᓄᓇᕗᒻᒥᐅᓪᓗ ᐅᓪᓗᖃᑦᑎᐊᖁᒋᕙᒃᑲ, 

ᐱᓗᐊᖅᑐᒥᓪᓗ ᑕᒪᒃᑯᐊ ᐃᖃᓗᒐᓱᓐᓂᒦᑦᑐᑦ. 
 

ᐅᖃᖅᑎᑦᑎᔩ, ᐅᓪᓗᒥ ᓇᓗᓇᐃᖅᓯᔾᔪᑎᖃᖑᓱᑦᑐᖓ 

ᓅᑕᐅᓂᖓᓂᑦ ᑲᖏᖅᑐᐊᓘᑉ 

ᖃᓕᕋᓕᓐᓂᐊᕐᕕᐅᖃᑦᑕᖅᑑᑉ ᑭᓪᓕᖓᑕ 

ᐊᐅᓚᑦᑎᕕᐅᖃᑦᑕᕐᓂᖓᓂ. 
 

ᐅᖃᖅᑎᑦᑎᔩ, ᐅᓪᓗᒥ ᖁᕕᐊᓱᑦᑐᖓ 

ᑐᓴᖅᑎᑦᑎᒍᓐᓇᕋᒪ ᒪᓕᒐᓕᐅᖅᑎᐅᖃᑎᓐᓂ ᑖᒃᑯᓂᖓ 

ᐱ>ᓪᓕᐊᓂᐅᕋᑖᓚᐅᖅᑐᓂᑦ, 

ᐊᑲᐅᓯᕚᓪᓕᕈᑕᐅᒋᐊᓂᐊᖅᑐᓄᑦ ᑖᒃᑯᓄᖓ 

ᐱᕙᓪᓕᐊᓂᐅᔪᓄᑦ ᓄᓇᕘᒥ ᓄᓇᖅᐸᓯᑦᑐᒧᑦ 

ᐃᖃᓗᓕᕆᓂᕐᒧᑦ ᖃᓕᕋᓕᓐᓄᑦ ᐱᓗᐊᖅᑐᒥ. ᑖᓐᓇ 

ᓅᑕᐅᓂᕆᓚᐅᖅᑕᖓ ᖃᖏᖅᑐᐊᓘᑉ ᖃᓕᕋᓖᑦ 

ᐊᐅᓚᑕᐅᓂᕆᖃᑦᑕᖅᑕᖓᑕ ᑭᓪᓕᖓ ᐱᔾᔪᑎᒋᓪᓗᒍ. 
 

ᐸᓐᓂᖅᑑᒥᐅᑦ ᐆᒪᔪᕐᓂᐊᑎᒃᑯᖏᑦ ᑐᔅᓯᕋᓚᐅᖅᓯᒪᒻᒪᑕ 

ᐊᒻᒪᓗ ᑖᒃᑯᓄᖓ ᐃᑲᔪᖅᑐᑕᐅᑦᑎᐊᖅᑐᑎᑦ 

ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄᑦ, ᐊᒻᒪᓗ ᑖᓐᓇ 

ᐃᒪᕐᒥᐅᑕᓕᕆᔨᒃᑯᑦ ᒥᓂᔅᑕᖓᑦ ᑖᔅᓱᒥᖓ 

ᐊᖏᕋᑖᑦᑎᐊᓚᐅᕐᖓᑦ ᑐᔅᓯᕌᖑᓯᒪᔪᒥᑦ 

ᓅᑕᐅᖁᔨᓂᕐᒥᑦ ᑭᓪᓕᓕᐅᖅᑕᐅᓯᒪᔪᖅ ᑕᕝᕙᓂ 

ᖃᓕᕋᓕᒐᓱᕝᑯᐅᖃᑦᑕᖅᑐᖅ ᑲᖏᖅᑐᐊᓗᒻᒥ. ᑖᓐᓇ 

ᑕᐃᒪᐃᓕᖓᑎᓪᓗᒍ ᓅᑕᐅᓯᒪᓂᐊᓕᖅᑐᖅ ᑕᕝᕗᖓ 

ᑲᖏᖅᑐᐊᓘᑉ ᐹᖓᑕ ᓯᓚᑖᓄᑦ 12 ᒪᐃᔪᔅ ᐃᑭᐅᑉ  

ᒥᔅᓵᓅᖓᔪᒧ ᑖᔅᓱᒥᖓ ᐊᖏᕋᑖᑦᑎᐊᓚᐅᕐᖓᑦ 

ᑐᔅᓯᕌᖑᓯᒪᔪᒥᑦ ᓅᑕᐅᖁᔨᓂᕐᒥᑦ ᑭᓪᓕᓕᐅᖅᑕᐅᓯᒪᔪᖅ 

ᑕᕝᕙᓂ ᖃᓕᕋᓕᒐᓱᕝᑯᐅᖃᑦᑕᖅᑐᖅ ᑲᖏᖅᑐᐊᓗᒻᒥ. 

ᑖᓐᓇ ᑕᐃᒪᐃᓕᖓᑎᓪᓗᒍ ᓅᑕᐅᓯᒪᓂᐊᓕᖅᑐᖅ 

ᑕᕝᕗᖓ ᑲᖏᖅᑐᐊᓘᑉ ᐹᖓᑕ ᓯᓚᑖᓄᑦ 12 ᒪᐃᔪᔅ 

ᐃᑭᐅᑉ ᒥᔅᓵᓅᖓᔪᒧᑦ ᐅᖓᓯᑦᑎᒋᓗᓂ. ᑖᓐᓇ 

ᓅᑕᐅᓂᕆᔭᖓ ᑭᓪᓕᖓᑕ ᑖᒃᑯᓄᖓ 

ᐃᒪᐃᓕᖓᔾᔪᑎᖃᓂᐊᕐᒥᔪᖅ 

ᖃᐅᔨᓴᕐᓂᖅᑕᖃᕆᐊᖃᓂᐊᕐᖓᑦ ᖃᓕᕋᓖᑦ 

ᓅᖃᑦᑕᕐᓂᖏᓐᓂᑦ ᑕᕝᕙᓂ 

ᖃᓕᕋᓕᒐᓱᕝᕕᐅᖃᑦᑕᖅᑐᒥ. ᑖᒃᑯᐊᓗ 

ᐃᒪᕐᒥᐅᑕᓕᕆᔨᒃᑯᑦ ᖃᐅᔨᓴᖅᑎᖏᑦ ᑕᕝᕙᓂ 

ᐱᓕᕆᓂᐊᖅᑐᑎᑦ ᐊᐅᔭᐅᓂᐊᖅᑐᖅ ᓄᓇᕗᑦ ᒐᕙᒪᒃᑯᑦ 

ᖃᐅᔨᓴᓂᕐᒧᑦ ᐅᒥᐊᖁᑎᖓᓐᓂ ᓄᓕᐊᔪᒥᒃ. 
 

ᐸᓐᓂᖅᑑᒥ ᐃᖃᓗᒐᓱᑦᑏᑦ ᑖᔅᓱᒥᖓ 

ᖃᐅᔨᒪᔪᑐᖃᐅᒻᒪᑕ ᖃᖏᖅᑐᐊᓘᑉ ᖃᓕᕋᓕᐅᑉ 

ᒥᔅᓵᓄᑦ ᐅᑭᐅᒃᑯᑦ ᐃᒃᑲᓂᖅᓴᒦᓲᖑᒻᒪᑕ ᑕᕝᕙᓂ 

ᖃᓕᕋᓕᓐᓂᐊᕐᕕᐅᒋᐊᓕᐅᑉ ᓄᓇᖅᐸᓯᑦᑑᑉ ᐃᓗᐊᓂ 

ᐊᒻᒪᓗ ᑖᒃᑯᐊ ᑕᕝᕙᓐᖓᑦ ᓅᓲᖑᓪᓗᑎ ᐃᑎᓂᖅᓴᒧᑦ, 

ᑖᔅᓱᒪ ᑭᓪᓕᒋᖃᑦᑕᓚᐅᖅᑕᖓᑕ ᐅᖓᑎᖔᖓᓄᑦ 

ᐊᐅᔭᒃᑯᑦ ᓅᖃᑦᑕᓲᖑᒻᒪᑕ. ᑖᓐᓇ ᓄᑖᖑᓂᐊᓕᖅᑐᖅ 

ᐃᓛ ᓅᑕᐅᓂᕆᓂᐊᖅᑕᖓ ᓅᑕᐅᓂᕆᔭᖓ 

ᑭᓪᓕᓕᐅᖅᓯᒪᔫᑉ ᑕᕝᕗᖓ ᑲᖏᖅᑐᐊᓘᑉ ᐹᖓᑕ 

ᓯᓚᑖᓄᑦ ᑖᒃᑯᐊ ᐱᕕᔅᓴᖃᑦᑎᐊᓂᖅᓴᐅᖁᓪᓗᒋᑦ 

ᐃᖃᓗᒐᓱᑦᑏᑦ ᑖᒃᑯᓄᖓ ᐱᔭᕆᐊᖃᖅᑕᖏᓐᓄᑦ 

ᐊᒻᒪᓗ ᑖᒃᑯᐊ ᓴᐳᑎᔭᐅᓯᒪᑦᑎᐊᕐᓂᐊᓕᖅᑐᑎᑦ 

ᑖᒃᑯᓇᖓᑦ ᐃᖃᓗᒐᓱᕝᕕᒋᖃᑦᑕᖅᑕᖏᓐᓂ, ᑖᒃᑯᓄᖓ 

ᓯᓚᑖᓃᖔᕐᓂᐅᓴᔪᓄᑦ. 
 

ᑖᓐᓇ ᐱᔾᔪᑎᒋᓪᓗᒍ ᑕᒪᓐᓇ ᐱᕙᓪᓕᐊᓂᐅᔪᖅ 

ᓄᓇᖅᐸᓯᑦᑐᒥ ᐃᖃᓗᓕᕆᓂᐅᖃᑦᑕᖅᑐᖅ ᐱᓗᐊᖅᑐᒥ 

ᑕᒫᓂ ᐃᒪᐅᓕᕐᒥᑎᓪᓗᒍ, ᑖᓐᓇ ᓅᑕᐅᓂᕆᔭᖓ 

ᑭᓪᓕᓕᐅᖅᑕᐅᓯᒪᔫᑉ ᐅᓗᕆᐊᓇᖅᑐᒥᑦ ᓲᕐᓗ, 

ᐱᔪᒪᔭᐅᓂᕆᔭᖓᓂ ᐸᐃᖅᓯᑦᑎᐊᕆᐊᖃᓂᕐᒥ ᑕᕝᕙᓂ 

ᓴᐳᔾᔨᓯᒪᔭᐅᑦᑎᐊᕐᓂᐊᓕᕐᖓᑦ, ᑖᒃᑯᐊ ᐱᔾᔪᑎᒋᓪᓗᒋᑦ 

ᐅᒥᐊᕐᔪᐊᑦ ᐃᓯᕈᓐᓇᖅᓯᓯᒪᓚᐅᕐᖓᑕ ᑕᕝᕗᖓ 

ᖃᓕᕋᓕᓐᓂᐊᕆᐊᕐᓗᑎ ᑖᓐᓇ ᐃᓚᒋᔭᐅᓕᖅᓯᒪᑎᓪᓗᒍ 

ᖃᓕᕋᓕᒐᓱᕝᕕᐅᖃᑦᑕᖅᑐᒧᑦ 0B-ᒧᑦ. 
 

ᐅᖃᖅᑎᑦᑎᔩ, ᑖᓐᓇ ᓇᓗᓇᐃᕈᑎᒃᑲᓂᓪᓚᕆᐅᕗᖅ 

ᑖᒃᑯᐊ ᐊᔅᓱᕈᓐᓂᖃᑦᑎᐊᑎᓪᓗᒋᑦ 

ᐱᓇᓱᓐᓂᖅᑕᖃᑦᑎᐊᑎᓪᓗᒍ ᑖᓐᓇ ᓄᓇᕘᒥ 

ᐃᖃᓗᓕᕆᓂᖅ ᐋᖅᑭᓱᖅᓯᒪᓂᖓ ᒪᓕᓪᓗᒍ ᐊᒻᒪᓗ 

ᑕᒪᒃᑯᐊ ᑲᔪᓯᓂᖃᑦᑎᐊᓚᐅᕐᖓᑕ ᑕᕝᕙᓂ ᓄᓇᕗᑦ 

ᐃᓗᐊᓂ ᐃᖃᓗᓕᕆᓂᕐᒥᑦ. ᐊᒻᒪᓗᑦᑕᐅᖅ ᑖᓐᓇ 

ᐃᖃᓗᓕᕆᓂᐅᑉ ᓄᑕᐃᕐᔨᖅᑕᐅᕙᓪᓕᐊᓂᖓᓄᑦ 

ᓄᓇᕘᒥ ᑖᓐᓇᑦᑕᐅᖅ ᑕᐃᒫᔅᓴᐃᓐᓇᖅ ᓂᕆᐅᒋᕙᕗᑦ 

ᐊᐅᓚᑦᑎᐊᑲᓐᓂᖁᓪᓗᒍ ᓯᕗᓂᑦᑎᓐᓂ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 
 

>>ᐸᑦᑕᑐᖅᑐᑦ 



ᐱᖓᑦᓯᖅ, ᔫᓂ 4, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᒃᓴᖏᑦ. ᒥᔅ 

ᒫᓂᑲ ᐃᐊᓪ, ᒥᓂᔅᑕ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ. 

 

ᐊᖓᔪᖅᑳᑉ ᐅᖃᐅᓯᖓ 032 - 4(2): ᑯᔭᓐᓂᒃᑯᑦ 

ᖁᐱᕐᕆᓇᖅᑐᖃᓕᕐᓂᖓ ᓄᓇᕗᒻᒥ (ᐃᐊᓪ) 

 

ᐊᖓᔪᖅᑳᖅ ᒫᓂᑲ ᐃᐊᓪ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑎᑦᑎᔨ. ᐅᖃᖅᑎᑦᑎᔨ ᑕᐃᒪ 

ᓇᓗᓇᐃᔭᐃᒍᒪᔪᖓ ᒪᓕᒐᓕᐅᖅᑎᐅᖃᑎᓐᓄᑦ, 

ᑕᒪᒃᑯᓂᖓ ᐃᓱᒫᓗᓐᓇᖅᑐᓂᑦ, ᑕᒪᒃᑯᓄᖓ ᐊᖑᑏᑦ 

ᐊᕐᓇᐃᓪᓗ, ᓄᓕᐊᕐᓂᖏᓐᓄᑦ 

ᖃᓂᒻᒪᓴᖅᑖᕆᔭᐅᕙᑦᑐᓂᑦ. ᐱᓗᐊᖅᑐᒥᒃ 

ᖁᕝᕙᖅᐸᓪᓕᐊᑐᐃᓐᓇᕐᒪᑦ, ᖃᓂᒪᓐᓇᕐᓂᐅᕙᑦᑐᐃᑦ, 

ᑐᓂᔭᐅᕙᑦᑐᑦ. 

 

ᑖᓐᓇ ᖁᐱᕐᕈᖅᑖᕐᓇᖅᑐᖅ ᑭᓇᑐᐃᓐᓇᕐᒧᑦ 

ᐱᔭᐅᒍᓐᓇᖅᑐᖅ, ᐊᕐᓇᒧᑦ ᐊᖑᒻᒧᓘᓐᓃᑦ. ᐅᓇ 

ᑐᓂᔭᐅᖃᑦᑕᕆᐊᖃᓐᖏᑑᒐᓗᐊᖅ 

ᑐᓂᔭᐅᓐᖏᔾᔪᑎᖃᓲᖑᒐᓗᐊᖅ. ᑭᓯᐊᓂ ᑖᓐᓇ 

ᐃᓱᐊᖅᓴᖅᑕᐅᓐᖏᑦᑕᕌᖓᑕ ᐃᓄᐃᑦ, ᐆᒻᒪᑎᖏᑦ 

ᐊᒻᒪᓗ ᓄᑭᖏᑦ ᑕᒪᒃᑯᐊᕋᓗᐃᑦ 

ᑐᖁᓐᓇᕈᑕᐅᑐᐃᓐᓇᕆᐊᖃᕋᔭᕐᒥᔪᑦ, ᐊᒻᒪ 

ᐊᓈᓇᐅᔪᒥᑦ ᓄᑕᕋᒃᓴᐅᔪᒧᑦ ᑐᓂᔭᐅᒍᓐᓇᕐᒥᔪᖅ 

ᐊᓈᓇᖓ ᑕᐃᒪᐃᑦᑐᒥᑦ ᐋᓐᓂᐊᕐᓂᖃᖅᐸᑦ, 

ᖁᐱᕐᕈᖃᕐᓂᕋᖅᑕᐅᔪᒥᒃ. 

 

ᑕᐃᒪ ᑖᓐᓇ ᐅᖃᖅᑎᑦᑎᔨ, 

ᖁᕝᕙᖅᐸᓪᓕᐊᑐᐃᓐᓇᕐᒪᑦ ᓄᓇᕗᑦᒥᐅ ᐃᓄᖏᓐᓂ. 

ᑕᐃᒪ 110-ᖑᔪᓂᑦ ᖃᐅᔨᓯᒪᓕᖅᑐᒍᑦ 

ᐋᓐᓂᐊᓲᖅᑎᓄᑦ ᖃᐅᔨᔭᐅᖃᑦᑕᖅᓯᒪᔪᓂᒃ. ᐊᒻᒪᓗ 

ᓄᑖᓂᑦ ᓄᐃᑦᑐᖃᖅᐸᓪᓕᐊᑐᐃᓐᓇᖅᑐᓂ. 

 

ᑕᒪᓐᓇ ᓄᓇᕗᑦᒥᐅᓄᑦ ᐃᓄᖏᓐᓄᑦ 

ᖃᐅᔨᒪᔭᐅᑦᑎᐊᕆᐊᓕᒃ, 

ᖃᐅᔨᒪᓐᖏᑐᐃᓐᓇᕆᐊᖃᖅᐸᒻᒪᑕ ᐃᓄᐃᑦ 

ᑕᐃᒪᐃᑦᑐᓂᑦ ᐋᓐᓂᐊᕐᓂᖅᑖᓯᒪᓕᕐᓂᕌᖓᒥᒃ. 

 

ᑕᐃᒪᓕ, ᐅᖃᖅᑎᑦᑎᔩ, ᑕᐃᒪ ᑕᐃᒪᓐᓇ 

ᐃᒥᐊᓗᖃᑦᑕᕐᓂᕐᒥᑦ ᐊᒻᒪᓗ ᓱᐴᖅᑐᒐᕐᓗᓐᓂᑦ 

ᐊᑐᖅᓯᒪᓗᐊᖅᑐᐃᑦ 

ᖃᐅᔨᖃᑦᑕᓐᖏᑐᐃᓐᓇᕆᐊᖃᕐᒪᑕ 

ᑲᖑᓱᖏᓗᐊᓕᕈᒥᒃ, ᑕᐃᒪᓐᓇ 

ᑯᔭᑐᐃᓐᓇᖃᑦᑕᓕᕋᒥᒃ. ᑕᐃᒪ ᑖᒃᑯᐊ ᐊᒥᓲᓂᖅᓴᓂᑦ 

ᐅᐃᓱᖃᖃᑦᑕᖅᐸᑕ, ᓄᓕᐊᓱᖃᖃᑦᑕᖅᐸᓗ ᑕᐃᒪᓕ  

ᐊᒥᓲᓂᖅᓴᐃᑦ 

ᑕᐃᒪᓐᓇᐃᑦᑐᖅᑖᖅᐸᓪᓕᐊᑐᐃᓐᓇᕆᐊᓖᑦ. ᑕᐃᒪ  

ᑭᓇᑐᐃᓐᓇᖅ ᑕᐃᒪᐃᑦᑐᖃᕐᓂᕈᓂ, ᐋᓐᓂᐊᓲᖅᑎᓄᑦ 

ᑲᓐᖑᓱᓐᖏᓪᓗᑎᑦ ᖃᐅᔨᒋᐊᖃᑦᑕᕆᐊᓖᑦ. 

 

ᑕᐃᒪ ᐋᓐᓂᐊᖅᑕᐃᓕᒪᑎᑦᑎᔨ 

ᖃᐅᔨᒪᑦᑎᐊᖃᑦᑕᖁᔨᔪᖅ 

ᐃᓕᓐᓂᐊᖅᑎᑦᑎᖃᑦᑕᕈᒪᓪᓗᑎᓪᓗ, 

ᖃᐅᔨᒪᓕᖅᑎᑦᑎᒐᓱᐊᖅᑐᑎᓪᓗ, ᐱᓗᐊᖅᑐᒥᓪᓗ 

ᖃᐅᔨᓴᖅᑕᐅᖃᑦᑕᖁᔨᓪᓗᑎ ᐊᒻᒪ ᐅᓱᐃᑦ ᐴᖏᓐᓂᑦ 

ᐊᑐᖃᑦᑕᖁᔨᓪᓗᑎᒃ. ᑕᒪᒃᑯᐊ ᐊᑭᖃᓐᖏᑦᑐᓂᑦ 

ᐱᔭᐅᑐᐃᓐᓇᕆᐊᓖᑦ ᐋᓐᓂᐊᕐᕕᓐᓃᑦᑐᑦ. 

 

ᑕᒪᐅᒃᑯᐊ ᖃᓂᒻᒪᓴᖅᑖᕈᑕᐅᕙᑦᑐᐃᑦ ᓴᓐᖏᓕᕇᑦ 

ᖁᐱᕐᕈᐃᑦ, ᒫᓐᓇ ᓯᕗᓂᖓᓂᖅᑲᐃ 

ᖃᓂᒻᒪᒋᐊᓵᖅᑎᓪᓗᒍ ᐱᐅᓂᖅᓴᐅᔪᖅ 

ᖃᐅᔨᔭᐅᖃᑦᑕᖅᐸᑦᑕ ᐃᓱᐊᖅᓴᖅᑕᐅᒋᐊᕐᓗᑎᓪᓗ. 

 

ᐅᖃᖅᑎᑦᑎᔨ, ᑎᓕᐅᕆᒍᒪᔪᖓ ᓄᓇᕗᑦᒥᐅᓂᑦ 

ᖃᐅᔨᒪᑦᑎᐊᖁᓪᓗᒋᑦ ᑕᒪᓐᓇ ᓄᓕᐊᓱᖃᖃᑦᑕᕐᓂᖅ, 

ᐅᐃᓱᖃᖃᑦᑕᕐᓂᕐᓗ ᐱᔭᐅᕙᑦᑐᖅ 

ᐋᓐᓂᐊᓇᖅᑖᕈᑕᐅᔪᓐᓇᕐᒪᑦ ᖃᐅᔨᒋᐊᖅᑕᐅᖃᑦᑕᕐᓕ 

ᐋᓐᓂᐊᕕᓐᓄᑦ. ᖁᔭᓐᓇᒦᒃ, ᐅᖃᖅᑎᑦᑎᔨ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᒃᓴᖏᑦ. 

ᐊᖓᔪᖅᑳᖅ ᒥᓂᔅᑕ ᑮᓇᐅᔭᓕᕆᔨᒃᑯᓐᓂᑦ, ᒥᔅᑕ 

ᐲᑕᓴᓐ. 

 

ᐊᖓᔪᖅᑳᑉ ᐅᖃᐅᓯᖓ 033 - 4(2): ᐊᑯᓂᒧᑦ 

ᐃᖅᑲᓇᐃᔭᕐᓂᕐᒧᑦ ᐃᓕᓴᕐᓇᐅᑎᑖᖅᑐᑦ 

ᐊᕐᕌᒍᓂᑦ 25-ᓂᒃ ᐅᖓᑖᓄᓪᓗ (ᐲᑕᓴᓐ) 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᑕᐃᒪ ᑐᓂᓯᓚᐅᖅᓯᒪᔪᖓ 

ᐊᒥᓱᓂᒃ ᐃᓕᑕᕆᔭᐅᒍᑎᓂᒃ 

ᐃᖅᑲᓇᐃᔭᖃᑦᑕᖅᑐᓂᑦ ᐊᑯᓂᐊᓘᓕᖅᑐᖅ. 

 

ᑕᐃᒪ ᑕᒪᑐᒪᓂ ᑕᖅᑭᐅᖅᑲᐅᔪᒥ 200 ᐅᖓᑖᓂ 

ᑲᑎᒪᔭᖅᑐᖃᑕᐅ, ᓂᕆᑎᑕᐅᖃᑦᑕᓚᐅᕐᒪᑕ 

ᐃᓪᓗᓕᒃᒥᑦ, ᑲᖏᖅᖠᓂᕐᒥ, ᐃᖃᓗᑦᑑᑦᑎᐊᕐᒥᓗ,  

ᐃᓕᑕᕆᔭᐅᓂᖃᖅᑐᓂᒃ ᐊᑯᓂᐊᓗᒃ 

ᐃᖅᑲᓇᐃᔭᖅᑎᐅᓕᐅᕐᓂᖏᓐᓂᒃ. 

 

ᑕᐃᒪ ᑕᐃᑲᓂ, ᒥᔅᑕ ᓴᒻᒧᖅᑐᖅ, ᒥᓂᔅᑕ ᖁᐊᓴ, 

ᐊᒻᒪᓗ ᒪᓕᒐᓕᐅᖅᑎ ᐋᓕᒃᔅ ᓴᒻᒧᖅᑑᖅ 

ᐃᓚᐅᖃᑕᐅᓚᐅᖅᓯᒪᔪᑦ. 

 

ᐅᖃᖅᑎᑦᑎᔨ ᐅᓪᓗᒥ ᖁᔭᒋᔪᒪᔭᒃᑲ ᑕᐃᒃᑯᐊ 

ᒐᕙᒪᒃᑯᓐᓂᑦ ᐃᖅᑲᓇᐃᔭᖅᑏᑦ ᑎᑭᐅᑎᓯᒪᓕᖅᑐᑦ 

ᐅᑭᐅ 25 ᐅᖓᑖᓂ. ᑖᒃᑯᐊ 

ᐃᖅᑲᓇᐃᔭᖅᑎᑦᑎᐊᕙᐅᒻᒪᑕ ᐊᒻᒪ ᓄᓇᕗᑦ 

ᒐᕙᒪᖓ ᓴᖅᑭᓯᒪᓕᖅᑎᓪᓗᒍ, 

ᒪᑭᑉᐹᓪᓕᔪᐊᖅᑎᑦᑎᓯᒪᒻᒪᑕ. 

 

ᑕᐃᒪ ᑖᒃᑯᐊ ᐅᑯᐅ ᐃᓕᑕᕆᖃᑕᐅᔪᒪᔭᒃᑲ 

ᖁᕕᐊᓱᖁᓪᓗᒋᑦ, ᐋᓕᒃᔅ ᓴᒻᒧᖅᑐᖅ, ᒫᒃ ᒍᐊᑕᓐ, 

ᕆᕙᑲ ᑲᓪᓗᖅ, ᐃᕙ ᓄᐊ, ᐹᑎ ᒍᕇᓐᓕ, ᐄᕙ 

ᐅᓱᖅᑲᑦ, ᕚᕗᓚ ᕼᕐᕕ, ᐋᓂ ᖃᒥᓐᖑᐊᖅ, ᑖᓇ 

ᐆᓪᓴᓐ ᐊᑯᓐᖓᖅ. ᑖᒃᑯᐊ ᐅᑭᐅ 25 ᐅᖓᑖᓂᑦ 

ᑕᒪᕐᒥ ᐱᓕᕆᓯᒪᔪᑦ, ᐊᒻᒪᓗ ᒥᐅᕆᐋᓐ ᑐᐊᖅᓴᓐᓚᕝ, 

ᑖᓐᓇᓗ ᐅᑭᐅᑎ 30 ᐅᖓᑖᓂᑦ ᐱᓕᕆᓯᒪᓕᕐᒪᑦ 

ᒐᕙᒪᒋᔭᑦᑎᓐᓂ. 

 

ᐅᖃᖅᑏ, ᐊᒻᒪᓗ ᐃᓚᒋᔭᒃᑲ ᑖᒃᑯᐊ 

ᖁᕕᐊᓱᖃᑎᒋᓚᐅᕐᓚᕗᑦ. ᖁᔭᓐᓇᒦᒃ ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᔅᓴᖏᑦ. 

ᐊᑎᖁᑎᖃᕈᓐᓃᕋᒪ. 3. ᒪᓕᒐᓕᐅᖅᑏᑦ  

ᐅᖃᐅᓯᔅᓴᖏᑦ. ᒪᓕᒐᓕᐅᖅᑎ ᑲᖏᖅᖠᓂᐅᑉ 

ᓂᒋᐊᓄᑦ, ᒥᔅᑕ ᓴᒻᒧᖅᑐᖅ.  

 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 075 - 4(2): 

ᓯᕿᓐᖑᔭᖅ ᑲᐃᕙᐃᓐᓇᖅᑐᒥᒃ 

ᑲᒪᒋᖃᕐᕕᖃᕆᐊᖃᕐᓂᖓ ᑲᖏᖅᖠᓂᕐᒥ 

(ᓴᒻᒧᖅᑐᖅ) 

ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᖃᐅᓯᖃᕈᒪᔪᖓ ᐅᓪᓗᒥ ᐅᓪᓗᓗᑦᑖᖅ, 

ᐅᓐᓄᐊᓗᑦᑖᖅ ᑕᐃᒪᐃᑦᑐᒥᑦ ᓴᐳᑎᔭᐅᕕᔅᓴᒥᑦ 

ᐱᑕᖃᕐᓂᐊᓕᕐᒪᑦ. 

 

ᐅᖃᖅᑏ, ᑕᐃᒪ ᑕᒫᓂ ᐅᖅᓱᖅᑑᒥ, ᐃᓪᓗᓕᒻᒥᓗ 

ᐱᑕᖃᕋᓗᐊᖅᑎᓪᓗᒍ ᐊᒻᒪᓗ ᑖᒃᑯᐊ 

ᒪᑐᐃᓵᖅᑎᓪᓗᒋᑦ ᑕᑕᖏᓚᐅᖅᓯᒪᒐᓗᐊᖅᑎᓪᓗᒋᑦ 

ᒫᓐᓇᐅᓕᖅᑐᖅ ᐃᓪᓕᖃᓐᖏᑦᑐᐃᑦ, 

ᐃᓂᔅᓴᖃᓐᖏᑦᑐᑦ ᐊᒥᓲᓕᐊᓂᒻᒪᑕ.  

 

ᐅᖃᖅᑏ, ᑕᐃᒪ ᑖᒃᑯᐊ ᒐᕙᒪᒃᑯᑦ 

ᖃᐅᔨᒪᓐᖏᓚᐅᖅᑰᕐᒪᑕ ᑕᒪᒃᑯ ᐊᒥᓱᓐᖑᕈᒪᒻᒪᑕ 

ᐃᑲᔪᖅᑕᐅᖃᑦᑕᕆᐊᓖᑦ ᐅᓪᓗᓗᑦᑖᖅ, 

ᐅᓐᓄᐊᓗᑦᑖᕐᓗ ᒥᐊᓂᕆᔭᐅᓗᑎᒃ. 

 

ᑕᐃᒪ ᐅᖃᖅᑎᑦᑎᔩ, ᑕᒫᓂ ᑲᖏᑦᖠᓂᕐᒥ 

ᐊᒥᓱᐊᓗᐃᑦ ᑕᒪᒃᑯᓄᖓ ᐅᑕᖅᑭᓯᒪᒐᓗᐊᕐᒪᑕ 

ᐃᓪᓗᒋᔭᐅᕙᑦᑐᓄᑦ ᐊᔪᕈᑎᓕᓐᓄᑦ. ᑕᐃᒪ ᒐᕙᒪᒃᑯᑦ 

ᑖᒃᑯᐊ ᑎᓕᐅᕈᒪᔭᕋᓗᐊᒃᑲ ᑲᖏᖅᖠᓂᕐᒥ 

ᑕᐃᒪᐃᑦᑐᒥᑦ ᐃᓱᒪᒋᔭᖃᐃᓐᓇᖁᓪᓗᒋᑦ.  

 

ᐅᖃᖅᑏ, ᑕᐃᒪ ᑖᓐᓇ ᐋᓐᓂᐊᕐᕕᒻᒥᑎᑐᑦ 

ᐃᓱᐊᖅᓴᖅᑕᐅᖃᑦᑕᕆᐊᓖᑦ ᑲᖏᖅᖠᓂᕐᒥ 

ᒪᑐᐃᖅᐸᑦ ᖃᐅᔨᒪᔪᖓ ᑕᐃᒪ 8-ᒥ 10-ᒧᑦ 

ᐃᓐᓄᑦᑕᐅᑎᒋᒐᔭᑐᑦ. 

 

ᑕᐃᒪ ᑖᒃᑯᐊ ᑲᖏᖅᖠᓂᕐᒦᑦᑐᐃᑦ ᐊᒻᒪᓗ ᓄᓇᓖᑦ 

ᐊᓯᖏᓐᓂᕐᒥᐅᑕᐃᑦ ᑕᐃᑯᖓ 

ᐅᐸᒍᑎᑦᑕᐅᑎᒋᒐᔭᕐᒪᑕ.  



ᐱᖓᑦᓯᖅ, ᔫᓂ 4, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑏ, ᑕᐃᒪ ᓈᒻᒪᓈᓕᖅᐸᑦ 

ᐊᐱᖅᑯᑎᖃᕈᒫᖅᑐᖓ ᑖᔅᓱᒥᖓ. ᖁᔭᓐᓇᒦᒃ 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐅᖃᐅᓯᔅᓴᖏᑦ. ᒪᓕᒐᓕᐅᖅᑎ ᑲᖏᖅᖠᓂᐅᑉ 

ᐅᐊᓐᓇᖓᓄᑦ ᐊᒻᒪᓗ ᐃᓪᓗᓕᒑᕐᔪᒻᒧᑦ, ᒥᔅᑕ 

ᓴᒻᒧᖅᑑᖅ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 076 - 4(2): 

ᐃᒡᓗᓕᒑᕐᔪᒻᒥ ᖃᔭᓕᐅᕐᓂᕐᒧᑦ ᐃᓕᓐᓂᐊᕈᑦ 

(ᓴᒻᒧᖅᑐᖅ) 

ᓴᒻᒧᖅᑐᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᒻᒪᓗ 

ᐃᓪᓗᓕᒑᕐᔪᒻᒥᐅᑦ, ᑲᖏᖅᖠᓂᕐᒥᐅᑦ 

ᐅᓪᓗᖃᑦᑎᐊᕆᑦᑎ ᑕᕝᕙᐅᕗᓯ ᑕᒪᔅᓯ. ᑖᓐᓇ 

ᐅᖃᐅᓯᕆᔪᒪᔭᕋ, ᐅᖃᖅᑎᑦᑎᔩ ᑐᓴᓂᖅᑑᓪᓗᓂᓗ 

ᐊᒻᒪᓗ ᐃᓪᓗᓕᒑᕐᔪᒻᒥ, ᓄᓇᒋᔭᓐᓂᑦ ᐱᕙᓪᓕᐊᒻᒪᑦ. 

 

(ᑐᓵᔨᑎᒍᑦ) ᖁᔭᓐᓇᒦᒃ, ᐅᖃᖅᑏ. ᐅᓪᓗᒥ 

ᐃᓕᓴᖅᓯᒍᒪᔪᖓ ᐱᓕᕆᐊᖑᔪᒧᑦ ᐱᐅᔪᒻᒪᕆᐊᓗᒻᒧᑦ 

ᐅᕙᖓ ᓄᓇᒋᔭᖓᓂ ᐃᓪᓗᓕᒑᕐᔪᒻᒥ. 

ᖃᔭᓕᐅᖅᑐᐃᑦ ᑖᒃᑯᐊ ᐃᓕᓐᓂᐊᖅᑏᑦ, 

ᖃᔭᓕᐅᓚᐅᖅᑐᑎᒃ ᓴᓇᓚᐅᖅᑕᒥᓂᒃ 

ᐊᑐᕈᓐᓇᓛᖅᑐᑦ.  

 

ᐅᖃᖅᑏ, ᑖᓐᓇ ᐃᓕᓐᓂᐊᕐᓂᕆᔭᖓ ᐊᐅᓚᑕᐅᔪᑦ 

ᒥᔅᑕ ᒋᓕᓐ ᕗᕌᑯᕚᓐᒃ-ᒧᑦ, ᑕᐃᓐᓇ 

ᐃᓕᓴᑎᑦᑎᖃᑦᑕᖅᓯᒪᔪᖅ ᒥᔅᑕ ᓴᒻᒧᖅᑑᖅ 

ᐃᓕᓴᕕᖓᓂ ᐊᕐᕌᒍᓄᑦ ᖁᓕᐅᓗᐊᖅᑐᓄᑦ. ᒫᓐᓇ 

ᑕᐃᒪ ᓴᓇᓯᒪᔪᑦ 27-ᓂᒃ ᖃᔭᕐᓂᒃ ᐊᒻᒪᑦᑕᐅᖅ 

200-ᐅᓗᐊᖅᑐᓂᒃ ᐃᓕᓐᓂᐊᖅᑎᓂᒃ 

ᐃᓚᐅᔪᖃᖅᓯᒪᓪᓗᓂ ᓴᓇᑎᓪᓗᒋᑦ. 

 

ᑖᒃᑯᐊ ᐃᓕᓐᓂᐊᖅᑏᑦ ᓴᓇᖃᑦᑕᓐᖑᓱᑦᑐᑦ 

ᓴᓇᒋᐊᖅᓯᖃᑦᑕᕐᓗᑎᓪᓗ ᐅᐱᕐᖔᕈᖅᐸᓪᓗᐊᓂᖓᓂ 

ᐊᒻᒪᓗ ᐊᐅᔭᒃᑯᑦ ᐱᓇᓱᐊᕈᓯᐅ ᓄᓐᖑᐊᓂ 

ᐊᑐᖅᑕᐅᔭᖅᑐᖃᑦᑕᕐᓂᐊᖅᑐᑦ ᑕᒫᓂ ᑕᓯᐅᔭᕐᔪᐊᕐᒥ.  

ᐅᖃᖅᑏ, ᑖᓐᓇ ᖁᓕᓂᑦ ᐊᕐᕌᒍᓂᑦ 

ᐱᓕᕆᐊᖑᓕᖅᑎᓪᓗᒍ ᓇᓪᓕᐅᓂᖅᓯᐅᖅᑎᓪᓗᒍ 

ᒥᔅᑕ ᕗᕌᑯᕚᓐᒃ ᑖᓐᓇ ᐃᓕᓴᕆᒍᒪᔭᕋ ᑕᐃᒃᑯᐊᓗ 

ᑮᓇᐅᔾᔭᔅᓴᒐᑎᒃ ᐃᑲᔪᖅᐸᑦᑐᑦ, ᐃᓪᓕᐊᖅᑎᖏᓪᓗ 

ᐱᖃᑕᐅᕙᑦᑐᑦ ᖃᔭᓕᐅᕐᓂᕐᒥᒃ 

ᐆᒪᐃᓐᓇᑎᑦᑎᓯᒪᒻᒪᑕ. ᖁᔭᓐᓇᒦᒃ, ᐅᖃᖅᑏ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐅᖃᐅᓯᔅᓴᖏᑦ. ᒪᓕᒐᓕᐅᖅᑎ ᑐᓄᓂᕐᒧᑦ, ᒥᔅᑕ 

ᐃᓄᒃ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 077 - 4(2): 

2014-ᒥ ᖁᑦᑎᓂᖅᓴᓂᒃ ᐃᓱᓕᑦᑎᔪᐃᑦ 

ᒥᑦᑎᒪᑕᓕᒻᒥ (ᐃᓄᒃ) 

 

ᐃᓄᒃ: ᖁᔭᓐᓇᒦᒃ, ᐅᖃᖅᑏ. ᐅᓐᓄᓴᒃᑯᑦ 

ᒥᑦᑎᒪᑕᓕᒻᒥᐅᑦ, ᓄᓇᕗᒻᒥᐅᖑᖃᑎᐊᓐᓄᑉᐳᓪᓗ. 

ᐅᖃᖅᑏ, ᑕᒫᓂ ᔫᓂᐅᓕᕌᖓᑦ 

ᐃᓕᓐᓂᐊᕇᖅᐸᓪᓕᐊᔪᑦ 

ᖁᕕᐊᓇᓪᓚᕆᑉᐸᓪᓕᐊᖃᑦᑕᕐᒪᑕ 

ᐱᔭᕇᖅᓯᓂᐊᖅᑐᐊᓐᓅᓕᖅᑐᓪᓗ. 

 

ᐅᕙᖓᑦᑕᐅᖅ ᐅᓪᓗᒥ ᖁᕕᐊᓱᖃᑎᒋᔪᒪᓪᓗᒋᑦ, 

ᐱᓗᐊᖅᑐᒥᑦ ᓄᓇᖅᑲᑎᒃᑲ ᑕᐃᒃᑯᐊ ᐅᓪᓗᒥ ᒍᕋᐃᑦ 

12-ᒥ ᖁᕕᐊᓲᑕᐅᓂᐊᖅᑐᑦ ᐅᓐᓄᒃ. ᑕᒪᓐᓇ 

ᐱᓕᕆᐊᖑᓂᐊᖅᑎᓪᓗᒍ ᐱᒃᑯᓐᓇᓪᓚᕆᖃᑦᑕᕐᒪᓐ 

ᑕᐃᒃᑯᐊ ᐱᔭᕇᐸᓪᓕᐊᔪᐊᓐᓄᐃᓐ ᐊᒻᒪᓗ ᐅᕙᒍᑦ 

ᒪᓕᒐᓕᐅᖅᑎᓕᒫᑎᒍᑦ ᑎᓕᐅᖅᑎᒃᑲᓂᖅᐸᕗᑦ 

ᒍᕋᐃᑦ 12-ᒥᑦ ᐱᔭᕇᖅᓯᓂᐊᕋᓗᐊᖅᑎᓪᓗᒋᑦ 

ᐊᓯᒃᑲᓐᓂᐊᓂᑦᓱᓕ ᐃᓕᓐᓂᐊᒃᑲᓐᓂᕈᓐᓇᕐᒪᑕ 

ᑲᔪᓯᑦᓯᐊᕋᓱᓐᓂᐊᖅᐳᑦᑐᑦ ᑕᐃᒪ. 

 

ᒥᑦᑎᒪᑕᓕᒃᒥᓕ, ᐅᖃᖅᑏ, ᐅᓐᓄᒃ 

ᖁᕕᐊᓲᑎᖃᓐᓂᐊᕐᒪᑕ ᐅᒻᒪᑎᓐᓂ 

ᑕᑉᐹᓂᖃᑕᐅᒐᓗᐊᖅᐳᖓ ᑭᓯᐊᓂ ᐅᕙᓂ 

ᐃᖅᑲᓇᐃᔮᒃᓴᖃᒻᒥᒐᒪ ᒪᒥᐊᒃᑲᓗᐊᖅᓱᖓ 

ᓱᖁᑎᒋᓇᒥᒍᓗ ᐅᕙᓂᒃᑕᐅᖅ ᐱᓕᕆᒃᓯᐊᕋᓱᒃᑲᒪ. 

 

ᐅᖃᖅᑏ, ᐅᑯᐊ ᐱᒃᑯᒋᑲᐃᓐᓇᓚᐅᕐᓚᒃᑲ 

ᓄᓇᖅᑲᑎᐊᓐᓄᒃᑲ ᒍᕋᐃᑦ 12-ᒥᑦ ᐱᔭᕇᖅᓯᓂᕐᒥᒃ 

ᐅᓐᓄᒃ ᖁᕕᐊᓲᑕᐅᓂᐊᖅᑐᑦ: 

 

ᔪᐊᑕᓐ ᐊᒡᓚᒃ 

ᓗᕆᓐᓇ ᐃᓪᓚᐅᖅ 

 

ᓚᐃᓚ ᑯᓄᒃ 

 

ᐃᒫᓄᕈ ᒪᒃᑖᖅ 

 

ᓇᐃᓇ ᒪᒃᐸ 

 

ᕈᓴᓐ ᐅᒃᑯᕙᒃ 

 

ᕋᐃᑕ ᒥᐅᓕ ᐲᑦᑐᓘᓯ 

 

ᔪᓴ ᐳᕆᒻᒨ 

 

ᕈᕋᔾᔪ ᑲᐃᕋ ᖃᒪᓂᖅ 

 

ᐃᓕᓴᐱ ᖁᐊᓴ, ᐊᒻᒪᓗ ᒪᐃᒐᓐ ᓴᖑᔭᖅ. 

 

ᐱᒃᑯᓇᖅᐳᓯ ᑲᔪᓯᑦᓯᐊᕐᓂᐊᖅᐳᓯᒃᑐᖅ. ᖁᔭᓐᓇᒦᒃ 

ᐅᖃᖅᑏ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᕿᑭᖅᑖᓗᑉ 

ᓂᒋᐊᓄᑦ, ᒥᔅᑕ ᔪᐊᓇᓯ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 078 - 4(2): 

ᑭᓐᖓᕐᓂ ᐃᓕᓴᐃᔨᓐᖑᖅᓴᓂᕐᒧᑦ 

ᐃᓱᓕᒃᓯᔪᐃᑦ (ᔪᐊᓇᓯ) 

 

ᔪᐊᓇᓯ: ᖁᔭᓐᓇᒦᒃ ᐅᖃᖅᑎᒃᓯᔩ. ᐅᓪᓗᒥ 

ᓇᖏᖅᓯᕗᖓ ᑕᐃᒃᑯᐊ ᐃᒃᐸᑦᓴᖅ 

ᐃᓕᓴᕆᓚᐅᖅᑕᒃᑲ ᓄᓇᕘᒥ ᐃᓕᓴᐃᔨᒃᓴᐅᓂᕐᒧᑦ 

ᐃᓕᓐᓂᐊᕐᓂᕐᒥᒃ ᐱᔭᕇᓚᐅᖅᑐᐃᑦ 

ᐃᓕᓴᐃᔨᒃᓴᐅᓂᕐᒧᑦ ᐱᔭᕇᓚᐅᖅᑐᑦ. ᑕᐃᒃᑯᐊ 

ᖁᕕᐊᓲᑎᖃᓚᐅᕐᓂᖏᑦ ᑕᒪᕈᑎᒋᓚᐅᕋᒃᑯ 

ᓯᕗᓪᓕᕐᐹᒥ ᐅᖃᐅᓯᕆᓗᒍ ᖃᐅᑉᐸᖔᖏᒃᑯᐊ 

ᐱᔭᕇᖅᓯᓂᕐᒥᑦ ᖁᕕᐊᓲᑎᖃᓛᕐᒪᑕ 

ᐃᑉᐸᑦᓴᐅᓚᐅᖏᑐᕐᓕ ᑕᒻᒪᓚᐅᕋᒪ ᑖᓐᓇ 

ᒪᒥᐊᒃᐳᖓ ᓯᕗᓪᓕᕐᒥ. 

ᑭᓯᐊᓂᓗ ᖁᕕᐊᒋᒃᓯᐊᕋᑦᑎᒋᑦᓂᒃᑯᐊ ᐱᔭᕇᕐᒃᓯᒪᑕ 

ᐃᓕᓐᓂᐊᕈᑎᒥᓂᒃ ᐃᓕᓴᐃᓕᑦᓴᐅᓂᕐᒧᑦ ᑕᐃᒪᓕ 

ᐃᖅᑲᓇᐃᔮᒃᓴᒥᒃ ᐊᖅᑭᑦᓱᑦᓯᒪᕕᐅᓕᖅᑯᑦ 

ᐅᑭᐊᓵᖑᓂᐊᖅᑐᒥ ᐃᓕᓐᓂᐊᕐᓇᐅᓕᖅᐸᑦ 

ᐃᓕᓴᐃᔨᖑᕐᓂᐊᓕᖅᓱᑎᒃ ᐊᑕᖏᑲᓴᓪᓗᒋᑦ ᑕᐃᒃᑯᐊ 

ᐱᔭᕇᖅᓯᔪᑦ ᐅᐱᒋᓯᐊᕋᒃᑭᑦ 

ᑕᐃᒪᐃᓕᒍᒪᑐᐃᓐᓇᕋᑖᖅᑐᖓ. ᖁᔭᓐᓇᒦᒃ 

ᐅᖃᖅᑎᒃᓯᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᐊᕐᕕᐊᑉ ᐅᐊᓐᓇᖓ-

ᑎᑭᕌᕐᔪᐊᕐᒧᑦᓗ, ᒥᔅᑕ ᖁᒃᓱᒃ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 079 - 4(2): 

ᑕᓪᓕᒪᖓᓐᓄᑦ ᓇᓪᓕᐅᓂᖅᓯᐅᑦᑎᐊᖁᔨᓂᕐ 

ᐃᕐᓂᕐᒥᓄᑦ (ᖁᒃᓱᒃ) 

 

ᐊᖓᔪᖅᑳᖅ ᔪᐊᔾ ᖁᒃᓱᒃ. ᒪ’ᓇ ᐅᖃᖅᑎᒃᓯᔩ 

ᐊᒻᒪᓗ ᐅᓪᓗᒃᑰᖅᓱᒋᑦ ᐅᓐᓄᓴᒃᑯᓂᓛᒃ 

ᓄᓇᕘᒻᒥᐅᖃᑎᒃᑲ ᐱᓗᐊᖅᓱᒋᑦᓗ 

ᐊᕐᕕᐊᕐᒥᐅᖃᑎᒃᑲ ᐊᒻᒪ ᑎᑭᕌᕐᔪᐊᕐᒥᐅᑦ. 

ᐅᖃᖅᑎᒃᓯᔩ ᐅᕝᓗᒦᓛᒃ ᖁᕕᐊᓱᒃᑐᖓ 

ᓇᖏᖅᓯᔾᔪᑎᖃᕋᒪ. 

 

ᐅᓪᓗᖅ ᑖᓐᓇ ᑖᓐᓇᐅᑎᓪᓗᒍ ᐅᑭᐅᑦ ᐱᖓᓲᓕᖅᑐᑦ 

2011-ᖑᑎᓪᓗᒍ ᔫᓂ 4 ᖃᒪᓂᖅᑐᐊᕐᒥ 

ᐅᑯᐊᖅᑖᓚᐅᖅᓯᒪᒐᒪ ᑕᒃᐱᑲᓂ ᐃᕐᓂᕋ 

ᑲᑎᑎᔭᐅᔾᔭᐅᑎᓪᓗᒍ ᒪᓕᒐᓕᐅᖅᑎᐅᖃᑕᐅᔪᖅ 

ᖃᒪᓂ’ᑐᐊᕐᒧᑦ. ᐊᐅᓚᔨᑦᑎᐊᒪᕆᐊᖅ ᐅᓪᓗᕐᒥᑦ 

ᑕᐃᑦᓱᒪᓂ ᐱᖅᓯᕐᔪᐊᕐᔪᖅᑑᓚᐅᕋᓗᐊᖅᑎᓪᓗᒍ 

ᓂᑦᑕᔪᖃᖏᓪᓚᕆᑦᑎᓪᓗᒍ ᐅᕝᓘᑎᓪᓗᒍ ᑕᐃᓐᓇ 

ᑕᒪᓐᓇ ᑲᑎᑎᒃᓯᓂᖅ ᓄᓕᐊᖅᑖᕐᓂᐊᖅᑎᓪᓗᖑ 

ᐃᕐᓂᕋ ᐊᖏᔪᒃᓯᕐᐹᖁᑎᒐ ᖃᒪᓂ’ᑐᐊᕐᒥ ᐅᓪᓗᖅ 

ᑖᓐᓇ ᓇᓪᓕᐅᓂᖅᓯᐅᕐᒪᑕ ᑲᑎᑎᑕᐅᓂᕆᓚᐅᖅᑕᖓ 

ᖁᕕᐊᓱᖃᑎᒋᑦᓗᐊᖅᓱᒋᑦ ᐊᒻᒪᓗ ᑕᐃᒃᑯᐊ 

ᐃᓚᑖᕆᓚᐅᖅᑕᕗᑦ ᖃᒪᓂ’ᑐᐊᕐᒥᐅᑕᑦ 

ᖁᔭᓐᓇᒦᕈᒪᓪᓗᒋᑦᓗ ᖃᓄᖅ ᐃᓚᑖᕆᓚᐅᕋᑦᑎᒍ 

ᓄᓕᐊᖅᑖᖅᑎᓪᓗᒍᐃᓛᒃ ᐅᑯᐊᑖᖅᑕᔭᓚᐅᖅᓯᒪᒐᒪ. 

 

ᑕᐃᒃᑯᐊ ᓯᓚᑦᓴᐅᖏᒃᑲᓗᐊᖅᑎᓪᓗᒍ 

ᐊᕿᑦᓱᐃᔪᔾᔫᓚᐅᖅᓯᒪᔪᑦ ᐅᓐᓄᖓᓂ 

ᓂᕆᕕᒃᔪᐊᖅᑎᒃᓯᔪᑦᓗ ᖁᕕᐊᓱᖃᑎᖃᖅᑐᑦ 

ᖁᔭᓐᓇᒦᒃᓯᒪᒐᑉᑎᒍ ᓱᓕ ᐊᒻᒪᓗ ᑕᐃᓐᓇ 

ᑲᑎᑎᓯᔭᖅᑐᓚᐅᖅᓯᒪᔪᖅ ᖃᒪᓂ’ᑐᐊᕐᒧᑦ  

ᑎᑭᑦᑑᓗᐊᑕᓕᓚᐅᖅᓯᒪᖕᒪᑦ ᑎᑭᓴᓐᓇᖅᓱᑎᓪᓗᒍ 

ᓯᓚᓗ ᑎᒻᒥᓲᑦᓗ ᐊᔪᓕᓚᐅᖅᓱᑎᒃ ᐅᓐᓄᖓᓂ. 

 

ᑭᓯᐊᓂ ᑕᒪᓐᓇ ᖁᕕᐊᓱᒍᑎᒋᓪᓚᕆᒃᑲᒃᑯ ᐅᓪᓗᒥᒧᑦ 

ᐅᖃᖅᑎᒃᓯᔩ ᐊᐃᓯᒪᖏᓐᓇᒪ ᑕᐅᑐᒻᒪᑕ 

ᓇᓗᓇᖏᒻᒪᑦ ᐃᓚᒃᑲ ᐃᕿᒃᐸᒃᑲ ᐅᑯᐊᕋ ᐊᒻᒪᓗ 

ᐃᕐᓂᕋ ᐃᒃᐸᒃᓵᒎᓐᓈᖅ ᑕᑯᔪᒫᓕᕋᓗᐊᖅᐸᒃᑲ 

ᖁᕕᐊᓱᖃᑎᒋᕙᒃᑲᓗ ᑕᑦᕙᓂ 

ᒪᓕᒐᓕᐅᖅᑎᐅᖃᑎᓐᓂ. ᒪᑦᓇ’ᓗᐊᕕᒃ ᐅᖃᖅᑎᒃᓯᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐅᖃᐅᓯᔅᓴᖏᑦ. ᒪᓕᒐᓕᐅᖅᑎ ᖁᑦᑎᑦᑐᒧᑦ, ᒥᔅᑕ 

ᓲᔪᖅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 080 - 4(2): 

ᒪᒥᑦᑎᐊᖅᑐᑦ ᓇᓄᕐᒧᑦ 

ᐅᒋᐊᖅᑕᐅᓇᓱᑦᑐᒥᓃᑦ (ᓲᔪᖅ) 

 

ᓲᔪᖅ: ᖁᔭᓐᓇᒦᒃ ᐅᖃᖅᑎᑦᑎᔩ. ᖁᕕᐊᓱᒻᒥᒐᒪ 

ᐅᓪᓗᒥ ᓇᖏᖅᓯᔾᔪᑎᖃᖅᑐᖓ ᐃᑉᐱᐊᕐᔪᒻᒥᐅᓂᑦ. 

ᑕᐃᒃᑯᐊ ᐃᕐᖑᑕᑯᒃᑲ ᓴᑭᐊᕇᒃ, ᑕᐃᒪ ᒫᓃᓚᐅᕐᒪᑎ 

ᐹᔭᐅᓯᒪᓪᓗᑎ ᐊᒻᒪᓗ ᑕᒪᓐᓇ ᑕᑯᒥᓇᓚᐅᖏᒻᒪᑦ. 

ᑕᐃᒪ ᑐᓴᖅᑲᐅᔪᖓ ᐊᖑᓇᓱᓐᓂᕐᒧᒡᒎᖅ 

ᐸᕐᓇᓕᕐᒥᒻᒪᑎ, ᑕᐅᓄᖓ ᓯᓈᖓᓄ ᐃᓛᒃ 

ᓇᒧᑐᐃᓐᓇᖅ.  

 

ᑕᐃᒪ ᖁᕕᐊᓲᑕᐅᓗᑎᒃ ᐅᓐᓅᔪᒥ ᐱᓐᖑᐊᕐᕕᒻᒥ 

ᐃᑉᐱᐊᕐᔪᒻᒥᐅᒡᒎᖅ ᓂᕆᕕᔾᔪᐊᓂᐊᖅᑐᑦ ᑕᐃᒃᑯᐊ 

ᖃᓄᐃᑦᑐᓐᓃᕐᓂᖏ ᐱᔾᔪᑎᒋᓪᓗᒋᑦ, ᑕᒪᑐᒥᖓ 

ᖁᕕᐊᓱᑦᑎᐊᕋᒪ ᐊᖑᓇᓱᓐᓂᕐᒧᑦ ᐸᕐᓇᓕᕐᒥᒻᒪᑦ 

ᐃᕐᖑᑕᕋ. ᖁᔭᓐᓇᒦᒃ ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐅᖃᐅᓯᔅᓴᖏᑦ. ᒪᓕᒐᓕᐅᖅᑏᑦ ᐅᖃᐅᓯᔅᓴᖏᑦ. 

ᐊᑎᖁᑎᖃᕈᓐᓃᕋᒪ. ᑲᑎᒪᔾᔪᑎᒃᓴᑎᓐᓄᑦ ᐅᑎᕐᓗᑕ. 

(ᑐᓵᔨᑎᒍᑦ) 4. ᑭᐅᔪᑏᑦ ᐅᖃᐅᓯᒃᑯᑦ 

ᐊᐱᖅᑯᑕᐅᓚᐅᖅᑐᓄᑦ. 5. ᒪᓕᒐᓕᐅᕐᕕᒻᒧᑦ 

ᐳᓛᕆᐊᖅᓯᒪᔪᓂᑦ ᐃᓕᓴᖅᓯᓂᖅ. 6. 

ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᖁᑦᑎᑦᑐᒧᑦ. 

ᒥᔅᑕ ᓲᔪᖅ. 

 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 

 

ᐊᐱᖅᑯᑦ 111 - 4(2): ᑲᑎᖃᓯᐅᑎᑦᑎᓂᖅ 

ᐃᓄᑦ ᐱᒻᒪᕆᒋᔭᖏᓐᓂᒃ (ᓲᔪᖅ) 

 

ᓲᔪᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᕕᐊᓇᖅ 

ᐅᓪᓗᑰᖅᐸᒃᑲᓗ ᐃᑉᐱᐊᕐᔪᒻᒥᐅᑦ ᐊᒻᒪ ᓄᓇᕘᒥᐅᑦ. 

ᓇᖏᖅᓯᔾᔪᑎᖃᖅᑐᖓ ᐃᓄᐃᑦ ᐱᖅᑯᓯᖓ 

ᐱᓕᕆᐊᕆᕙᓪᓕᐊᓂᐊᕋᒃᑯ ᐊᒃᓱᕉᑎᒋᓪᓚᕆᑦᑐᒍᓗ 

ᑕᒪᓐᓇ ᒥᓂᔅᑕᒧᑦ ᐃᓄᓕᕆᔨᒃᑯᓐᓄᑦ, ᑕᒪᑐᒥᖓ 

ᐱᔾᔪᑎᖃᖅᑐᖓ ᓇᖏᖅᓯᔪᖓ. 

 

ᓄᓇᕘᒥ ᒐᕙᒪᖃᓕᖅᑎᓪᓗᑕ, ᑕᒪᑐᒥᖓ 

ᐱᖅᑯᓯᑦᑎᓐᓂ ᓲᕐᓗ ᑐᓴᓚᐅᖅᓯᒪᒐᑦᑕ ᑕᒪᓐᓇ 

ᐅᑎᖅᐸᓪᓕᐊᓂᐊᕐᓂᖓᓂ ᐱᖅᑯᓯᕆᔭᕗᑦ 

ᐃᓅᓯᓕᕆᔾᔪᓯᒋᔭᕗᑦ. ᑕᒪᓐᓇᐅᑎᓪᓗᒍ ᑖᓐᓇ 

ᒥᓂᔅᑕ ᑕᒪᑐᒥᖓ ᐱᓕᕆᕙᓪᓕᐊᒻᒪᑦ 

ᐅᐱ1ᒋᑦᑎᐊᖅᐸᕋ, ᑕᒪᓐᓇᖃᐃ 

ᐱᓕᕆᐊᕆᑦᑎᐊᖏᓐᓇᓂᐊᖅᐸ ᑕᕝᕙᓂ 

ᒥᓂᔅᑕᐅᑎᓪᓗᑎᑦ ᐃᓄᐃᑦ ᐱᖅᑯᓯᕆᔭᖓᑦ, ᑕᒪᓐᓇ 

ᑭᓐᖒᒪᓇᓪᓚᕆᒻᒪᑦ ᐅᓪᓗᒥ. ᖁᔭᓐᓇᒦᒃ 

ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᐃᓄᓕᕆᔨᒃᑯᓐᓄᑦ, ᒥᔅ ᐅᒡᔪᒃ. 

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ ᐅᖃᖅᑎᑦᑎᔩ. 

ᖁᔭᓐᓇᒦᓪᓗ ᖁᑦᑎᑦᑐᒥᐅᑦ ᒪᓕᒐᓕᐅᖅᑎᐊ ᑖᑦᓱᒪ 

ᐃᓄᐃᑦ ᐃᓕᖅᑯᓯ societal values, ᑕᐃᑲᓂ 

ᐱᖁᔭᓂᑦ ᖄᖏᖅᑎᑕᐅᒻᒪᑦ ᑕᓪᓕᒪᐅᓪᓗᑎ ᑖᑉᑯᐊ 

ᐃᓚᒋᔭᐅᓪᓗᓂ. 

 

ᑕᐃᒪ ᐃᓄᓕᕆᔨᒃᑯᑦ ᐃᓗᐊᖅᓴᐃᕙᓪᓕᐊᔪᑦ 

ᐃᓕᓴᐅᑎᔅᓴᓂᑦ ᐃᓄᓂᓕᕆᔨᓄᑦ. ᐃᓕᓴᐅᑎᑉᓴᓄᑦ 

ᑖᑉᑯᐊ ᐃᓕᔭᐅᓇᓱᐊᕐᒪᑕ ᐃᓅᖃᑎᒌᑦᑎᐊᕐᓂᖅ. 

ᑖᑉᑯᐊᓗ ᑲᓐᖑᓇᖅᑐᑦ ᑐᓴᖅᑕᐅᒋᐊᖃᖏᑦᑐᑦ 

ᑐᓴᖅᑕᐅᖃᑦᑕᖏᓪᓗᑎ. ᑖᑉᑯᐊᓗ ᐃᓄᐃᑦ  



ᐱᖓᑦᓯᖅ, ᔫᓂ 4, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᓱᐃᔾᔪᑎᒋᔭᐃᑦ ᑲᒪᒋᓇᓱᐊᕐᓗᒋᑦ. ᑖᑉᓱᒪ 

ᐃᓅᖃᑎᒌᑦᑎᐊᕐᓂᐅᑉ ᐃᓗᐊᓃᑦᑐᖅ ᑐᓐᖓᓇᕐᓂᖅ 

ᑖᓐᓇ ᐊᐃᑉᐸᕆᓪᓗᓂᐅᒃ. ᑖᒃᑯᐊ 

ᐃᓕᓴᐃᔾᔪᑎᒋᔭᐅᓂᐊᖅᑐᑦ. 

 

ᑖᒻᓇ ᐃᓄᓕᕆᔭᐅᔪᖅ ᖁᕕᐊᓱᖏᑉᐸᑦ 

ᐃᓄᓕᕆᔭᐅᓂᕐᒥᓂᒃ ᖃᓄᖅᑑᕈᑎᖃᕆᐊᕈᓐᓇᕐᒪᑦ. 

ᐱᔨᑦᑎᕐᓂᖅ, ᐱᔨᑦᑎᑎᐊᕐᓂᖅ 

ᐃᓕᓴᐅᑕᐅᓂᐊᕆᓪᓗᓂ, ᐱᔨᑦᑎᑎᐊᖅᐱᑕ ᑕᕝᕙᓂ 

ᐃᓄᓕᕆᑎᓪᓗᑕ ᐊᒥᓱᓂᑦ ᐱᔨᑉᑎᕈᑎᖃᕋᑉᑕ 

ᑕᕝᕙᓂ ᐃᓄᓕᕆᓂᐅᑉ ᐃᓗᐊᓂ. 

ᐋᔩᖃᑎᒌᑦᑎᐊᕐᓂᖅ. 

 

ᑖᒃᑯᐊ ᐃᓄᓕᕆᖃᑦᑕᖅᑐᓪᓗ, ᐃᓄᓕᕆᔭᐅᔪᓪᓗ, 

ᒪᓕᒐᐅᑉ ᐃᓗᐊᓃᒻᒪᕆᒋᐊᖏᑕ ᑲᒪᓱᑦᑎᐊᕐᓂᖅ 

ᑖᓐᓇ ᐃᓚᒋᔭᐅᓪᓗᓂ. ᐱᓕᕆᖃᑎᒌᑦᑎᐊᕐᓂᕐᓗ, 

ᑖᒃᑯᐊ ᐃᓄᓕᕆᔩᑦ ᓄᑕᕋᓕᕆᖃᑦᑕᕐᒪᑕ, 

ᐃᓄᓕᕆᖃᑦᑕᕐᒪᑕ, ᑖᒃᑯᐊ 

ᐅᓗᕆᐊᓇᖅᑐᕐᒦᖁᓐᖏᓪᓗᒋᑦ 

ᐊᒃᓱᕈᖃᑦᑕᕐᓂᐊᖅᑐᑦ. ᑖᓐᓇ 

ᐃᓕᓴᐅᑕᐅᓂᐊᕆᓪᓗᓂ. ᖁᔭᓐᓇᒦᒃ, ᐅᖃᖅᑎᑦᑎᔨ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑕ ᓲᔪᖅ. 

 

ᓲᔪᖅ: ᖁᔭᓐᓇᒦᒃ, ᐅᖃᖅᑎᑦᑎᔨ, ᐊᒻᒪᓗ 

ᑐᑭᓯᑦᑎᐊᕋᒪ ᑕᒪᑐᒥᖓ. ᓱᓕ ᑖᔅᓱᒥᖓᐃᓛᒃ 

ᐊᒃᓱᕈᕈᑎᖃᓪᓚᑦᑖᕋᒪ ᐃᓅᑉ ᐱᖅᑯᓯᓕᒫᖓᓂᒃ 

ᐅᓪᓗᒥ. 

 

ᓲᕐᓗ ᓴᒃᑯᑦᑎᓯᒪᒐᑦᑕ ᐃᓚᖓᒍᑦ 

ᐃᓅᓯᓕᕆᔾᔪᓯᑦᑎᓐᓂᒃ, ᑕᐃᒪᓪᓚᑦᑖᖅᑐᓂᓗ. ᒪᓐᓇ 

ᐃᓄᐃᑦ ᐃᓅᓯᓕᕆᔾᔪᓯᖓ ᑕᐅᕙᓂ ᖃᓪᓗᓈᓄᑦ 

ᐊᑦᑐᖅᑕᐅᓚᐅᖅᑳᕋᑕ ᓴᓐᖏᔪᒻᒪᕆᐊᓘᒻᒪᑦ. 

ᐃᖅᑲᖅᑐᐃᕕᖕᒥᓘᓐᓃᑦ ᐃᓚᖓ 

ᓴᓐᖏᓂᖅᓴᓪᓚᑦᑖᖑᒻᒪᑦ ᑕᒪᒃᑯᓄᖓ 

ᐃᓅᓯᓕᕆᖃᑦᑕᖅᑐᓄᑦ ᐊᓐᖑᑎᓯᒪᒐᒪ. ᑕᕝᕙᓂ 

ᐃᒃᓯᕚᖅᑎᓪᓗᖓ. 

 

ᐊᒃᓱᕈᕈᑎᖃᐃᓐᓇᕐᓂᐊᕋᒪ ᑕᒪᑐᒥᖓ, ᐃᓄᐃᑦ 

ᐱᖅᑯᓯᖓᑦ ᑕᒪᓐᓇ ᖃᐅᔨᒪᔭᑐᖃᖏᓪᓗ ᑕᒫᓂ 

ᓂᕈᐊᖅᑕᐅᓯᒪᕕᑦᑕ ᐃᓗᐊᓂ ᑕᑯᔪᒪᒐᒪ. ᐃᓄᐃᑦ  

ᐃᓚᐅᓪᓚᑦᑖᕈᓐᓇᖅᓯᓗᑎ ᐃᓅᓯᓕᕆᓂᕐᒥᑦ ᑕᒪᓐᓇ 

ᑕᑯᒍᒪᒐᒃᑯ. ᖁᔭᓐᓇᒦᒃ, ᐅᖃᖅᑎᑦᑎᔨ. 

 

ᐅᖃᖅᑎ: ᖁᔭᓐᓇᒦᒃ. 

ᐅᖃᐅᓯᓪᓗᐊᑐᐃᓐᓇᐅᖅᑰᕐᒪᑦ, 

ᐊᐱᖅᑯᑕᐅᖅᑰᖏᒻᒪᑦ. ᖁᔭᓐᓇᒦᒃ. ᐅᖃᐅᓯᒃᑯᑦ 

ᐊᐱᖅᑯᑏᑦ, ᒪᓕᒐᓕᐅᖅᑎ ᐅᖅᓱᖅᑑᒧᑦ, ᒥᔅᑕ 

ᐋᑯᐊᖅ. 

 

ᐊᐱᖅᑯᑦ 112 - 4(2): ᑎᒍᔭᐅᓯᒪᔪᐃᑦ 

ᑲᑎᖃᑎᖃᕈᓐᓇᕐᓂᖏᑦ ᐃᓚᒋᔭᒥᓂᒃ 

(ᐋᑯᐊᖅ) 

ᐋᑯᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. 

ᐊᐱᖅᑯᑎᒃᓴᖃᕐᓂᐊᖅᑐᖓ ᐃᖅᑲᖅᑐᐃᔨᓕᕆᓂᕐᒧᑦ 

ᒪᓕᒐᓕᕆᓂᕐᒧᑦ ᒥᓂᔅᑕᐅᔪᒧᑦ. 

 

ᐅᖃᕈᑎᓪᓗᒋᑦ ᑕᐃᒃᑯᐊ ᑎᒍᔭᐅᖅᑲᔪᓕᒫᑦᑎᐊᖅ 

ᓄᓇᕗᑦᒥ, ᐃᓚᖏᓪᓗ. 

ᐅᖄᓚᖃᑦᑕᐅᑎᖃᑦᑕᕆᐊᖃᓲᖑᒐᓗᐊᕐᒥᒻᒪᑕ, 

ᐅᖃᖃᑦᑕᐅᑎᖃᑦᑕᓲᖑᒋᐊᖃᕋᓗᐊᕐᒥᒻᒪᑕ 

ᑕᐃᒪᐃᑦᑎᑕᐅᖃᑦᑕᓐᖏᒻᒪᑕ. ᖃᐅᔨᒍᒪᔪᖓ ᖃᓄᖅ 

ᐊᑐᐊᒐᖃᓲᖑᒻᒪᑕᖔᑕ ᐃᓚᒋᔭᐅᔪᖅ 

ᐅᖃᖃᑎᖃᕈᒪᓕᕋᐃᑉᐸᑦ ᑎᒍᔭᐅᖅᑲᔪᒥ. ᖁᔭᓐᓇᒦᒃ, 

ᐅᖃᖅᑎ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᒪᓕᒐᓕᕆᓂᕐᒧᑦ, ᒥᔅᑕ ᐅᑲᓕᖅ. 

 

ᐊᖓᔪᖅᑳᖅ ᐹᓪ ᐅᑲᓕᖅ: ᖁᔭᓐᓇᒦᒃ, 

ᐅᖃᖅᑎᑦᑎᔨ. (ᑐᓵᔨᑎᒍᑦ) ᑐᑭᓯᑦᑎᐊᖁᓪᓗᒋᑦ 

ᑕᐃᒃᑯᐊ ᐊᑐᓂ ᑎᒍᔭᐅᖅᑲᔪᖅ ᑕᐃᒃᑯᐊ 

ᐊᖏᕐᕋᕆᔭᒥᓐᓄᑦ ᐅᖄᓚᑎᑕᐅᔪᓐᓇᖅᑐᑦ 

ᐃᓚᖏᓐᓄᑦ. ᑖᓐᓇ ᐱᔾᔪᑎᐅᖃᑦᑕᖅᓯᒪᒻᒪ 

ᑐᑭᓯᐅᒪᓂᒃᑯᑦ, ᑖᓐᓇ ᐃᓕᑉᐹᓪᓕᕈᒪᒐᒃᑯ, 

ᐃᓱᒫᓗᑎᒋᔭᖓᓂᑦ ᑲᑎᒪᔨᐅᖃᑕᐅᔫᑉ. ᑖᓐᓇ 

ᑐᓴᖅᑎᑦᑎᓂᐊᕋᒃᑯᑦ ᑕᐃᑯᓄᖓ ᐅᖃᐅᓯᕆᓗᒋᑦ 

ᐊᖓᔪᖅᑲᐅᑎᓄᑦ. ᖁᔭᓐᓇᒦᒃ, ᐅᖃᖅᑎᑦᑎᔨ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑕ ᐋᑯᐊᖅ.  

 

ᐋᑯᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. 

ᖁᔭᓐᓇᒦᑦᑕᐅᖅ ᑭᐅᒐᕕᑦ. ᐅᖃᖃᑎᖃᖅᓯᒪᓕᕋᒪ 

ᒪᕐᕉᓐᓂᒃ ᑕᐃᒃᑯᐊᓂᖓ ᓂᕈᐊᖅᑎᒋᓯᒪᔮᓐᓂᒃ, 

ᐅᖃᖅᓯᒪᓕᕐᒪᑕ ᐸᓖᓯᒃᑯᓐᓄᐊᖃᑦᑕᕋᓗᐊᕐᒪᑎᒎᖅ  

ᐊᐱᖅᓱᖅᑐᑎᒃ, ᐅᖄᓚᔪᒪᓪᓗᑎᒃ ᐃᓚᒋᔭᒥᖕᓄᑦ 

ᑎᒍᔭᐅᖅᑲᔪᒧᑦ, ᑕᐃᒪᐃᑦᑕᕆᐊᖃᓐᖏᒻᒪᑕᒎᖅ 

ᐅᖃᐅᑎᔭᐅᖃᑦᑕᕐᒪᑕ. ᑖᓐᓇ 

ᐋᖅᑭᑦᑕᐅᖁᑦᑕᕋᓗᐊᖅᐸᕋ. ᖁᔭᓐᓇᒦᒃ, ᐅᖃᖅᑎ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᒪᓕᒐᓕᕆᓂᕐᒧᑦ, ᒥᔅᑕ ᐅᑲᓕᖅ. 

 

ᐊᖓᔪᖅᑳᖅ ᐹᓪ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑎᑦᑎᔨ. ᑕᐃᒃᓱᒪᓂ ᖃᐅᔨᓴᐃᑎᓪᓗᒋᑦ 

ᐃᓚᖏ ᖃᐅᔨᓴᐃᑎᓪᓗᒋᑦ, ᐸᓖᓯᒃᑯᑦ ᒪᓕᒐᕐᒥᓂᒃ 

ᒪᓕᒋᐊᖃᕐᒪᑕ. ᑐᓴᒐᒃᓴᑲᓐᓂᕐᓂᑦ 

ᐱᔭᕆᐊᖃᕐᓂᐊᖅᑐᖓ ᑕᐃᒃᓱᒪᓐᖓᑦ. ᐊᓯᖏᑦᑕᐅᖅ 

ᐱᔾᔪᑎᐅᖃᑦᑕᕐᒥᒻᒪᑕ ᑎᒍᔭᐅᖅᑲᔪᑦ, 

ᑲᒪᒋᔭᐅᓲᖑᒻᒪᑕ. ᑭᐅᔪᓐᓇᓪᓗᐊᖏᓇᒃᑯ 

ᑕᐃᒪᐃᓐᓂᖓᓄᑦ ᒫᓐᓇ. ᖁᔭᓐᓇᒦᒃ, ᐅᖃᖅᑎᑦᑎᔨ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᑕᓯᐅᔭᕐᔪᐊᕐᒧᑦ, ᒥᔅᑕ ᕋᒻᐴᑦ. 

 

ᐊᐱᖅᑯᑦ 113 - 4(2): ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᑦ ᐊᑭᑦᑐᕆᐊᕈᒪᓂᖓᑦ 

(ᕋᒻᐴᑦ) 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐊᐱᖅᑯᑎᒋᓂᐊᖅᑕᕋ ᒥᓂᔅᑕᖓᓐᓄᑦ ᖁᓪᓕᒃᑯᓐᓄᑦ, 

ᐆᒻᒪᖅᑯᑎᓕᕆᔨᒃᑯᓐᓄᑦ, ᐃᑯᒻᒪᖅᑯᑎᓕᕆᔨᒃᑯᓐᓄᑦ. 

 

ᒫᔅᓯᐅᔪᒥ ᐊᕐᕌᒍᒋᔭᑦᑎᓐᓂ ᖁᓪᓕᒃᑯᑦ 

ᑐᔅᓯᕋᐅᑎᖃᓚᐅᕐᒪᑕ 8.6-ᒥ 

ᐊᑭᑦᑐᕆᐊᕈᑎᔅᓴᐅᓂᐊᖅᑐᒥᑦ, ᐃᑉᐸᔅᓴᖅ ᑕᐃᒃᑯᐊ 

ᖁᓪᓕᒃᑯᑦ ᑐᓴᖅᑎᑦᑎᓚᐅᕐᒪᑕ 7.1-ᒥᒡᒎᖅ 

ᐊᑭᑦᑐᕆᐊᖅᑎᑦᑎᓂᐊᕐᒪᑕ ᐃᑯᒻᒪᖅᑯᑎᓂᒃ.  

 

ᐅᖃᖅᑏ, ᑖᓐᓇ ᓇᓗᓇᐃᖅᓯᒪᑦᑎᐊᖅᑐᖅ ᑖᒃᑯᐊ 

ᑭᓱᑐᐃᓐᓇᐃᑦ ᐊᑭᑦᑐᕆᐊᕌᖓᑕ ᐃᑯᒻᒪᖅᑯᑏᑦ 

ᓇᒻᒥᓂᖃᖅᑐᑦ ᐊᖏᕐᕋᓖᑦ, ᓇᒻᒥᓂᖃᖅᑐᑦ 

ᑐᓐᖓᓱᑦᑎᑕᐅᑦᑎᐊᕆᐊᖃᕋᓗᐊᕐᒪᑕ ᑕᐃᒃᑯᐊ  

ᐆᒻᒪᖅᑯᑏᑦ ᐊᑭᖏᓐᓂᑦ ᕿᒥᕐᕈᓇᑦᑎᑦᑎᔨᐅᔪᑦ 

ᑕᐃᒪᓐᓇ ᕿᒥᕐᕈᓇᑦᑎᐊᕆᐊᖃᖅᑐᑦ 

ᑐᔅᓯᕋᐅᑕᐅᔪᓂᑦ. 

 

ᒥᓂᔅᑕ ᓴᖅᑭᑦᑎᔪᓐᓇᕐᓂᐊᖅᐹ ᐃᑯᒻᒪᖅᑯᑏᑦ 

ᐊᑭᖏᓐᓂ ᕿᒥᕐᕈᔩᑦ ᑲᑎᒪᔨᖏᑕ 

ᐅᓂᒃᑳᓕᐊᖏᓐᓂᑦ ᐊᒻᒪᓗᑦᑕᐅᖅ ᖁᓪᓕᒃᑯᑦ 

ᐊᑭᑦᑐᕆᐊᕈᑎᔅᓴᓄᑦ ᑐᔅᓯᕋᐅᑎᖓᓐᓄᑦ? ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᖁᓪᓕᒃᑯᓐᓄᑦ 

ᒥᓂᔅᑕᕆᔭᐅᔪᖅ, ᒥᔅᑕ ᐅᑲᓕᖅ. 

 

ᐊᖓᔪᖅᑳᖅ ᐹᓪ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑎᑦᑎᔩ. ᐱᖁᔭᕐᔪᐊᖅᑎᒍᑦ 

ᑎᑎᕋᖅᑕᐅᖃᑦᑕᕐᒪᑕ ᐱᖁᔭᕐᔪᐊᑎᒍᑦ 

ᓴᖅᑭᖅᑎᑕᐅᖃᑦᑕᕆᐊᖃᕐᒪᑕ ᑖᓐᓇ ᐱᔾᔪᑎᒋᓪᓗᒍ 

ᑕᐃᒪᓐᓇ ᖁᔭᓐᓇᒦᖅᑕᕋ ᑕᐃᒃᑯᐊᓗ 

ᓴᖅᑭᖅᑎᓛᕐᓂᐊᕐᓗᒋᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᒥᔅᑕ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. 

ᖁᔭᓐᓇᒦᑦᑕᐅᖅ ᒥᓂᔅᑕ ᑭᐅᒐᕕᑦ. ᐅᖃᖅᑏ, 

ᓄᓇᕗᒻᒥᐅᑦ ᐃᓕᓴᖅᓯᔪᑦ ᓄᓇᕗᑦ ᒐᕙᒪᒃᑯᖏᑦ 

ᐊᒻᒪᓗ ᖁᓪᓕᒃᑯᑦ ᐊᐅᓚᑦᑎᔪᓐᓇᖏᒻᒪᑕ ᓄᓇᕐᔪᐊᒥ 

ᐅᖅᓱᐊᓘᑉ ᐊᑭᖓᓂᑦ, ᑭᓯᐊᓂ ᓄᓇᕗᒻᒥᐅᑦ 

ᐃᓕᓴᖅᓯᔪᑦ ᖁᓪᓕᒃᑯᑦ ᕿᓂᕆᐊᖃᕐᒥᒻᒪᑕ 

ᖃᓄᑐᐃᓐᓇᑦᑎᐊᖅ ᐊᐅᓚᑦᑎᑦᑎᐊᕆᐊᖃᕐᒪᑕ 

ᐊᑭᑦᑐᕆᐊᖁᓇᒋᑦ ᐊᑭᖏᑦ ᐊᒻᒪᓗ 

ᐊᑭᓕᖅᓱᐃᔾᔪᑎᒋᖃᑦᑕᖅᑕᖏᑦ. 

 

ᑕᐃᒃᑯᐊᓗ ᐊᓯᔾᔨᖅᑕᐅᖁᔭᐅᓯᒪᓪᓗᑎᒃ ᒪᓕᒐᖏᑦ. 

ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᖃᓄᐃᑦᑐᓂᒃ 

ᐊᓯᔾᔨᕐᔪᐊᕈᑎᓂᒃ ᐊᖏᖅᓯᓯᒪᓕᕐᒪᖔᑕ? ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᖁᓪᓕᒃᑯᓐᓄᑦ  

ᒥᓂᔅᑕᕆᔭᐅᔪᖅ, ᒥᔅᑕ ᐅᑲᓕᖅ. 

 

ᐊᖓᔪᖅᑳᖅ ᐹᓪ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑎᑦᑎᔩ. ᑐᑭᓯᐅᒪᔭᒃᑯᑦ ᑖᒃᑯᐊ ᑲᑎᒪᔩᑦ ᓄᑖᑦ 

ᐊᓪᓚᕝᕕᓕᕆᔨᖏᓪᓗ ᓄᑖᑦ ᑖᒃᑯᐊ 

ᐅᓄᖅᑐᒻᒪᕆᐊᓗᓐᓂᑦ ᐱᓕᕆᐊᖃᕋᓱᒻᒪᑕ 

ᑕᒪᒃᑯᓂᖓ ᐊᑭᖏᓐᓂᑦ 

ᐊᑭᑦᑐᕆᐊᖅᑎᑦᑎᑦᑕᐃᓕᒪᓪᓗᑎᒃ, ᑕᒪᒃᑯᐊ ᐊᑭᖏᑦ 

ᑐᓂᔭᐅᖁᓪᓗᒋᑦ. ᓄᓇᕗᒻᒥ ᑖᒃᑯᐊ ᑲᑎᒪᔨᖏᑦ 

ᓄᑖᖑᔪᑦ ᑕᐃᒪᓐᓇ ᐱᓕᕆᑦᑎᐊᖅᓯᒪᓂᖃᕐᒪᑕ 

ᐊᓕᐊᓇᐃᒍᓱᑦᑎᐊᖅᐳᖓ ᓴᖅᑭᑦᑎᔭᕆᐊᔅᓴᖅ 

ᐱᕙᓪᓕᐊᓂᕆᓯᒪᓕᖅᑕᖓᓂ ᐃᒻᒪᖃ ᑭᖑᓪᓕᕐᒥ 

ᑲᑎᒪᕐᔪᐊᓕᕈᑦᑕ ᓴᖅᑭᑦᑐᓐᓇᕈᒫᖅᑕᒃᑲ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐅᑲᓕᖅ. ᑐᒡᓕᐊ 

ᐃᓚᒋᐊᕈᑦ ᐊᒻᒪᓗ ᑭᖑᓪᓕᖅᐹᖅ, ᒥᔅᑕ ᕋᒻᐴᑦ.  

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐃᑉᐸᔅᓴᖅ 

ᒥᓂᔅᑕᖓ ᐃᓄᓕᕆᔨᒃᑯᓐᓄᑦ ᑐᓴᖅᑎᑦᑎᓚᐅᕐᒪᑕ 

ᒪᓕᒐᓕᐅᕐᕕᒻᒥ ᒐᕙᒪᒃᑯᒡᒎᖅ ᖃᐅᔨᓴᐃᓛᕐᒪᑕ 

ᓂᖀᑦ ᐊᑭᖏᓐᓂᑦ ᓂᐅᕕᕐᕕᓕᒫᓂᑦ ᓄᓇᓕᓕᒫᓂᑦ 

ᓄᓇᕗᒻᒥ.  

 

ᒥᓂᔅᑕ ᖃᐅᔨᒪᔪᔅᓴᐅᒻᒪᑦ ᐃᑯᒻᒪᖅᑯᑏᑦ ᐊᑭᖏᑦ 

ᐋᖅᑭᓱᖅᑕᐅᖃᑦᑕᕐᒪᑕ ᐊᑦᑐᐃᓯᒪᓪᓗᑎᓪᓗ 

ᓇᒻᒥᓂᕆᔭᐅᔪᓂᑦ, ᓇᒻᒥᓂᕆᔭᐅᔪᓪᓗ ᑕᒪᒃᑯᐊ 

ᐊᑭᓖᑎᑦᑎᖃᑦᑕᕆᓪᓗᑎᒃ, ᐊᑭᑦᑐᕆᐊᖅᑎᑦᑎᓪᓗᑎᒃ 

ᓂᐅᕕᐊᔅᓴᒥᓐᓂᒃ ᐊᑭᓕᖅᑕᐅᓂᐊᕐᒪᑕ ᑕᒪᒃᑯᐊ 

ᓄᓇᕗᒻᒥ ᐃᑯᒻᒪᖅᑯᑏᑦ ᐊᑐᖅᑕᐅᓪᓗᑎᒃ 

ᐃᑲᔫᓯᐊᕆᖃᑦᑕᖅᑕᖏᑦ.  

 

ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᖁᓪᓕᒃᑯᑦ 

ᐃᑲᔪᖃᑎᖃᕐᓗᑎᒃ ᐱᓕᕆᖃᑎᖃᕐᓂᐊᕐᒪᖔᑕ 

ᓄᓇᕗᑦ ᒐᕙᒪᒃᑯᖏᑕ ᐱᓕᕆᕝᕕᖓᓂ 

ᕿᒥᕐᕈᓇᓪᓗᑎᒃ ᖃᓄᑎᒋ 

ᐊᑦᑐᐃᓂᖃᖅᑎᒋᓂᐊᕐᒪᖔᑦ ᓂᖀᑦ ᐊᑭᖏᓐᓄᑦ 

ᐊᒻᒪᓗ ᐊᓯᖏᓐᓄᑦ ᐃᓅᓯᑦᑎᓐᓂ 

ᐊᑐᖅᐸᑦᑕᑦᑐᓐᓂᑦ? ᖁᔭᓐᓇᒦᒃ, ᐅᖃᖅᑏ.  

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᖁᓪᓕᒃᑯᓐᓄᑦ 

ᒥᓂᔅᑕᕆᔭᐅᔪᖅ, ᒥᔅᑕ ᐅᑲᓕᖅ. 

 

ᐊᖓᔪᖅᑳᖅ ᐹᓪ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑎᑦᑎᔩ. ᐅᖃᖃᑎᒋᑦᑎᐊᖃᑦᑕᖅᓯᒪᒐᒃᑭᑦ ᓄᑖᑦ 

ᑲᑎᒪᔨᐅᔪᑦ ᐊᒻᒪᓗ ᐊᓪᓚᕝᕕᓕᕆᔨᖏᑦ ᑕᒪᒃᑯᐊ 

ᐊᑭᖏᑦ ᓱᕐᕌᓗᐊᖁᓇᖏᑦ ᐊᒻᒪᓗᑦᑕᐅᖅ 

ᐃᑲᔪᑦᑎᐊᕋᓱᓐᓂᐊᖅᑐᖓ ᒐᕙᒪᒃᑯᓐᓂᑦ ᑕᒪᒃᑯᐊ 

ᐊᑭᖏᑦ ᓴᖅᑭᔮᑦᑎᐊᖁᓪᓗᒋᑦ ᑭᒃᑯᓕᒫᓄᑦ 

ᑕᑯᔭᐅᔪᓐᓇᖃᑦᑕᕐᓂᐊᕐᒪᑕ. ᓂᕆᐅᑦᑎᐊᖅᑐᖓ 

ᐃᖅᑲᓇᐃᔭᖃᑎᖃᕐᓂᐊᕆᐊᔅᓴ 

ᒪᓕᒐᓕᐅᖅᑎᓕᒫᓂᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᐊᕐᕕᐊᑦ ᓂᒋᐊᓄᑦ, ᒥᔅᑕ ᓴᕕᑲᑖᖅ. 

 

ᐊᐱᖅᑯᑦ 114 - 4(2): ᐃᖅᑲᓇᐃᔭᖅᑐᓕᕆᓂᖅ 

(ᓴᕕᑲᑖᖅ) 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐊᐱᖅᑯᑎᒋᓂᐊᖅᑕᕋ ᒥᓂᔅᑕᖓᓐᓄᑦ 

ᑮᓇᐅᔭᓕᕆᔨᒃᑯᑦ. 

 

ᒥᓂᔅᑕ ᐃᖅᑲᐅᒪᔪᔅᓴᐅᒻᒪᑦ 2010-ᖑᑎᓪᓗᒍ 

ᐅᓂᒃᑳᓕᐊᖏᑦ ᑮᓇᐅᔭᖅᑐᕈᑎᕕᓂᕐᓄᑦ 

ᑕᒻᒪᖅᓯᒪᔪᖅᓯᐅᖅᑎᐅᑉ ᑲᓇᑕᒥ ᒪᓕᒐᓕᐅᖅᑏᑦ 

ᑲᑎᒪᔨᖏᓐᓄᑦ ᐃᖅᑲᓇᐃᔭᖅᑎᑭᔅᓴᖃᑦᑕᕐᓂᐅᑉ 

ᒥᔅᓵᓄᑦ ᓄᓇᕗᑦ ᒐᕙᒪᒃᑯᖏᑕ ᐃᓗᐊᓂ. 

ᖃᐅᔨᓚᐅᖅᑐᖅ 318-ᓄᑦ ᐅᓪᓗᓄᑦ 

ᐃᓐᓄᔅᓯᓇᓱᖃᑦᑕᕐᒪᑕ ᐃᓐᓄᔅᓯᒪᓐᖏᑦᑐᒥᑦ 

ᐃᖅᑲᓇᐃᔮᔅᓴᒥᒃ. ᑎᓯᐱᕆ 31, 2013-ᖑᑎᓪᓗᒍ, 

1,040-ᖑᔪᑦ ᓄᓇᕗᑦ ᒐᕙᒪᒃᑯᖏᑕ 

ᐃᖅᑲᓇᐃᔮᒃᓴᖏᑦ ᓱᓕ ᐃᓐᓄᑦᑕᐅᓯᒪᓚᐅᓐᖏᒻᒪᑕ. 

 

ᐊᕐᕌᓂ ᐃᖅᑲᓇᐃᔭᖅᑐᓕᕆᔨᒃᑯᑦ ᐱᓕᕆᕕᖓ 

ᐲᖅᑕᐅᓚᐅᖅᓯᒪᒻᒪᑦ ᓄᖑᑎᖅᑕᐅᓪᓗᑎᑦ, 

ᓄᑦᑎᖅᑕᐅᓪᓗᑎᓪᓗ ᐱᓕᕆᐊᒃᓴᖏᑦ, 

ᑮᓇᐅᔭᓕᕆᔨᒃᑯᑦ ᐱᓕᕆᕕᖓᓄᑦ, 

ᐱᓕᕆᕕᖓᓐᓄᓪᓗ ᒐᕙᒪᐅᖃᑎᒌᑦ, 

ᐊᐅᓚᑦᑎᔨᒃᑯᓪᓗ ᒐᕙᒪᐅᖃᑎᒌᑦᑐᓕᕆᔨᒃᑯᑦ. 



ᐱᖓᑦᓯᖅ, ᔫᓂ 4, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᖃᓄᖅ 

ᐊᑦᑐᐃᓯᒪᓂᖃᓕᕐᒪᖔᖅ, ᐊᓯᔾᔨᖅᓯᔪᖅ, 

ᐊᓯᔾᔨᕈᑕᐅᔪᖅ ᐃᓄᐃᓴᓪᓕᒋᐊᖁᓪᓗ ᐅᓪᓗᐃᑦ 

ᐃᓐᓄᒃᓯᓇᓱᖃᑦᑕᖅᑐᑦ ᐃᓄᖃᓐᖏᑦᑐᒥᑦ 

ᐃᖅᑲᓇᐃᔮᒃᓴᒥᑦ. ᖁᔭᓐᓇᒦ, ᐅᖃᖅᑎ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕᕆᔭᐅᔪᖅ 

ᑮᓇᐅᔭᓕᕆᔨᒃᑯᓐᓄᑦ, ᒥᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑎ. ᖁᔭᓐᓇᒦᑦᑕᐅᖅ ᒥᔅᑕ ᓴᕕᑲᑖᖅ 

ᐊᐱᕆᒻᒪᑦ. ᑮᓇᐅᔭᖅᑐᕈᑎᕕᓂᕐᓂᑦ 

ᑕᒻᒪᖅᓯᒪᔪᖅᓯᐅᖅᑎ ᐅᓂᒃᑳᓕᐅᕐᒪᑦ, ᐄ, 318-ᓄᑦ 

ᐅᓪᓗᓄᑦ ᐃᓐᓄᒃᓯᓇᓱᖃᑦᑕᓚᐅᖅᑐᐃᑦ 

ᐃᖅᑲᓇᐃᔮᒃᓴᓂᑦ. ᓄᓇᕗᑦ ᒐᕙᒪᒃᑯᓐᓂᑦ 181-ᖑᔪᑦ 

ᑕᕝᕙᖓ 181-ᒥᑦ ᐱᓕᕆᕕᐅᔪᑦ ᑕᐃᒃᑯᐊ 

ᐊᑯᓂᑲᓪᓚᒃ, ᐸᐃᑉᐹᓕᕆᓇᓱᖃᑦᑕᕐᒪᑕ ᐱᓕᕆᕖᑦ, 

ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ ᑐᓂᔭᐅᓚᐅᖅᑳᕋᓂ. 

 

ᑕᐃᒪᓐᓇ ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ ᑐᓂᒍᒪ 

137 ᐅᓪᓗᑦ ᐊᓂᒍᕇᖅᓯᒪᓕᖅᑎᓪᓗᒋᑦ. ᐅᖃᖅᑎ, 

ᑎᓯᐱᕆ 31-ᖑᓚᐅᖅᑎᓪᓗᒍ ᑕᐃᒃᓱᒪᓂ 2013-ᒥᑦ 

ᐅᑉᐱᕈᓱᑦᑐᖓ ᐃᒻᒪᖃ 78-ᖑᓕᖅᑐᑦ ᐅᓪᓗᐃᑦ 

ᐃᖅᑲᓇᔭᖅᑐᓕᕆᔨᒃᑯᓐᓂᑦ ᐱᔭᐅᓚᐅᖅᑎᓪᓗᒋ, 

ᐸᐃᑉᐹᓕᕆᔭᐅᓚᐅᖅᑎᓪᓗᒋᑦ. ᑖᓐᓇ ᐅᖃᓐᖏᑦᑐᖓ 

ᐱᐅᓂᖅᐹᖅ ᑕᒪᓐᓇ ᐋᖅᑭᑦᑕᕗᑦ, ᑭᓯᐊᓂ ᑕᒪᐅᖓ 

ᑐᕌᖅᑐᒍ ᐊᑲᐅᓂᖅᓴᒧᑦ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. 

ᐃᓕᓴᖅᓯᔪᖓ ᒫᓐᓇ ᐱᐅᔪᒥᒃ ᐱᐅᓯᖅᑕᖃᓐᖏᒻᒪᑦ, 

ᐱᐅᓪᓚᕆᑦᑐᑦ ᐃᖅᑲᓇᐃᔭᖅᑐᓕᕆᔾᔪᑕᐅᓗᓂ 

ᒐᕙᒪᒃᑯᓐᓂᑦ. ᐃᓚᖏᑦ ᒐᕙᒪᒃᑯᑦ ᑲᓇᑕᒥ ᐊᒃᓱᐊᓗᒃ 

ᐋᖅᑭᓱᖅᓯᒪᑦᑎᐊᕐᒪᑕ ᑕᐃᒪᐃᑦᑐᓂᑦ 

ᐱᓕᕆᐊᖃᖅᑎᓪᓗᒋᑦ. ᐃᓚᖏ 

ᓯᐊᕐᒪᖅᑎᖅᓯᒪᓂᖅᓴᓂᑦ ᐱᓕᕆᐊᖃᖅᑐᑎ. 

 

ᓄᓇᑦᑎᐊᕐᒥᐅᑦ ᐆᑦᑐᑎᒋᓗᒍ, ᓄᓇᑦᑎᐊᖑᑎᓪᓗᑕ 

ᓲᕐᓗ ᐆᑦᑐᑎᒋᓗᒍ, ᓄᓇᑦᑎᐊᕐᒥᐅᑦ ᒐᕙᒪᒃᑯᖏᑦ 

ᒫᓐᓇ ᐆᑦᑐᕋᕐᒪᑕ ᐊᑕᐅᓯᕐᒥᒃ ᐱᓕᕆᕕᖃᓕᖅᑐᑎᒃ 

ᐃᖅᑲᓇᐃᔭᖅᑐᓕᕆᔨᒃᑯᑦ ᐱᓕᕆᕕᖓᓐᓂᒃ  

ᐊᑐᖅᑐᑎᒃ. 

 

ᒥᓂᔅᑕ ᓇᓗᓇᐃᖅᓯᒍᓐᓇᖅᐸ ᕿᒥᕐᕈᓇᓕᕈᔅᓯ 

ᐱᓕᕆᐊᖁᑎᒋᔭᒃᓯᓐᓂᑦ ᐃᓱᒪᔅᓴᖅᓯᐅᕐᓂᐊᕐᒪᖔᔅᓯ 

ᑖᒃᓱᒥᖓ ᐊᑕᐅᓯᕐᒧᑦ ᐃᓕᔭᐅᔪᓐᓇᕐᒪᖔᑕ 

ᐃᖅᑲᓇᐃᔭᖅᑐᓕᕆᓂᕐᒧᑦ. ᖁᔭᓐᓇᒦᒃ, ᐅᖃᖅᑎ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕᕆᔭᐅᔪᖅ 

ᑮᓇᐅᔭᓕᕆᔨᒃᑯᓐᓄᑦ, ᒥᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑎ. ᖁᔭᓐᓇᒦᑦᑕᐅᖅ ᒥᔅᑕ ᓴᕕᑲᑖᖅ. ᑕᐃᒪᓐᓇ 

ᐃᓱᒪᔅᓴᖅᓯᐅᑦᑎᐊᖅᑰᖖᒋᒃᑲᓗᐊᖅᑐᒍᑦ, ᑭᓯᐊᓂ 

ᐃᖅᑲᓇᐃᔮᑦ ᑕᒪᒃᑯᐊ ᐃᓚᖏᑦ ᐃᖅᑲᓇᐃᔭᖅᑏᑦ. 

ᐃᖅᑲᓇᐃᔭᖅᑐᓕᕆᓂᕐᒧᑦ ᑐᕌᖓᔪᑦ 

ᖃᐅᔨᓴᕐᓂᐊᖅᑕᕗᑦ, ᐊᑐᐊᒐᖏᓪᓗ 

ᐃᖅᑲᓇᐃᔭᖅᑐᓕᕆᓂᕐᒧᑦ ᑐᕌᖓᔪᑦ. 

ᓇᓗᓇᐃᖅᓯᕕᒋᔭᕗᑦ ᐱᓕᕆᕕᓕᒫᖏᑦ 

ᐃᖅᑲᓇᐃᔭᖅᑐᓕᕆᓂᕐᒧᑦ ᑲᒪᖃᑦᑕᖅᑐᑦ, 

ᒪᓕᑦᑎᐊᕆᐊᖃᕐᓂᖏᓐᓂᑦ ᐊᑐᐊᒐᑦᑎᓐᓂ. 

ᐃᖅᑲᓇᐃᔭᖃᑎᒋᑦᑎᐊᖅᑕᕗᑦ ᑕᐃᒃᑯᐊ. 

 

ᐊᒻᒪᓗᑦᑕᐅᖅ ᑕᐃᒃᑯᓂᖓ ᒪᓕᒐᑦᑎᓐᓂ 

ᐊᑐᖅᑎᖃᑦᑕᕐᒥᔭᕗᑦ ᐃᓘᓐᓇᖏᑦ ᐊᔾᔨᒌᒥᒃ 

ᓱᖅᑯᐃᖅᓯᓯᒪᓂᐊᕐᒪᑕ ᐱᖁᔭᕆᔭᑦᑎᓐᓂᒃ. 

ᐃᖏᕋᓂᕆᖃᑦᑕᖅᑕᖓᓂᑦ ᐃᖅᑲᓇᐃᔭᖅᑎᒃᓴᒥᑦ 

ᐱᓇᓱᒃᑎᓪᓗᒋᑦ. ᐃᓛᓐᓂᒃᑯᑦ 78-ᓄᑦ ᐅᓪᓗᓄᑦ 

ᐃᓐᓄᑦᑕᐅᓇᓱᖃᑦᑕᕐᒪᑕ. ᖁᔭᓐᓇᒦᒃ, ᐅᖃᖅᑎ. 

 

ᐅᖃᖅᑎ: ᖁᔭᓐᓇᒦᒃ. ᑐᓪᓕᐊ ᐃᓚᒋᐊᕈᑦ ᐊᒻᒪ 

ᑭᖑᓪᓕᖅᐹᖅ, ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. 

ᒥᓂᔅᑕ ᖃᐅᔨᒪᒻᒪᓂᓛᒃ ᐅᓄᑲᓪᓚᑦᑐᓂᑦ 

ᐊᐱᖅᓱᖃᑦᑕᖅᓯᒪᓕᕋᑦᑕ ᑲᑎᒪᒃᔪᐊᕐᓂᑦᑎᓐᓂ. 

ᐊᑐᖅᑕᐅᓂᕐᓗᖃᑦᑕᕐᓂᖓᓂᑦ 

ᐃᖅᑲᓇᐃᔭᖅᑎᖃᓚᐅᑲᐱᓪᓚᓐᓂᕐᒧᑦ 

ᐃᖏᕐᕋᓂᐅᔪᖅ. 



ᐱᖓᑦᓯᖅ, ᔫᓂ 4, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᒐᕙᒪᒃᑯᑦ 

ᐃᖅᑲᓇᐃᔭᖅᑐᓕᕆᓂᕐᒧᑦ ᒥᐊᓂᖅᓯᔾᔪᑎᐅᔪᖅ 

ᓄᑖᖅ, ᑖᒃᑯᐊ ᓴᓇᕈᑎᑖᖅᑎᑦᑎᓯᒪᕚ ᓈᒻᒪᑦᑐᓂᑦ? 

ᐱᐅᓯᔾᔪᑕᐅᔪᓐᓇᕐᓂᐊᕐᒪᑕ ᑕᒪᑐᒧᖓ ᐱᔾᔪᑕᐅᔪᒧᑦ. 

ᖁᔭᓐᓇᒦᒃ, ᐅᖃᖅᑎ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕᕆᔭᐅᔪᖅ 

ᑮᓇᐅᔭᓕᕆᔨᒃᑯᓐᓄᑦ, ᒥᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑎ. ᖁᔭᓐᓇᒦᑦᑕᐅᖅ ᒥᔅᑕ ᓴᕕᑲᑖᖅ 

ᐊᐱᕆᒐᕕᑦ. ᐄ, ᐱᖁᔭᕐᔪᐊᖃᕐᒥᒻᒪᑕ ᒐᕙᒪᒃᑯᑦ 

ᐃᖅᑲᓇᐃᔭᖅᑐᓕᕆᓂᕐᒧᑦ ᐱᓕᕆᕝᕕᖓ ᑕᐃᒪᓐᓇ 

ᐱᔪᓐᓇᕐᓂᕐᒥᑦ ᐱᔪᓐᓇᖅᑎᑖᖅᑎᑦᑎᖃᑦᑕᖅᑐᑦ 

ᒥᓂᔅᑕᓂᒃ. ᓄᑖᕈᕆᐊᖅᑕᐅᖁᓪᓗᒍᓪᓗ 

ᐊᖑᒻᒪᑎᓕᕈᓐᓇᕐᓂᐊᕐᒪᑕ ᖃᓄᐃᓐᓂᕆᓕᖅᑕᖓᓐᓂ 

ᒫᓐᓇ. ᐃᖅᑲᓇᐃᔭᖅᑎᐅᓚᐅᑲᐱᓪᓚᖃᑦᑕᕐᓂᖅ 

ᑕᒪᓐᓇ ᐊᑯᓂᑲᓪᓚᒃ ᐊᑐᖅᑕᐅᖃᑦᑕᕐᒪᑕ, 

ᐊᑯᓂᐅᔪᕐᓗ ᐃᖅᑲᓇᐃᔭᖅᑎᐅᓚᐅᐱᓪᓚᖃᑦᑕᖅᑐᑦ 

ᑕᐃᒪᓐᓇ ᐊᑐᖃᑦᑕᕐᒪᑕ ᐱᓕᕆᕕᐅᔪᑦ, ᐊᕐᕌᒍ 

ᐱᖓᓱᑦ ᐅᖓᑖᓄᑦ. 

 

ᐃᖅᑲᓇᐃᔭᖅᑎᐅᓚᐅᐱᓪᓚᖃᑦᑕᖅᑐᑦ ᑕᒪᓐᓇ 

ᑕᑕᒪᔾᔪᑎᒋᓪᓚᓚᐅᕋᒃᑯ ᐃᖅᑲᓇᐃᔭᖅᑏᒃᑲ 

ᕿᒥᕐᕈᓇᖁᓕᓚᐅᖅᑕᒃᑲ ᑕᒪᑐᒧᖓ. 

ᖃᐅᔨᒋᐊᕐᓂᐊᖅᐳᒍᑦ ᖃᓄᐃᓕᕐᒪᑦ. ᑭᓯᐊᓂ 

ᐱᓕᕆᕕᓕᒫᑦ ᖃᐅᔨᒪᑎᓐᓇᓱᖃᑦᑕᕐᒥᔭᕗᑦ. 

ᐊᑐᖅᑕᐅᓂᖏᑦ, ᐊᑐᕐᓂᓪᓘᑕᐅᓂᖏᓪᓘᓐᓃᑦ 

ᐃᖅᑲᓇᐃᔭᖅᑎᖃᓚᐅᑲᐱᓪᓚᖃᑦᑕᕐᓂᖅ. ᑕᒪᓐᓇ 

ᑭᐅᖅᑲᐅᒐᒃᑯ ᐅᐊᑦᑎᐊᖅ ᐊᑯᓂᐅᑎᒋᓂᐊᖅᑎᒋᔪᖅ 

ᐃᖅᑲᓇᐃᔭᕐᓂᐊᕐᓂᖓᓂᒃ ᓇᓗᓇᐃᖅᑕᐅᓗᓂ 

ᐅᕝᕙᓘᓐᓃᑦ ᑕᖅᑲᒃᑯᓄᖓ ᓴᖅᑭᖅᑕᐅᓗᓂ 

ᐃᖅᑲᐃᓇᐃᔮᒃᓴᖅ. ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᑲᖏᖅᖠᓂᐅᑉ ᓂᒋᐊᓄᑦ, ᒥᔅᑐ 

ᓴᒻᒧᖅᑐᖅ. 

 

ᐊᐱᖅᑯᑦ 115 - 4(2): ᓯᕿᓐᖑᔭᖅ 

ᑲᐃᕙᐃᓐᓇᖅᑐᒥᒃ 

ᑲᒪᒋᔭᐅᕝᕕᖃᕆᐊᖃᕐᓂᖓ (ᓴᒻᒧᖅᑐᖅ) 

 

ᓴᒻᒧᖅᑐᖅ: ᖁᔭᓐᓇᒦᒃ ᐅᖃᖅᑎᑦᑎᔩ. (ᑐᓵᔨᑎᒍᑦ) 

ᐅᖃᖅᑏ, ᐊᐱᖅᑯᑎᖃᕈᒪᔪᖓ ᑮᓇᐅᔭᓕᕆᔨᒃᑯᑦ  

ᒥᓂᔅᑕᖓᓄᑦ. 

 

ᐅᖃᖅᑏ, ᒪᓕᒐᓕᐅᖅᑎᐅᓂᕐᓄᑦ 

ᐅᓂᒃᑳᕆᖅᑲᐅᔭᕐᓂ ᐅᖃᐅᓯᖃᖅᑲᐅᒐᒪ ᐅᓪᓗᓕᒫᖅ 

ᐅᓐᓄᐊᓕᒫᕐᓗ ᑲᒪᒋᔭᐅᕝᕕᖃᕆᐊᖃᕐᓂᖓᓂᒃ 

ᑲᖏᖅᖠᓂᕐᒥ. ᑮᓇᐅᔭᓕᕆᔨᒃᑯᑦ ᒥᓂᔅᑕᖓᑦ, 

ᐃᒃᓯᕙᐅᑕᕆᔭᐅᓪᓗᓂ ᑮᓇᐅᔭᓂᑦ ᐊᐅᓚᑦᑎᓂᕐᒧᑦ 

ᑲᑎᒪᔨᒃᑯᓐᓂᑦ, ᓄᐃᑎᑦᑎᕙᒻᒪᑦ ᒐᕙᒪᒃᑯᑦ 

ᐊᑭᑐᔪᖅᑐᕈᑎᒃᓴᓄᑦ ᐸᕐᓇᐅᑎᖏᓐᓂᒃ ᒥᓂᔅᑕᐃᑦ 

ᑲᑎᒪᔨᖏᓐᓄᑦ ᐊᕐᕌᒍᑕᒫᑦ. 

 

ᒥᓂᔅᑕ ᐱᓕᕆᖃᑎᖃᕈᒪᒐᔭᖅᐹ ᒥᓂᔅᑕᐅᖃᑎᒥᓂᒃ 

ᐅᑯᓇᓂ ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ, 

ᐃᓄᓕᕆᔨᒃᑯᓐᓄᑦ ᐊᒻᒪᓗ ᐃᒡᓗᓕᕆᔨᕐᔪᐊᑯᓐᓄᑦ 

ᐊᐅᓚᓂᐊᓂᕐᒧᑦ ᐱᔾᔪᑎᒃᓴᓕᐅᖁᓪᓗᒋᑦ ᐅᓪᓗᓕᒫᖅ 

ᐅᓐᓄᐊᓕᒫᕐᓗ ᑲᒪᒋᔭᐅᕝᕕᐅᒐᔭᖅᑐᒥᒃ 

ᑲᖏᖅᖠᓂᕐᒥ? (ᑐᓵᔨᒃᑰᖏᑦᑐᖅ) ᖁᔭᓐᓵᒥᒃ 

ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᑮᓇᐅᔭᓕᕆᔨᒃᑯᓐᓄᑦ, ᒥᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑏ. ᐅᖃᖅᑏ, ᐊᐱᕆᑦᑎᐊᖅᐳᖅ ᐃᓱᒪᓇᖅᑐᒥᒃ 

ᒪᓕᒐᓕᐅᖅᑎᐅᖃᑎᒐ. ᐅᖃᖅᑏ, ᐅᒡᒍᐊᕐᓇᕋᔭᖅᐳᖅ 

ᒥᓂᔅᑕᐅᓗᓂ ᑮᓇᐅᔭᓕᕆᔨᒃᑯᓐᓄᑦ 

ᐃᓱᓕᑦᑕᕐᕕᑑᓐᓂᕈᒪ. ᐊᑭᑐᔪᖅᑐᓕᕆᑎᓪᓗᑕ. 

 

ᐅᖃᖅᑏ, ᑮᓇᐅᔭᓂᑦ ᐊᐅᓚᑦᑎᓂᕐᒧᑦ ᑲᑎᒪᔩᑦ 

ᑎᑎᖅᑲᒥᒃ ᓴᖅᑭᑎᑦᑎᕙᑉᐳᒍᑦ ᐅᐱᕐᖔᑕᒫᑦ 

ᐱᓕᕆᕕᓕᒫᓄᑦ ᑐᓐᓂᕆᔭᖃᖁᓪᓗᒋᑦ 

ᐊᑭᑐᔪᖅᑐᕈᑎᒋᔭᕆᐊᖃᖅᑕᒥᓂᒃ. ᐃᓘᓐᓇᑎᑦ 

ᑭᐅᖃᑦᑕᖅᐳᑦ, ᐃᓄᓕᕆᔨᒃᑯᑦ, 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐊᒻᒪᓗ 

ᐃᒡᓗᓕᕆᔨᕐᔪᐊᒃᑯᑦ ᐱᖃᑕᐅᓪᓗᑎᒃ 

ᐊᑭᑐᔪᖅᑐᕈᑎᒋᔭᕆᐊᖃᖅᑕᒥᓐᓂᒃ ᑕᒪᒃᑯᐊᓗ 

ᒥᓂᔅᑕᐃᑦ ᑐᖏᓕᖏᓐᓄᑦ ᐱᓕᕆᐊᖑᓯᕙᒃᑐᑎᑦ 

ᑭᖑᓂᐊᒍᓪᓗ ᑭᐅᖃᑦᑕᕆᐊᖃᕐᓂᕐᒧᑦ 

ᑲᑎᒪᔨᕋᓛᖑᔪᓄᑦ ᐱᖃᓯᐅᔾᔭᐅᓪᓗᑎᓪᓗ ᑮᓇᐅᔭᓂᑦ 

ᐊᐅᓚᑦᑎᓂᕐᒧᑦ ᑲᑎᒪᔩᑦ 

ᐊᑐᓕᖁᔨᓕᐊᖑᔪᓕᐊᖑᓯᒪᓪᓗᑎᑦ  



ᐱᖓᑦᓯᖅ, ᔫᓂ 4, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᑭᑐᔪᖅᑐᕈᑎᒃᓴᐃᑦ ᓱᓇᐅᖁᔭᐅᒻᒪᖔᑕ. 

ᑕᒪᑐᒪᐅᓪᓗ ᐱᒋᐊᕐᓂᖓᓂ ᑕᒪᒃᑯᐊ $200 ᒥᓕᐊᓐ 

ᐅᖓᑖᓃᖃᑦᑕᓲᖑᕗᑦ, ᑖᒃᑯᐊᓗ 

ᒥᑭᓪᓕᒋᐊᕆᓇᓱᓲᕆᕙᕗᑦ 

ᓈᒻᒪᓂᖅᓴᐅᑎᒋᐊᕋᓱᒃᑐᑎᒍ 

ᑮᓇᐅᔭᖃᖅᑎᑕᐅᕙᓐᓂᑦᑎᓐᓄᑦ ᓄᓇᕗᑦ 

ᒐᕙᒪᐅᓪᓗᑕ. 

 

ᒥᔅᑕ ᓴᒻᒧᖅᑐᖅ ᐃᖅᑲᐅᒪᔪᒃᓴᐅᕗᖅ ᐅᑭᐅᒃᑯᑦ 

ᑲᑎᒪᑎᓪᓗᑕ ᐊᖏᓚᐅᖅᓯᒪᒐᑦᑕ $100 

ᒥᓕᐊᕌᖅᑐᓂᑦ ᐊᑭᑐᔪᖅᑐᕈᑎᒃᓴᓂᑦ 2014-15 

ᐊᕐᕌᒍᖓᓄᑦ. ᒫᓐᓇᓗ ᕿᒥᕐᕈᕙᓪᓕᐊᓯᕗᒍᑦ 

ᑲᔪᓯᒋᐊᕈᑕᐅᓂᐊᖅᑐᓂᑦ ᐊᑭᑐᔪᖅᑐᕈᑎᓄᑦ $149 

ᒥᓕᐊᕌᖅᑐᓂᑦ ᑲᑎᓪᓗᒋᑦ $300 ᒥᓕᐊᒧᑦ 

ᑎᑭᐅᑎᓯᒪᓕᕇᖅᐳᒍᑦ ᑲᔪᓯᒍᑕᐅᔪᒃᓴᓂᑦ 

ᐊᖏᖅᑕᐅᕙᒌᖅᓯᒪᔪᓂᑦ ᐅᑯᐊᖑᓛᕆᓪᓗᑎᓪᓗ 

ᐅᑭᐊᒃᓵᒥ ᑲᑎᒪᓛᓕᕈᑦᑕ ᐅᕙᖓᓗ 

ᖃᔅᓯᐅᓛᕐᒪᖔᑕ ᖃᐅᔨᒪᓇᒋᑦ. 

 

ᑕᐃᒪᓕ ᐃᓄᓕᕆᔨᒃᑯᑦ 

ᐱᔾᔪᑎᒃᓴᓕᐅᑦᑎᐊᕈᓐᓇᖅᐸᑕ ᐱᓕᕆᕕᐅᖃᑎᒥᓄᑦ, 

ᐃᖅᑲᐅᒪᓗᒍ ᐃᓕᓐᓂᐊᕐᕕᖃᕆᐊᖃᖅᑐᒍᑦ, 

ᐋᓐᓂᐊᕕᖃᕆᐊᖃᖅᑐᒍᑦ, 

ᐅᖅᓱᐊᓗᖃᐅᑎᐸᐅᔭᖃᕆᐊᖃᖅᑐᑕᓗ, 

ᑲᑎᒪᕕᖃᕆᐊᖃᖅᑐᒍᑦ ᑕᒪᒃᑯᐊ 

ᐅᔾᔨᕆᔭᐃᓐᓇᕆᓪᓗᒋᑦ ᑎᑎᖅᑐᖅᑕᐅᓯᒪᔪᐃᑦ. 

ᑕᒪᒃᑯᐊᖏᓛᖅ ᐊᑭᑐᔪᖅᑐᕈᑎᒃᓴᓕᐊᕆᔭᐅᔪᒪᔪᐃᑦ, 

ᐅᖃᖅᑏ, ᐊᒥᓱᒻᒪᕆᐅᒻᒪᑕ ᓄᓇᕗᒻᒥ. ᐃᓛᒃ 

ᐅᖃᕋᓱᓐᖏᒃᑲᓗᐊᖅᑐᖓ 

ᑲᒪᒋᔭᐅᖏᓐᓇᕐᕕᐅᒐᔭᖅᑐᐃᑦ 

ᐱᒻᒪᕆᐅᓐᖏᓐᓂᕋᕐᓗᒋᑦ, ᑭᓯᐊᓂᓕ 

ᐃᓱᒪᒋᔭᐅᖃᓯᐅᔾᔭᐅᔭᕆᐊᖃᕋᔭᕐᒪᑕ 

ᐊᑕᖏᐅᒪᔪᓕᒫᑦ ᓄᓇᕗᒻᒥ 

ᐊᑭᑐᔪᖅᑎᐅᔭᕆᐊᓖᓕᒫᓂ. ᖁᔭᓐᓇᒦᒃ ᐅᖃᖅᑏ, 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑐ ᓴᒻᒧᖅᑐᖅ. 

 

ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᖅᐸᕋ ᒥᓂᔅᑕ 

ᑭᐅᔾᔪᑎᐊᓄᑦ. ᐅᖃᖅᑏ, ᐊᒥᓱᐊᖅᑎᓗᐊᕌᓗᒃ 

ᐱᓇᓱᐊᒐᑦᑎᐊᕙᐃᑦ ᑲᔪᓯᓐᖏᑐᐃᓐᓇᐸᒻᒪᑕ 

ᑲᑐᔾᔨᓐᖏᓗᐊᖅᑐᖃᕐᓂᖓᓄᑦ ᐱᓕᕆᕖᑦ 

ᑎᒥᖁᑎᒋᔭᐅᔪᐃᓪᓘᓐᓃᑦ ᐊᑯᓐᓂᖓᓂ 

ᑲᒪᒋᔭᖃᑎᖃᖃᓲᓂᑦ ᐊᑦᑐᐊᒪᔪᓂᑦ. 

 

ᒥᓂᔅᑕ ᓇᓗᓇᐃᖅᓯᒍᓐᓇᖅᐹ ᖃᓄᖅ 

ᐱᓕᕆᖃᑎᖃᓲᖑᒻᒪᖔᖅ ᒥᓂᔅᑕᐅᖃᑎᒥᓂᒃ 

ᐃᓱᒪᒋᔭᐅᔭᕆᐊᓕᓕᒫᓂᑦ ᐊᑕᖐᖃᑦᑕᕋᓗᐊᕐᒪᖔᑕ  

ᓄᓇᕗᒻᒥ ᐱᕙᓪᓕᐊᔾᔪᑎᒃᓴᓄᑦ ᑮᓇᐅᔭᓄᑦ 

ᐊᑭᑐᔪᖅᑐᕈᑎᒃᓴᓄᑦ ᐊᐅᓚᔾᔪᑎᒃᓴᓄᓪᓗ ᐱᔪᓂᑦ 

ᑲᑐᔾᔨᖃᑎᒌᑦᑎᐊᕐᓂᑎᒍᑦ? (ᑐᓵᔨᒃᑰᖏᑦᑐᖅ) 

ᖁᔭᓐᓇᒦᒃ ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᑮᓇᐅᔭᓕᕆᔨᒃᑯᓐᓄᑦ, ᒥᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑏ. ᐅᖃᖅᑏ, ᐊᕐᕌᒍᑦᑕ ᐱᒋᐊᓕᐸᓗᓐᓂᖓᓂ 

ᒥᓂᔅᑕᐃᑦ ᑲᑎᒪᓂᖃᓚᐅᖅᓯᒪᒻᒪᑕ ᑰᒑᕐᔪᒻᒥ ᐊᒻᒪᓗ 

ᒪᓕᒐᓕᐅᖅᑎᐅᖃᑎᕗᑦ ᐊᑕᖏᖅᑐᐃᓐᓇᐅᓪᓗᑕ 

ᑲᑎᖃᑎᒋᓪᓗᑎᒍ ᖁᕐᓗᖅᑑᒥ 

ᓇᓗᓇᐃᖅᓯᒋᐊᖅᑐᑕᓗ ᐱᓕᕆᐊᖑᓂᐊᖅᑐᓂᑦ 

ᒐᕙᒪᑦᑎᓐᓄᑦ, ᐱᓕᕆᖃᑎᖃᕈᒪᓪᓗᑕᓗ ᑖᒃᑯᓂᖓ 

ᒪᓕᒐᓕᐅᖅᑎᓂᒃ ᐱᐅᓂᖅᓴᒃᑯᑦ ᐊᑭᑐᔫᑎᑎᒍᑦ.  

 

ᐃᖅᑲᐅᒪᒐᒪ ᓯᑎᐱᕆ 2004-ᖑᑎᓪᓗᒍ 

ᑲᑎᒪᔭᖅᑐᓚᐅᖅᓯᒪᒐᑦᑕ ᐊᕐᕕᐊᓂ, ᑕᒪᓐᓇ 

ᐅᖃᐅᓯᕆᓚᐅᕋᑦᑎᒍ ᐱᓕᕆᖃᑎᒌᑦᑎᐊᕐᓂᕐᒥᑦ 

ᐊᒻᒪᓗᑦᑕᐅᖅ ᐃᓂᔅᓴᖃᖅᑎᑕᐅᑦᑎᐊᖁᓪᓗᒋᑦ 

ᑕᒪᒃᑯᐊ ᑲᒪᒋᔭᐅᒋᐊᖃᖅᑐᑦ ᐃᑲᕐᕋᓄᑦ 24-ᓂᒃ. 

ᐅᖅᓱᖅᑑᒥ, ᐃᓪᓗᓕᒻᒥᓗ ᐱᑕᖃᕋᓗᐊᖅᑎᓪᓗᒍ $4 

ᒥᓕᐊᓂᒃ $15-20 ᒥᓕᐊᓂᒃ ᐊᑐᕆᐊᖃᓚᐅᕐᒪᑕ 

ᑕᒪᒃᑯᓄᖓ ᐊᐅᓚᑕᐅᓂᖏᓐᓄᓪᓗ $200,000-

ᖑᓂᐊᖅᑐᓂ. ᑖᒃᑯᐊ ᑲᑎᒪᖃᑎᒋᖃᑦᑕᕋᒃᑭᑦ 

ᑲᑎᒪᔨᐅᖃᑎᒃᑲ ᖃᓄᖅ ᐸᕐᓇᖃᑎᒋᓪᓗᒋᑦ. 

 

ᒥᓂᔅᑕᐅᖃᑎᒃᑲ ᐊᒻᒪᓗ ᑲᑎᒪᖃᑎᒋᕙᑦᑐᒋᑦ 

ᑕᒪᒃᑯᐊ ᑲᑎᒪᔨᑐᐃᓐᓇᐃᑦ ᒪᓕᒐᓕᓗᑦᑑᑦ ᑖᒃᑯᐊ 

ᐊᔾᔨᒌᓗᑦᑖᕋᑦᑕ ᐅᖃᐅᓯᖃᖃᑦᑕᖅᑐᑕᓗ 

ᑕᒪᒃᑯᓂᖓ.  

 

ᒐᕙᒪᒃᑯᑦ ᑐᑭᓯᐅᒪᑦᑎᐊᖅᐳᑦ ᓱᓇᓂᒃ 

ᓴᖅᑭᖅᑐᖃᕆᐊᖃᕐᒪᖔᑦ, 

ᐊᔅᓱᕈᕐᓇᑦᑎᐊᖅᐸᑦᑐᑎᓪᓗ ᑕᒪᒃᑯᐊ 

ᐊᑐᕈᒪᔭᕋᓗᐊᖅᐳᑦ ᐊᑐᖃᑦᑕᖏᓐᓇᑦᑎᒍ. 

ᖁᔭᓐᓇᒦᒃ, ᐅᖃᖅᑏ.  



ᐱᖓᑦᓯᖅ, ᔫᓂ 4, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ: ᖁᔭᓐᓇᒦᒃ. ᑐᒡᓕᐊ ᐃᓚᒋᐊᕈᑦ ᐊᒻᒪᓗ 

ᑭᖑᓪᓕᖅᐹᖅ, ᒥᔅᑕ ᓴᒻᒧᖅᑑᖅ.  

 

ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᑖᓐᓇ 

ᒥᓂᔅᑕᖃᐃ ᐅᖃᕈᓐᓇᖅᐸ ᑖᒃᑯᐊ ᐃᑲᕐᕋᓄᑦ 24-ᓂᒃ 

ᑲᒪᕕᐅᒐᔭᖅᑐᒥᑦ ᐱᑕᖃᕈᓐᓇᕋᔭᕐᒪᖔᖅ 

ᑲᖏᖅᖠᓂᕐᒥ ᐱᓕᕆᐊᖃᓕᕐᒥᒍᓂ ᐊᑭᑐᔫᑎᓄᑦ 

ᐊᑐᖅᑐᔅᓴᓂᒃ? ᖁᔭᓐᓇᒦᒃ ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᑮᓇᐅᔭᓕᕆᔨᒃᑯᓐᓄᑦ, ᒥᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐋᒃᑲ, ᐱᓪᓚᕆᓐᓂᐊᕐᓂᓐᓂ 

ᐅᖃᔾᔮᓐᖏᒃᑲᓗᐊᖅᑐᖓ ᑭᓯᐊᓂ ᑖᒃᑯᐊ 

ᑲᑎᒪᔨᐅᖃᑎᒃᑲ ᑕᕝᕙᓃᒻᒪᑕ. ᒥᓂᔅᑕ ᑖᓐᓇ 

ᐃᓄᓕᕆᓂᕐᒧᑦ ᐊᒻᒪᓗ 

ᐋᓐᓂᐊᖃᕐᓇᖏᑦᑐᓕᕆᓂᕐᒧᓪᓗ ᑖᒃᑯᐊ 

ᐱᓕᕆᔨᖏᑦ ᑐᓵᖅᑲᐅᒻᒪᑕ ᑖᓐᓇ ᐱᒻᒪᕆᐅᑎᓪᓗᒍ 

ᐱᓕᕆᐊᖃᖅᑐᔅᓴᐅᓕᕇᕐᒪᑕᓗ, 

ᐃᓱᒪᔅᓴᖅᓯᐅᓕᕇᖅᑐᔅᓴᐅᒻᒪᑕᓗ. ᐅᑭᐊᔅᓵᖑᓛᖅᑐᒥ 

ᖃᓄᐃᓐᓂᐊᕐᒪᖔᑕ ᖃᐅᔨᓂᐊᖅᐳᒍᑦ, ᑭᓯᐊᓂ 

ᐅᖃᓪᓚᑦᑖᕈᓐᓇᖏᑦᑐᖓ ᐄᓪᓚᑦᑖᖅ, 

ᐃᒪᓐᓇᓪᓚᑦᑖᖅ ᐱᓂᐊᖅᑐᖔᓚᒍᓐᓇᖏᑦᑐᖓ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᕿᑭᖅᑖᓘᑉ ᓂᒋᐊᓄᑦ, ᒥᔅᑕ ᔪᐊᓇᓯ. 

 

ᐊᐱᖅᑯᑦ 116 - 4(2): ᖃᐅᔨᓴᐃᓂᖅ 

ᐊᖏᕐᕋᖃᓐᖏᓐᓂᐅᔪᒥᒃ (ᔪᐊᓇᓯ) 

 

ᔪᐊᓇᓯ: ᓇᑯᕐᒦᒃ, ᐅᖃᖅᑎᑦᑎᔩ. 

ᐊᐱᖅᑯᑎᖃᕈᒪᕗᖓ ᐃᓄᓕᕆᔨᒃᑯᑦ ᒥᓂᔅᑕᖓᓐᓄᑦ. 

 

ᐅᖃᖅᑎᑦᑎᔩ, ᓇᒡᒐᔾᔭᐅᖑᑎᓪᓗᒍ ᒥᓂᔅᑕ 

ᐅᖃᐅᓯᖃᓚᐅᕐᒪᑦ ᐊᖏᕐᕋᖃᓐᖏᑦᑐᐃᑦ ᒥᔅᓵᓄᑦ  

ᓄᓇᕗᒻᒥ. ᑐᑭᓯᓇᑦᑎᐊᖅᑐᑦ ᑖᒃᑯᐊ 

ᐊᖏᕐᕋᖃᓐᖏᑦᑐᑦ ᑐᑭᓕᐅᑎᔭᐅᓯᒪᓂᖓ ᐊᖏᔪᒥᑦ 

ᐊᑦᑐᐃᓂᖃᓲᖑᒻᒪᑦ, ᓲᕐᓗ ᖃᑦᑎᐅᓪᓚᑦᑖᕐᒪᖔᑕ 

ᐊᖏᕐᕋᖃᓐᖏᑦᑐᑦ. ᑭᓐᖓᕐᓂ ᐊᒥᓱᒻᒪᕆᐅᕗᑦ 

ᐅᑕᖅᑭᔪᑦ, ᐃᓛᒃ ᐊᖏᕐᕋᖃᓐᖏᑦᑐᐃᑦ ᑖᒃᑯᐊ 

ᐅᑕᖅᑭᔪᐃᑦ ᐃᓪᓗᑖᕋᓱᐊᖅᑐᑎᒃ 

ᐊᑐᖅᑐᐊᒐᔅᓴᖏᓐᓂᑦ ᐃᓪᓗᓕᕆᔨᕐᔪᐊᒃᑯᑦ 

ᐃᓪᓗᖁᑎᒋᔭᖏᓐᓂᑦ.  

 

ᒥᓂᔅᑕ ᑐᑭᓯᑎᑦᑎᒋᐊᕈᓐᓇᖅᑳ ᖃᓄᖅ 

ᐃᖅᑲᓇᐃᔭᖅᑎᒋᔭᖏᑦ ᖃᐅᔨᓴᕐᓂᖃᕐᒪᖔᑕ 

ᐃᓪᓗᖃᓐᖏᑦᑐᓕᕆᓂᕐᒥᑦ ᐊᒻᒪᓗ 

ᐃᓱᒪᔅᓴᖅᓯᐅᕈᑎᖃᖃᑦᑕᕐᒪᖔᑕ ᓄᓇᓕᓐᓂ ᑕᒪᒃᑯᐊ 

ᐃᓪᓗᑖᕋᓱᐊᖃᑕᐅᔪᑦ ᐅᑕᖅᑭᑎᓪᓗᒋᑦ? ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᐃᓄᓕᕆᓂᕐᒧᑦ, ᒥᔅ ᐅᒡᔪᒃ. 

 

ᐊᖓᔪᖅᑳᖅ ᔩᓂ ᐅᒡᔪᒃ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑎᑦᑎᔩ. ᖁᔭᓐᓇᒦᓪᓗ 

ᒪᓕᒐᓕᐅᖅᑎᐅᖃᑎᒐᓗ ᔪᐊᓇᓯ ᑕᕼᐊᒃᕼᐅᒥᖓ 

ᐊᐱᖅᑯᑎᖃᕐᒪᑦ. ᑕᐃᑲᓂ ᓈᕼᐊᐃᑎᓪᓗᒋᑦ ᑖᒃᑯᐊ 

ᕼᐊᓇᔪᐃᑦ ᐃᓄᓕᕆᔨᓂᑦ ᐃᖃᓄᑦᑑᑎᐊᕐᒧᓪᓗ 

ᑲᖏᖅᖠᓂᕐᒧᓪᓗ ᐅᕗᖓᓗ ᐃᖃᓗᓐᓄᑦ 

ᑕᐃᒪᓐᓇᐃᓕᐅᕐᒪᑕ. ᑖᒃᑯᐊ 

ᓈᕼᐊᖅᑕᐅᕼᐃᒪᓕᓐᖏᒻᒪᑕ ᐃᓪᓗᖃᓐᖏᓐᓂᒻᒪᕇᑦ 

ᕼᐃᕐᓗᐊᕐᒦᖃᑦᑕᖅᑐᓪᓘᓐᓃᑦ, 

ᑐᐱᖅᐸᒻᒦᖃᑦᑕᖅᑐᓪᓘᓐᓃᑦ. 

 

ᑕᐃᒪᓐᓇᐃᑦᑐᒥᑦ ᑐᑭᖃᑦᑎᐊᖅᑐᒥᒃ ᕼᐅᑕᖃᓐᖏᒻᒪᑦ 

ᒐᕙᒪᒃᑯᓐᓂᑦ ᑖᓐᓇ ᐱᔾᔪᑎᒋᓪᓗᒍ ᑕᐃᒪᓐᓇ 

ᓈᕼᐊᐃᔪᑦ ᐃᓪᓗᖃᓐᖏᑦᑐᓂᒃ. ᑕᐃᒃᑯᐊ 

ᐃᓪᓗᑭᓕᐅᖅᑐᑦ ᓈᕼᐊᖅᑕᐅᑖᖅᕼᐃᒪᒻᒪᑕ 2010-ᒥ 

ᐃᓪᓗᓕᕆᔨᕐᔪᐊᒃᑯᑦ ᓈᕼᐊᐃᕼᐋᒻᒪᑕ 

ᐃᓪᓗᖃᖏᑦᑐᑦ ᐃᓚᒥᓃᖃᑦᑕᖅᑐᑦ ᐅᑦᕙᓘᓐᓂᑦ 

ᓄᑕᖃᑦᑕᖅᑐᑦ  ᓈᕼᐊᑕᐅᕼᐊᓯᒪᖕᒪᑕ ᑭᓯᐊᓂ ᑖᒻᓇ 

ᓈᕼᐊᐃᔾᔪᑎᒋᔭᒃᐳᑦ ᐃᑲᔫᑎᖃᓐᓂᐊᖅᑐᖅ ᒐᕙᒪᒃᑯᑦ 

ᐲ ᐃᓗᐊᕐᕼᐊᐃᕙᓪᓕᐊᓇᕼᐅᐊᑎᓪᓗᒋᑦ 

ᐊᖏᕐᕋᖃᖏᓐᓂᐅᑉ ᒥᑦᓵᓄᑦ ᑕᑦᕙᓂ ᓄᓇᕘᒥ. 

ᖁᔭᓐᓇᒦᒃ ᐅᖃᖅᑎᒃᓯᔩ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᐹᖅ ᐃᓚᒋᐊᕈᑦ, ᒥᔅᑐ 

ᔪᐊᓇᓯ.  



ᐱᖓᑦᓯᖅ, ᔫᓂ 4, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᔪᐊᓇᓯ: ᓇᑯᒻᒦᒃ ᐅᖃᖅᑎᒃᓯᔩ. ᐃᓕᓴᕆᕙᕋ ᑕᒪᓐᓇ 

ᐃᓪᓗᖃᖏᑦᑐᓕᕆᓂᖅ ᐊᒥᓱᓂᒃ 

ᐊᑦᑐᐊᖓᓂᖃᓐᓂᖓᓄᑦ 

ᑐᑭᓯᓇᒃᓴᐅᑎᒋᖏᓐᓂᖓᓄᑦ ᐊᒥᓱᐃᓛᒃ 

ᐱᔾᔪᑎᒋᓪᓗᒋᑦ ᑕᐃᒪᐃᑎᒃᓯᖃᑦᑕᕐᒪᓐ 

ᑕᐃᒪᐃᑎᓯᓯᒪᖕᒪᑕ ᑕᒪᑦᓱᒪᖓᓐ. ᒥᓂᔅᑕ 

ᑐᓴᖅᑎᒃᓯᒋᐊᕈᓐᓇᖅᑳ ᖃᓄᖅ 

ᐱᓕᕆᖃᑎᖃᓲᖑᒻᒪᖔᑦ ᓄᓇᕘᒥ 

ᐃᒡᓗᓕᕆᔨᕐᔪᐊᑯᓐᓂᑦ ᐃᖅᑲᓇᐃᔭᖅᑎᖏᓐᓂᑦᓗ 

ᓄᓇᓕᖕᓂ ᐃᒡᓗᑭᑦᓴᕐᓂᖅ ᐱᔾᔪᑎᒋᓪᓗᒍ. 

ᖁᔭᓐᓇᒦᒃ ᐅᖃᖅᑎᒃᓯᔩ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᐃᓄᓕᕆᓂᕐᒧᑦ, ᒥᔅ ᐅᒡᔪᒃ. 

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ ᐅᖃᖅᑎᒃᓯᔩ. 

ᖁᔭᓐᓇᒦᑦᓗ ᑖᓐᓇ ᒪᓕᒐᓕᐅᖅᑎᐅᖃᑎᒐ ᑖᑦᓱᒥᖓ 

ᒪᓕᒐᓕᐅᕐᒃᑎᐅᖃᑎᒐ ᓱᑲᕙᓪᓛᖅᑐᒥᒃ 

ᐅᖃᒻᒪᕼᐃᓱᓐᖑᔪᐊᒃ. ᑖᑦᓱᒥᖓ ᑐᑭᓯᔪᒪᖕᒪᓐ ᐄ 

ᐃᓪᓗᓕᕆᔨᕐᔪᐊᒃᑯᑦ ᐃᓗᐊᕐᕼᐊᐃᓯᒪᖕᒪᑕ 

ᐃᓪᓗᑭᓪᓕᐅᖅᑐᑦ ᒥᑦᓵᓐᓄᑦ. 

 

ᑖᒃᑯᐊ ᕼᐊᓇᖃᑎᒌᓐᓇᓂᐊᖅᑕᒃᐴᓐ ᑖᒃᑯᐊ 

ᓇᕼᐊᒐᐅᔪᕕᓃᑦ ᑐᐱᖅᐸᒻᒥᖃᑦᑕᖅᑐᑦ ᐅᑦᕙᓘᓐᓂᑦ 

ᐃᑲᔪᖅᑕᐅᕕᒃᒦᖃᑦᑕᖅᑐᑦ ᓇᓗᓇᐃᔭᒐᐅᒻᒪᑕ ᖃᓄᖅ 

ᖃᓄᖅᑑᕈᑎᒃᓴᕚᓕᕐᓂᒃ ᕿᓂᕋᓱᐊᕋᑦᑕ 

ᑖᒃᑯᓄᖓᓪᓚᕆᒃ ᑎᑎᖃᖅᑕᖃᖏᒻᒪᓐ ᑐᑭᖃᖏᒻᒪᓐ 

ᒪᓕᒐᖅᑎᒻᓂ ᐊᑐᕋᓱᐊᕐᒃᑕᑉᑎᓐᓂ ᑕᑦᕙᓂ ᓄᓇᕘᒥ. 

ᑖᓐᓇ ᐱᒋᐊᕈᑕᐅᒻᒪᕆᒻᒪᓐ ᑐᑭᕼᐃᐅᒪᖁᔭᕋ 

ᒪᓕᒐᓕᐅᖅᑎᐅᖃᑎᒐ. ᖁᔭᓐᓇᒦᒃ ᐅᖃᖅᑎᒃᓯᔩ. 

 

ᐅᖃᖅᑎ: ᖁᔭᓐᓇᒦᒃ. ᑐᓪᓕᐊ ᐃᓚᒋᐊᕈᑦ ᐊᒻᒪ 

ᑭᖑᓪᓕᕐᐹᖅ ᒥᔅᑕ ᔪᐊᓇᓯ.  

 

ᔪᐊᓇᓯ: ᖁᔭᓐᓇᒦᒃ ᐅᖃᖅᑎᒃᓯᔩ. ᒥᓂᔅᑕᖃᐃ 

ᐊᖏᕈᓐᓇᖅᑲ ᐊᓯᖏᓐᓄᑦ ᓄᓇᓕᖕᓄᕐᓂᐊᕐᓂᕐᒥᓂᒃ 

ᐃᖃᓇᐃᔭᖅᑎᖏᓪᓗ ᒪᓕᒃᓗᑎᒃ ᐃᒻᒪᖄ ᑭᓐᖓᕐᓄᓐ 

ᑭᒻᒥᕈᒻᒧᑦᓘᓐᓂᓐ ᖃᐅᔨᑯᓴᖅᓯᐊᕐᓂᐊᖓᑕ ᖃᑦᓰᑦ 

ᐃᒡᓗᖃᓪᓚᑦᑖᖏᒻᒪᖔᑕ. ᖁᔭᓐᓇᒦᒃ ᐅᖃᖅᑎᒃᓯᔩ.   

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᐃᓄᓕᕆᓂᕐᒧᑦ, ᒥᔅ ᐅᒡᔪᒃ. 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ ᐅᖃᖅᑎᒃᓯᔩ. 

ᖁᔭᓐᓇᒦᑦᓗ ᒪᓕᒐᓕᐅᖅᑎᐅᖃᑎᒐ ᑖᑦᓱᒥᖓ 

ᑐᑭᓯᔪᒪᖕᒪᓐ ᐲ ᐅᖃᐅᑎᔪᓐᓇᖅᑕᕋ ᑖᑉᑯᐊ 

ᖃᐅᔨᓴᖅᑕᐅᔪᕕᓃᑦ ᓇᓗᓇᕈᐃᕐᐹᓪᓕᕐᒪᑕ ᑕᐃᑯᖓ 

ᓄᓇᓕᖕᓄᑦ ᐅᑎᕐᓗᑎᖕ 

ᖃᓄᖅᑑᕆᐊᕐᐹᓪᓕᕐᓂᐊᕐᒪᑕ. 

 

ᒪᓕᒐᓕᐅᖅᑎᐅᓪᓗᑕ ᑐᑭᓯᔪᒫᔭᖓᑉᑕ 

ᖃᓄᐃᓗᕆᑉᓕᐅᕋᑉᑐᓂᖕ ᐅᕙᓂ ᑭᓯᐊᓂᐅᖏᑦᑐᖅ 

ᑕᑦᕙᓂ ᐃᓪᓗᒥᐅᖏᑦᑐᖅ ᑭᓯᐊᓂ ᑖᑉᑯᓂᖓ 

ᐱᒻᒪᕆᐅᔪᓂᒃ ᖃᐅᔨᒪᔪᒪᔭᕋᐃᖓᑉᑕ 

ᑐᑭᓯᓇᓱᐊᑦᑐᐊᓗᖃᑦᑕᕋᑉᑕ ᑐᑭᓯᓇᕼᐅᐊᖃᑦᑕᕆᑉᓯ 

ᖃᓄᕆᓪᓗᕆᐊᑉᓴᑎᓐᓂᖕ ᐃᓄᓕᕆᔨᐅᔪᒍᓐ. 

 

ᑖᑉᑯᐊ ᑐᕼᐊᑉᑎᒃᓯᒻᒪᑕ ᐅᑎᕈᒫᖕᑐᓐᖒᖅ 

ᑖᑯᓄᖓᓪᓚᕆᒃ ᓄᓇᓕᖕᓄᑦ ᑐᑭᕼᐅᒪᔭᑎᒃ 

ᖃᓄᖅᑑᕈᑎᒋᕙᓪᓕᕆᐊᓗᒃᔪᒃ ᑕᐃᑲᓐᖓᑦ 

ᐱᒋᐊᕈᒫᖅᑯᒍᓐ. ᖁᔭᓐᓇᒦᒃ ᐅᖃᖅᑎᒃᓯᔩ.  

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᐃᖃᓗᐃᑦ-ᑕᓯᓗᒃ, ᒥᔅᑕ ᕼᐃᒃᔅ.  

 

ᐊᐱᖅᑯᑦ 117 - 4(2): ᐃᖃᓗᐃᑦ 

ᐊᓂᖅᓵᖅᑐᕐᓇᕐᓂᖓᑕ ᐱᐅᓂᖓ (ᕼᐃᒃᔅ) 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎᒃᓯᔩ. 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᑐᕌᖅᑎᒍᒪᔭᕋ. 

 

 ᑕᐃᒪ ᒐᕙᒪᓕᕆᔨᒃᑯᓐᓄᑦ ᐊᐱᖅᓲᑎᖃᓚᐅᖅᓯᒪᒐᒪ 

ᑕᐃᑲᓂ ᓯᓚᐅᑉ ᓴᓗᒪᔪᒐᓗᐊᕐᒪᖔᓐ ᑕᐃᒃᑯᐊ 

ᐊᑦᑕᑯᐊᓗᐃᑦ ᐳᔪᕐᓗᓐᓂᐊᓗᐊᓄᓐ ᐃᑯᐊᓛᖅᑐᒧᑦ 

ᐃᓱᒫᓗᓐᓇᖅᑐᖃᓚᐅᕐᒪᑦ. 

 

ᑕᐃᒪ ᐃᒃᐸᑦᓴᖅ ᐅᖃᐅᑎᔭᐅᓚᐅᕋᒪ ᑖᒃᑯᓄᖓ 

ᒐᕙᒪᓕᕆᔨᒃᑯᓐᓄᑦ ᒥᓂᔅᑕᒧᑦ ᐅᖃᐅᑎᔭᐅᓚᐅᕋᒪ 

ᑖᒃᑯᐊᖔᖒᖅ ᐋᓐᓂᐊᖅᑕᐃᓕᑎᒃᓯᔨᒃᑯᑦ  

ᐱᓕᕆᕕᒋᔭᖏᑦ ᑲᒪᒋᒋᐊᖃᕋᓗᐊᕐᒪᒍ ᑕᒪᓐᓇ 

ᖃᓂᒪᓇᕐᓂᕐᒥᑦ ᐱᔾᔪᑎᖃᕐᖓᑦ. 

 

ᒥᓂᔅᑕ ᐊᐱᕆᔪᒪᔭᕋ ᖃᐅᔨᓴᐃᓯᒪᒻᒪᖔᑕ 

ᐊᓂᖅᓵᖅᑐᕐᓇᐅᑉ ᐱᐅᓂᖓᓂᒃ ᐃᖃᓗᓐᓂ? ᑖᓐᓇ 

ᐊᐱᖅᑯᑎᒋᔪᒪᔭᕋ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) 

ᐋᓐᓂᐊᖃᖅᑕᐃᓕᒪᑎᑦᑎᓂᕐᒧᑦ ᒥᓂᔅᑕ, ᒥᔅ ᐃᐊᓪ. 

 

ᐊᖓᔪᖅᑳᖅ ᒫᓂᑲ ᐃᐊᓪ: ᓇᖁᕐᒦᒃ ᐅᖃᖅᑎᑦᑎᔩ. 

ᐊᒻᒪ ᓇᑯᕐᒦᒃ ᑖᓐᓇ ᒪᓕᒐᓕᐅᖅᑎ ᑕᓯᓗᒃᒧᑦ 

ᑕᒪᑐᒥᖓ ᐊᐱᖅᓱᕐᒪᑦ. (ᑐᓵᔨᑎᒍᑦ) ᐅᖃᖅᑎᑦᑎᔩ, 

ᐅᑯᐊ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ 

ᖃᐅᔨᓴᖃᑦᑕᖏᒻᒪᑕ ᓄᓇᕗᑦ ᓯᓚᖓ ᐱᐅᔫᒻᒪᖔᑦ 

ᑲᒪᔨᐅᖏᒻᒪᑕ. ᐅᑯᐊ ᐊᕙᑎᓕᕆᔨᒃᑯᖔᖅ 

ᓯᓚᕐᔪᐊᕐᒥ ᓯᓚᒥ ᐊᓂᖅᓵᑐᖅᑕᑎᓐᓂ 

ᖃᐅᔨᓴᖅᑎᐅᒻᒪᑕ. 

 

ᑕᐃᒪ ᑕᐃᒃᑯᐊ ᑲᓇᑕᒥ ᖃᐅᔨᓴᖅᑕᕐᔪᐊᖑᔪᓂ 

ᐋᓐᓂᐊᖅᑕᐃᓕᑎᑦᑎᓂᖅ ᖃᐅᔨᓴᕈᑎᖃᕋᓗᐊᕐᒪᑕ 

ᒫᓐᓇᐅᔪᕐᓗ ᐱᑕᖃᖏᒪᓪᓗ ᐃᒪᓐᓇ ᓱᓇᒥ 

ᖃᐅᔨᓴᕐᓂᐊᕐᒪᖔᑕ ᐱᓯᒪᖏᒥᐊᕐᒪᑕ. ᑕᐃᒪ ᑖᓐᓇ 

ᑕᒪᒃᑯᐊᒎᖅ ᖃᐅᔨᓴᕈᑎᓂᑦ ᓇᑉᐸᐃᕋᓗᓐᓂᐊᕐᓗᓂ 

ᐱᔭᕆᐊᑐᔫᓇᔭᕐᒪᑦ. ᖁᔭᓐᓇᒦᒃ, ᖁᔭᓐᓇᒦᒃ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ. 

ᒥᔅᑕ ᕼᐃᒃᔅ. 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. 

ᖃᐅᑉᐸᖅᑲᐃ ᐊᐱᖅᑯᑎᒃᓴᖃᕈᒫᖅᐳᖓ 

ᐊᕙᑎᓕᕆᔨᒃᑯᑦ ᒥᓂᔅᑕᖓᓐᓄᑦ. 

 

>>ᐃᓪᓚᖅᑐᑦ 

 

ᐅᓇ ᐊᐱᕆᖃᑕᐅᔪᒪᒻᒥᔭᕋ ᑕᐃᒫᓂ ᑕᐃᒪ ᑕᒪᒃᑯᐊ 

ᐊᖏᑎᒋᔫᔭᕆᐊᖃᓕᕋᔭᖅᐸᑦ ᖃᓂᒪᓐᓇᖅᑐᐃᑦ 

ᓯᓚᒃᑰᖅᑐᑦ ᖃᓄᖅ ᐊᖏᑎᒋᓕᕌᖓᑕ ᒐᕙᒪᒃᑯᑦ 

ᐱᓕᕆᒋᐊᕈᓐᓇᖃᑦᑕᖅᐸᑦ? ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) 

ᐋᓐᓂᐊᖃᖅᑕᐃᓕᒪᑎᑦᑎᓂᕐᒧᑦ ᒥᓂᔅᑕ, ᒥᔅ ᐃᐊᓪ. 

 

ᐊᖓᔪᖅᑳᖅ ᒫᓂᑲ ᐃᐊᓪ (ᑐᓵᔨᑎᒍᑦ): ᓇᖁᕐᒦᒃ, 

ᐅᖃᖅᑎᑦᑎᔩ. ᐊᒻᒪ ᓇᑯᕐᒦᒃ ᑖᓐᓇ ᒪᓕᒐᓕᐅᖅᑎ 

ᑕᓯᓗᒃᒧᑦ ᑕᒪᑐᒥᖓ ᐊᐱᖅᓱᕐᒪᑦ. ᒫᓐᓇᐅᔪᖅ ᑕᐃᒪ 

ᐃᒪᓐᓇ ᐱᔪᓐᓇᓚᑦᑖᖏᑦᑐᒍᑦ ᖃᐅᔨᒪᖏᑦᑐᒍᑦ 

ᖃᓄᐃᑦᑐᓚᑦᑖᒥᑦ ᖃᓂᒪᓂᐅᓇᔭᖅᑐᒥ 

ᐱᑕᖃᕋᔭᕐᒪᖔᑦ ᐋᓐᓂᐊᓕᕐᓇᖅᑐᒥᓪᓘᕝᕙ. ᑕᐃᒪ 

ᐃᖃᓗᐃᑦ ᓄᓇᓕᐸᐅᔭᒃᑯᑦ ᒐᕙᒪᖏᓐᓄᑦ ᑕᒫᓂ 

ᐃᖃᓗᓐᓂ ᐱᓕᕆᖃᑎᖃᖅᑐᒍᑦ ᐊᒻᒪ 

ᐃᓚᒌᑦᑐᓕᕆᔨᒃᑯᓐᓄᑦ ᐱᓗᐊᖅᑐᒥᑦ ᑕᐃᒃᑯᐊᓗ 

ᖃᑎᕆᔩᑦ ᐊᖏᔪᖅᑳᖓᑦ ᑕᒫᓂ. 

ᖃᐅᔨᒪᖃᑎᒋᓇᓱᑦᑕᕗᑦ ᑖᒃᑯᐊ 

ᑲᑎᖅᓱᐃᕋᐅᔭᑐᐃᓐᓇᖅᑐᒍᑦ ᑕᐃᓐᓇ ᐳᔪᕐᓗᒃ 

ᓇᒧᓐᖓᐸᓪᓕᐊᒻᒪᖔᖅ ᐊᑦᑕᑯᓂᑦ ᐃᑯᐊᓛᖅᑐᖅ. 

 

ᑕᐃᒪᓕ ᐅᓇ ᐊᖏᔪᖅᑳᖑᔪᖅ ᖃᐅᔨᓴᖅᑎᕐᔪᐊᖓ 

ᐋᓐᓂᐊᖅᑕᐃᓕᓂᕐᒧᑦ ᓇᓗᓇᐃᖅᓯᓯᒪᒻᒪᑦ 

ᐅᖃᖅᓲᓴᓕᐅᖅᑐᓂ, ᑕᐃᒪ ᑕᒪᒃᑯᐊ ᐃᓄᐃᑦ 

ᖃᓪᓗᓈᓪᓗ ᓇᒻᒥᓂᖅ ᑕᐃᒃᑯᓂᖓᓘᕝᕙ 

ᐊᓂᖅᓵᖃᑦᑕᖁᓇᒋᑦ ᖃᓄᐃᓐᓇᖅᑐᒥ ᐱᐅᖏᑦᑐᒥ 

ᓇᒻᒥᓂᖅ ᑲᒪᒋᐊᖃᕐᒪᑕ ᖃᐅᔨᒪᓂᑎᑦ ᒪᓕᓪᓗᒍ. 

ᐅᕝᕙᓘᓐᓃᑦ ᖃᓂᒪᓂᖅᑖᕋᓱᒋᓕᕐᓂᕈᓂ 

ᐋᓐᓂᐊᕕᓐᓄ ᖃᐅᔨᒋᐊᕈᓐᓇᕐᓗᑕ. ᑕᐃᒪᓕ 

ᑐᓴᒐᒃᓴᓕᐊᕆᓂᐊᖅᑕᕗᑦ, ᐅᓂᒃᑳᖃᑦᑕᖅᓯᒪᔪᑦ 

ᐃᒐᒫᓂᑦ ᐃᒡᓗ ᒪᑐᓯᒪᐃᓐᓇᕐᓗᒋᑦ ᐊᒻᒪᓗ 

ᖃᓂᒪᒐᓱᓐᓂᕈᕕᑦ ᑕᐃᒪ ᐋᓐᓂᐊᕕᑦᑕᖃᕐᒪᑦ 

ᑕᐃᒃᑯᓂᖓ ᖃᐅᔨᔭᐅᒋᐊᖃᑦᑕᕆᔅᓯ. ᓇᖁᕐᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᑐᒡᓕᐊ ᐃᓚᒋᐊᕈᑦ ᐊᒻᒪ 

ᑭᖑᓪᓕᖅᐹᖅ. ᒥᔅᑕ ᕼᐃᒃᔅ. 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. 

ᑕᐃᒪ ᐅᖃᐅᑎᖃᑦᑕᖅᓯᒪᒐᒃᑭᑦ ᑕᒫᓂ ᐃᖃᓗᓐᓂ 

ᑕᒪᒃᑯᐊᓗ ᓄᖅᑲᑲᑦᑕᖁᓪᓗᒋᑦ ᒥᓪᓗᖅᑕᐅᑎᖏᑦ 

ᓯᓚᒥ ᐊᓂᖅᓵᖅᑑᑏᑦ ᑲᐃᕙᑦᑐᓄᑦ. 

 

ᑭᖑᓪᓕᕐᒥ ᒥᓂᔅᑕ ᑭᐅᑎᓪᓗᒍ ᐅᖃᓚᐅᕐᒪᑦ 

ᐃᖃᓗᒻᒥᐅᑦ ᖃᓂᒪᓗᐊᖅᐸᑕ  

ᐋᓐᓂᐊᕕᓕᐊᕆᐊᖃᓕᕐᓂᖅᐸᑕᓗ. ᐊᐱᕆᔪᒪᔪᖓ 

ᑕᐃᒪ ᐊᒥᓲᓂᖅᓴᐃᑦ ᑕᐃᑯᓐᖓᐅᖃᑦᑕᓕᖅᐹᑦ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) 

ᐋᓐᓂᐊᖃᖅᑕᐃᓕᒪᑎᑦᑎᓂᕐᒧᑦ ᒥᓂᔅᑕ, ᒥᔅ ᐃᐊᓪ. 

 

ᐊᖓᔪᖅᑳᖅ ᒫᓂᑲ ᐃᐊᓪ (ᑐᓵᔨᑎᒍᑦ): ᓇᖁᕐᒦᒃ, 

ᐅᖃᖅᑎᑦᑎᔩ. ᐱᓯᒪᖏᑦᑐᖓᐅᒐᓗᐊᖅ 

ᖃᑦᓯᓚᑦᑖᖑᒻᒪᖔᑕ ᐊᒥᓲᓂᖅᓴᐅᓕᕐᒪᖔᑕ, ᑭᓯᐊᓂ 

ᖃᑉᓯᑲᓪᓛᕐᔪᐃᑦ ᐃᒻᒪᖃ 

ᐊᓂᖅᓵᑐᑦᑎᐊᕈᓐᓃᖅᓯᒪᓂᖏᑦ 

ᐱᔾᔪᑎᖃᖃᑦᑕᖅᓯᒪᔪᑦ ᐳᔪᕐᓗᕐᓂᕐᒥ 

ᐱᔾᔪᑎᖃᖅᑐᑎᒃ. 

 

ᑭᓯᐊᓂ ᐋᓐᓂᐊᕐᕕᒻᒦᖅᑐᖃᓐᖏᑦᑐᖅ ᒫᓐᓇ ᑕᐃᓐᓇ 

ᐱᔾᔪᑎᒋᓪᓗᒍ ᐊᑦᑕᑯᐊᓗᒃ. ᑕᐃᒪ ᐃᓛᓐᓂᒃᑯᑦ 

ᑕᒫᓐᖓᑦ ᐃᖃᓗᓐᓄᑦ ᐃᓪᓗᐃᕐᔪᐃᓪᓗ ᖁᓛᑎᑦᒍᑦ 

ᐃᓄᐃᑦ ᓇᔪᖅᐸᑦᑕᖏᑎᒍᑦ ᑕᒪᐅᓇ ᐅᖅᑯᖅ 

ᓴᓂᐊᓃᓕᕌᖓᑦ ᑕᐃᒪᓐᓇ 

ᐱᖃᑦᑕᑐᐃᓐᓇᕆᐊᖃᓕᕐᒪᑦ. ᑕᐃᒪ ᐊᓄᕆ 

ᓴᖑᖃᑦᑕᕐᒪᑕ ᑕᐃᒪ ᖃᓄᖅ ᐳᔪᕐᓗᐊᓐᓂᕆᔭᖓ 

ᒪᓕᓪᓗᒍ. 

 

ᑕᐃᒪ ᐋᓐᓂᐊᓕᕐᓇᕐᓂᖅᓴᐅᑦᑕᕋᔭᕐᒪᑦ 

ᐳᔪᓗᐊᓕᕐᓂᖅᐸᑦ, ᐃᓱᕐᓗᓗᐊᓕᕐᓂᖅᐸᑦ. ᑕᐃᒪ 

ᑖᒃᑯᐊ ᐅᖃᓚᐅᕋᑦᑕ ᐃᑎᖅᓯᒪᒋᐊᖅᑕᕐᓗᑎᒃ 

ᐃᓄᐃᑦ ᐊᒻᒪᓗ ᒪᑐᓯᒪᖃᑦᑕᕐᓗᒍ ᐅᒃᑯᐊᑦ ᐃᒐᓛᓪᓗ 

ᐊᒻᒪᓗ ᐊᓂᒋᐊᖃᖅᐸᑕᓗ ᑖᒃᑯᐊ ᐊᓂᕐᓂᕐᒥᒃ 

ᐱᓱᑲᑕᓗᐊᓐᖏᓪᓗᑎᖅᑲᐃ ᐅᖓᓯᑦᑐᒧᑦ ᑕᐃᔅᓱᒧᖓ 

ᐳᔪᕐᓗᓐᓂᐅᑉ ᓇᓛᒍᑦ ᖁᖅᓯᓂᐊᒍᑦ, ᐱᑦᑕᖏᑉᐸᑕ 

ᑕᐃᒪᓐᓇ ᖃᓄᐃᓐᖑᓂᖅᓴᐅᓇᔭᕋᓱᒋᔭᕗᑦ. 

 

ᑕᐃᒪ ᓇᓗᓇᐃᖅᓯᖃᑦᑕᕐᓂᐊᕆᕗᒍᑦ ᓇᑭᑦ 

ᐊᓄᕌᓕᕐᒪᖔᑦ, ᓂᓪᓕᓕᕐᒪᖔᑦ ᐅᕝᕙᓘᓐᓃᑦ 

ᓇᑭᖅᐸᓯᒃ ᐱᓕᕐᒪᖔᑦ 

ᓇᓗᓇᐃᖅᓯᖃᑦᑕᕐᓂᐊᖅᐳᒍᑦ. ᖁᔭᓐᓇᒦᒃ, ᐅᖃᖅᑏ.  

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᐊᐃᕕᓕᒻᒧᑦ, ᒥᔅᑕ ᒪᑉᓴᓛᒃ.  

 

ᐊᐱᖅᑯᑦ 118 - 4(2): ᐃᓄᐃᑦ 

ᐃᖅᑲᓇᐃᔭᖅᑎᖃᕐᓂᐅᔪᐃᑦ ᒐᕙᒪᒃᑯᑦ 

ᑳᓐᑐᕌᓕᐊᖏᓐᓂ (ᒪᑉᓴᓚᒃ) 

 

ᒪᑉᓴᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᒻᒪᓗ 

ᐅᒡᒍᐊᖅᐳᖓ ᑐᓴᖅᓴᐅᓗᐊᖅᑲᐅᓐᓂᕈᒪ 

ᑕᒪᐅᖓᒥᐊᖅ ᐅᖃᓪᓗᕆᔅᓴᖅᑎᓪᓗᖓ. (ᑐᓵᔨᑎᒍᑦ) 

ᐅᖃᖅᑏ, ᑕᐃᒪ ᑖᓐᓇ ᐊᐱᖅᑯᑎᒋᔪᒪᔭᕋ 

ᒐᕙᒪᓕᕆᔨᒃᑯᓐᓄᑦ ᑲᒪᒋᔭᖃᖅᑐᖅ 

ᓂᐅᕕᕈᑎᒋᖃᑦᑕᖅᑕᖏᑦ ᐊᒻᒪᓗ 

ᐱᓕᕆᓗᑎᑦᑎᖃᑦᑕᕐᓂᕆᔭᖏᓐᓄᑦ. 

 

ᑕᐃᒪᓕ ᐊᐱᕆᔪᒪᔪᖓ ᑕᒫᓂ ᐃᓄᐃᑦ 

ᐃᓚᐅᖃᑦᑕᕐᓂᖏᓐᓄᑦ ᐱᓕᕆᔪᒪᔪᓄᑦ, 

ᐱᓕᕆᐊᖅᑖᖃᑕᐅᔪᒪᔪᓄᑦ. ᑕᐃᒪ ᒥᓂᔅᑕ 

ᖃᐅᔨᒪᔪᔅᓴᐅᒻᒪᑦ ᒐᕙᒪᒃᑯᑦ 

ᓇᓗᓇᐃᔭᐃᓯᒪᖃᑦᑕᕐᒪᑕ ᖃᑦᑎᓂᑦ ᐃᓄᓐᓂᑦ 

ᐱᓕᕆᑎᑦᑎᑦᑕᕆᐊᖃᕐᒪᖔᑕ, ᓲᕐᓗ ᑕᓗᕐᔪᐊᕐᒥ 

ᓯᐊᕐᕆᔮᕐᕕᓕᐅᓚᐅᖅᓯᒪᒻᒪᑕ ᐱᓐᖑᐊᕐᕕᒻᒥ ᑕᐃᑲᓂ 

30 ᐳᓴᖑᒋᐊᖃᖅᐸᓗᓚᐅᖅᓯᒪᓐᓂᕐᒪᑕ. 

 

ᑕᐃᒪ ᒥᓂᔅᑕᐅᔪᖅ ᖃᓄᖅ ᓇᓗᓇᐃᖅᓯᒍᓐᓇᖅᐹ, 

ᖃᓄᖅ ᓇᓗᓇᐃᖅᓯᖃᑦᑕᖅᐸ 

ᖃᑦᑎᐅᑦᑕᕆᐊᖃᕐᓂᕆᔭᖏᓐᓂᑦ ᐃᓄᐃᑦ 

ᓴᓇᖃᑕᐅᔪᑦ? ᖁᔭᓐᓇᒦᒃ ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) 

ᕼᐋᒻᓚᓕᕆᔨᒃᑯᓐᓄᑦ ᒥᓂᔅᑕᐅᔪᖅ, ᒥᔅᑕ ᓴᒻᒧᖅᑐᖅ. 

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᒻᒪᓗ ᑖᓐᓇ ᖁᔭᒋᕙᕋ 

ᑕᐃᒪᓐᓇ ᐊᐱᕆᒻᒪᑦ. ᑕᐃᒪ ᑖᒃᑯᐊ ᒪᓕᒐᓕᐅᖅᑏᑦ 

ᖃᐅᔨᒪᒻᒪᑕ ᑲᒪᒋᔭᖃᕋᑦᑕ ᖃᐅᔨᓴᖅᑎᐅᓪᓗᑕ 

ᑕᒪᒃᑯᐊ ᐊᑭᑐᔫᑎᓄᑦ ᓴᓇᔪᑦ ᐱᓕᕆᓂᕆᔭᖏᓐᓂᑦ, 

ᑕᐃᒪ ᐱᓕᕆᔨᖁᑎᖃᕋᑦᑕ ᐊᕕᑦᑐᖅᓯᒪᔪᓂᑦ 

ᐱᖓᓱᐃᓂᑦ ᑕᐃᒃᑯᐊ ᐳᓛᕋᖃᑦᑕᕆᐊᖃᕐᒪᑕ 

ᓴᓇᔪᓂᑦ ᑕᑯᒋᐊᖅᑐᖅᐸᓪᓗᑎᒃ ᑕᒪᒃᑯᐊ ᓴᓇᔪᐃᑦ  



ᐱᖓᑦᓯᖅ, ᔫᓂ 4, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑕᐃᒪᓐᓇ ᒪᓕᑦᑎᐊᖅᑕᐅᒻᒪᖔᑕ ᖃᐅᔨᓴᕐᓗᒋᑦ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑕ ᒪᑉᓴᓛᖅ. 

 

ᒪᑉᓴᓛᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. 

ᒐᕙᒪᒃᑯᑦ ᐅᑯᐊ ᖃᐅᔨᓴᒃᑲᓐᓂᖃᑦᑕᖅᓯᒪᓕᕐᒪᑕ 

ᓂᐅᕕᖃᑦᑕᕈᑎᒋᔭᒥᓐᓂᒃ. ᑕᐃᒪ ᐊᕐᕌᓂ 

ᐱᓕᕆᔪᖃᓚᐅᖅᓯᒪᒻᒪᑦ ᑖᒃᑯᐊ ᒐᕙᒪᒃᑯᐃᑦ 

ᐱᓕᕆᖃᑎᖃᖃᑦᑕᖁᓪᓗᒋᑦ 

ᐃᓪᓗᓕᕆᔨᕐᔪᐊᒃᑯᓐᓂᑦ, ᓄᓇᕗᑦ ᑐᓐᖓᕕᒃᑯᓐᓂᑦ 

ᐊᒻᒪᓗ ᓇᒻᒥᓂᖃᖅᑐᓂᒃ ᐅᖃᐅᓯᖃᕐᓗᑎᒃ ᐃᓄᐃᑦ 

ᐱᓕᕆᑦᑕᕐᓂᖏᑦ ᐱᔾᔪᑎᒋᓪᓗᒋᑦ ᐊᒻᒪᓗ 

ᖃᓄᐃᑦᑐᓂᒃ ᐊᔪᓐᖏᓐᓂᖃᑦᑕᕆᐊᖃᕐᒪᖔᑕ 

ᑕᒪᒃᑯᐊᓗ ᐸᕐᓇᓕᕌᖓᒥ ᓴᓇᓂᐊᓕᕐᓗᑎᒃ 

ᖃᐅᔨᓴᖅᐸᒌᖅᓯᒪᑦᑕᖁᓪᓗᒋᑦ. ᐅᓇᖃᐃ ᒥᓂᔅᑕ 

ᓇᓗᓇᐃᖅᓯᔫᓪᓗᐊᖅᐹ ᒐᕙᒪᒃᑯᑦ ᑕᒪᒃᑯᓂᖓ 

ᒪᓕᑦᑎᐊᕐᒪᖔᑕ ᑐᑭᓕᐊᕈᑎᒋᖁᔭᐅᔪᓂᒃ? 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) 

ᕼᐋᒻᓚᓕᕆᔨᒃᑯᓐᓄᑦ ᒥᓂᔅᑕᐅᔪᖅ, ᒥᔅᑕ ᓴᒻᒧᖅᑐᖅ. 

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᐃᒪ ᒪᓕᒐᓕᐅᖅᑎ 

ᖃᐅᔨᒪᖅᑰᕐᒪᑦ ᑖᒃᑯᐊ ᐱᕙᓪᓕᐊᔪᓕᕆᔨᒃᑯᑦ 

ᐃᖏᕐᕋᔪᓕᕆᔨᒃᑯᓪᓗ ᐊᖓᔪᖅᑳᖃᕐᒪᑕ ᑕᐃᒃᑯᓂᖓ 

ᑲᑎᒪᔨᖃᖅᑐᑎᒃ ᑕᒪᒃᑯᐊ ᐃᓄᐃᑦ 

ᐱᖃᑕᐅᑦᑕᕋᓗᐊᕐᒪᖔᑕ ᖃᐅᔨᓴᖅᖢᑎᑦ ᑕᐃᒪ 

ᐅᕙᒍᓪᓕ ᐄᖑᒐᓗᐊᖅ ᒪᓕᑦᓯᐊᖅᐸᑦᑐᒍᓪᓕ 

ᑕᒪᒃᑯᓂᖓ ᒪᓕᒐᕐᓂᑦ ᑎᑎᕋᖅᓯᒪᔪᓂᒃ. ᐄ, 

ᐅᖃᖃᑎᖃᑦᑕᖅᑐᒍᑦ ᑖᒃᑯᓂᖓ 

ᖃᐅᔨᒪᖃᑕᐅᔪᒪᕙᑦᑐᓂᒃ. ᖁᔭᓐᓇᒦᒃ.  

 

ᐅᖃᖅᑎ: ᖁᔭᓐᓇᒦᒃ. ᑐᒡᓕᐊ ᐃᓚᒋᐊᕈᑦ ᐊᒻᒪ 

ᑭᖑᓪᓕᖅᐹᖅ. ᒥᔅᑕ ᒪᑉᓴᓚᒃ.  

ᒪᑉᓴᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. 

ᑕᐃᒪ ᑖᒃᑯᐊ ᒐᕙᒪᒃᑯᑦ ᓄᐃᑦᓯᖃᑦᑕᕆᐊᖃᕐᒪᑕ 

ᑮᓇᐅᔭᓂᑦ ᐊᒥᓲᓂᖅᓴᓂᒃ ᑐᓂᓯᑦᑕᕆᐊᖃᕐᒪᑕ 

ᐊᒥᓲᓂᖅᓴᓂᒃ ᐃᓄᓐᓂᑦ ᐱᓕᕆᑎᑦᓯᔭᕌᖓᑕ 

ᐊᒻᒪᓗ ᐃᓄᓐᓂᑦ ᐊᒥᓲᓐᖏᓗᐊᖅᑐᓂᒃ 

ᐱᓕᕆᑎᑦᓯᒑᖓᑦᑕ ᑲᒻᐸᓃᑦ ᐊᒻᒪ ᑮᓇᐅᔭᓂᑦ 

ᑐᓂᓯᓐᖏᓂᖅᓴᐅᕙᓪᓗᑎᑦ.  

 

ᑕᐃᒪ ᑖᒻᓇ ᒥᓂᔅᑕ ᓇᓗᓇᐃᔭᐃᒍᓐᓇᖅᐸ ᖃᓄᖅ 

ᑖᒃᑯᐊ ᐱᓕᕆᕕᒋᔭᖏᑦ ᐱᓕᕆᖃᑎᖃᓲᖑᒻᒪᖔᑕ 

ᑲᑎᒪᔨᓂᑦ ᖃᐅᔨᓴᖅᑎᐅᔪᓂᒃ ᑕᒪᒃᑯᐊ 

ᓴᓇᖃᑦᑕᖅᑐᑦ ᐊᖏᔫᑎᓂᒃ ᐊᑭᑐᔫᑎᓂᓪᓗ ᐊᒥᓱᓂᒃ 

ᐱᓕᕆᔨᖃᑦᑕᖅᓲᕐᒪᖔᑕ ᐊᒥᓲᖏᓗᐊᖅᑐᓂᓪᓘᕝᕙ? 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) 

ᕼᐋᒻᓚᓕᕆᔨᒃᑯᓐᓄᑦ ᒥᓂᔅᑕᐅᔪᖅ, ᒥᔅᑕ ᓴᒻᒧᖅᑐᖅ. 

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑎᑦᑎᔩ. 

ᓯᕗᓕᖅᑐᖅᓴᐅᖃᑕᐅᒐᓗᐊᖅᑎᓪᓗᑕ 

ᖃᐅᔨᓴᖅᑎᐅᓗᑕ ᑕᐃᒃᑯᓄᖓ ᑲᑎᒪᔨᑦ ᐃᓄᓐᓂᑦ 

ᐱᓕᕆᖃᑕᐅᔪᖃᑦᑎᐊᕋᓗᐊᕐᒪᖔᖅ 

ᐅᑭᐅᖅᑕᖅᑐᕐᒥᐅᓄᓪᓗ. ᑕᐃᒪ ᑖᒃᑯᐊᑦᑕᐅᖅ 

ᐃᓚᖏᑦ ᐱᓕᕆᕕᐅᖃᑕᐅᔪᐃᑦ ᑕᐃᒪᓐᓇ 

ᐱᓕᕆᖃᑕᐅᑦᑕᓱᕐᒪᑕ ᑕᐃᒪ ᖃᐅᔨᒪᖃᑎᒋᕙᑦᑕᕗᑦ 

ᐅᖃᓘᑎᒃᑯᑦ, ᖃᕋᑕᐅᔭᒃᑯᓪᓘᓐᓃᑦ ᑕᐃᒃᑯᓂᖓ 

ᓈᓚᑦᑕᐅᑦᑎᐊᕐᒪᖔᑕ ᐱᖁᔭᓕᐊᕆᔭᐅᓯᒪᔪᑦ. 

ᖁᔭᓐᓇᒦᒃ.  

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᐃᖃᓗᐃᑦ ᓂᐊᖁᖒᑦ, ᒥᔅ ᐊᖕᓇᑲᖅ.  

 

ᐊᐱᖅᑯᑦ 119 - 4(2): ᐊᑭᑐᔪᖅᑐᕈᑎᓄᑦ 

ᐸᕐᓇᐃᓂᖅ (ᐊᖕᓇᑲᖅ) 

 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑏ, ᐊᐱᕆᔪᒪᔪᖓ ᑖᒃᑯᓄᖓ 

ᒐᕙᒪᓕᕆᔨᒃᑯᓐᓄᑦ. 

 

ᑐᕌᖓᔪᒥᒃ 2015-16-ᒥᓗ ᑮᓇᐅᔭᓂᑦ 

ᐊᑐᕈᒪᔭᖏᓐᓂ ᑕᐃᒪ ᖃᐃᑦᓯᒋᐊᕈᒫᕐᒪᑕ ᑕᖅᑭ  

515 

ᐊᕐᕕᓂᓕᒃ ᐊᓂᒍᕋᓗᑉᐸᑕ ᐅᑭᐊᔅᓵᕐᓗᓃᑦ. 

 

ᑕᐃᒪ ᐸᕐᓇᒍᑎᖏᑦ ᒪᓕᒃᖢᒋᑦ ᑎᑎᕋᖅᓯᒪᔭᖏᑦ 

ᓇᓗᓇᐃᖅᓯᓯᒪᒻᒪᑕ ᐱᖓᓱᓂᒎᖅ 

ᓯᕗᓪᓕᐅᑎᑦᓯᔪᒫᕐᒪᑕ. ᖃᓄᖅ ᑕᒪᒃᑯᐊ 

ᓴᓇᔭᐅᕙᓪᓕᐊᔪᐃᑦ ᓲᕐᓗ ᐋᓐᓂᐊᕐᓇᖏᓪᓗᑎᑦ 

ᐊᒻᒪᓗ ᐱᓕᕆᔾᔪᑎᖃᑦᑎᐊᖅᑕᕐᒪᖔᑕ ᐊᒻᒪ 

ᐊᑯᓂᐅᓂᐊᖅᑐᖅ ᐊᑐᖅᑕᐅᔫᓪᓗᐊᖅᑕᕋᔭᕐᒪᖔᑕ. 

 

ᒥᓂᔅᑕᖃᐃ ᓇᓗᓇᐃᖅᓯᔫᓪᓗᐊᖅᐸ ᑕᐃᒫᒃ 2015-

16-ᒥᓪᓗ ᐊᓯᓐᖑᕈᒫᖅᐸᖅᑲᐃ 2015-16-ᒥᓪᓗ 

ᑮᓇᐅᔭᐃᑦ ᐊᑐᖅᑕᐅᓂᐊᕈᒋᔭᐅᔪᑦ 

ᓄᐃᑎᑕᐅᖅᑳᖅᑎᓐᓇᒋᑦ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) 

ᒐᕙᒪᓕᕆᔨᒃᑯᓐᓄᑦ ᒥᓂᔅᑑᔪᖅ, ᒥᔅᑕ ᓴᒻᒧᖅᑐᖅ. 

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᑕᒪᒃᑯᐊ ᐊᑭᑐᔪᓄᑦ 

ᐱᓕᕆᐊᕆᕙᓪᓕᐊᖏᓐᓇᖅᑕᕗᑦ 

ᖃᐅᔨᓴᐃᓐᓇᖃᑦᑕᕋᑦᑎᒍ ᐊᒻᒪᓗ 

ᐊᓯᐊᖑᕆᐊᖃᖅᐸᑕ ᐊᓯᐊᖑᕈᓐᓇᖅᖢᑎᒃ ᐱᒻᒪᑕ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅ 

ᐊᖕᓇᑲᖅ.  

 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒪ 

ᑕᒪᑐᒪᓂ ᐅᑭᐅᖑᔪᒥ ᐊᒥᓱᓂᒃ 

ᐊᐱᕆᖃᑦᑕᓚᐅᕋᓗᐊᕐᒪᑕ ᐊᒥᓱᐋᓗᓐᓂᑦ ᑕᒫᓂ 

ᓄᓇᓕᑦᑎᓐᓂ ᐊᒃᓱᕈᕐᓇᖅᑐᒃᑰᖅᓯᒪᒻᒪᑕ 

ᐊᑦᑕᑰᓕᕆᓃᑦ ᐱᓗᐊᖅᑐᒥ ᐱᔾᔪᑎᒋᓪᓗᒋᑦ. 

 

ᑕᒪᒃᑯᐊ ᓄᓇᓖᑦ ᕼᐋᒻᓚᕋᓗᐃᑦ 

ᓴᓗᒪᖁᔭᐅᔪᕋᓗᓐᓂᒃ ᒪᓕᒐᕐᓂᑦ ᓈᓚᖃᑦᑕᖏᒻᒪᑕ. 

ᑕᐃᒪ ᖃᐅᔨᒪᒐᑦᑕᓗ ᐊᑭᑐᔪxᓘᓇᔭᕐᒪᑕ ᑕᒪᒃᑯᐊ 

ᓄᑖᖑᖅᑕᖅᑕᐅᓇᔭᖅᐸᑕ ᐊᑦᑕᑰᕐᕕᕋᓗᐃᒋᔭᖏᑦ  

ᑯᕕᑦᑕᕐᕕᖏᓪᓗ ᑕᒪᓐᓇᓗ ᐊᕙᑎᒥ ᓄᓇᒥ 

ᓴᓗᒪᓂᖓᓂ ᐊᒃᑐᐃᓂᐊᕐᒪᑦ. 

 

ᑕᐃᒪ ᑖᓐᓇᖃᐃ ᒥᓂᔅᑕ ᓇᓗᓇᐃᖅᓯᔫᓪᓗᐊᖅᐸᑦ 

2015-16-ᒥᓪᓗ ᑮᓇᐅᔭᓂᒃ ᐊᑐᕈᒪᔭᖏᓐᓂ 

ᐃᓕᓯᓯᒪᒻᒪᖔᑕ ᑮᓇᐅᔭᓂᑦ ᐊᒥᓲᓂᖅᓴᓂᒃ ᑖᒃᑯᐊ 

ᓯᕗᓪᓕᐅᑎᑕᐅᖃᑕᐅᔫᓪᓗᐊᕋᔭᖅᑯᓪᓗᒋᑦ 

ᐊᑦᑕᑰᕐᕕᕋᓗᐃᑦ ᑯᕕᑦᑕᕐᕕᕋᓗᐃᑦ ᓄᓇᓕᓗᑦᑖᓂ 

ᐅᕝᕙᓘᓐᓃᑦ ᐱᖑᐊᖅᑐᓕᕆᓃᑦ ᓇᒥᐊᓄᑦ 

ᐱᓕᕆᐊᖃᕐᓂᐊᕆᕙᑦ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) 

ᒐᕙᒪᓕᕆᔨᒃᑯᓐᓄᑦ ᒥᓂᔅᑑᔪᖅ, ᒥᔅᑕ ᓴᒻᒧᖅᑐᖅ. 

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᑕᐃᒪᐃᓛᒃ ᑕᕝᕙᓂ ᓄᓇᕗᒻᒥ 

(ᑐᓵᔨᑎᒎᓕᖅᑐᖅ) 25-ᓂᑦ ᓄᓇᓕᖁᑎᖃᕋᑦᑕ 

ᑲᒪᒋᔭᑦᑎᓐᓂᒃ ᐱᓕᕆᖃᑎᒌᔫᓱᑦᑎᓐᓂ. ᑕᒪᒃᑯᐊ 

ᕼᐋᒻᓚᓗᑦᑖᑦ ᓯᕗᓪᓕᐅᑎᑦᑎᖄᖅᑕᓲᖑᒻᒪᑕ ᑕᐃᒫ 

ᑎᑎᕋᖅᑕᓱᒻᒪᑕ ᓱᓇᓂ ᓯᕗᓪᓕᐅᑎᑦᑎᔪᒪᖕᒪᖔᕐᒥᑦ. 

ᑕᐃᒪᓕ ᑖᓐᓇ ᑮᓇᐅᔭᐃᔭᕈᑎᒋᕙᑦᑐᕗᑦ 

ᐊᒥᓱᐊᓗᓐᓂᑦ. ᑕᐃᒃᑯᐊ ᓄᓇᓖᑦ ᐱᔪᒪᔮᓗᖏᓐᓂᑦ, 

ᐃᓪᓗᕐᔪᐊᕋᓗᓐᓂᒃ. (ᑐᓵᔨᒃᑰᖏᑦᑐᖅ) ᖁᔭᓐᓇᒦᒃ, 

ᐅᖃᖅᑎ. 

 

ᐅᖃᖅᑎ: ᖁᔭᓐᓇᒦᒃ. ᑐᓪᓕᐊᒋᐊᕈᑦ ᐊᒻᒪ 

ᑭᖑᓪᓕᖅᐹᖅ, ᒥᔅ ᐊᖕᓇᑲᖅ. 

 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔨ. 

ᐃᑉᐸᔅᓴᖅ ᑕᐃᒪ ᖃᒪᓂᑦᑐᐊᕐᒧᑦ 

ᒪᓕᒐᓕᐅᖅᑎᐅᖃᑎᒐ ᐅᖃᓚᐅᕐᒪᑦ, ᑕᒪᒃᑯᐊᒎᖅ 

ᐃᒥᓕᕆᓂᕐᒧᑦ ᐊᒻᒪ ᐊᑦᑕᑰᕐᕕᓕᕆᓂᕐᒧᑦ ᑕᒫᓂ 

ᑲᓇᑕᒥ ᕼᐳᕐᑯᑦ ᒐᕙᒪᐃᓂ 

ᐅᖃᐅᓯᕆᓚᐅᖅᑕᖓᓐᓂᑦ ᑮᓇᐅᔭᒥᒃ 

ᐱᖃᑕᐅᔫᓪᓗᐊᕋᓱᒋᓪᓗᒋᑦ. 

 

ᑕᐃᒪ ᒥᓂᔅᑕ, ᓄᓇᕗᑦ ᒐᕙᒪ ᖏᑦ 

ᕿᓂᖃᑕᐅᓂᐊᖅᐸᑦ ᑐᒃᓯᕋᖃᑕᐅᓗᑎᑦ ᐋᑐᕚ 

ᒐᕙᒪᐃᓂ, ᑕᐃᒃᑯᐊ ᑮᓇᐅᔭᓯ ᓄᓇᕗᑦ ᓄᓇᓕᓐᓂ  

ᐋᖅᑭᒃᓱᕈᑎᒃᓴᑲᓐᓂᓇᔭᖅᑐᓂᒃ? ᖁᔭᓐᓇᒦᒃ, 

ᐅᖃᖅᑎ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) 

ᒐᕙᒪᓕᕆᔨᒃᑯᓐᓄᑦ ᒥᓂᔅᑑᔪᖅ, ᒥᔅᑕ ᓴᒻᒧᖅᑐᖅ. 

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑎ. ᑕᐃᒪ ᐅᖃᖅᑎᑦᑎᔨ, ᑕᐃᒪ 

ᖃᓄᑐᐃᓐᓇᖅ ᐱᓕᕆᐊᕆᓲᕗᑦ ᑕᒪᒃᑯᐊ 

ᓄᓇᓕᓐᓂᑦ, ᐃᓄᐃᑦ ᖃᓄᐃᓐᖏᑦᑎᐊᕆᐊᖃᕐᓂᖏᑦ 

ᓯᕗᓪᓕᐅᑎᓲᕋᑉᑎᒍ. ᑕᐃᒪ ᑮᓇᐅᔭᓂᒃ 

ᑐᓂᐅᖅᑲᐃᓕᕌᖓᑦᑕ ᓴᓇᕈᑎᒃᓴᓂᑦ, ᑖᒃᑯᐊ 

ᓯᕗᓪᓕᐅᑏᓐᓇᓲᕆᔭᕗᑦ ᖃᖓᓕᒫᖅ. ᑕᐃᒪᓕ 

ᑕᐃᒃᑯᐊ ᑮᓇᐅᔭᒐᓴᐃᑦ ᑕᐃᒃᑯᓄᖓ ᑐᕌᕋᔭᕐᒥᔪᑦ. 

ᖁᔭᓐᓇᒦᒃ, ᐅᖃᖅᑎ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᖃᒪᓂᑦᑐᐊᕐᒧᑦ, ᒥᔅᑕ ᒥᑭᓐᖑᐊᖅ. 

 

ᐊᐱᖅᑯᑦ 120 - 4(2): ᑲᓇᑕᒥ 

ᐃᑦᑕᕐᓂᓴᓕᕆᓂᕐᒧᑦ ᑰᒋᔭᐅᔪᐃᑦ 

ᓄᓇᕘᒦᑦᑐᑦ (ᒥᑭᓐᖑᐊᖅ) 

 

ᒥᑭᓐᖑᐊᖅ: ᒪᑦᓇᓪᓗᐊᕕᒃ, ᐅᖃᖅᑎᑦᑎᔨ. 

ᖃᒪᓂᑦᑐᐊᕐᒥᐅᑕᐃᑦ ᐅᓪᓗᒃᑰᖅᑐᒋᑦ, ᐊᒻᒪ 

ᓄᓇᕗᑦᒥᐅᑕᓗᑦᑖᑦ. ᐊᐱᖅᑯᑎᒋᓂᐊᖅᑕᒃᑲ 

ᑐᕌᖓᓂᐊᕐᒪᑕ ᐊᕙᑎᓕᕆᔨᒧᑦ ᒥᓂᔅᑕᐅᔪᒧᑦ. 

 

ᑖᓐᓇ ᒥᓂᔅᑕᐅᔪᖅ ᖃᐅᔨᒪᑦᑎᐊᕐᒪᑦ ᑕᒪᒃᑯᐊ 

ᐱᓕᕆᐊᖑᑦᑕᖅᓯᒪᓪᓗᑎᒃ, ᑐᐱᕐᕕᐅᔪᐃᑦ ᐊᒻᒪ 

ᐊᓯᖏᑦ ᐱᕚᓪᓕᕈᑕᐅᔫᓪᓗᐊᖅᑐᑦ, ᑕᒪᒃᑯᓄᖓ 

ᐃᓕᑕᕆᔭᐅᓯᒪᔪᓄᑦ ᑰᒃᓄᑦ, ᐆᑦᑐᑎᒋᓗᒍ 

ᖃᒪᓂᑦᑐᐊᕐᒧᑦ ᐃᓕᑕᕆᔭᐅᓯᒪᔪᖅ ᒪᕐᕉ ᑰᖑᒻᒪᓂᒃ. 

ᒫᓐᓇᐅᔪᖅ, ᑲᖏᕐᔪᐊ ᑰᖓ, ᐊᒻᒪᓗ ᓴᕝᕙᖅᑑᑉ 

ᑰᖓ. ᑖᒃᑯᐊᓗ ᐃᓕᑕᕆᔭᐅᓯᔫᒃ ᑰᒃ 

ᐊᕙᑎᓕᕆᔨᒃᑯᓐᓂᑦ ᐊᖏᔫᑎᓂᒃ ᑮᓇᐅᔭᕐᓂᑦ 

ᐱᓕᕆᐊᖑᓚᐅᖅᑎᓪᓗᒋᑦ 2011-12 ᐊᕐᕌᒎᑎᓪᓗᒍ. 

 

ᐱᕚᓪᓕᕈᑎᒃᓴᐃᑦ ᑖᒃᑯᐊ ᑮᓇᐅᔭᐃᑦ 

ᐱᓕᕆᐊᖑᓚᐅᖅᓯᒪᑎᓪᓗᒋᑦ. ᑕᒪᓐᓇ 

ᐊᑦᑐᒐᐅᓗᐊᖁᓇᒍ ᓄᓇ ᑰᒃ ᐊᕙᑎᒋᔮᓂ. 

(ᑐᓵᔨᑎᒍᑦ) ᑖᒃᑯᐊ ᑐᐱᕐᕖᒃ ᐱᑕᖃᓐᖏᑉᐸᑕ, ᑕᓐᓇ 

ᑰᒃ ᓱᕋᑉᐸᓪᓕᐊᑐᐃᓐᓇᓐᖑᓱᑦᑐᖅ, ᐊᒻᒪ 

ᐲᖅᑕᐅᓛᖅᑐᓂ ᐃᓕᑕᕆᔭᐅᓯᒪᔪᓂᒃ, 

ᐊᖅᑯᑎᐅᖃᑦᑕᖅᓯᒪᔪᓂᒃ ᑰᒃᓂ ᑲᓇᑕᒥ. ᑕᐃᒫᓪᓗ 

ᐳᓚᕋᑦᑏᑦ ᖃᑦᑏᓐᓇᐅᓂᖅᓴᐅᓕᕋᔭᖅᑐᑦ 

ᖃᒪᓂᑦᑐᐊᓕᐊᖃᑦᑕᖅᑐᑦ, ᐊᒻᒪᓗ ᖃᓪᓗᓈᓕᕆᔩᑦ 

ᐊᐅᓪᓚᐅᔨᔩᑦ ᐱᓕᕆᐊᔅᓴᖃᓐᖏᓂᖅᓴᐅᓕᕋᔭᖅᑐᑦ.  

ᑖᓐᓇ ᒥᓂᔅᑕ ᓇᓗᓇᐃᖅᓯᒍᓐᓇᖅᑳ 

ᐅᓪᓗᒥᒨᖓᔪᓂᑦ ᐱᓕᕆᕕᖓᑕ 

ᐋᖅᑭᒋᐊᖅᓯᓂᕆᓂᐊᖅᓯᒪᔭᖏᓐᓂᒃ ᐊᑭᓪᓕᓂᕐᒥᐅᑦ 

ᑰᖏᓐᓂ. ᖁᔭᓐᓇᒦᒃ, ᐅᖃᖅᑎ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕᐅᔪᖅ 

ᐊᕙᑎᓕᕆᓂᕐᒧᑦ, ᒥᔅᑕ ᒪᐃᒃ. 

 

ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᒃ ᐅᖃᖅᑎᑦᑎᔨ. 

ᖁᔭᓐᓇᒦᒃ ᖃᒪᓂᑦᑐᐊᖅ ᒪᓕᒐᓕᐅᖅᑎᖓ ᑖᔅᓱᒥᖓ 

ᐊᐱᕆᒻᒪᑦ. ᑖᒃᑯᐊ ᐱᕚᓪᓕᕈᑎᒃᓴᐃᑦ 

ᖃᓄᖅᑑᕈᑕᐅᓯᒪᔪᑦ ᓄᖅᑲᖅᓯᒪᒻᒪᑕ, 

ᑲᔪᓯᓯᒪᓐᖏᒻᒪᑕ. ᐱᔾᔪᑎᖃᖅᑐᑎᒃ ᑖᒃᑯᐊ 

ᓴᖅᑭᑕᐅᓯᒪᔫᒐᓗᐊᑦ ᑲᓇᑕᐅᑉ ᒐᕙᒪᒃᑯᖏᓐᓄᑦ, 

ᑐᓐᖓᕕᒃᑯᓐᓄᑦ ᕿᐱᓗᑦᑕᐅᓂᑰᒻᒪᑕ. 

ᓄᑖᖑᓂᖅᓴᒥᒃ ᓴᖅᑮᓂᐊᕐᓂᕋᖅᓯᒪᓪᓗᑎ. ᑕᐃᒪᓐᖓ 

ᐅᓪᓗᖓ ᕿᐱᓗᑦᑕᐅᓚᐅᖅᑎᓪᓗᒍ. 

ᐱᕚᓪᓕᕈᑎᒃᓴᐃᑦ ᐱᔾᔪᑎᒋᓪᓗᒋᑦ. ᐅᓪᓗᒥᒧᑦ ᑖᓐᓇ 

ᑕᐃᒪᐃᓕᖓᑐᐃᓐᓇᕐᖓᑦ ᐅᑕᖅᑭᒐᑦᑕ 

ᑕᒪᒃᑯᓇᓐᖓᑦ ᐃᓄᐃᑦ ᐃᒥᖁᑎᖏᓐᓂᑦ, 

ᓴᖅᑮᒋᐊᒃᑲᓐᓂᕆᐊᖃᖅᓯᒪᒻᒪᑕ. 

ᐃᓱᒪᑖᒃᑲᓐᓂᕈᑎᐅᓯᒪᔪᖅ ᑖᓐᓇ ᐱᔾᔪᑎᒋᓪᓗᒍ ᐊᒻᒪ 

ᐊᓯᔾᔨᕆᐊᕈᑎᒥ ᓄᑕᐃᔾᔨᕆᐊᖅᓯᒪᔪᒥᑦ 

ᓴᖅᑮᒋᐊᖃᖅᓯᒪᒐᓗᐊᕐᖓᑕ ᖃᓄᖅ ᑖᓐᓇ 

ᐱᕚᓪᓕᕈᑎᔅᓴᐅᒐᔭᖅᑐᖅ ᑲᔪᓯᑦᑎᐊᕈᓐᓇᕐᒪᖔᑦ. 

ᒫᓐᓇ ᑖᔅᓱᒥᖓ  ᐅᓪᓗᒥ ᑖᒃᑯᐊ ᒐᕙᒪᐃᑦ 

ᐅᑕᖅᑭᔪᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ. 

ᒥᔅᑕ ᒥᑭᓐᖑᐊᖅ. 

 

ᒥᑭᓐᖑᐊᖅ: ᒪᑦᓇᓪᓗᐊᕕᒃ, ᐅᖃᖅᑎᑦᑎᔩ. 

ᒥᓂᔅᑑᔪᕉᖅ ᑭᐅᔾᔪᑎᒋᔮᓂ ᖁᖓᓐᓇᕐᒪᑦ. 

ᑕᐃᒫᓕᕋᐃᒍᓂ ᖄᖏᖅᑑᔪᓂᑦ ᑖᒃᑯᐊ 

ᐱᓕᕆᕕᒋᔭᐅ6 ᐊᕙᑎᓕᕆᔨᒃᑯᓐᓂᑦ 

ᐅᖃᓗᖃᑎᒌᓐᓇᕐᒪᑕ ᐋᔩᖃᑎᒌᓐᓇᖅᖢᑎᓪᓗ 

ᐅᖃᐅᕼᐃᕐᓂ ᐊᓪᓚᒌᓂᒃ ᐅᖃᐅᕼᐃᖃᐅᕋᑉᑕ. 

ᑭᓯᐊᓂ ᑖᒻᓇ umbrella Inuit Impact and 

Benefits Agreement for Canadian Heritage 

and Rivers, ᑖᒻᓇ ᐅᖃᐅᕼᐃᕆᐸᓪᓚᒻᒪᒍ. ᑖᓐᓇ 

ᒥᓂᔅᑑᔪᖅ ᑐᓴᖅᑎᑦᑎᔫᓪᓗᐊᖅᐸ ᖃᓄᖅ ᑕᒪᓐᓇ 

ᐱᕙᓪᓕᐊᓚᕆᓕᕐᒪᖔᑦ ᐅᖃᓗᖃᑎᒌᑦᑕᕐᓂᖅ, 

ᖃᓄᐃᓘᓪᓚᕆᓕᕐᒪᖔᑦ? ᒪᑦᓇ ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕᐅᔪᖅ 

ᐊᕙᑎᓕᕆᓂᕐᒧᑦ, ᒥᔅᑕ ᒪᐃᒃ. 

 



ᐱᖓᑦᓯᖅ, ᔫᓂ 4, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᒪᒥᐊᓴᐅᒐᓗᐊᖅ ᑕᐃᑲᒻᒪᕋᑖᕋᒃᑯ ᐊᑏᑦ. 

 

ᐃᓛᒃ ᐅᖃᖅᑎᑦᑎᔩ, ᑖᓐᓇ ᑭᐅᑐᐃᓐᓇᕈᓐᓇᖅᑐᖓ 

ᐃᒫᒃ, ᑖᒃᑯᐊ ᐱᕚᓪᓕᕈᑎᔅᓴᐅᒐᔭᖅᑐᐃᑦ ᑖᔅᓱᒧᖓ 

ᑰᓕᕆᓂᕐᒧᑦ ᖃᒪᓂᑦᑐᐊᒥᐅᖅ ᐃᓱᒫᓘᑎᒋᔭᖓᓄᑦ. 

ᑖᒃᑯᐊ ᓲᖃᐃᒻᒪ ᑖᓐᓇ ᒥᓂᔅᑑᕕᒋᔭᕋ ᑕᒪᒃᑯᓗᖓ 

ᑰᓐᓄᑦ ᓄᓇᕗᑦ ᐃᓗᐊᓃᑦᑐᓄᑦ ᑕᒪᐅᓇ 

ᑕᐃᒪᐃᑦᑐᑎᒍᑦ ᐋᖅᑯᓵᕆᓂᐊᖅᑐᓄᑦ ᒫᓐᓇ 

ᐅᖃᐅᓯᕆᔭᑦᑎᓐᓄᑦ. ᑖᓐᓇ 

ᐱᓕᕆᔨᓪᓗᐊᑕᐅᒐᓗᐊᕐᖓᑦ. 

 

ᑭᓯᓂᑦᑕᐅᖅ ᑕᒪᒃᑯᐊ ᐃᓕᓴᕆᔭᐅᓯᒪᑦᑎᐊᖅᑐᑦ ᑰᑦ, 

ᒪᒥᐊᓇᖅ, ᐃᓕᓴᕆᔭᐅᓯᒪᑦᑎᐊᖅᑐᑎᑦ ᑰᖑᔪᑦ 

ᑕᒪᐅᓇ ᐊᑐᖅᑕᐅᒍᑎᔅᓴᖏᓐᓄᑦ ᐊᒻᒪᓗ 

ᐱᕚᓪᓕᕈᑎᔅᓴᓄᑦ ᑲᓇᑕᐅᑉ ᒐᕙᒪᒃᑯᖏᓐᓄ 

ᑲᒪᒋᔭᐅᒻᒪᑕ. ᑖᓐᓇᑦᑕᐅᖅ 

ᑲᒪᒋᓇᓱᐊᖏᓐᓇᖅᑕᕋᓗᐊᕗᑦ ᐅᓪᓗᒥᒧᑦ ᑎᑭᑦᑐᒍ. 

 

ᑖᒃᑯᐊᑦᑕᐅᖅ ᐅᖃᐅᓯᕆᖅᑲᐅᔭᒃᑲ ᑕᒪᒃᑯᐊ 

ᐱᕚᓪᓕᕈᑎᔅᓴᐃᑦ ᐃᓱᒪᒋᔭᐅᓯᒪᔫᒐᓗᐊᑦ. ᑕᐃᒪ 

ᐃᓄᓐᓄᑦ ᑎᒥᖁᑕᐅᔪᑦ ᐅᑕᖅᑭᕙᓪᓗᕋᑦᑎᒍ 

ᒫᓐᓇᐅᔪᖅ ᑭᐅᓂᐊᓚᐅᖅᓯᒪᓪᓗᑎ ᐅᓪᓗᒥᒧᑦ 

ᑭᐅᓚᐅᖅᓯᒪᖏᒻᒪᑕ ᑕᒪᒃᑯᐊ ᐱᕙᓪᓕᕈᑎᔅᓴᐃᑦ 

ᐱᔾᔪᑎᒋᓪᓗᒋᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᑐᒡᓕᐊ ᐃᓚᒋᐊᕈᑦ ᐊᒻᒪ 

ᑭᖑᓪᓕᖅᐹᖅ. ᒥᔅᑕ ᓲᔪᖅ, ᒪᒥᐊᓇᖅ ᒥᔅᑕ 

ᒥᑭᓐᖑᐊᖅ. 

 

ᒥᑭᓐᖑᐊᖅ: ᒪᑦᓇᓪᓗᐊᕕᒃ, ᐅᖃᖅᑎᑦᑎᔩ. ᓯᒥᐊᓐ 

ᒥᑭᓐᖑᐊᖑᒐᒪ ᑕᐃᒪ ᖁᖓᑎᓐᓇᒻᒫ. 

 

>>ᐃᓪᓚᖅᑐᑦ 

 

ᐃᓚᖓᑦ ᒪᓕᒐᓕᐅᖅᑎ: ᖁᖓᕈᓐᓃᕆᑦ. 

 

>>ᐃᓪᓚᖅᑐᑦ 

ᒥᑭᓐᖑᐊᖅ: ᑕᐃᒪ ᒥᓂᔅᑑᔪᖅ ᖃᐅᔨᒪᑦᑎᐊᕐᒪᑦ 

ᑖᒃᑯᐊ ᐱᓕᕆᕝᕕᒋᔭᖏᑦ ᒥᓂᔅᑑᕕᒋᔭᖏᑦ 

ᐅᖃᓗᖃᑎᖃᐃᓐᓇᖅᑕᖅᑐᑎᓪᓗ 

ᑲᑎᒪᖃᑎᖃᐃᓐᓇᖅᑕᑐᑎᓪᓗ ᐊᓯᖏᓐᓂ 

ᑎᒥᐅᔪᓂᑦ. ᓇᓗᓇᖏᒻᒪᓗ ᑭᕙᓪᓕᕐᒥ ᐃᓄᐃᑦ 

ᑲᑐᔾᔨᖃᑎᒌᑦ ᑲᑎᒪᖃᑎᒌᔭᐅᑦᑕᖅᓯᒪᒻᒪᑕ ᑕᒪᔅᓱᒪ 

ᒥᔅᓵᓄᑦ. ᐆᑦᑑᑎᒋᓗᒍ ᐊᓪᓛᑦ ᐱᖓᔪᒋᔮᓂ 

ᒪᓕᒐᓕᐅᕐᕕᐅᓚᐅᖅᑐᓂ ᑕᒪᓐᓇ ᑕᐃᔭᐅᓂᖓ 

ᑕᒻᒫᔭᖅᓯᒪᓚᐅᖅᑑᒐᓗᐊᖅ ᑭᓯᐊᓂ ᖃᐅᔨᒪᔪᐃᑦ 

ᐋᖅᑭᒋᐊᖅᑕᓚᐅᒻᒪᑦᑐᒃ. ᑖᒻᓇ ᕼᐊᓐᓂᖓᔪᖅ, 

ᖃᑉᓗᓈᑐᑦ Back River, ᕼᐊᓐᓂᖓᔪᖅ 

ᐃᓕᑕᕆᔭᐅᓯᒪᖃᑕᐅᖁᑉᓗᒍ ᑰᒻᒥᑦ. 

 

ᑭᓯᐊᓂᓕ ᑖᒻᓇ ᑖᒻᓇᐅᑎᓪᓗᒍ, ᒥᓂᔅᑑᔪᖅ 

ᑐᓴᖅᑎᑦᑎᔫᓪᓗᐊᖅᐸ ᐃᑉᓗᒥ ᐅᑉᓗᒥ ᑕᒪᓐᓇ 

ᖃᓄᐃᓘᖅᓯᒪᓕᕐᒪᖔᑕ ᐅᖃᓗᖃᑎᒌᑦᑕᕐᓂᖅ 

ᑲᑎᒪᖃᑎᒌᑦᑕᕐᓂᖅ ᑖᑉᑯᓇᖓᑦ ᑭᕙᓪᓕᕐᒥᑦ ᐃᓄᐃᑦ 

ᑲᑐᔾᔨᖃᑎᒌᑉᑯᓐᓂ ᑕᒪᑦᓱᒪ ᒥᔅᓵᓄᑦ 

ᖃᓄᐃᓘᖅᓯᒪᓕᕐᒪᖔᑕ ᑐᑭᕼᐃᒍᐊᖅᑐᖓ. ᒪᑦᓇ, 

ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕᐅᔪᖅ 

ᐊᕙᑎᓕᕆᓂᕐᒧᑦ, ᒥᔅᑕ ᒪᐃᒃ. 

 

ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐄ, ᑖᓐᓇᐃᓛᒃ ᐃᓄᐃᑦ ᑲᑐᔾᔨᖃᑎᒌᒃᑯᑦ ᑭᕙᓪᓕᕐᒥ 

ᑕᒪᓐᓇ ᑕᐃᒪᐃᓕᖓᑎᓪᓗᒍ ᑖᒃᑯᐊ 

ᐱᕚᓪᓕᕈᑕᐅᒐᔭᖅᑐᐃᑦ ᐱᔭᕇᓚᐅᖅᑎᓐᓇᒋᑦ ᑖᓐᓇ 

ᓇᓗᓇᐃᕆᐊᖓ ᓈᒻᒪᓈᖅᓯᒪᓐᖏᒻᒪᑦ. ᑖᒃᑯᐊ 

ᐱᔭᕇᓚᐅᖅᑎᓪᓗᒋᑦ ᐱᕚᓪᓕᕈᑕᐅᒐᔭᖅᑐᐃᑦ ᑕᐃᒪ 

ᓇᓗᓇᐃᕋᓱᒋᐊᖓ ᑖᓐᓇ 

ᐅᖃᐅᓯᕆᑦᑎᐊᒃᑲᓐᓂᕆᐊᖓᓗ 

ᑲᔪᓯᑦᑎᐊᕈᓐᓇᕐᓂᖅᓴᐅᒐᔭᖅᑐᖅ ᖃᐅᔨᒪᔭᕋ 

ᑕᐃᒪᐃᓕᕐᓂᖅᑲᑦ, ᑖᒃᑯᐊ ᐊᐱᖅᑯᑎᒋᔭᖏᑦ 

ᑭᐅᔪᒥᓇᕐᓂᖅᓴᐅᒐᔭᖅᑐᑦ ᑕᐃᑲᓂ. ᐅᖃᖅᑎᑦᑎᔩ, 

ᑕᐃᒃᑯᐊ ᐱᕚᓪᓕᕈᑕᐅᒐᔭᖅᑐᐃᑦ 

ᑲᔪᓯᑦᑎᐊᕈᓐᓇᖅᑲᑕ ᑕᐃᒪ ᓇᓗᓇᓐᖏᑦᑐᖅ ᑖᒃᑯᐊ 

ᐅᖃᐅᓯᕆᔭᖏᑦ ᑕᐃᑲᓂ ᑭᐅᔪᒥᓇᕐᓂᖅᓴᐅᒐᔭᖅᑐᑦ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᒥᔅᑕ ᐃᓄᒃ.  

 

ᐱᒋᐊᖅᑎᑕᖅ: ᐊᐱᖅᓱᕐᓇᐅᑉ ᐃᓚᒋᐊᖅᑕᐅᓂᖓ 

(ᐃᓄᒃ) 

ᐃᓄᒃ: ᖁᔭᓐᓇᒦᒃ, ᐅᖃᖅᑏ. ᒪᓕᒐᕗᑦ ᒪᓕᓪᓗᒍ 

ᓇᐃᓴᐅᑎᓕᒃ 39(7), ᐱᒋᐊᖅᑎᑦᑎᕗᖓ 

ᐊᐃᑉᐱᖅᑕᐅᓪᓗᖓ ᒪᓕᒐᓕᐅᖅᑎᒧᑦ ᑕᓯᐅᔭᕐᒧᑦ,  

ᑖᓐᓇ ᐅᖃᐅᓯᒃᑯᑦ ᐊᐱᖅᓱᕐᓂᖅ 

ᑕᒃᖠᒋᐊᖅᑕᐅᖁᓪᓗᒍ. ᖁᔭᓐᓇᒦᒃ ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐃᓄᒃ. (ᑐᓵᔨᑎᒍᑦ) 

ᐱᖁᔨᕗᖔᕈᑎ ᑖᓐᓇ ᓈᒻᒪᑦᑐᖅ ᐊᒻᒪᓗ 

ᐊᐃᕙᔾᔪᑕᐅᔪᓐᓇᕋᓂ. ᓈᒻᒪᓴᖅᑐᐃᑦ 

ᐃᓵᑲᐃᓐᓇᕐᓕᑦ. ᖁᔭᓐᓇᒦᒃ. ᐊᑭᕋᖅᑐᖅᑐᐃᑦ. 

ᖁᔭᓐᓇᒦᒃ. ᐱᖁᔨᕗᖔᕈᑎ ᑲᔪᓯᔪᖅ. ᑖᓐᓇ 

ᐊᐱᖅᓱᕐᓇᖅ ᐅᐃᒍᔭᐅᕗᖅ 30-ᒥᓂᔅ ᐃᑲᕐᕋᐅᑉ 

ᐊᕝᕙᖓᓂᑦ. 

 

(ᑐᓵᔨᒃᑰᖏᑦᑐᖅ) ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᑐᓄᓂᕐᒧᑦ, ᒥᔅᑕ ᐃᓄᒃ.  

 

ᐊᐱᖅᑯᑦ 121 - 4(2): ᐊᖏᕐᕋᖃᓐᖏᓐᓂᐅᑉ 

ᑐᑭᖓ (ᐃᓄᒃ) 

 

ᐃᓄᒃ: ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᓪᓗ ᑕᐃᒃᑯᐊ 

ᑲᔪᓯᑦᑎᐊᖃᑎᒋᔪᒪᔭᒃᑲ. 

 

ᐅᖃᖅᑏ, ᐅᓪᓗᒥ ᐊᐱᖅᓱᕈᒪᔪᖓ 

ᐊᖏᕐᕋᖃᓐᖏᓐᓂᓕᕆᓂᕐᒧᑦ ᒥᓂᔅᑕᐅᔪᒧᑦ, 

ᑐᑭᓯᒋᐊᕈᒪᓪᓗᖓᓗ. 

 

ᐅᖃᖅᑏ, ᐃᑉᐸᔅᓴᖅ ᐊᐱᖅᓱᕋᒪ, 

ᐊᐱᕆᓇᓱᒃᑲᓗᐊᕋᒪ ᒐᕙᒪᒃᑯᑦ, ᓄᓇᕗᑦ 

ᒐᕙᒪᒃᑯᖏᑕ ᖃᓄᖅ ᑐᑭᓯᐅᖅᓯᒪᒻᒪᖔᒍ, 

ᑐᑭᖃᕐᒪᖔᑦ ᖃᓄᖅ ᐊᖏᕐᕋᖃᓐᖏᓐᓂᖅ.  

 

ᐅᑯᐊ ᐅᖃᖅᑏ, ᑐᓐᖓᕕᒋᓚᐅᕐᓚᒃᑲ 

ᑲᑎᒪᔾᔪᑎᕕᓃᑦ ᔫᓂ 3, 2014-ᒥ, ᒪᑉᐱᖅᑐᕋᖓ 

23. ᐅᖃᖅᑏ, ᖃᐅᔨᒪᓪᓗᖓ 

ᑎᑎᕋᕕᔅᓯᒪᓐᖏᑦᑑᒐᓗᐊᑦ. ᒥᓂᔅᑕ ᑖᔅᓱᖓᒥ 

ᐊᐱᕆᒐᒃᑯ ᐅᖃᓚᐅᕐᒪᑦ: “ᐊᖏᖃᑎᒌᒍᑎᓂᒃ 

ᑐᑭᑖᖃᑎᒌᒍᑎᓂᓪᓗ ᐊᑎᓕᐅᖅᓯᒪᔪᒍᑦ, 

ᐃᓚᒋᓪᓗᒋᑦ ᐃᓄᐃᑦ ᑎᒥᖁᑎᒋᔭᖏᑦ ᐃᓚᐅᓪᓗᓂ 

ᓄᓇᕗᑦ ᑐᓐᖓᕕᒃ. ᑖᑦᑯᐊ ᓇᓗᓇᐃᔭᐃᓂᐊᖅᑐᑦ 

ᖃᓄᖅ ᑐᑭᖃᕐᓂᐊᕐᒪᖔᑦ ᐊᖏᕐᕋᖃᓐᖏᓐᓂᖅ, ᑭᓇ 

ᐊᖏᕐᕋᖃᓐᖏᓐᓂᕋᖅᑕᐅᓂᐊᕐᒪᖔᑦ”. 

ᑕᐃᒻᒧᖔᕇᖅᐸᕋ. 

 

ᑖᓐᓇ ᒥᓂᔅᑕ ᐊᖏᖃᑎᒌᒍᒡᒎᖅ ᐊᑎᓕᐅᖅᓯᒪᔭᖓᑦ 

ᑐᑭᓯᐅᒪᖃᑦᒌᒍᑎᖓᑦ ᐱᑕᖃᖅᐸᒌᕐᒪᒡᒎᖅ  

ᐊᑎᓕᐅᖅᓯᒪᔭᖓᑦ, ᑐᑭᓯᐅᒪᖃᑎᒌᒍᑎᖓᑦ 

ᐱᑕᖃᖅᐸᒌᕐᒪᒡᒎᖅ. ᐅᖃᖅᑏ, ᐊᐱᕆᔪᒪᔪᖓ ᑖᓐᓇ 

ᐊᖏᕐᕋᖃᓐᖏᓐᓂᕋᐃᓂᕐᒧᑦ ᑐᑭᓯᐅᒪᖃᑎᒌᒍᑎᒋᔭᓯ 

ᑐᓐᖓᒃᑯᓪᓗ ᐊᔾᔨᒋᓐᖏᓚᐅᒃ ᑲᓇᑕᐅᑉ ᒐᕙᒪᒃᑯᖏᑕ 

ᑐᑭᓯᐅᒪᓂᕆᔭᖓᓂᑦ ᐊᖏᕐᕋᖃᓐᖏᓐᓂᕋᐃᓂᕐᒧᑦ? 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) 

ᐃᓄᓕᕆᔨᒃᑯᓐᓄᑦ ᒥᓂᔅᑕᐅᔪᖅ, ᒥᔅ ᐅᒡᔪᒃ. 

 

ᐊᖓᔪᖅᑳᖅ ᔩᓂ ᐅᒡᔪᒃ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑎᑦᑎᔩ. ᖁᔭᓐᓇᒦᓪᓗ ᑐᓄᓂᐅᑉ 

ᒪᓕᒐᓕᐅᖅᑎᐊ ᑕᕼᐊᑦᕼᐅᒥᖓ ᐊᐱᕆᒻᒪᑦ. 

ᐃᑉᐸᔅᓴᖅ ᐅᖃᒻᒥᑎᒋᔭᕋᓗᐊ, 

ᐃᖅᑯᒻᒪᑎᒋᔭᕋᓗᐊᑦᑎᓐᓂᒃ ᐊᐱᖅᕼᐆᑎᒋᔭᓂᓗ 

ᐊᐱᖅᕼᐅᖅᐹᓪᓕᕐᒪᑦ. ᑖᒻᓇ ᐊᖏᕐᕋᖃᓐᖏᓐᓃᑦ 

ᑕᐃᒃᑯᐊ ᑐᐱᖅᐸᒻᒦᖃᑦᑕᖅᑐᑦ ᓯᕐᓗᐊᕐᒦᖃᑦᑕᖅᑐᖅ 

ᖃᐅᔨᒪᔭᐅᓐᖏᒻᒪᑕ ᓈᕼᐊᐅᑏᑦ ᑖᒻᓇ 

ᐱᒋᐊᕈᑕᐅᔪᖅ. ᑕᐃᒃᑯᐊ ᐊᖏᕐᕋᖃᓐᖏᓐᓃᑦ 

ᐋᔨᖐᓐᖏᑦᑐᒋᔭᐅᒻᒪᑕ ᐃᓚᒥᓃᖃᑦᑕᖅᑐᑦ 

ᐊᖓᔪᖅᑳᒥᓐᓃᖃᑦᑕᖅᑐᑦ. ᐃᒡᓗᑖᕋᓱᐊᖅᑐᑦ 

ᐅᑯᐊᓪᓕ ᕼᐃᓚᑖᓃᒻᒪᕆᑦᑐᑦ ᓄᓇᓕᐅᑉ ᕼᐃᓚᑖ, 

ᐃᒡᓗᖅᐸᐅᑉ ᕼᐃᓚᑖᓂ ᐃᒡᓗᖅᐸᒻᒪᕇᑦ 

ᐊᖏᕐᕋᒻᒪᕇᑦ ᕼᐃᓚᑖᓂ. ᖁᔭᓐᓇᒦᒃ ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑐ ᐃᓄᒃ. 

 

ᐃᓄᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 

(ᑐᓵᔨᒃᑰᖏᑦᑐᖅ) ᐃᒻᒪᖄ ᐃᓛᓪᓕ 

ᐅᖃᐅᓯᖃᑎᒌᑦᑎᐊᖏᓐᓂᕐᒧᓪᓘᓐᓃᑦ 

ᑐᑭᓯᖃᑦᑕᐅᑎᖅᑰᓐᖏᓐᓇᑦᑕ 

ᐊᐱᖅᑯᑎᒋᓐᖏᑦᑎᐊᖅᑕᑦᑎᓐᓂᑦ ᐃᓛᓐᓂᒃ 

ᑭᐅᔭᐅᖃᑦᑕᕋᑦᑕ. ᖃᓪᓗᓈᑎᑐᓇᐃ 

ᐅᖃᕆᐊᓚᐅᕐᓚᒍ. ᑖᓐᓇᑦᑎᐊᒻᒪᕆᒃ ᑭᓯᐊᓂ 

ᐊᐱᕆᓗᒍ ᖃᓪᓗᓇᐅᔭᑐᐃᓐᓇᕐᓂᐊᖅᑐᖓ. 

 

(ᑐᓵᔨᑎᒍᑦ) ᐊᐱᕆᒑᖓᒪ ᖃᓄᖅ ᓄᓇᕗᑦ ᒐᕙᒪᒃᑯᑦ 

ᑐᑭᖃᖅᑎᑦᑎᒻᒪᖔᑕ ᐊᖏᕐᕋᖃᓐᖏᓐᓂᖅ 

ᓱᓇᐅᒻᒪᖔᖅ, ᑭᐅᔭᐅᖅᑲᐅᒐᒪ ᐊᒻᒪᓗ 

ᐊᑐᐊᕐᓂᐊᖅᑕᕋ ᑎᑎᕋᕆᐊᓐᖓᐅᑎᒥᒃ  

ᑲᑎᒪᐅᑎᒥᓂᑦᑎᓐᓂᑦ ᔫᓂ 3-ᖑᑎᓪᓗᒍ ᒪᑉᐱᒐᖓ 

20 ᒥᓂᔅᑕ ᐃᒪᐃᓕᓚᕐᒪᑦ, 

“ᑐᑭᓯᐅᒪᖃᑎᒌᖃᑎᒌᒍᑎᖃᖅᑐᒍᑦ ᐃᓄᐃᑦ 

ᑎᒥᖁᑎᖏᓐᓂᑦ ᓲᕐᓗ ᓄᓇᕗᒻᒥ ᑐᓐᖓᕕᒃᑯᓐᓂᑦ, 

ᖃᓄᖅ ᑐᑭᖃᕐᓂᐊᕐᒪᖔᖅ ᑭᓇ 

ᐊᖏᕐᕋᖃᓐᖏᑦᑑᓇᕋᕐᓂᐊᕐᓗᑎᒃᑯ.” 

 

ᐅᓪᓗᒥ ᐊᐱᖅᑯᑎᒋᔪᒪᔭᕋ, ᐅᖃᖅᑏ, ᑕᒪᓐᓇ 

ᑐᑭᖃᖅᑎᑕᐅᓂᖓ ᑐᑭᓯᐅᒪᖃᑎᒌᑦᑑᔪᑦ ᓱᓇᐅᕝᕙ, 

ᐊᔾᔨᒋᓐᖏᒻᒪᒎ ᓄᓇᕗᑦ ᒐᕙᒪᒃᑯᑦ 

ᑐᑭᖃᖅᑎᑦᑎᓂᖏᓐᓂᒃ ᓱᓇᐅᒻᒪᖔᖅ 

ᐊᖏᕐᕋᖃᓐᖏᑦᑑᔪᖅ. (ᑐᓵᔨᒃᑰᖏᑦᑐᖅ) ᖁᔭᓐᓇᒦᒃ 

ᐃᔅᓯᕙᐅᑖᖅ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᐃᓄᓕᕆᔨᒃᑯᓐᓄᑦ, ᒥᔅ ᐅᒡᔪᒃ. 

 

ᐊᖓᔪᖅᑳᖅ ᔩᓂ ᐅᒡᔪᒃ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑏ. ᖃᐅᔨᒃᑲᐃᒍᑕᐅᖁᔭᕋ ᐊᐱᖅᑯᑕᐅᔪᖅ. 

ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ 

ᖃᐅᔨᒃᑲᐃᒍᑕᐅᓂᖃᖅᑎᑦᑎᕗᖅ ᐊᐱᖅᑯᑎᒥᒃ. 

ᑲᔪᓯᓚᐅᕐᒥᑕ. (ᑐᓵᔨᒃᑰᖏᑦᑐᖅ) ᐅᖃᐅᓯᒃᑯᑦ 

ᐊᐱᖅᑯᑏᑦ. ᒪᓕᒐᓕᐅᖅᑎ ᐃᖃᓗᐃᑦ-ᓂᐊᖁᓐᖒᑦ, 

ᒥᔅ ᐊᖕᓇᑲᖅ. 

 

ᐊᐱᖅᑯᑦ 122 - 4(2): ᐃᑲᔫᑎᓄᑦ 

ᐃᒡᓗᖃᖅᑎᑦᑎᓂᖅ (ᐊᖕᓇᑲᖅ) 

 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 

ᐅᖃᖅᑏ, ᐊᐱᖅᑯᑎᖃᖅᑐᖓ ᐃᒡᓗᓕᕆᔨᕐᔪᐊᓄᑦ 

ᑲᒪᔪᒧᑦ ᒥᓂᔅᑕᒧᑦ. 

 

ᐅᖓᓯᒃᑐᒧᑦ ᐸᕐᓇᐅᑎᖓᑦ ᒐᕙᒪᒃᑯᑦ 

ᐃᒡᓗᓕᕆᓂᕐᒧᑦ ᐊᖏᕐᕋᖃᓐᖏᓐᓂᕐᒧᓪᓗ 

ᐃᓚᒋᔭᐅᒻᒪᑦ ᐃᓗᐊᓐᖏᓕᐅᕈᑎᓄᑦ ᒐᕙᒪᒃᑯᑦ 

ᐃᓕᖅᑯᓯᕆᓇᓱᒃᑕᖓᓂ ᐃᖅᑲᓇᐃᔭᖅᑎᖏᑕ 

ᐃᒡᓗᖏᓐᓄᑦ ᐃᒪᐃᓕᖓᒻᒪᒡᒎᖅ: 

“ᐱᔭᕐᓂᖏᑦᑐᖅᑕᖃᓯᕙᒻᒪᑦ 

ᐊᔾᔨᒌᓐᖏᓐᓂᖅᑕᖃᖅᑎᓪᓗᒍ ᐃᖅᑲᓇᐃᔭᖅᑏᑦ 

ᐃᒡᓗᖏᑕ ᐊᑐᖅᑐᐊᖅᑎᖏᓐᓂ ᐊᒻᒪᓗ ᑕᐃᒃᑯᐊ 

ᓇᒻᒥᖅ ᐊᖏᕐᕋᖃᖅᑎᐅᔪᓂ. ᒐᕙᒪᒃᑯᑦ 

ᐃᖅᑲᓇᐃᔭᖅᑎᖏᑦ ᐊᑐᖅᑐᐊᖃᑦᑕᖏᑦᑐᑦ ᒐᕙᒪᒃᑯᑦ 

ᐃᒡᓗᖁᑎᖏᓐᓂᑦ ᑖᒃᓰᔭᕈᑕᐅᔭᕆᐊᓕᒻᒥᒃ  

ᐃᑲᔫᑎᑖᖅᐸᒻᒪᑕ ᐃᒡᓗᖃᓐᓂᕐᒧᑦ $4,800-ᓂᑦ.” 

ᑕᒪᓐᓇ $14,000-ᓂᑦ ᐊᑦᑎᓂᖅᓴᐅᔪᖅ 

ᐃᑲᔫᑕᐅᕙᒃᑐᓂᑦ ᒐᕙᒪᒃᑯᑦ ᐃᒡᓗᖁᑎᖏᓐᓄᑦ 

ᐊᑐᖅᑐᐊᖅᑎᓄᑦ. ᒥᓂᔅᑕ ᐅᖃᕈᓐᓇᖅᐹ 

ᖃᓄᐃᓘᖅᐸᓪᓕᐊᒻᒪᖔᑕ ᑕᒪᓐᓇ 

ᐊᔾᔨᐅᖏᓐᓂᐅᔪᒥᒃ? ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐃᒡᓗᓕᕆᔨᕐᔪᐊᑯᓐᓄᑦ 

ᒥᓂᔅᑑᔪᖅ, ᒥᔅᑐ ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇ ᐅᖃᖅᑎᑦᑎᔩ. 

ᐅᖃᖅᑎᑦᑎᔩ, ᑖᓐᓇ ᐊᐱᖅᑯᑎᒋᔭᖓ ᐅᑉᓗᒥ 

ᑎᒍᓚᐅᓐᓂᐊᖅᐸᕋ ᐅᑎᕐᕕᒋᒋᐊᕈᒫᕋᒃᑯ (ᑐᓵᔨᑎᒍᑦ) 

ᖃᐅᔨᒃᑲᐃᒍᑎᒋᓂᐊᖅᑐᒍ. ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕᐅᑦ 

ᖃᐅᔨᒃᑲᐃᒍᑎᒋᕙᐅᒃ ᐊᐱᖅᑯᑕᐅᔪᖅ 

ᐊᓯᐊᓅᓄᐊᓕᖅᑐᖓᓗ. (ᑐᓵᔨᒃᑰᖏᑦᑐᖅ) 

ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᐃᖃᓗᐃᑦ-

ᑕᓯᓗᒃ, ᒥᔅᑐ ᕼᐃᒃᔅ. 

 

ᐊᐱᖅᑯᑦ 123 - 4(2): ᐃᖅᑲᓇᐃᔭᖅᑐᓕᕆᓂᖅ 

(ᕼᐃᒃᔅ) 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᑕᕝᕙᑐᖅ 

ᒥᓂᔅᑕ ᑭᐅᔪᓐᓇᕐᓂᐊᖅᑐᖅ, ᐃᔨᒋᓪᓗᒍᓗ 

ᑕᐃᒪᐃᓕᕗᖓ. 

 

ᒥᓂᔅᑕ ᑮᓇᐅᔭᓕᕆᔨᒃᑯᓐᓄᑦ ᐅᓪᓗᒥ 

ᐊᐱᕆᖅᑲᐅᒐᒃᑯ ᑲᔪᓯᒋᐊᕈᑎᒋᔪᒪᓪᓗᒍᓗ 

ᒪᓕᒐᓕᐅᖅᑎᐅᖃᑎᒻᒪ ᐅᐊᑦᑎᐊᖅ 

ᓄᐃᑎᖅᑲᐅᔭᖓᓂᒃ ᐱᔾᔪᑎᖃᖅᑐᖅ 

ᐃᓐᓄᑦᑕᐅᔭᕆᐊᓕᓐᓄᑦ ᖃᓄᖅ ᓱᒃᑲᑎᒋᔪᒥᓪᓗ 

ᒐᕙᒪᒃᑯᑦ ᐃᓐᓄᒃᓯᕙᓪᓕᐊᒻᒪᖔᑕ 

ᑐᓴᐅᒪᑎᑦᑎᓂᑎᒍᑦ. ᒥᓂᔅᑕᐅ ᑭᐅᔾᔪᑎᐊᓂ 1,200 

ᐅᖓᑖᓃᒻᒪᑕ ᐃᓐᓄᑦᑕᐅᔭᕆᐊᓖᑦ ᓄᓇᕗᓕᒫᒥ. 

ᑐᓴᒃᑲᓐᓂᕈᒪᒐᓗᐊᖅᑐᖓ ᐃᓗᓪᓕᖅᑯᖅᑐᓂᖅᓴᒥᒃ 

ᖃᓄᓪᓚᑦᑖᖅ ᐱᓕᕆᕕᐊ ᖃᓄᐃᓘᒻᒪᖔᑕ ᑕᒪᒃᑯᐊ 

ᐃᓐᓄᑦᑕᕆᐊᓖᑦ ᐃᓐᓄᑦᑕᐅᔪᓐᓇᖁᓪᓗᒋᑦ. 

ᖁᔭᓐᓇᒦᒃ ᐅᖃᖅᑏ. 



ᐱᖓᑦᓯᖅ, ᔫᓂ 4, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᑮᓇᐅᔭᓕᕆᔨᒃᑯᓐᓄᑦ, ᒥᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑏ. ᐅᖃᖅᑏ, 

ᐱᖓᓱᕌᑦᑎᐊᕈᒪᕖᓐᖓᕋᓗᐊᖅᑐᖓ 

ᑭᐅᑦᑎᐊᕈᑎᒋᓕᖅᑕᕐᓂᒃ ᑭᓯᐊᓂ ᐊᔪᓚᖓᒐᒪ. 

 

ᐅᖃᖅᑏ, ᐅᖃᖅᑲᐅᒐᒪᐃᓛᒃ ᐅᐊᑦᑎᐊᖅ 

ᐊᒃᓱᕉᑎᒋᕙᕋ ᐱᓕᕆᕕᓐᓂ, ᒥᓂᔅᑕᓕᒫᓄᑦ 

ᐱᓕᕆᕕᓕᒫᓄᓪᓗ ᕿᒥᕐᕈᖁᓪᓗᒋᑦ 

ᐃᖅᑲᓇᐃᔭᓚᐅᐱᑦᑕᒥᓂᒃ 

ᑖᕗᖓᓕᒫᖅᑎᒋᐊᖁᓪᓗᒋᑦ 

ᐱᓇᓱᒃᑕᐅᑎᑕᐅᓗᑎᓪᓘᓐᓃᑦ. ᓇᓗᓇᓐᖏᑦᑐᖅ 

ᐱᓕᕆᕖᑦ ᐋᖅᑭᒋᐊᕆᒋᐊᖃᕋᔭᕐᒪᑕ ᑕᒪᒃᑯᐊ 

ᐃᖅᑲᓇᐃᔮᑦ ᐅᓂᒃᑳᖏᓐᓂᑦ ᑕᒪᒃᑯᐊᓗ 

ᑮᓇᐅᔭᓕᕆᔨᒃᑯᓐᓄᐊᖅᑕᐅᔭᕆᐊᖃᕋᔭᖅᑐᑎᑦ. 

 

ᐃᖅᑲᓇᐃᔮᓂᑦ ᕿᒥᕐᕈᔨᖁᑎᕗᑦ 

ᐱᓕᕆᖃᑎᒌᑦᑎᐊᖅᐳᑦ ᑕᒪᒃᑯᓂᖓ ᐃᖅᑲᓇᐃᔮᑦ 

ᐃᓗᓕᖏᓐᓂᑦ ᐃᖅᑲᓇᐃᔮᓪᓗᐊᑕᒧᑦ 

ᐊᔪᓐᖏᔾᔪᑕᐅᔭᕆᐊᓕᓐᓄᑦ 

ᑐᑭᓕᐊᑦᑎᐊᕋᓗᐊᕐᒪᖔᑕ. ᓇᓗᓇᓐᖏᑐᕐᓗ 

ᕿᒥᕐᕈᒐᔭᕐᒥᔪᐃᑦ ᑭᒃᑯᑦ ᐅᓂᒃᑳᕋᔭᕐᒪᖔᑕ 

ᐃᖅᑲᓇᐃᔮᓄᑦ ᐱᓇᓱᒍᑕᐅᑎᑦᑎᔪᖃᖁᓐᓇᓐᖏᒻᒪᑦ 

ᑕᐃᔅᓱᒪᐅᑉ ᐃᖅᑲᓇᐃᔮᑉ ᐃᓗᓕᖏᑦ 

ᐋᖅᑭᒋᐊᑦᑎᐊᕐᓚᐅᖅᑕᐅᓐᖏᑎᓪᓗᒋᑦ 

ᓇᓗᓇᐃᕆᐊᖃᕋᔭᖅᑐᑎᒍᓗ ᐃᖅᑲᓇᐃᔮᖅ ᑎᒥᐅᔪᒥ 

ᓇᒦᒻᒪᖔᖅ. ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑐ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 

ᖁᔭᓐᓇᒦᖅᐸᕋᓗ ᒥᓂᔅᑕ ᑭᐅᔾᔪᑎᐊᓄᑦ. 

ᐊᕗᓐᖓᐅᔾᔨᒋᐊᒃᑲᓐᓂᐊᕐᔪᒍᒪᔭᕋ. 

 

ᐅᖃᖅᑏ, ᐃᖅᑲᓇᐃᔭᑲᐃᓐᓇᖅᑎᑕᐅᔪᐃᑦ 

ᑎᑎᕋᖅᓯᒪᖃᑕᐅᔪᑦ ᐊᕐᕌᒍᑕᒫᖅᓯᐅᒻᒥ ᐅᓂᒃᑳᒥ 

ᓴᖅᑭᑕᐅᓵᓚᐅᖅᑐᒥ ᐃᓱᓕᓐᓂᖃᖅᑐᖅ ᒫᑦᓯ 31, 

2013-ᒧᑦ, 1,742-ᖑᓚᐅᖅᓯᒪᔪᐃᑦ 

ᐃᖅᑲᓇᐃᔭᑲᐃᓐᓇᖅᑎᑕᐅᒧᐃᑦ ᓄᓇᕗᑦ 

ᒐᕙᒪᒃᑯᖏᓐᓂ. 

ᐅᖃᖅᑎ, ᑕᐃᑲᓂᓗ ᐅᓂᒃᑳᒥ 2012-2013-ᒥ 25-

ᖑᓚᐅᖅᑐᑦ ᑎᒃᑯᐊᖅᑕᐅᔪᑦ ᐊᒻᒪᓗ ᓯᕗᓂᐊᓂ 

ᐊᕐᕌᒎᓚᐅᖅᑐᓂ ᑕᐃᒫᑦᑕᐅᖅ 

ᑎᒃᑯᐊᖅᑕᐅᑐᐃᓐᓇᖅᑐᐃᑦ ᑎᑭᐅᑎᓯᒪᕙᓚᐅᖅᐳᑦ 

132-ᓂᑦ. 

 

ᑕᒪᑐᒧᖓ ᑎᒃᑯᐊᖅᓯᑐᐃᓐᓇᕐᓂᕐᒧᑦ ᖃᓄᑦᑐᒥᒃ 

ᐊᑐᐊᒐᖃᖅᐸᑦ ᒐᕙᒪᒃᑯᑦ? ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᑮᓇᐅᔭᓕᕆᔨᒃᑯᓐᓄᑦ, ᒥᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑏ. ᖁᔭᓐᓇᒦᖅᐸᕋᓗ ᒥᔅᑕ ᕼᐃᒃᔅ 

ᐊᐱᖅᑯᑖᓄᑦ. ᐃᓗᐊᓐᖏᓕᐅᕈᑎᖃᓐᖏᓯᒻᒪᕆᑉᐳᒍᑦ 

ᑎᒃᑯᐊᖅᑕᐅᑐᐃᓐᓇᖅᑐᓂᑦ ᐃᖅᑲᓇᐃᔮᓄᑦ 

ᐱᔭᕆᐊᖃᓪᓚᕆᑐᐊᕌᖓᑕ ᐊᒻᒪᓗ 

ᐊᔪᓐᖏᑦᑐᖅᑕᖃᖅᑎᓪᓗᒍ ᐊᑎᓕᐅᖃᑕᐅᓯᒪᔪᒥᒃ 

ᓄᓇᑖᕈᑎᒧᑦ ᐃᓄᒃᑕᖃᖅᐸᓪᓘᓐᓃᑦ ᑕᖅᑳᓂ 

ᐱᓇᓱᒍᑕᐅᓂᖃᖅᓯᒪᔫᓐᓂᖅᐸᓪᓗ ᐅᕝᕙᓘᓐᓃᑦ 

ᐃᓄᒃᑕᖃᖅᐸᑦ ᐱᓕᕆᑦᑎᐊᖅᓯᒪᓕᖅᑐᒥᒃ ᐊᕐᕌᒍᓂᑦ 

ᐃᓱᒪᒋᒐᔭᖅᑕᕗᑦ. 

 

ᕿᐱᓗᓐᓂᖃᓚᐅᖅᓯᒪᖅᑰᖏᑦᑐᑦ ᒐᕙᒪᑦᑎᓐᓂ 

ᑎᒃᑯᐊᖅᓯᑐᐃᓐᓇᓂᕐᒥᒃ, ᑭᓯᐊᓂᓕ 

ᐊᑐᐊᒐᖅᑕᖃᕐᓇᓂᓗ ᐱᓕᕆᕕᓐᓄᑦ 

ᒪᓕᑦᑕᐅᔭᕆᐊᓕᓐᓂᑦ. 

ᑎᒃᑯᐊᖅᓯᑐᐃᓐᓇᔾᔮᖏᑦᑐᒍᓪᓕ ᐃᖅᑲᓇᐃᔮᓄᑦ 

ᐊᔪᕐᓂᐊᖅᑕᒥᓄᑦ ᑲᔪᓯᒍᓐᓇᕋᔭᓐᖏᑕᒥᓄᓪᓘᓐᓃᑦ. 

ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᑐᓪᓕᐊ ᐃᓚᒋᐊᕈᑦ 

ᑭᖑᓪᓕᖅᐹᕐᓗ, ᒥᔅᑐ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 

ᖁᔭᒋᕙᕋᓗ ᒥᓂᔅᑕ ᓱᖅᑯᐃᓇᖅᑎᑦᑎᒋᐊᕐᓂᖓᓄᑦ. 

ᐅᖃᖅᑏ, ᐅᖃᖅᑕᖓ ᐅᔾᔨᕆᓗᐊᑲᐃᓐᓇᖅᑕᕋ 

ᐅᖃᖅᑎᓪᓗᒍ ᐊᑎᓕᐅᖃᑕᐅᓯᒪᔪᒥᒃ ᓄᓇᑖᕈᑎᒧᑦ  



ᐱᖓᑦᓯᖅ, ᔫᓂ 4, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᖅᑲᓇᐃᔭᖅᓯᒪᓕᖅᑐᓂ ᐃᓚᖏᓐᓂ ᐊᕌᒍᓄᑦ 6-

ᓄᑦ 7-ᓄᓪᓗᑭᐊᖅ ᐃᖅᑲᓇᐃᔮᒥᒃ 

ᐱᔪᓐᓇᑦᑎᐊᓕᕋᔭᓐᖑᐊᖅᑐᖅ. 

 

ᐅᖃᖅᑏ, ᑮᓇᐅᔭᒐᔭᐃᑦ ᐊᑐᖅᑕᐅᕙᑉᐳᑦ 

ᑐᓴᐅᒪᑎᑦᑎᓂᕐᒧᑦ ᒪᑐᐃᖓᔪᓂᑦ ᑕᐃᒪ 

ᓱᕐᕋᖅᑐᖃᓐᖏᑉᐸᑦ 

ᐃᖅᑲᓇᐃᔭᑲᐃᓐᓇᖅᑎᑦᑎᓂᑕᖃᖅᑎᓪᓗᒍ 

ᐊᑯᓂᒻᒪᕆᐊᓗᒃ, ᓱᖅᑯᐃᑦᑎᐊᖏᑕᕋ ᖃᓄᖅ 

ᐊᑐᐊᒐᖃᖅᑎᑕᐅᒻᒪᖔᖅ ᑕᒪᓐᓇ 

ᖄᖏᐅᑕᐅᔪᓐᓇᖁᓪᓗᒍ ᒐᕙᒪᒃᑯᓪᓗ 

ᑮᓇᐅᔭᖅᑐᓐᖏᓐᓂᖅᓴᐅᖁᓪᓗᒋᑦ 

ᑐᓴᐅᒪᑎᑦᑎᒍᑎᓄᑦ ᐊᒻᒪ ᑎᒃᑯᐊᑐᐃᓐᓇᖅᐸᓪᓗᒋᑦ 

ᐊᑯᓂᒧᑦ ᐃᖅᑲᓇᐃᔭᓕᖅᑐᓂᑦ ᐅᕝᕙᓘᓐᓃᑦ 

ᐃᓱᒪᒋᔭᒃᑯᑦ ᑭᒃᑯᑦ ᐃᖅᑲᓇᐃᔭᑎᑯᑖᖑᔪᒃᓴᐅᒻᒪᖔᑕ 

ᒐᕙᒪᒃᑯᓐᓂ ᐊᑯᓂᐅᓕᖅᑐᖅ 

ᐃᖅᑲᓇᐃᔭᑲᐃᓐᓇᖅᑎᐅᓯᒪᓕᕈᑎᒃ. ᒥᓂᔅᑕᒧᑦ 

ᑭᐅᔭᐅᔪᒪᒐᓗᐊᖅᑐᖓ ᑕᒪᑐᒧᖓ. ᖁᔭᓐᓇᒦᒃ 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᑮᓇᐅᔭᓕᕆᔨᒃᑯᓐᓄᑦ, ᒥᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑏ. ᑐᑭᓯᐊᖅᑰᓐᖏᑕᕋᓗᐊᕋ ᒥᔅᑕ ᕼᐃᒃᔅ 

ᐊᐱᖅᑯᑕ, ᑭᓯᐊᓂ ᐅᖃᖅᑲᐅᒐᒪ ᐱᓕᕆᕕᓐᓂ 

ᐊᔭᐅᖅᑐᐃᖃᑦᑕᖅᑐᒍᑦ ᐃᖃᓇᐃᔭᕆᐅᓴᐱᓪᓚᒃᑐᓂᒃ 

ᐱᓕᕆᔨᖃᕈᔅᓯ ᐃᖅᑲᓇᐃᔭᖅᑎᓪᓚᒃᑖᑎᑐᑦ 

ᑐᓂᔭᐅᖁᓪᓗᒋᑦ. 

 

ᑕᐃᒃᑯᐊ ᐃᖅᑲᐃᓇᖅᑐᑦ ᒪᓕᒃᓯᐊᕈᑎᒃ ᒪᓕᒐᖏᓐᓂᒃ 

ᐃᖅᑲᓇᐃᔭᖅᑐᓕᕆᓂᕐᒧᑦ ᑐᕌᒐᕆᔭᐅᔪᓂᒃ ᑕᐃᒪᓐᓇ 

ᐃᓱᒪᒃᓴᖅᓯᐅᕈᑎᖃᓐᓂᐊᖅᑐᓐ ᑕᐃᒪᓐᓇ 

ᑎᒃᑯᐊᖅᓯᑐᐃᓐᓇᕐᓗᑎᒃ ᐃᓕᓯᑐᐃᖃᑦᑕᖕᓂᐊᖏᑦᑐᑦ 

ᒐᕙᒪᒃᑯᑦ ᑭᓯᐊᓂ ᒪᓕᖃᑦᑕᕐᓂᐊᖅᑐ ᒪᓕᒐᕐᓂᒃ 

ᐊᑐᐊᒐᕐᓂᒃ ᐊᖅᑭᑦᑕᐅᓯᒪᕙᒌᖅᑐᓂᒃ 

ᐊᖅᑯᓵᖅᑕᕆᐊᖃᖃᖅᑐᓂᒃ  

ᐃᓱᒪᖅᓴᖅᓯᐅᕈᑎᖃᓕᕋᐃᒐᑦᑕ ᑕᐃᒪᐃᑦᑐᓂᒃ. 

ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᖃᒪᓂᑦᑐᐊᕐᒧᑦ, ᒥᔅᑐ ᒥᑭᓐᖑᐊᖅ.  

 

ᐊᐱᖅᑯᑦ 124 - 4(2): ᖁᑭᐅᑎᑖᕈᓐᓇᐅᑎᓄᑦ 

ᑕᑕᑎᕈᑏᑦ (ᒥᑭᓐᖑᐊᖅ) 

 

ᒥᑭᓐᖑᐊᖅ: ᒪᑦᓇ’ᓗᐊᕕᒃ ᐅᖃᖅᑎᒃᓯᔩ. 

ᐃᒃᐸᒃᕼᐋᓂ ᐊᐱᕆᓚᐅᖅᓯᒪᒐᓗᐊᖅᑐᖓ ᑕᒪᑦᓱᒪ 

ᒥᒃᓵᓄᑦ ᑭᓯᐊᓂ ᑖᓐᓇ ᐊᐱᖅᑯᑎᒋᓂᐊᒐᒐ 

ᑐᕌᖓᓂᐊᖅᑐᖅ ᒪᓕᒐᓕᕆᓂᕐᒧᑦ ᒥᓂᔅᑕ. 

 

ᑕᐃᒃᑯᐊ ᖃᔾᔪᒃᑖᕈᑏᑦ ᓇᓗᓇᖏᑦᑐᖅ 

ᐱᔭᕐᓂᖏᒻᒪᑕ ᒐᕙᒪᑐᖃᕐᑯᓐᓂᑦᓗ ᐳᑭᑦᑕᓕᒃᓂᑉᓗ 

ᒪᓕᒐᓕᕆᔨᒃᑯᓂᑦᓗ ᑲᒪᒋᔭᐅᒻᒪᑕ ᐱᔭᕐᓂᖏᒻᒪᑦ 

ᓇᓗᓇᖏᒻᒪᑦ. 

 

ᑭᓯᐊᓂᑦᑕᐅᖅ ᑖᒻᓇ ᐃᓱᒪᒋᔭᐅᖁᕝᓗᒍ ᒫᓐᓇ 

ᐅᕝᓗᒥᐅᓕᖅᑐᖅ ᒫᓐᓇ ᑕᐃᒪ 

ᐅᐱᖓᑦᓵᖑᖅᐸᓪᓕᐊᓕᕐᒪᑦ ᐃᓄᐃᑦ 

ᓂᕿᑦᓴᖅᓯᐅᖅᑐᑦ ᒪᒪᕆᓛᕆᔭᑉᑎᓐᓂᒃ ᒫᓐᓇ 

ᓂᕿᓕᐅᒻᒫᖅᓱᑎᒃ ᓇᓗᓇᖏᒻᒪᑦ ᓂᒃᑯᓕᐅᕐᕼᐅᑎᒃ 

ᐸᒃᑯᕼᐃᐅᕼᐅᑎᒃ ᐳᓐᓂᓕᐅᕼᐅᑎᒃ ᑕᒪᒃᑯᐊᕋᓗᒻᒪᑕ. 

ᑭᓯᐊᓂ ᖃᕐᔪᒃᑖᕆᐊᖃᓐᓂᖏᑦ ᑕᒪᒃᑯᓂᖓ 

ᑐᒃᑐᓕᐊᖅᐸᑦᑐᐃᑦ. ᑕᒪᓐᓇ ᐊᒃᓱᕉᑎᒋᔭᐅᓪᓗᓂ 

ᐅᑕᖅᑭᖃᑦᑕᕐᔪᐊᒥᐊᑐᑕᕐᒪᑕ ᐃᓛᓐᓂᒃᑯᓪᓗ 

ᐃᑲᔪᖅᑕᐅᔭᕆᐊᖅ. 

 

ᒪᓕᒐᕐᒥᑦᓗ ᒫᓐᓇᐅᓕᖅᑐᖅ ᒪᓕᓐᓇᕆᐊᖃᖅᓱᑕ 

ᐸᓯᔭᒃᓴᐅᖁᓇᒋᑦ ᑭᓯᐊᓂ ᐃᓅᖃᑎᒥᓂᒃᑕᐅᖅ 

ᓂᕆᑎᒃᕼᐅᐊᕼᐅᓂ ᓂᕿᑦᓯᐊᕐᒥᑦᓗ 

ᓂᕆᕼᐅᐊᕼᐅᑎᒃ ᑕᒪᒃᑯᐊ ᑕᒻᒪᓇᐅᑎᓪᓗᒍ ᖃᓄᕐᓕ 

ᒫᓐᓇ ᑕᐃᒃᑯᐊ ᐅᑕᖅᑭᔪᐃᑦ ᖃᔾᔪᖅᑕᐅᑎᒥᒃ 

ᐅᑐᖅᑭᖃᑦᑕᔪᒃᑐᐃᑦ ᐃᑲᔪᖅᑕᐅᔪᓪᓗᐊᖏᒻᒪᖔᑕ 

ᑕᑦᕘᓇ ᒪᓕᒐᕐᒥᒃ ᒪᓕᒃᓯᐊᕐᓗᑎᒃ ᑲᔪᓯᓂᐊᖅᐸᑕ. 

ᒪ’ᓇ ᐅᖃᖅᑎᒃᓯᔩ 



ᐱᖓᑦᓯᖅ, ᔫᓂ 4, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒥᓂᔅᑕ, ᒥᔅᑕ ᐅᑲᓕᖅ. 

 

ᐊᖓᔪᖅᑳᖅ ᐹᓪ ᐅᑲᓕᖅ: ᖁᔭᓐᓇᒦᒃ 

ᐅᖃᖅᑎᒃᓯᔩ. ᑖᓐᓇᐃᓛᒃ ᖃᐅᔨᒪᔭᕗᑦ 

ᐊᐴᑕᐅᖃᑦᑕᖅᑐᖅ ᑕᐃᓐᓇ ᒐᕙᒪᑐᖃᒃᑯᑦ 

ᒥᓂᔅᑕᕆᔭᖓ ᒪᐃᒥ ᑕᖅᑭᐅᓚᐅᖅᑐᒥ 

ᑲᑎᖃᑎᒋᒃᓯᐊᓚᐅᖅᑕᕋᓗᐊᕋ ᐊᒻᒪ ᐊᒡᒑᓚᐅᕋᓂ 

ᖃᓄᖅ ᑭᓂᖃᑎᖃᕈᒻᒪᓪᓗᓂ ᐊᑲᐅᓂᖅᓴᒥᒃ. 

 

ᑕᒪᓐᓇ ᓱᓕ ᓄᓇᕘᑦ ᑐᓐᖓᕕᒃᑯᓐᓄᑦ 

ᑎᒍᒥᐊᖅᑕᐅᒻᒪᓐ ᑕᐃᒃᑯᐊ ᐊᖅᑯᑎᒋᓗᒋᑦ 

ᐅᖃᖃᑎᒋᑦᓯᐊᕐᓗᑕ ᑕᒪᓐᓇ ᓯᕗᓂᒃᑎᓐᓂ 

ᐊᑐᕈᒥᓇᑦᓯᐊᕐᓂᐊᖅᑐᒐᓗᐊᖅ ᐊᖅᑭᒋᐊᕋᓱᓪᓗᒍ 

ᑕᐃᒪ ᑖᒃᑯᐊ ᒐᕙᒪᑐᖃᒃᑯᑦ ᐊᒡᒑᓚᐅᖏᒻᒪᑕ 

ᖁᕕᐊᓇᓚᐅᖅᑐᖅ ᑕᑯᒋᐊᒃᑲᓐᓂᐊᕐᓂᕋᕈᒪᓚᐅᖓᑕ 

ᐱᒋᐊᖅᐸᓪᓕᐊᓗᑕ ᐅᖃᖃᑎᒌᒃᓯᐊᕐᓗᑕ ᑕᒪᑐᒪ 

ᒥᑦᓵᓄᑦ. ᖁᔭᓐᓇᒦᒃ ᐅᖃᖅᑎᒃᓯᔩ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᐹᖅ ᐃᓚᒋᐊᕈᑦ ᒥᔅᑕ 

ᒥᑭᓐᖑᐊᖅ.  

 

ᒥᑭᓐᖑᐊᖅ: ᒪᑦᓇ’ᓗᐊᕕᒃ ᐅᖃᖅᑎᒃᓯᔩ. 

ᒪᑦᓈᒫᖅᓱᒍ ᒥᓂᔅᑑᔪᖅ ᑭᐅᔾᔪᑎᒋᔮᓂᒃ ᑕᒪᓐᓇ 

ᑲᑎᒻᒪᔾᔪᑕᐅᑕᓪᓗᓂ ᐅᖃᓕᖃᑎᒋᑦᑕᕐᓗᓂᓗ 

ᑕᖅᑭᒥᐊᑦᑐᐊᓂᒃ ᐊᒥᓱᒥᐊᑦᑐᐊᓂᒃ ᓇᓗᓇᖏᒻᒪᓐ 

ᑲᑎᒻᒪᔨᐅᑦᑕᖅᓯᒪᓪᓗᓂ ᒪᓕᒐᓕᐅᖅᑎᐅᕝᓗᓂ 

ᖃᐅᔨᒪᑦᓯᐊᕋᑉᑕ ᐱᓕᕆᐊᖑᖃᑦᑖᓂᐊᖅᑐᒻᒪᑦ. 

 

ᖃᓄᕐᓕ ᒥᓂᔅᑑᔪᖅ ᐅᖃᓕᖃᑦᑕᖅᓯᒪᕙ ᑖᒃᑯᓂᖓ 

ᐅᐊᑦᓯᐊᖅ ᐅᖃᓚᐅᒪᓐ ᓄᓇᕗᑉ ᑐᓐᖓᕕᒃᑯᓐᓂᑦ 

ᖃᓄᖅ ᐱᓕᕆᖃᑎᒋᓪᓗᑎᒃ ᒫᓐᓇ 

ᐃᑲᔪᖅᑑᕐᓗᐊᒻᒪᖔᑕ ᐃᓄᖕᓂ ᐊᖑᓇᓱᐊᒃᐸᑦᑐᓂᒃ 

ᓂᕿᑦᓴᖅᓯᐅᖅᑐᓂᒃ ᑕᒪᑐᒪ ᒥᑦᓵᓄᑦ ᑕᐃᓐᓇ  

ᐱᖁᔭᖅ ᐱᓕᕆᐊᖑᓇᓱᒃᑎᓪᓗᒍ ᕼᐅᓕ. ᒪᑦᓇ 

ᐅᖃᖅᑎᒃᓯᔩ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒪᓕᒐᓕᕆᓂᕐᒧᑦ 

ᒥᓂᔅᑕ, ᒥᔅᑕ ᐅᑲᓕᖅ. 

 

ᐊᖓᔪᖅᑳᖅ ᐹᓪ ᐅᑲᓕᖅ: ᖁᔭᓐᓇᒦᒃ 

ᐅᖃᖅᑎᒃᓯᔩ. ᐄ ᑖᒃᑯᐊᖏᓛᒃ ᐃᓚᒋᔭᐅᓪᓗᑎᒃ 

ᑭᓯᐊᓂᐅᒋᐊᖃᓐᓂᐊᖓᑦᑕ ᓄᓇᕘᑉ ᑐᓐᖓᕕᒃᑯᑦ 

ᑕᒪᓐᓇ ᐱᔭᕇᖅᑕᐅᕙᓪᓕᐊᓂᐊᖅᑲᑦ. ᑖᒃᑯᐊ 

ᓄᓇᕘᑦ ᑐᓐᖓᕕᒃᑯᑦ ᐃᓇᒃᐸᓪᓕᐊᓂᐊᖅᑕᕗᑦ 

ᖃᓄᒃᑲᓐᓂᖅ ᓇᓂᓯᓇᓱᒍᓐᓇᕐᓂᐊᕋᑦᑕ 

ᐊᑲᐅᓂᖅᓴᒥ ᐊᑐᖅᑕᑎᓐᓂᒃ ᐅᓪᓗᒥ 

ᐊᖏᕈᑎᒃᑎᓐᓂᒃ ᒪᓕᒃᓂᐊᖅᑐᒥᒃ ᐊᒻᒪᓗ ᒪᓕᒐᕐᒥ 

ᒪᓕᓐᓂᐊᖅᑐᓂ ᑖᓐᓇ ᕿᓂᐅᑎᑦᑎᐊᕆᐊᖃᕋᑦᑎᒍ 

ᓯᕗᓂᑦᑎᓐᓂ ᐋᖅᑭᒋᐊᕈᒥᓇᕐᓂᐊᖅᑑᒐᓗᐊᖅ. ᒫᓐᓇ 

ᑭᐅᓪᓚᕆᒍᓐᓇᖏᑦᑐᖓ ᖃᖓ ᐱᔭᕇᕐᓂᐊᕐᒪᖔᑕ 

ᑖᒃᑯᐊ ᑭᓯᐊᓂ ᐃᑲᔪᖃᑎᒌᑦᑎᐊᕐᓗᑕ ᑖᓐᓇ 

ᐋᖅᑭᒋᐊᕈᒥᓇᑦᑎᐊᕋᓗᐊᕐᖓᑦ ᓯᕗᓂᑦᑎᓐᓂ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᑐᒡᓕᐊ ᐃᓚᒋᐊᕈᑦ ᐊᒻᒪ 

ᑭᖑᓪᓕᖅᐹᖅ. ᒥᔅᑕ ᒥᑭᓐᖑᐊᖅ. 

 

ᒥᑭᓐᖑᐊᖅ: ᒪᑦᓇᓪᓗᐊᕕᒃ, ᐅᖃᖅᑎᑦᑎᔩ. 

ᒪᑦᓈᒫᖅᑐᒍ ᑭᐅᔾᔪᑎᒋᔮᓄᑦ. ᑕᐃᒪ 

ᓂᕿᔅᓴᓯᐅᓂᐊᖅᑐᑦ ᐊᒥᕼᐅᒻᒪᑕ ᓇᓗᓇᖏᒻᒪᑦ 

ᐅᐱᕐᖓᒃᓵᖑᔪᖅ, ᓄᓴᐃᓐᓇᒦᒃᑲᓗᐊᕈᓂ 

ᑕᕆᐅᕐᒥᓘᓐᓃᑦ ᓇᓂᑐᐃᓐᓇᖅ ᓇᓗᓇᖏᑎᐊᕐᒪᑦ 

ᑕᒪᒃᑯᐊ ᓂᕿᑦᑎᐊᕙᐅᒻᒫᖅᑐᑎ. ᒥᓂᔅᑑᔪᖅ 

ᑐᓴᖅᑎᑦᑎᔫᓪᓗᐊᕈᒫᖅᐸ ᑕᕝᕙᓂ ᑲᑎᒪᓕᕈᑦᑕ 

ᐅᕝᕙᓘᓐᓃᑦ ᐅᑭᐊᔅᓵᒥ ᑲᑎᒪᒃᑲᓐᓂᓕᕐᒥᒍᑦᑕ 

ᐅᖃᐅᕼᐅᖅᑕᖅᑎᓪᓗᒍ ᐅᑭᐊᔅᓵᒥ ᑲᑎᒪᔪᒫᕐᒥᒐᑉᑕ 

ᖃᓄᐃᓘᓪᓚᕆᓕᕐᒪᖔᑕ ᒫᓐᓇᒧᑦ ᐃᓄᐃᑦ 

ᐊᖑᓇᓱᐊᓂᕐᒧᑦ ᓂᕿᔅᓴᓯᐅᖅᐸᑦᑐᑦ ᖃᓄᖅ 

ᐱᕚᓪᓕᕈᑎᔅᓴᖏᓐᓂ ᐊᒻᒪᓗ ᖃᓄᖅ 

ᐃᑲᔪᖅᑕᐅᒋᐊᒃᑲᓂᖅᑑᓪᓗᐊᕋᔭᕐᒪᖔᑕ ᑕᒪᔅᓱᒪ 

ᒥᔅᓵᓄᑦ? ᒪᑦᓇ ᐅᖃᖅᑎᑦᑎᔩ. 



ᐱᖓᑦᓯᖅ, ᔫᓂ 4, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒥᓂᔅᑕ, ᒥᔅᑕ ᐅᑲᓕᖅ. 

 

ᐊᖓᔪᖅᑳᖅ ᐹᓪ ᐅᑲᓕᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᐄ, ᑕᐃᒪᐃᓛᒃ ᑖᓐᓇ 

ᐱᒋᐊᕈᑎᓪᓚᕆᐅᔮᓚᐅᕐᖓᑦ ᑲᑎᖃᑎᒋᖅᑳᓚᐅᕐᓗᒍ 

ᑕᐃᓐᓇ ᒥᓂᔅᑑᔪᖅ ᒐᕙᒪᑐᖃᒃᑯᓐᓄᑦ 

ᖃᐅᔨᒋᐊᖅᑳᕈᒪᓚᐅᕋᒪ 

ᖃᓄᐃᓕᖓᔪᓐᓇᓂᐊᕐᒪᖔᑦᑕ. ᐄ, 

ᖁᕕᐊᓇᓚᐅᖅᑐᖅ ᑕᐃᒫᒃ 

ᒪᑐᐃᖓᑦᑎᐊᕋᓱᓚᐅᕐᖓᑦ, ᑕᐃᒫᒃ 

ᐅᖃᖃᑎᖃᒃᑲᓐᓂᕈᒪᓪᓗᓂ ᐊᑲᐅᓂᖅᓴᒥᑦ 

ᑕᑯᔪᒪᓪᓗᓂᑦᑕᐅᖅ ᑕᐃᒫ ᑖᓐᓇ 

ᐱᒋᐊᕈᑎᑦᑎᐊᕙᐅᔮᒪᐅᕐᖓᑦ ᑖᓐᓇ 

ᑲᔪᓯᒍᓐᓇᓂᐊᖅᑐᖅ ᓯᕗᓂᒧᑦ ᐊᑲᐅᓂᖅᓴᒥᑦ 

ᐋᖅᑭᔅᓯᓇᓱᓪᓗᑕ ᐃᓄᓐᓄᑦ ᓄᓇᕗᒻᒥᐅᑕᓄᑦ 

ᐱᓗᐊᖅᑐᒥᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᐃᖃᓗᐃᑦ 

ᑕᓯᓗᒃ, ᒥᔅᑕ ᕼᐃᒃᔅ. 

 

ᐊᐱᖅᑯᑦ 125 - 4(2): ᐊᑯᓂᐅᔪᒧᑦ 

ᐃᖅᑲᓇᐃᔭᖅᑎᐅᑲᐃᓐᓇᖅᑐᐃᑦ (ᕼᐃᒃᔅ) 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐊᐱᖅᑯᑎᒋᔭᐅᖅᑲᐅᔪᓂ ᐊᐱᖅᓱᑲᓐᓂᐊᕐᔪᒍᒪᒐᒪ 

ᑮᓇᐅᔭᓕᕆᔨᒡᒃᑯᑦ ᒥᓂᔅᑕᖓᓄᑦ, ᒥᓂᔅᑕ ᑲᒪᔪᖅ 

ᐊᐅᓚᑦᑎᔨᒃᑯᑦ ᒐᕙᒪᐅᖃᑎᒌᑦᑐᓕᕆᔨᒃᑯᓪᓗ 

ᑕᐃᒃᑯᐊ ᐃᖅᑲᓇᐃᔭᖅᑎᓂ 

ᐃᓕᓐᓂᐊᑎᑦᑎᖃᑦᑕᕐᒪᑕ ᐊᒻᒪᓗᑦᑕᐅᖅ 

ᑲᒪᒋᔭᐅᒻᒪᑕ ᑕᐃᒃᑯᓄᖓ. 

 

ᐅᖃᖅᑏ, ᓯᕕᑐᔪᒃᑯᑦ ᐊᑯᓂᐅᔪᒧᑦ 

ᐃᖅᑲᓇᐃᔭᖅᑎᐅᓚᐅᐱᓪᓚᒋᔭᐅᔪᑦ. ᑕᐃᒃᑯᐊ 

ᐅᓄᕐᓂᖅᓴᐸᓗᐃᑦ ᐃᓅᓪᓗᑎ ᐊᒻᒪᓗᑦᑕᐅᖅ 

ᐃᓕᓐᓂᐊᖅᓯᒪᔭᕿᐊᖃᖅᑕᖏᑦ ᐱᑐᐃᓐᓇᐅᖏᒃᖢᑎ 

ᑕᐃᒃᑯᐊ ᐃᖅᑲᔭᖅᑎᐅᓚᐅᑲᐱᓪᓚᓐᓂᕋᖅᑕᐅᔪᑦ 

ᐊᑯᓂ ᐃᖅᑲᓇᐃᔭᓕᖅᑐᑦ. ᓇᓗᓴᐃᖅᑕᐅᔪᓐᓇᖅᐹ 

ᐃᓕᓐᓂᐊᖅᑎᑕᐅᔪᔅᓴᒫᖑᓗᑎ? ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕᕆᔭᐅᔪᖅ  

ᒐᕙᒪᐅᖃᑎᒌᑦᑐᓕᕆᔨᒃᑯᓐᓄᑦ, ᒥᔅᑕ ᑕᑉᑑᓇ. 

 

ᓯᕗᓕᖅᑎ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᓄᑲᓪᓚᒻᒪᑕ ᐱᒋᐊᕈᑎᐅᔪᑦ 

ᐱᓕᕆᐊᔅᓴᐃᓪᓗ ᑕᒪᒃᑯᐊ ᐱᔨᑦᑎᕈᑕᐅᖃᑦᑕᖅᑐᑦ 

ᐊᐅᓚᑦᑎᔨᒃᑯᑦ ᒐᕙᒪᐅᖃᑎᒌᑦᑐᓕᕆᔨᒃᑯᓪᓗ 

ᐱᓕᕆᕕᖓᓐᓂ ᐊᐅᓚᑕᐅᖃᑦᑕᖅᑐᑦ. ᐊᒪᓗᑦᑕᐅᖅ 

ᐃᖅᑲᓇᐃᔭᖃᑎᖃᖃᑦᑕᖅᑐᒍᑦ ᑮᓇᐅᔭᓕᕆᔨᒃᑯᑦ 

ᐱᓕᕆᕕᖓᓐᓂ ᓇᓗᓴᐃᖅᓯᓇᓱᑦᑐᑕ ᖃᓄᖅ 

ᑕᒪᓐᓇ ᐱᕙᓪᓕᐊᑎᑕᐅᔪᓐᓇᕐᒪᖔᑦ. 

ᐃᓕᓐᓂᐊᖅᓯᒪᑦᑎᐊᓂᖅᓴᓂᑦ 

ᐃᖅᑲᓇᐃᔭᖅᑎᑖᖁᓪᓗᑕ 

ᐊᖏᔪᖅᑲᐅᑎᐅᓂᐊᖅᑎᓪᓗᒋᑦ ᑕᐃᒃᑯᐊ. ᑕᐃᒪᓐᓇ 

ᐱᐅᓯᒋᐊᖏᓐᓇᕋᓱᖃᑦᑕᖅᑕᕗᑦ ᑕᒪᒃᑯᐊ 

ᐅᓄᑲᓪᓚᑐᓪᓗ ᑕᒪᒃᑯᐊ ᒪᓕᖃᑦᑕᕐᒥᔭᕗᑦ. 

 

ᐃᓄᐃᑦ ᐃᖅᑲᓇᐃᔭᖅᑎᑕᐅᓂᖏᓐᓄᑦ 

ᑐᑭᒧᐊᖅᑎᑦᑎᔨᖃᕐᒥᒐᑦᑕ ᐊᒻᒪᓗᑦᑕᐅᖅ ᐊᓯᖏᓐᓂᑦ 

ᐱᒋᐊᕈᑎᐅᖃᑦᑕᖅᑐᓂᑦ ᓄᓇᕗᒻᒥᐅᓕᒫᓄᑦ 

ᐃᖅᑲᓇᐃᔭᖅᑎᓕᒫᓄᑦ, ᐊᑐᖅᑕᐅᖃᑦᑕᖅᑐᖅ ᑕᕝᕙ 

ᒫᓐᓇ ᑕᐃᒪᐃᓘᕋᓱᖃᑦᑕᖅᑐᒍᑦ ᐱᓕᕆᔭᐅᓇᓱᑦᑐᓂ 

ᓄᓇᑖᕈᑎᓂ ᐊᖏᕈᑎᓂ 23.9 ᓈᓴᐅᑎᖓ 

ᐱᓕᕿᐊᔅᓴᕆᒻᒪᒍ ᓄᓇᕗᑦ ᒐᕙᒪᒃᑯᖏᑕ. ᐅᖃᖅᑏ, 

ᒐᕙᒪᑐᖃᒃᑯᑦ ᐋᔩᖃᑎᒌᓐᓇᖅᑕᕗᑦ ᐃᓄᐃᑦ 

ᐱᕙᓪᓕᐊᑎᑕᐅᓂᖏᓐᓂ ᐃᓕᓐᓂᐊᖅᑎᑕᐅᖁᓪᓗᒋᑦ 

ᓄᓇᕗᑦ ᑐᓐᖓᕕᒃ ᑎᒥᖓᑦ ᐃᒪᐅᓪᓗᓂ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ. 

ᒥᔅᑕ ᕼᐃᒃᔅ. 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒪ 

ᐅᑎᕆᐊᕐᓗᖓ 2012-2013-ᒥ ᑖᒃᑯᐊ 

ᐅᓂᒃᑳᕆᓯᒪᔭᖏᓐᓂ ᐃᖅᑲᓇᐃᔭᖅᑐᓕᕆᔨᒃᑯᑦ 

ᐃᓚᖓᓂ. ᑕᐃᒪᓐᓇ ᐱᓕᕆᐊᖃᖅᐳᒍᑦ ᓄᓇᕗᑦ 

ᒐᕙᒪᒃᑰᓪᓗᑕ ᐊᕐᕌᒍᑕᒫᖅ ᓇᓗᓇᐃᖅᓯᒐᓱᐊᖅᖢᑕ 

ᐃᓕᓐᓂᐊᕈᑎᒋᔭᐅᒋᐊᖃᖅᑐᓂᒃ. 

 

ᐅᖃᖅᑏ, ᑕᐃᒪ ᐅᑎᕐᓂᐊᕋᒪ ᑖᒃᑯᐊ 

ᐃᖅᑲᓇᐃᔭᓚᐅᐱᓪᓚᖃᑦᑕᖅᑐᑦ ᐱᓪᓗᒋᑦ ᑖᒃᑯᐊ  



ᐱᖓᑦᓯᖅ, ᔫᓂ 4, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᖅᑲᓇᐃᔭᕐᕖᑦ ᕿᒥᕐᕈᖃᑦᑕᕋᓗᐊᖅᐹᑦ ᒫᓐᓇᐅᔪᖅ 

ᐃᖅᑲᓇᐃᔭᓚᐅᐱᓪᓚᖃᑎᑕᐅᖃᑦᑕᖅᑐᓂᒃ? 

ᑕᐃᒪᓐᓇ ᓯᕗᓪᓕᖅᑎᐅᑉ ᐊᐅᓚᑦᑎᔩᑦ 

ᒐᕙᒪᐅᖃᑎᒌᓕᕆᔨᒃᑯᑦ ᐱᓕᕆᕝᕕᖓᓄᓪᓗ 

ᑕᐃᒪᓐᓇᖃᐃ ᑖᒃᑯᐊ 

ᐃᖅᑲᓇᐃᔭᓚᐅᐱᓪᓚᖃᑦᑕᖅᑐᑦ 

ᐃᓕᓐᓂᐊᖅᑎᑕᐅᖃᑦᑕᕐᓂᐊᕋᓗᐊᖅᐹᑦ? ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕᕆᔭᐅᔪᖅ 

ᒐᕙᒪᐅᖃᑎᒌᑦᑐᓕᕆᔨᒃᑯᓐᓄᑦ, ᒥᔅᑕ ᑕᑉᑑᓇ. 

 

ᓯᕗᓕᖅᑎ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᑖᒃᑯᐊ ᐃᓕᓐᓂᐊᕈᑕᐅᔪᑦ 

ᐃᓚᖏᑦ ᑕᒪᒃᑯᐊ ᑐᒃᓯᕋᐅᑕᐅᖃᑦᑕᕐᒪᑕ 

ᓇᓂᑐᐃᓐᓇᐅᒐᓗᐊᖅᐸᑦ ᒐᕙᒪᒃᑯᓐᓂ 

ᐃᖅᑲᓇᐃᔭᓚᐅᐱᓪᓚᑦᑐᖅ. ᑕᒪᒃᑯᐊ ᓲᕐᓗ 

ᑐᒃᓯᕋᖃᑦᑕᕐᒪᑕ ᐃᓕᓐᓂᐊᕈᒪᓪᓗᑎᑦ 

ᑎᓕᐅᖅᑕᐅᓪᓗᑎᓪᓗ ᐊᓯᐊᓄᑦ ᐱᖁᔭᐅᓪᓗᑎᑦ. 

ᑕᐃᒪᓐᓇᐃᓕᐅᕋᓱᐊᕋᑦᑕ Article 23 ᑖᓐᓇ 

ᒪᓕᒐᓱᐊᕋᑦᑎᒍ. ᑖᒃᑯᐊ ᒪᒃᑯᑦᑐᑦ ᓄᓇᕗᒻᒥ 

ᐃᓕᓐᓂᐊᖏᓐᓇᖃᑦᑕᖁᕙᕗᑦ 

ᐱᓕᕆᐊᔅᓴᖅᑖᕐᓂᐊᕐᓗᑎᓪᓗ ᒐᕙᒪᒃᑯᓐᓂ. 

 

ᑖᒃᑯᐊ ᐃᓕᓐᓂᐊᕈᑕᐅᒐᔭᖅᑐᑦ ᑐᕌᕐᒪᑕ ᐱᓗᐊᖅᑐᒥ 

ᓄᓇᕗᑦ ᒐᕙᒪᒃᑯᖏᑦᑕ ᐃᖅᑲᓇᐃᔭᖅᑎᖏᓐᓄᑦ 

ᑕᒪᒃᑯᐊ ᐊᖓᔪᖅᑲᐅᑎᓄᑦ. ᑕᒪᒃᑯᓂᖓ 

ᐊᔾᔨᐅᖏᑦᑐᓂᒃ ᐃᓕᓐᓂᐊᕈᑕᐅᖃᑦᑕᕆᐊᖃᖅᑐᓄᑦ. 

ᑕᐃᒪ ᐅᖃᐅᓯᖃᓕᕌᖓᑦᑕ ᑕᒪᒃᑯᓂᖓ ᑕᐃᒪᓐᓇ 

ᐊᑐᕆᐊᖃᕐᒪᑕ ᐃᓄᐃᑦ ᖃᐅᔨᒪᔭᑐᖃᖏᓐᓂ.  

 

ᑕᐃᒪ ᐅᖃᓚᐅᕋᒪ ᐃᒃᐸᔅᓵᓂ ᑕᐃᒪ 

ᐃᓕᓐᓂᐊᑎᑦᑎᔨᖃᕋᑦᑕ ᓄᓇᕗᑦ ᓯᕗᓂᔅᓴᕗᒃᑯᓐᓂ 

ᓇᓗᓇᐃᔭᖅᓯᒪᓪᓗᑕᓗ ᐊᖓᔪᖅᑲᐅᑕᐅᒐᔭᖅᑐᓂᒃ  

ᐃᖃᓗᓐᓂ, ᑭᖓᕐᓂᓗ, ᑲᖏᖅᖠᓂᕐᒥ, ᐸᓐᓂᖅᑑᒥᓗ 

ᐊᒻᒪᓗ ᐅᖅᓱᖅᑑᒥᐅᖅᑰᖅᑐᕐᓗ. ᑖᓐᓇ 

ᐃᓕᓐᓂᐊᕈᑎᒋᔭᐅᔪᖅ ᐃᖃᓗᓐᓂᑐᐃᓐᓇᖅ 

ᐱᔭᐅᓐᖏᒻᒪᑕ. ᑕᐃᒪᓐᓇᓗ ᐃᓕᓐᓂᐊᑎᑦᑎᒍᒪᓪᓗᑕ 

ᐊᒥᓱᓐᖑᓂᖅᓴᐅᓪᓗᑎᑦ.  

 

ᑕᐃᒪ ᑎᓕᐅᕆᕗᒍᑦ ᐊᓯᖏᑦ ᐃᖅᑲᓇᐃᔭᖅᑎᑦ 

ᑕᕝᕙᓂ ᒐᕙᒪᒃᑯᓐᓂ ᐃᖅᑲᓇᐃᔭᖅᑐᑦ ᒫᓐᓇ 

ᐃᖅᑲᓇᐃᔭᓚᐅᐱᓪᓚᑦᑐᑦ ᑐᒃᓯᕋᖃᑦᑕᖁᓪᓗᒋᑦ 

ᒐᕙᒪᒃᑯᓐᓄᑦ ᓄᓇᕗᑦ ᒐᕙᒪᒃᑯᓐᓄᑦ 

ᐃᓕᓐᓂᐊᕈᒪᓂᕋᕐᓗᑎᑦ ᓄᓇᕗᒻᒥᐅᑕᐅᔪᑦ 

ᐃᓚᐅᑎᑕᐅᑦᑎᐊᕈᓐᓇᖁᓪᓗᒋᑦ ᐃᖅᑲᓇᐃᔭᕐᓂᕐᒧᑦ 

ᓄᓇᕗᑦ ᒐᕙᒪᒃᑯᓐᓂ. 

 

ᑕᐃᒪ ᐅᖃᓚᐅᕋᒪ, ᐅᖃᖅᑏ, ᐊᒥᓲᒻᒪᑕ ᐃᓄᐃᑦ 

ᐃᓕᓐᓂᐊᓚᐅᕐᓗᑎᑦ ᐊᓯᖏᓐᓄᑦ ᒐᕙᒪᒃᑯᓅᖏᑦᑐᖅ 

ᐱᓕᕆᑐᐃᓐᓇᕆᐊᖃᕐᒪᑕ ᐊᓯᖏᓐᓂᓪᓗ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᑐᒡᓕᐊ ᐃᓚᒋᐊᕈᑦ ᐊᒻᒪ 

ᑭᖑᓪᓕᖅᐹᖅ, ᒥᔅᑕ ᕼᐃᒃᔅ.  

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᖁᔭᓐᓇᒦᖅᐸᕋ ᓯᕗᓕᖅᑎ ᑭᐅᑦᑎᐊᕐᒪᖔ. 

ᓯᕗᓕᖅᑎ, ᑕᐃᒪ ᑐᒡᓕᐊᓂ ᐊᐱᕆᓂᐊᓕᖅᐸᒋᑦ 

ᐊᒻᒪᓗ ᐅᖃᓪᓚᖅᑲᐅᒐᒪ ᐊᐱᕆᖃᑦᑕᖅᓯᒪᒐᒃᑯ 

ᒫᓐᓇᐅᔪᖅ ᐃᓕᓐᓂᐊᕈᑕᐅᓂᐊᖅᑐᓂᒃ. 

ᑕᑯᒍᒪᒐᓗᐊᖅᑐᖓ ᐊᒥᓱᓐᖑᖅᑐᐋᓗᓐᓂᑦ ᑖᔅᓱᒥᖓ 

ᐊᑐᖅᑐᓂᒃ ᐃᓕᓐᓂᐊᓂᕐᒥᒃ.  

 

ᐅᖃᖅᑏ, ᐃᓱᒫᓗᒍᑎᖃᒃᑲᓐᓂᕋᒪ ᒐᕙᒪᒃᑯᑦ 

ᑕᐃᒪᓐᓇ ᐃᖅᑲᓇᐃᔭᖅᑎᑖᖃᑦᑕᕐᓂᖏᑦ 

ᐱᔾᔪᑎᒋᓪᓗᒋᑦ, ᒐᕙᒪᒃᑯᑦ 

ᐱᕚᓪᓕᖅᓯᒪᓕᕋᓗᐊᖅᑎᓪᓗᖏᑦ ᑕᐃᒪᓐᓇ 

ᐃᓕᓐᓂᐊᑎᑦᑎᓂᕐᒧᑦ ᐊᕐᕌᒎᓯᒪᓕᖅᑐᓂᒃ ᓱᓕ 

ᐃᖅᑲᓇᐃᔭᖅᑎᑦᑎᐊᕙᖃᕌᖓᑦᑕ 

ᐃᖅᑲᓇᐃᔭᖅᑎᑖᕆᔭᑦᑎᓐᓂ 

ᐃᖅᑲᓇᐃᔭᓚᐅᐱᓪᓚᓂᐊᖅᑐᓂᒃ ᑕᐃᒪᓐᓇ 

ᐱᔪᓐᓇᕐᓂᖃᖅᑎᒋᐊᖃᕋᑦᑎᒍ ᐃᓚᖏᑦ ᑕᐃᒪᓐᓇ 

ᐅᐱᓐᓂᐊᕐᒪᑕ ᐃᖅᑲᓇᐃᔭᐃᓐᓇᓂᐊᕐᒪᑕᓗ  

ᑕᐃᒪᓐᓇ ᐃᖅᑲᓇᐃᔭᖃᑦᑎᐊᓕᕐᓗᑎᓪᓗ ᓄᓇᕗᑦ 

ᒐᕙᒪᒃᑯᖏᓐᓄᑦ 

ᐊᓯᖏᓐᓅᖅᑕᐃᓕᒪᔪᓐᓇᕋᔭᕐᒪᕐᒪᑕᑦᑕᐅᖅ 

ᐃᓕᓐᓂᐊᖅᑎᑕᐅᑦᓯᐊᖃᑦᑕᖅᐸᑕ.  

 

ᑕᐃᒪᖃᐃ ᒥᓂᔅᑕ ᐃᓱᒪᒋᔭᖓᓂᐅᓐᖏᑦᑐᖅ ᐃᒪᓐᓇ 

ᒥᓂᔅᑕᒥᒃ ᑐᓴᕈᒪᒐᓗᐊᕋᒪ ᐊᐱᖅᑯᑎᒋᔪᓐᓇᕐᓇᒍᓗ. 

 

>>ᐃᓪᓚᖅᑐᑦ 

 

ᖃᓄᖅ ᑖᒃᑯᐊ ᐃᖅᑲᓇᐃᔭᕐᕕᖏᑦ 

ᐊᒥᓱᓐᖑᖅᑎᑦᑎᓂᐊᕐᒪᖔᑕ 

ᐃᖅᑲᓇᐃᔭᖅᑎᒌᓐᓇᖃᑦᑕᓂᐊᖅᑕᒥᓐᓂᒃ ᓄᓇᕗᑦ 

ᒐᕙᒪᒃᑯᖏᓐᓂ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕᕆᔭᐅᔪᖅ 

ᒐᕙᒪᐅᖃᑎᒌᑦᑐᓕᕆᔨᒃᑯᓐᓄᑦ, ᒥᔅᑕ ᑕᑉᑑᓇ. 

 

ᓯᕗᓕᖅᑎ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᑖᓐᓇ ᑭᐅᓇᓱᒋᐊᖓ ᐊᐱᖅᑯᑦ 

ᐊᔪᕐᓇᐸᓗᒃᑐᖅ ᐊᔾᔨᒌᓐᖏᑦᑐᑦ ᑲᑐᔾᔭᐅᖃᑕᐅᔪᑦ 

ᐊᑦᑐᖅᑕᐅᒻᒪᑕ ᐊᒻᒪᓗ ᐃᖅᑲᓇᐃᔭᖅᑏᑦ 

ᑲᑐᔾᔨᖃᑎᒌᖓᑦ. 

ᐃᖅᑲᓇᐃᔭᐃᓐᓇᑕᐃᓐᓇᖅᑎᒍᑕᐅᕙᑦᑐᖅ 

ᓇᓗᓇᓐᖏᑦᑐᖅ ᑮᓇᐅᔾᔭᔅᓵᑦ, ᑕᒪᓐᓇᓗ 

ᐅᔾᔨᕆᑦᑎᐊᕆᐊᖃᖅᐸᒃᑐᑎᒍ ᐊᒻᒪᓗ ᐱᓕᕆᕖᑦ 

ᑲᑐᔾᔨᓂᕆᕙᒻᒪᒍ ᐱᐅᓯᕚᓪᓕᓂᐊᕐᓂᖓᓂᒃ 

ᓂᕆᐅᑦᑎᐊᖅᑐᒍᑦ ᑕᐃᒪᐃᖏᓐᓇᓂᐊᖅᑐᓂᓗ. 

 

ᐱᓇᓱᐊᕈᓯᐅᓚᐅᖅᑐᒥ ᒪᓕᒐᓕᐅᖅᑎ 

ᓇᓗᓇᐃᖅᓯᓚᐅᖅᓯᒪᒻᒪᑦ, ᐱᔪᒪᑎᑦᑎᓇᓱᓐᓂᖅ 

ᐃᖅᑲᓇᐃᔭᖅᑐᒃᓴᓂᑦ ᐱᓗᐊᖅᑐᒥ 

ᐊᐅᓚᑦᑎᔨᐅᓂᐊᕐᓂᕐᒧᑦ 

ᐃᓕᓐᓂᐊᖅᓯᒪᑦᑎᐊᖃᕐᓇᐅᔪᓂᓪᓗ 

ᐊᔪᕐᓇᐸᓗᖃᑦᑕᕐᒪᑦ ᐃᓐᓄᒋᐊᒃᓴᖏᑦ 

ᑕᐃᒪᐃᓐᓂᖓᓄᑦ ᑮᓇᐅᔾᔭᔅᓵᖃᖅᑎᑦᑎᑦᑎᐊᕐᓂᖅ 

ᐃᑲᔫᑕᐅᖃᑦᑕᓲᖅ. ᑕᒪᒃᑯᐊᓕᒫᓪᓗ 

ᐃᖅᑲᓇᐃᔭᓚᐅᐱᑦᑎᑕᐅᔪᐃᑦ 

ᐱᓇᓱᖃᑕᐅᖁᕙᒃᑐᑎᒍ ᐊᒻᒪᓗ ᓄᓇᕗᒻᒥᐅᒃᑲᓂᕐᓂᑦ 

ᐱᓇᓱᒃᓯᒪᓪᓗᑕ ᐃᖅᑲᓇᐃᔮᖅᑖᕋᓱᖁᓪᓗᒋᑦ 

ᒐᕙᒪᒃᑯᓐᓂ. 

ᑕᒪᓐᓇᓗ ᐃᓕᓐᓂᐊᕐᓂᖅ ᓯᕗᓪᓕᖅᐹᖑᑎᒐᑦᑎᒍ 

ᓯᕗᒧᑦ ᐊᓪᓗᖅᑕᐅᑉ ᐃᓗᐊᓂ, 

ᐱᔭᒃᓴᖅᑕᖃᑦᑎᐊᖅᑐᖅ ᐃᓕᓐᓂᐊᓂᕐᒥᓂ 

ᐃᓱᓕᒃᓯᒪᔪᓄᑦ ᐊᕗᓐᖓᕆᐊᒃᑲᓐᓂᕈᑎᒃᓴᓂᑦ 

ᐃᖅᑲᓇᐃᔮᓄᑦ ᐃᖅᑲᓇᐃᔭᖅᑎᓪᓗᒋᑦ ᒐᕙᒪᒃᑯᓐᓄᑦ 

ᐊᓯᖏᓐᓄᓪᓘᓐᓃᑦ. ᐄ, ᐱᔭᒃᓴᖃᑦᑎᐊᖅᑐᑦ 

ᐃᖅᑲᓇᐃᔭᕆᐅᖅᓴᕈᑎᓂᑦ ᒐᕙᒪᒃᑯᓐᓂ 

ᓇᒧᓐᖓᐅᒋᐊᒃᑲᓐᓂᕈᓐᓇᖅᑐᑎᓪᓗ ᐃᖅᑲᓇᐃᔮᒥᓂ. 

ᐊᓯᖏᓪᓗ ᐃᓕᓐᓂᐊᕈᑎᑦ ᐱᓕᒻᒪᖅᓴᐅᑎᓪᓗ 

ᑕᕝᕙᐅᕙᒻᒥᒧᐃᑦ ᐱᖃᓯᐅᑎᓗᒍ 

ᐊᕗᓐᖓᐅᔾᔨᒍᓐᓇᖅᑐᑎᑦ ᐃᖅᑲᓇᐃᔮᒥᓂᒃ 

ᓯᓚᑦᑐᓴᕐᕕᑎᒍᑦ ᐃᓕᓐᓂᐊᕕᔾᔪᐊᑎᒍᓪᓗ ᐊᓯᖏᓐᓂ 

ᒐᕙᒪᖃᕐᕕᐅᔪᓂ. ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᐊᑎᖁᑎᖃᕈᓐᓃᕋᒪ ᑲᔪᓯᑐᐃᓐᓇᕐᓂᐊᕋᑦᑕ. 7. 

ᑎᑎᖅᑲᑎᒍᑦ ᐊᐱᖅᑯᑏᑦ. (ᑐᓵᔨᑎᒍᑦ) 8. ᑭᐅᔾᔪᑎᑦ 

ᑎᑎᖅᑲᒃᑯᑦ ᐊᐱᖅᑯᑕᐅᓚᐅᖅᑐᓄᑦ. 9. ᑭᐅᔾᔪᑎᑦ 

ᒪᑐᐃᕈᑎᒧᑦ. 10. ᐊᑎᓕᐅᕈᑕᐅᓯᒪᔪᐃᑦ. 11. 

ᑭᐅᔾᔪᑎᑦ ᐊᑎᓕᐅᕈᑕᐅᓚᐅᖅᑐᓄᑦ. 12. ᐅᓂᒃᑳᑦ 

ᑲᑎᒪᔨᕋᓛᓂᑦ ᒪᓕᒐᒃᓴᓕᕆᓂᕐᒧᑦ ᐊᓯᖏᓐᓂᓪᓗ. 

13. (ᑐᓵᔨᒃᑰᖏᑦᑐᖅ) ᒪᓕᒐᓕᐅᖅᑎ ᐃᖃᓗᐃᑦ-

ᓂᐊᖁᓐᖒᒧᑦ, ᒥᔅ ᐊᖕᓇᑲᖅ. 

 

ᑲᑎᒪᔾᔪᑎᒃᓴᖅ 13: ᓴᖅᑭᑕᐅᓂᖏᑦ ᑎᑎᖅᑲᐃᑦ 

 

ᓴᖅᑭᑕᐅᔪᖅ ᑎᑎᖅᑲᒃ 019 - 4(2): 

ᑎᑎᖅᑲᐅᓯᐊᖅ ᐊᑦᑕᕐᓂᑯᓕᕆᓂᕐᒧᐊᖓᔪᒥᒃ 

(ᐊᖕᓇᑲᖅ) 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 

ᐅᖃᖅᑏ, ᓴᖅᑭᑎᑦᑎᒍᒪᒐᒪ ᑎᑎᖅᑲᒥᒃ ᐋᑕᒻ 

ᒪᐅᓪᑲᒻᒥᒃ ᐃᓕᓐᓂᐊᕐᕕᐊᓗᒻᒥ ᑭᓪᓕᓯᓂᐊᕐᓂᕐᒧᑦ 

ᐃᓕᓴᐃᔨᐅᔪᒥᒃ ᐅᖅᓱᖅᑑᒥ. 

 

ᒪᓕᒐᓕᐅᖅᑎᐅᓂᕐᒧᑦ ᐅᓂᒃᑳᕆᓚᐅᖅᑕᕐᓂ ᓇᒃᑲᔾᔭᒥ 

ᔫᓂ 2, 2014-ᖑᑎᓪᓗᒍ, ᐅᖃᓚᐅᖅᓯᒪᒐᒪ 

ᐊᑦᑕᕐᓂᑯᓕᕆᓂᕐᒧᑦ ᐊᐅᓚᑦᑎᓂᕐᒧᐊᖓᔪᐃᑦ 

ᐱᒻᒪᕆᐅᓂᖏᓐᓂᒃ ᑕᒪᑦᑕᓕᒫᕐᓗ 

ᓄᓇᖅᑲᑎᒌᖑᓪᓗᑕᓗ ᒐᕙᒪᒃᑯᒥᐅᑕᐅᓪᓗᑕᓗ 

ᐱᓕᕆᖃᑎᒌᖁᓪᓗᑕ ᓯᕗᓂᒃᓴᑎᓐᓄᑦ. 



ᐱᖓᑦᓯᖅ, ᔫᓂ 4, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒥᔅᑕ ᒥᐅᓪᑲᒻ ᑎᑎᖅᑲᖓ ᐆᑦᑑᑎᑦᑎᐊᕙᒃ 

ᖃᓄᐃᑦᑐᓂᑦ ᐱᓕᕆᔪᒃᓴᐅᒻᒪᖔᑦᑕ ᐅᕙᒍᓪᓗ 

ᑐᓐᖓᓱᖁᒋᐊᖃᖅᑕᑎᓐᓂᑦ ᐃᑲᔪᖅᑐᕐᓗᒋᓪᓗ. 

ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᑎᑎᖅᑲᑎᒍᑦ (ᑐᓵᔨᑎᒍᑦ) 

ᓴᖅᑭᑎᑦᑎᓂᖅ. ᒥᓂᔅᑕ ᖁᐊᓴ. 

 

ᓴᖅᑭᑕᐅᔪᖅ ᑎᑎᖅᑲᒃ 020 - 4(2): ᓄᓇᕗᑦ 

ᓯᓚᑦᑐᓴᕐᕕᒃᑯᑦ ᐊᕐᕌᒍᑕᒫᖅᓯᐅᑎᖓᑦ 

ᐅᓂᒃᑳᖅ 2012-2013 (ᖁᐊᓴ) 

 

ᐊᖓᔪᖅᑳᖅ ᐹᓪ ᖁᐊᓴ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑏ. (ᑐᓵᔨᒃᑰᖏᑦᑐᖅ) ᐅᓪᓗᒥ 

ᖁᕕᐊᓱᑦᑎᐊᕆᕗᖓ ᑖᓐᓇ ᐃᓐᓇᕐᓄᑦ ᓄᓇᕗᑦ 

ᓯᓚᑦᑐᓴᕐᕕᒃ 2012-2013-ᒧᑦ ᐊᕐᕌᒍᑕᒫᖅᓯᐅᑎᒃ 

ᐅᓂᒃᑳᖅ. ᖁᔭᓐᓇᒦᒃ ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᑎᑎᖅᑲᑎᒍᑦ ᓴᖅᑭᑕᐅᓂᖏᑦ. 

(ᑐᓵᔨᑎᒍᑦ) ᒥᓂᔅᑕ ᐃᖅᑲᖅᑐᐃᔪᓕᕆᓂᕐᒧᑦ, ᒥᔅᑕ 

ᐅᑲᓕᖅ. 

 

ᓴᖅᑭᑕᐅᔪᖅ ᑎᑎᖅᑲᒃ 021 - 4(2): 2012 

ᐊᕐᕌᒍᑕᒫᖅᓯᐅᑦ ᐅᓂᒃᑳᖅ ᐅᖃᓕᒫᕐᕕᐊ 

12.1 ᐃᖅᑲᓇᐃᔭᕐᓂᕐᒧᑦ ᐋᖅᑭᒃᑕᐅᓯᒪᔪᓄᑦ 

ᒪᓕᒐᐅᑉ ᐃᓗᐊᓂ (ᐅᑲᓕᖅ) 

 

ᐊᖓᔪᖅᑳᖅ ᐹᓪ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑏ. ᐅᖃᖅᑏ, ᐱᓂᐊᕐᓇᕋᓚᐅᖅᓯᒪᒐᒪ 

ᖁᕕᐊᓱᑉᐳᖓ ᓴᖅᑭᑎᑦᑎᔭᕆᐊᒃᓴᖅ 2012 

ᐃᑲᕐᕋᖅᓯᐅᒻᒧᑦ ᐊᑭᑭᓛᖑᔪᓐᓇᖅᑐᒧᑦ 

ᐊᕐᕌᒍᑕᒫᖅᓯᐅᑦ ᐅᓂᒃᑳᖅ ᐃᖅᑲᓇᐃᔭᕐᓂᕐᒧᑦ 

ᐋᖅᑭᒃᑕᐅᓯᒪᔪᓄᑦ ᒪᓕᒐᐅᑉ ᐃᓗᐊᓂ. 

(ᑐᓵᔨᒃᑰᖏᑦᑐᖅ) ᖁᔭᓐᓇᒦᒃ ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᓴᖅᑭᑕᐅᓂᖏ 

ᑎᑎᖅᑲᐃᑦ. 14. ᖃᐅᔨᒃᑲᐃᓂᖅ ᐱᒋᐊᖅᑎᑕᒃᓴᓂᑦ. 

15. ᖃᐅᔨᒃᑲᐃᓂᖅ ᓯᕗᓪᓕᖅᐹᒥᒃ 

ᐅᖃᓕᒫᕐᓂᐊᕐᓂᕐᒥᒃ ᒪᓕᒐᒃᓴᓂᑦ. 16. 

ᐱᒋᐊᖅᑎᑕᐃᑦ. 17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ 

ᒪᓕᒐᒃᓴᓂᑦ. 18. ᐊᐃᑉᐹᓂᒃ ᐅᖃᓕᒫᕐᓂᖅ 

ᒪᓕᒐᒃᓴᓂᑦ. 19. ᑲᑎᒪᑐᐃᓐᓇᕆᐊᓕᓐᓂᖅ 

ᒪᓕᒐᒃᓴᓂᑦ ᐊᓯᖏᓐᓂᓪᓗ, ᐱᓕᕆᐊᖃᕐᓂᐊᕐᓗᓂ 

ᒪᓕᒐᒃᓴᖅ 2 ᐊᒻᒪᓗ 3, ᒥᔅᑕ ᒥᑭᓐᖑᐊᖅ 

ᐃᒃᓯᕙᐅᑕᐅᓗᓂ. 

ᐱᒋᐊᓚᐅᓐᖏᓂᑦᑎᓐᓂ ᑲᑎᒪᑐᐃᓐᓇᕐᓂᕐᒥᑦ 

ᕿᑲᑲᐃᓐᓇᕐᓂᐊᖅᐳᒍᑦ 20-ᒥᓂᔅᒧᑦ. 

 

ᐃᖅᓱᖅᑏ. 

 

>>ᓄᖅᑲᑲᐃᓐᓇᖅᑐᑦ 15:30ᒥ 

ᑲᔪᓯᒋᐊᒃᑲᓂᖅᑐᑎᓪᓗ ᑲᑎᒪᑐᐃᓐᓇᕐᓂᕐᒧᑦ 15:57ᒥ 

 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ 

ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒃᓴᖅᓯᐅᖅᑕᐅᓂᖏᑦ 

ᒪᓕᒐᒃᓴᐃᑦ ᐊᓯᖏᓪᓗ 

 

ᐃᒃᓯᕙᐅᑕᖅ (ᒥᑭᓐᖑᐊᖅ): ᐅᑉᓗᒃᑯᑦ 

ᓄᓇᕗᑦᒥᐅᑕᐃᑦ. (ᑐᓵᔨᑎᒍᑦ) ᑲᑎᒪᑐᐃᓐᓇᕐᓂᕗᑦ 

ᐱᒋᐊᖁᓕᕐᒥᒐᒃᑯ. ᑲᑎᑕᑐᐃᓐᓇᖅᑎᓪᓗᑕ 

ᐱᓕᕆᐊᒃᓴᖃᕐᓂᐊᖅᑐᒍᑦ ᐅᑯᓂᖓ, ᒪᓕᒐᒃᓴᖅ 2 

ᐊᒻᒪᓗ 3. ᑲᑎᒪᔩᑦ ᖃᓄᐃᓘᖁᔨᕙᑦ? ᒥᔅᑕ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᑲᔪᓯᔪᒪᔪᒍᑦ ᕿᒥᕐᕈᓇᒍᒪᓪᓗᑕ ᐃᓄᓕᕆᔨᒃᑯᓐᓂᑦ, 

ᑭᖑᓂᐊᒍᓪᓗ ᐱᕕᒃᓴᖃᖅᐸᑦ 

ᕿᒥᕐᕈᓯᒋᐊᕈᒪᓂᐊᖅᑐᒍᑦ 

ᐃᖅᑲᖅᑐᐃᔪᓕᕆᔨᒃᑯᓐᓂᑦ. ᖁᔭᓐᓇᒦᒃ ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᕋᒻᐴᑦ. 

ᐊᖏᖃᑎᒌᑉᐱᑖ ᑖᒃᑯᐊ ᑮᓇᐅᔭᑦ ᐊᑐᖅᑕᐅᔪᒪᔪᑦ 

ᐃᓕᓐᓂᐊᖅᑐᓕᕆᔨᒃᑯᓐᓂᒃ ᑲᔪᓯᔾᔪᑎᒍᒪᓪᓗᑎᒍᑦ 

ᒫᓐᓇᐅᔪᖅ. ᐊᖏᖃᑎᒌᑉᐱᓰ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᒪᓕᒐᒃᓴᖅ 02 - ᑮᓇᐅᔭᓂᒃ ᐃᓚᒋᐊᕈᑦ 

(ᐊᐅᓚᔾᔪᑎᓄᑦ ᐋᖅᑭᐅᒪᒍᑎᓄᓪᓗ) ᒪᓕᒐᖅ, 

2014-2015 - ᐃᓄᓕᕆᔨᒃᑯᑦ - 

ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐅᒡᔪᒃ,  

ᐃᖅᑲᓇᐃᔭᖅᑎᖃᕈᒪᓂᐊᖅᐲᑦ ᐊᐱᖅᓱᖅᑕᐅᕕᒻᒥ? 

 

ᐊᖓᔪᖅᑳᖅ ᔩᓂ ᐅᒡᔪᒃ (ᑐᓵᔨᑎᒍᑦ): ᐄ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᒪᔩᑦ ᐊᖏᖅᐱᓰ 

ᑖᒃᑯᐊ ᒥᔅᑕ ᐅᒡᔫᑉ ᐃᖅᑲᓇᐃᔭᖅᑎᖏᓪᓗ 

ᐊᐱᖅᓱᖅᑕᐅᕕᖕᒦᖃᑎᖃᖁᓪᓗᒍ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐃᖅᓱᖅᑏ, 

ᐃᓯᖅᑎᑲᐃᓐᓇᓚᐅᒃᑭᒃ ᐃᖅᑲᓇᐃᔭᖅᑎᖏᑦ. 

 

(ᑐᓵᔨᒃᑰᖏᑦᑐᖅ) ᒪ’ᓇᓪᓗᐊᕕᒃ. (ᑐᓵᔨᑎᒍᑦ) 

ᓇᓗᓇᐃᖅᓯᒪᑦᑎᐊᖁᓪᓗᒍ ᑲᑎᒪᔾᔪᑎᑦᑎᓐᓂ ᒥᓂᔅᑖ 

ᑖᒃᑯᐊ ᑭᒃᑰᒻᒪᖔᑕ ᐃᖅᑲᓇᐃᔭᖅᑎᑎᑦ 

ᐅᖃᐅᓯᕆᑲᐃᓐᓇᓚᐅᒃᑭᑦ. 

 

ᐊᖓᔪᖅᑳᖅ ᔩᓂ ᐅᒡᔪᒃ (ᑐᓵᔨᑎᑦᒍᑦ): ᖁᔭᓐᓇᒦᒃ 

ᐃᒃᓯᕙᐅᑖᖅ. ᑕᓕᖅᐱᓃᑦᑐᖅ ᑐᖏᓕᕋ ᓴᐃᒪᓐ ᐊᕙ 

ᐊᒻᒪ ᓴᐅᒥᓐᓃᑦᑐᖅ ᑕᐃᕕᑦ ᑲᓚᑉᓴᐃᓇᐅ. 

ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. (ᑐᓵᔨᑎᒍᑦ) 

ᑲᔪᓯᓚᐅᕐᒥᒋᑦ ᒪᑐᐃᕈᑎᒋᔪᒪᔭᕐᓂᒃ, ᒥᓂᔅᑕ ᐅᒡᔪᒃ. 

 

ᐊᖓᔪᖅᑳᖅ ᔩᓂ ᐅᒡᔪᒃ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑎᑦᑎᔩ. ᑲᑎᒪᔨᕋᓛᖑᔪᓯ ᑕᐃᒪ ᖁᕕᐊᓱᑦᑐᖓ 

ᑕᒫᓃᒍᓐᓇᕋᒪ ᐅᖃᐅᖃᕐᓂᐊᕐᓗᖓ ᑕᒫᓂ 2014-

15-ᒥᓗ ᐱᓕᕆᐊᕆᔪᒪᓂᐊᖅᑕᑦᑎᓐᓂᒃ.  

 

ᑕᐃᒪ ᐊᐃᐳᕈ 1, 2013-ᒥ ᑖᒃᑯᐊ 

ᐃᓚᒌᑦᑐᓕᕆᔨᒃᑯᑦ ᐱᓕᕆᐊᖃᓚᐅᖅᓯᒪᒐᑦᑕ 

ᓂᖃᐃᑐᖅᑎᑦᑎᔨᒃᑯᓐᓄᑦ ᑕᒪᒃᑯᓂᖓ 

ᑮᓇᐅᔭᖅᑎᑦᑎᖃᑦᑕᖁᓪᓗᒋᑦ ᐊᒻᒪᓗᑦᑕᐅᖅ 

ᓇᒻᒥᓂᖅ ᑲᔪᓯᔾᔪᑎᖃᕈᓐᓇᕋᔭᖁᓪᓗᒋᑦ. 

ᓯᕗᓪᓕᐅᔾᔪᑎᔅᓴᒥᓐᓂᒃ ᑕᒪᒃᑯᓇᓐᖓᑦ 

ᐱᓕᕆᐊᖃᕋᔭᖁᓪᓗᒋᑦ ᖃᓄᖅ ᑖᒃᑯᐊ  

ᐱᓕᕆᕝᕕᓐᖑᖅᓯᒪᓕᖅᑐᐃᑦ 

ᐃᑲᔪᖅᑐᕋᐅᑎᖃᑦᑕᕐᓂᐊᕐᒪᖔᓂ ᓄᑖᖑᓕᖅᑐᖅ 

ᑖᓐᓇ ᓄᐃᑎᑕᐅᓚᐅᖅᑐᖅ ᐱᔾᔪᑎᒋᓪᓗᒍ.  

 

ᑕᐃᒪᓕ ᐊᒥᓱᐃᓂᑦ ᐅᑭᐅᓂᑦ ᐊᓂᒍᖅᑐᓂᒃ 

ᐱᓕᕆᐊᔅᓴᖃᖅᓯᒪᓕᖅᐳᒍᑦ ᑕᐃᒪ ᐱᓗᐊᖅᑐᒥᓂᓛᒃ 

ᓂᖃᐃᑑᑎᔅᓴᓂᒃ ᐊᒻᒪᓗ ᑕᒫᓂ ᒐᕙᒪᑐᖃᒃᑯᓐᓂ 

ᐊᒻᒪᓗ ᐊᕕᑦᑐᖅᓯᒪᔪᑦ ᑲᓇᑕᒥ ᒐᕙᒪᖏᓐᓄᑦ 

ᑖᒃᑯᓇᓂ ᐃᓚᐅᖃᑕᐅᖃᑦᑕᖅᓯᒪᒐᑦᑕ ᑖᒃᑯᐊ 

ᓄᑖᓐᖑᖅᓯᖅᑕᐅᑎᓪᓗᒋᑦ ᐃᖅᑲᓇᐃᔭᖅᑎᐅᕙᑦᑐᓄᑦ 

ᐊᖏᖃᑎᒌᒍᑎᓕᕆᓂᕐᒥᑦ ᐊᒻᒪᓗ ᐱᔾᔪᑎᒋᓪᓗᒍᓗ 

ᖃᑕᕐᖑᑎᒌᑦ ᓄᑕᖅᑲᓄᓪᓗ ᒪᓕᒐᖏᑦ 

ᐱᔾᔪᑎᒋᓪᓗᒋᑦ ᐋᖅᑭᑦᑕᐅᒋᐊᕐᓂᖏᑦ ᐊᒻᒪᓗ ᖃᓄᖅ 

ᐊᔪᖅᓴᕈᓐᓃᖅᐹᓪᓕᕈᑎᔅᓴᓂᒃ. 

 

ᐃᒃᓯᕙᐅᑖᖅ, 2014-15-ᒥ ᑖᒃᑯᐊ 

ᐃᓚᒌᑦᑐᓕᕆᔨᒃᑯᑦ ᑐᓂᔭᐅᓚᐅᖅᑐᑦ ᑮᓇᐅᔭᓂᒃ 

$122-ᒥᓕᐊ 411-ᑕᐅᓴᓂᒃ. ᑕᐃᒪ ᐅᓇ 

ᐊᖏᓪᓕᒋᐊᒃᑲᓐᓂᓚᐅᖅᑐᖅ $8-ᒥᓕᐊᓐ 620-

ᑕᐅᓴᓂᒃ, ᑖᓐᓇ 7.6-ᐳᓴᖑᔪᖅ ᐊᕐᕌᓂᓂᑦ 

ᐊᒥᓲᓂᖅᓴᐅᓕᖅᑐᑦ ᐱᓕᕆᔨᖏᓪᓗ ᑖᒃᑯᐊ 

ᐊᒥᓲᓂᖅᓴᕈᓕᓚᐅᖅᑐᑦ 18.6-

ᒦᓕᓚᐅᖅᓯᒪᒐᓗᐊᕐᒪᑕ 196.1-ᓂᒃ 

ᐱᓕᕆᔨᖃᓕᖅᑐᑦ ᑕᒫᓂ 2014-15 ᐅᑭᐅᖓᓂ.  

 

ᑮᓇᐅᔭᖅᑑᑎᒃᓴᑦ ᐃᒪᐃᓕᖓᕗᑦ: 

 

 ᑮᓇᐅᔭᒃᑲᓐᓃᑦ $2,816,000 

ᐊᔪᖅᓴᖅᑐᓕᕆᔨᓄᑦ ᑐᓂᐅᖅᑲᖅᑕᐅᕙᑦᑐᑦ 

ᓂᕿᑖᕈᑎᓄᑦ. 

 $437,000 ᐊᖏᕐᕋᖃᓐᖏᑦᑐᓕᕆᓂᕐᒧᑦ 

ᐃᑲᔫᑕᐅᔪᖅ. 

 ᐊᖏᓪᓕᒋᐊᒃᑲᓂᖅᑐᓂ $300,000-ᓂᒃ 

ᐊᖏᕐᕋᖃᓐᖏᑦᑐᖃᕐᕕᓐᓄᑦ ᐃᑲᔫᑎᑦ. 

 ᑮᓇᐅᔭᒃᑲᓐᓂᖅ $2,500,000 

ᐊᖏᕐᕋᖃᖅᑎᑕᐅᑲᐃᓐᓇᖃᑦᑕᕐᓂᖏᓐᓄᑦ. 

 $2,621,000-ᓂᒃ ᐊᖏᓪᓕᒋᐊᒃᑲᓐᓂᕈᑎᓂᒃ 

ᑮᓇᐅᔾᔭᓵᓄᑦ ᐃᑲᔫᑎᓄᓪᓗ. 

 ᒥᑭᓪᓕᒋᐊᕌᕐᔪᑦᑐᓂ $54,000-ᓂᒃ 

ᐊᐅᓚᑦᑎᒍᑎᖏᑎᒍᑦ ᐊᓯᖏᑎᒍᑦ.  

 

ᑕᐃᒪ ᑖᒃᑯᐊ ᐊᐅᓚᑦᑎᔨᐅᖃᑕᐅᔪᐃᑦ 

ᑐᓂᔭᐅᓚᐅᖅᑐᐃᑦ 5-ᐳᓴᒥᑦ ᐱᓕᕆᕝᕕᖓᑕ 2014-

15 ᑮᓇᐅᔭᓄᑦ ᐊᑐᒐᔅᓴᖏᓐᓂᑦ ᑖᒃᑯᐊ 

ᑐᑭᓕᐊᕈᑎᔅᓴᓕᐅᖅᑎᐅᔪᑦ ᐊᐅᓚᑦᑎᔨᐅᓪᓗᑎᓪᓗ 

ᑕᒪᒃᑯᓇᓂ ᐱᓗᐊᖅᑐᒥ ᖃᓄᖅ 

ᑕᐅᑦᑐᖃᑦᑕᕐᓂᐊᕐᒪᖔᑕ, ᖃᓄᕐᓗ 

ᐋᖅᑭᓱᖅᓯᒪᖃᑦᑕᕐᓂᐊᕐᒪᖔᑕ ᐃᓄᐃᓪᓗ ᖃᓄᖅ 

ᐱᓕᕆᑎᑕᐅᑦᑕᖃᑕᐅᓂᐊᖅᑐᑦ ᖃᓄᐃᓐᓂᐊᕐᒪᖔᑕ 

ᐊᒻᒪᓗ ᐊᔪᖅᓴᕈᓐᓃᖅᐹᓪᓕᕈᑎᔅᓴᓂᒃ.  

 

ᑕᐃᒪᓕ ᐅᑭᐅᒥ ᖃᐃᔪᒥ ᐊᕐᕌᒍ ᑖᒃᑯᐊ 

ᐊᐅᓚᑦᑎᒍᑎᒋᔭᑦᑕ ᓯᕗᓪᓕᐅᑎᓂᐊᖅᑕᖏᓐᓂᑦ 

ᑐᓐᖓᕕᖃᕐᓂᐊᖅᑐᒍᑦ ᑎᒥᓕᐅᑦᑎᐊᕈᒪᓪᓗᑕ 

ᐊᔪᓐᖏᑦᑐᐊᓗᓐᓂᒃ ᐊᒻᒪᓗ 

ᑐᓐᖓᕕᖃᑦᑎᐊᕐᓂᐊᕐᓗᓂ ᑕᒪᒃᑯᐊ ᐃᓚᒌᑦ, 

ᖃᑕᕐᖑᑎᒌᕋᓗᐃᑦ ᓄᓇᕗᒻᒥ ᐱᓕᕆᔭᐅᓂᐊᖅᑐᓂᒃ. 

ᑕᐃᒪ ᑖᓐᓇ ᐱᓕᕆᐊᖑᔪᖅ ᐱᔾᔪᑎᖃᓗᐊᖅᓯᒪᔪᑦ 

ᐊᐅᓚᑦᑎᒍᑎᓂᒃ ᓯᕗᓪᓕᐅᑎᑕᐅᔪᔅᓴᖏᓐᓂᑦ 

ᒐᕙᒪᐅᖃᑎᒋᔭᕗᑦ ᐱᓕᕆᖃᑎᒋᑦᑕᕐᓗᒋᑦ 

ᑕᐃᒃᑯᐊᓗ ᑕᐱᕆᖃᑕᐅᔭᕗᑦ ᐊᒻᒪᓗ ᑕᐃᒪ ᑖᒃᑯᐊ 

ᐱᕈᖅᐸᓪᓕᐊᔾᔪᑎᒋᓂᐊᖅᑕᕗᑦ ᓂᕆᐅᒋᕙᕗᑦ 

ᐱᒋᐊᕈᒪᒻᒪᕆᓕᖅᑐᒋᓪᓗ.  

 

ᑖᒃᑯᐊ ᓄᑕᖅᑲᓄᑦ ᐊᒻᒪ ᐃᓚᒌᓄᑦ, ᑐᓂᔭᐅᓚᐅᖅᑐᑦ 

ᑮᓇᐅᔭᐃᑦ 2014-15, 44 ᐳᓴᓐ ᓇᑉᐸᑲᓵᖏᓐᓂᒃ. 

ᑖᒃᑯᐊ ᑮᓇᐅᔭᐃᑦ ᐊᑐᖅᑕᐅᕙᑦᑐᖅ ᓄᑕᖅᑲᓄᑦ 

ᐊᒻᒪᓗ ᑕᒪᒃᑯᓄᖓ ᐊᑦᑕᓇᖅᑐᒦᑦᑐᓄᑦ. ᑖᒃᑯᐊ 

ᐃᑲᔪᖅᑕᐅᒋᐊᖃᕋᔭᓲᑦ ᒐᕙᒪᓄᑦ ᐃᓄᓕᕆᔨᓄᓪᓗ. 

ᑕᐃᒪ ᓯᕗᓪᓕᐅᑎᑦᑎᒍᒪᔪᒍᑦ 2014-15-ᒥᑦ 

ᐃᓅᓯᖃᑦᑎᐊᕋᔭᖁᓪᓗᒋᑦ ᐊᒻᒪᓗ 

ᐊᖏᕐᕋᖃᑦᑎᐊᕋᔭᖁᓪᓗᒋᑦ ᓄᑕᖅᑲᑦ. 

 

ᑕᐃᒪ ᑖᒃᑯᐊᓕ ᐃᑲᔪᖅᑎᐅᕙᑦᑐᑦ ᑮᓇᐅᔭᓂᑦ 

ᑐᓂᔭᐅᓚᐅᖅᑐᑦ 38 ᐳᓴᓐ, 2014-15 

ᑮᓇᐅᔭᖅᑐᕈᑎᕕᒻᒥ. ᐃᑲᔪᖅᑐᐃᓲᑦ ᑖᒃᑯᐊ 18 

ᐅᖓᑖᓂᓗ ᐅᑭᐅᓕᓐᓂᑦ, ᓇᒻᒥᓂᖅ 

ᐃᓅᓯᒃᓴᖅᓯᐅᓕᕈᓐᓇᕋᔭᖁᓪᓗᒋᑦ. ᐃᑲᔫᑎᓂᑦ 

ᐊᔾᔨᒌᓐᖏᑦᑐᓂᑦ ᑐᓂᐅᖅᑲᐃᓱᖅᑐᑦ ᑮᓇᐅᔭᑎᒍᑦ, 

ᐃᓪᓗᖃᖅᑎᑦᑎᓂᒃᑯᑦ, ᓂᕿᖃᖅᑎᑦᑎᓂᒃᑯᑦ, 

ᐊᓐᓄᕌᖃᖅᑎᑦᑎᓂᒃᑯᑦ ᐊᒻᒪᓗ  

ᐃᖅᑲᓇᐃᔭᕈᓐᓇᖅᓯᕙᓪᓕᒍᑎᒃᓴᐃᓄᑦ. ᑕᐃᒪ ᑖᒃᑯᐊ 

ᓯᕗᓪᓕᐅᑎᓐᓂᐊᖅᑕᖓ ᐃᑲᔪᖅᑎᐅᕙᑦᑐᓄᑦ 

ᖃᐅᔨᓴᕐᓂᐊᓗᑎᑦ ᐃᑲᔫᑎᒋᕙᒃᑕᒥᓐᓂᒃ ᐃᓄᓐᓄᑦ. 

 

ᑖᒃᑯᐊ ᑐᕌᒐᖃᓗᐊᕐᓂᐊᖅᑐᐃᑦ ᐃᓚᒌᑦ, 

ᖃᑕᓐᖑᑎᒌᑦ ᓄᓇᓕᓗᑦᑖᓂ. ᓇᓗᓇᐃᔭᒐᐅᓚᐅᕐᒪᑎ 

ᓯᕗᒧᑦ ᐊᓪᓗᖅᑕᖅ 2014-2018 ᒧᑦ 

ᐱᓕᕆᐊᕆᖁᔭᐅᓚᐅᖅᑐᑎᒃ. 

 

ᑕᐃᒪ ᐃᖅᑲᓇᐃᔭᖅᑐᓕᕆᔩᓪᓕ ᑖᒃᑯᐊ ᑮᓇᐅᔭᓂᑦ 

ᑐᓂᔭᐅᓚᐅᖅᑐᑦ 2014-15-ᒥᒃ 13 ᐳᓴᒥᒃ 

ᐊᑐᖅᑐᒃᓴᐅᓪᓗᑎᒃ. ᑕᐃᒪ ᑖᒃᑯᐊ ᖃᐅᔨᓴᖅᑏᑦ 

ᐋᖅᑭᔅᓱᐃᓂᐊᖅᓯᒪᔪᐃᑦ, ᐱᓕᕆᓂᕐᒧᑦ ᑐᕌᖓᔪᓂᑦ 

ᐃᓕᓐᓂᐊᖅᑎᑦᑎᒍᑎᒃᓴᓂᒃ ᐊᒻᒪ ᑮᓇᐅᔭᓂᑦ 

ᐃᑲᔫᑎᒃᓴᓂᑦ ᐃᓕᓐᓂᐊᕆᐊᖅᐸᒃᑐᓄᑦ. ᑖᒃᑯᐊ 

ᑮᓇᐅᔭᐃᑦ ᐊᑐᖅᑕᐅᓇᔭᕋᓱᒋᔭᐅᔪᐃᑦ 

ᐱᔾᔪᑎᖃᓗᐊᖅᑐᐃᑦ ᐃᓕᓐᓂᐊᕆᐊᖅᐸᑦᑐᓄᑦ 

ᐃᑲᔪᕈᑏᑦ ᑐᓐᖓᕕᒋᔭᖏᓐᓄᑦ, ᑕᒪᒃᑯᓄᖓ 

ᐃᓐᓇᐅᓂᖅᓵᕐᔪᓐᓄᑦ, ᒪᒃᑯᑦᑐᕐᔪᐊᓄᓪᓗ 

ᑐᕌᖓᕙᑦᑐᑦ ᐃᓐᓇᕐᓄᓪᓗ. ᑐᓂᔭᐅᓚᐅᖅᑐᑦ ᑖᒃᑯᐊ 

ᐃᓚᒌᑦᑐᓕᕆᔨᒃᑯᓐᓄ. ᑕᐃᒪ ᑕᒪᓐᓇ ᐱᔾᔪᑎᒋᓪᓗᒍ 

ᐊᒥᓲᓂᖅᓴᓂᒃ ᑮᓇᐅᔭᖃᖅᑎᑕᐅᓕᓚᐅᖅᑐᑦ 

ᒐᕙᒪᒃᑯᓐᓄᑦ, ᑖᒃᑯᓄᖓ ᓄᑖᓂᒃ ᐱᓕᕆᐊᖃᓕᕐᒪᑕ. 

ᑕᐃᒪ ᑕᐃᒪᐃᓕᐅᓕᕐᓂᖏᓐᓄᑦ. ᑕᕝᕙ ᑖᒃᑯᐊ 

ᐊᕕᑎᑕᐅᓯᒪᓚᐅᕋᓗᐊᕐᒪᑕ 

ᑲᑎᑎᑕᐅᓯᒪᒃᑯᓐᓂᓕᕐᒥᔪᐃᑦ 2014-15. 

ᑐᕌᒐᖃᓕᖅᑐᑎᑦ 

ᐃᖅᑲᓇᐃᔭᖅᑐᓕᐅᓂᖃᑦᑕᕐᓂᖅᓴᐅᓕᕋᔭᕆᐊᔅᓴᖅ. 

 

ᐃᒃᓯᕙᐅᑖᖅ, ᑕᐃᒪᖏᓛᒃ 2014-15 

ᐱᒻᒪᕆᐅᓂᐊᖅᑐᖅ ᐅᑭᐅ ᐃᖅᑲᐅᒪᓇᕐᓂᐊᖅᑐᖅ 

ᖃᑕᖑᑎᒌᑦᑐᓕᕆᔨᒃᑯᑦ ᑐᓐᖓᕕᓕᐅᑦᑎᐊᕐᓂᐊᕐᒪᑕ 

ᐋᖅᑭᔅᓱᐃᑦᑎᐊᕐᓗᑎ ᐱᓕᕆᑦᑎᐊᕐᓗᑎᓪᓗ 

ᑕᒪᒃᑯᓂᖓ ᐃᑲᔫᑎᒃᓴᕈᑎᒋᕙᑦᑕᒥᓐᓂ 

ᐊᐅᓚᑦᑎᑦᑎᐊᖅᑕᕐᓂᐊᕐᒪᑕ ᑕᒪᒃᑯᓄᖓ ᓄᓇᓕᓐᓄᑦ  



ᐱᖓᑦᓯᖅ, ᔫᓂ 4, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

529 

ᐊᕕᑦᑐᖅᓯᒪᔪᓄᓪᓗ. ᑎᓕᔭᐅᓚᐅᕐᓂᕆᔭᑦᑎᓐᓂ 

ᑎᑭᐅᑎᑦᑎᐊᕋᔭᖁᓪᓗᑕ. 

 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ 

ᖁᕕᐊᓱᑐᐃᓐᓇᕋᔭᖅᑐᖓ 

ᐊᐱᕆᔭᐅᖃᑦᑕᕐᓂᐊᕐᓂᕈᒪ. 

 

ᐃᒃᓯᕙᐅᑕᖅ: ᒪᑦᓇᓪᓗᐊᕕᒃ. (ᑐᓵᔨᑎᒍᑦ) ᑖᓐᓇ 

ᐃᒃᓯᕙᐅᑕᖅ ᑲᑎᒪᔨᐊᓛᒃᑯᓐᓂᑦ ᑕᐃᒪᐃᑦᑐᓕᕆᔩᑦ 

ᐅᖃᐅᓯᔅᓴᖃᖅᐸ? ᒥᔅᑕ ᔪᐊᓇᓯ. 

 

ᔪᐊᓇᓯ: ᖁᔭᓐᓇᒦᒃ ᐃᒃᓯᕙᐅᑖᖅ. ᐃᓅᓯᕐᒥ 

ᖃᓄᐃᓐᖏᑦᑎᐊᕋᓱᐊᕐᓂᕐᒧᑦ ᑲᑎᒪᔨᕋᓛᑦ 

ᕿᕐᒥᕈᓈᓂᒃᓯᒪᓕᖅᑐᑦ ᐃᓄᓕᕆᔨᒃᑯᑦ 2014-2015 

ᑮᓇᐅᔭᑦ ᐊᑐᕈᒫᕐᓂᐊᖅᑐᓂᒃ ᐊᒻᒪ 

ᐱᓕᕆᐊᕆᓂᐊᖅᑕᖏᑦ ᐸᕐᓇᐅᑎᖏᓐᓂᒃ. 

 

ᐃᓄᓕᕆᔨᒃᑯᑦ 2014-2015 ᐊᐅᓚᔾᔪᑎᓄᑦ 

ᒪᑭᒪᐅᑎᓄᓪᓗ ᑮᓇᐅᔭᑦ ᐊᑐᕈᒫᕐᓂᐊᖅᑐᑦ ᑕᒫᓂ 

$122.4 ᒥᓕᐊᓐᖑᔪᑦ, ᐃᓚᒃᑲᓐᓂᖅᖢᑎᒃ $9 

ᒥᓕᐊᑲᓴᖕᓂᒃ ᑕᑯᓐᓇᕈᑦᑎᒍᑦ 2013-2014−ᒥ 

ᑮᓇᐅᔭᑦ ᐊᑐᕈᒫᕐᓂᐊᖅᑐᖁᑎᒋᔭᐅᓚᐅᖅᑐᑦ 

ᐃᓄᓕᕆᔨᒃᑯᑦ ᓴᖅᑭᑕᐅᓵᓚᐅᖅᑎᓪᓗᒋᑦ.  

ᐃᓄᓕᕆᔨᒃᑯᑦ ᓴᖅᑭᑕᐅᖕᒪᑕ 

ᓄᒃᑎᖅᑕᐅᖃᓯᐅᔾᔭᐅᓚᐅᖅᑐᑦ ᐊᔾᔨᒌᓐᖏᑦᑐᑦ 

ᐊᒡᒍᖅᑐᖅᓯᒪᔪᑦ ᐊᒻᒪ ᐱᓕᕆᐊᓐᖑᖅᑎᑕᐅᓯᒪᔪᑦ 

ᐊᓯᖏᓐᓂᑦ ᓄᓇᕗᑦ ᒐᕙᒪᒃᑯᑦ 

ᐱᓕᕆᕝᕕᖏᓐᓂᓐᖔᖅᑐᑦ ᐊᒻᒪ ᑲᑎᒪᔨᕋᓛᑦ 

ᑐᑭᓯᐅᒪᑦᑎᐊᖅᐳᑦ ᑖᒃᑯᐊ ᐃᓄᓕᕆᔨᒃᑯᑦ 

ᐊᑕᐅᓯᐅᓐᖏᑦᑐᓂᒃ ᓄᑖᖑᓂᕐᒥᓄᑦ 

ᐊᑲᐅᓐᖏᓕᐅᕈᑎᖃᕐᓂᖏᓐᓂᒃ ᐊᒻᒪ 

ᐃᖢᕐᕆᔮᕈᑎᖃᓐᖏᓚᐅᑲᖕᓂᖏᓐᓂᒃ. 

 

ᒪᓕᒐᓕᐅᖅᑏᑦ ᐃᓄᓕᕆᔨᒃᑯᑦ 

ᐊᖓᔪᖅᑲᐅᑎᖏᓐᓂᒃ ᐊᔭᐅᖅᑐᐃᕗᑦ 

ᐃᖅᑲᓇᐃᔭᖃᑎᖃᑦᑎᐊᖁᓪᓗᒋᑦ 

ᐱᓕᕆᕝᕕᖃᑎᒥᖕᓂᒃ, ᐱᓗᐊᕐᓗᒋᒃ 

ᐃᓕᓐᓂᐊᖅᑐᓕᕆᔨᒃᑯᑦ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓪᓗ ᐱᓕᕆᕝᕕᖏᑦ, 

ᓄᓇᕗᒻᒥᐅᓂᒃ 

ᐊᑲᐅᓐᖏᓕᐅᕈᑎᖃᖅᑐᖃᓐᖏᒃᑲᓗᐊᕐᒪᖔᖓ 

ᐱᔨᑦᑎᕈᑎᓂᒃ ᐊᑐᖅᑎᓪᓗᒋᑦ ᐊᒻᒪ 

ᐊᑐᖅᑕᐅᔪᓐᓇᖅᑐᓂᒃ ᑖᓐᓇ ᐱᓕᕆᕝᕕᒃ 

ᐃᖏᕐᕋᓯᓇᓱᒃᐸᓪᓕᐊᑎᓪᓗᒍ. 

ᐃᒃᓯᕙᐅᑖᖅ, ᑲᑎᒪᔨᕋᓛᑦ ᐃᑲᔪᖅᓱᐃᕗᑦ 

ᓄᓇᕗᒻᒥᐅᑦ ᐊᑕᐅᓯᕐᒧᑦ ᐅᐸᒍᓐᓇᕐᓗᑎᒃ 

ᐃᓅᓯᓕᕆᓂᒃᑯᑦ ᐱᔨᑦᑎᕈᑎᓂᒃ ᐊᑐᕋᓱᒃᑎᓪᓗᒋᑦ, 

ᓴᐳᒻᒥᐅᓯᖅᑕᐅᓯᒪᓗᑎᒡᓗ ᐃᓅᖃᑎᕗᑦ 

ᐊᔪᓗᐊᖅᑐᑦ, ᓴᖅᑭᔮᖅᑎᑦᑎᒃᑲᓐᓂᕐᓗᑎᒡᓗ 

ᐃᒻᒥᓂᖁᔪᓐᓇᖅᓯᕙᓪᓕᐊᓂᖅ ᐊᒻᒪ 

ᐃᓅᓯᖃᑦᑎᐊᕐᓂᖅᓴᒥᒃ ᐃᓅᔪᓐᓇᖅᑎᑕᐅᓗᑎᒃ 

ᓄᓇᕗᒻᒥᐅᑦ.  ᐃᓄᖕᓂᒃ ᐃᑲᔪᖅᑕᐅᔭᕆᐊᓕᖕᓂᒃ 

ᑕᑯᖅᑳᓲᑦ, ᓲᕐᓗ ᐃᓄᓕᕆᔩᑦ, ᓂᖃᐃᓱᕆᐊᖅᑐᓂᒃ 

ᐃᑲᔪᖅᑏᑦ ᐊᒻᒪ ᐃᖅᑲᓇᐃᔭᖅᑐᓕᕆᔩᑦ 

ᐱᓕᒻᒪᒃᓴᖅᑕᐅᑦᑎᐊᕆᐊᓖᑦ ᐊᒻᒪ 

ᐃᑲᔪᖅᓱᖅᑕᐅᑦᑎᐊᕐᓗᑎᒃ, ᐊᒻᒪᓗ 

ᓴᓇᕐᕈᑎᖃᑦᑎᐊᖅᑎᑕᐅᓗᑎᒃ 

ᐱᔭᒃᓴᖅᑖᕆᓯᒪᔭᒥᖕᓂᒃ ᐱᓕᕆᑦᑎᐊᕈᓐᓇᕐᓂᐊᕐᒪᑕ. 

 

ᐃᒃᓯᕙᐅᑖᖅ, ᑲᑎᒪᔨᕋᓛᖑᖃᑕᐅᔪᑦ 

ᐃᓱᒫᓘᑎᖃᖅᓯᒪᔪᑦ ᐊᑕᐅᓯᐅᓐᖏᑦᑐᑦ 

ᐃᑲᔪᖅᑕᐅᔭᕆᐊᓖᑦ ᐊᔪᕈᑎᓕᓪᓗ 

ᑲᒪᒋᔭᐅᔾᔪᓯᖏᓐᓂᒃ ᐃᑲᔪᖅᓱᖅᑕᐅᔾᔪᓯᖏᓐᓂᒡᓗ 

ᐊᒻᒪ ᖃᓪᓗᓈᑦ ᓄᓇᖏᓐᓄᑦ 

ᐊᐅᓪᓚᖅᑎᑕᐅᖃᑦᑕᕐᓂᖏᑦ ᑲᒪᒋᔭᐅᓂᐊᕋᒥᒃ.  

ᐆᒃᑑᑎᒋᔪᓐᓇᖅᑕᕋ ᓱᕈᓯᒃᑯᕖᑦ, ᓲᕐᓗ ᐃᑲᓗᖕᓃᑦᑐᖅ 

ᐊᒻᒪ ᑲᖏᖅᖠᓂᕐᒦᑦᑐᑦ ᐊᓯᖔᖏᓐᓄᑦ 

ᐊᑐᖅᑕᐅᓂᐊᓕᕐᓂᖏᑦ ᐊᒻᒪ ᓱᕈᓯᑯᓗᐃᑦ 

ᑕᐃᒃᑯᓇᓃᖃᑦᑕᓚᐅᖅᑑᒐᓗᐊᑦ 

ᐊᐅᓪᓚᖅᑎᑕᐅᓪᓗᑎᒃ.  ᒪᓕᒐᓕᐅᖅᑏᑦ ᒥᓂᔅᑕᒥᒃ 

ᐃᓂᖅᑎᕆᕗᑦ ᑕᒪᓐᓇ ᐱᔾᔪᑎᒋᓪᓗᒍ, ᐊᒻᒪ ᒥᓂᔅᑕ 

ᐃᖅᑲᓇᐃᔭᖃᑎᖃᖁᕙᕋ ᐊᖓᔪᖅᑲᐅᑎᖁᑎᒥᓂᒃ 

ᓄᓇᕗᒻᒥᐅᑕᐃᑦ ᖃᓪᓗᓈᑦ ᓄᓇᖏᓐᓄᑦ 

ᐊᐅᓪᓚᖅᑎᑕᐅᖃᑦᑕᓐᖏᖔᕐᓗᑎᒃ 

ᑕᒫᓃᖏᓐᓇᕈᓐᓇᕐᓂᐊᕐᒪᑕ.  ᑲᑎᒪᔨᕋᓛᑦ 

ᓇᓗᓇᐃᖅᓯᑦᑎᐊᕈᒪᕗᑦ ᓄᓇᕗᒻᒥᐅᑕᐃᑦ 

ᓱᕈᓯᑯᓗᐃᑦ ᐃᓚᖏᓐᓄᑦ 

ᖃᓂᒋᔭᖃᐃᓐᓇᕋᓱᖁᓪᓗᒋᑦ ᓄᓇᒥᖕᓄᓪᓗ 

ᓄᓇᕗᒻᒥ, ᐊᒻᒪ ᓂᕆᐅᒃᐳᒍᑦ 

ᐅᓂᒃᑲᐅᔾᔭᐅᖃᑦᑕᐃᓐᓇᕐᓂᐊᕐᓂᑦᑎᓐᓂᒃ ᑕᒪᓐᓇ 

ᐱᕙᓪᓕᐊᔪᖅ ᐱᔾᔪᑎᒋᓪᓗᒍ. 

 

ᐃᒃᓯᕙᐅᑖᖅ, ᒪᓕᒐᓕᐅᖅᑏᑦ ᖃᐅᔨᒪᑦᑎᐊᖅᑐᑦ 

ᐱᓕᕆᕝᕕᓯ ᑭᓱᓂᒃ ᐱᔭᕐᓂᓐᖏᑦᑐᓂᒃ 

ᐊᐳᖅᑕᐅᑎᖃᖃᑦᑕᕐᓂᖏᓐᓂᒃ ᐊᒻᒪ ᐱᔨᑦᑎᕈᑎᓂᒃ 

ᐊᑐᐃᓐᓇᕈᐃᓯᒪᓇᓱᒃᑎᓪᓗᒋᑦ ᓱᕈᓯᕐᓄᑦ, ᒪᒃᑯᒃᑐᓄᑦ 

ᐊᒻᒪ ᐃᓐᓇᕐᓄᑦ ᐊᔾᔨᒌᓐᖏᑦᑐᓂᒃ ᐊᑐᖅᑐᓂᒃ.   

ᒪᓕᒐᓕᐅᖅᑏᑦ ᓂᕆᐅᒃᐳᑦ 

ᐅᓂᒃᑳᕐᕕᐅᖃᑦᑕᕐᓂᐊᕐᓂᕐᒥᖕᓂᒃ 

ᐱᒋᐊᖅᑎᑕᐅᓵᖅᑐᓂᒃ, ᓲᕐᓗ ᕿᒥᕐᕈᓂᖅ 

ᓄᓇᖃᖅᑳᖅᓯᒪᔪᑦ ᑎᒍᐊᕈᓯᖏᑦᑕ  

ᐃᓕᓴᕆᔭᐅᓯᒪᓂᖏᑕ ᐱᖁᔭᕐᔪᐊᕐᒥᒃ, 

ᐊᑐᓕᖅᑎᑦᑎᓗᑎᒡᓗ ᐃᓚᔮᕇᖕᓄᑦ 

ᓂᖓᖃᑦᑕᕈᓐᓃᒃᑲᓐᓂᕈᑎᒃᓴᖏᓐᓂᒃ, ᐊᒻᒪ 

ᐋᖅᑭᒃᑕᐅᓗᑎᒃ ᐊᖏᕐᕋᖃᓐᖏᑦᑐᓄᑦ 

ᑐᑭᒧᐊᕈᑎᓂᒃ. 

 

ᐃᒃᓯᕙᐅᑖᖅ, ᐃᓄᓕᕆᔨᒃᑯᑦ 

ᐱᔭᒃᓴᖅᑖᖅᑎᑕᐅᓯᒪᕗᑦ ᓴᖅᑭᑦᑎᔨᐅᓂᕐᒥᒃ 

ᓄᓇᕗᒻᒥ ᓂᖃᐃᓱᖅᐸᒃᑐᓄᑦ ᑐᕌᖓᔪᓂᒃ, ᑖᒃᑯᐊᓗ 

ᐊᑐᖅᑕᐅᖃᑦᑕᖅᖢᑎᒃ ᐃᓚᔮᕇᑦ ᐃᓐᓇᐃᓪᓗ 

ᐃᑲᔪᖅᑕᐅᔭᕆᐊᓖᑦ ᓂᕿᑖᕈᓐᓇᕐᓂᐊᕐᒪᑕ. 

 

ᐊᑕᐅᓯᐅᓐᖏᑦᑐᓂᒃ ᐃᓱᒫᓘᑎᖃᖅᑐᖃᖃᑦᑕᖅᓯᒪᔪᑦ 

ᓂᖃᐃᓲᑎᓄᑦ ᐃᑲᔫᑏᑦ ᐊᑐᐊᒐᖏᓐᓂᒃ, ᓲᕐᓗ 

ᖃᐅᔨᓴᐃᓂᕐᒨᖓᔪᓂᒃ ᐊᒻᒪ ᑭᒃᑯᑦ 

ᐃᑲᔪᖅᑕᐅᔪᓐᓇᕐᓂᖏᑦ, ᐃᑲᔫᑎᑖᕆᔭᐅᔪᑦ 

ᐊᑐᕐᓂᕐᓗᒃᑕᐅᖃᑦᑕᕐᓂᖏᑦ ᐊᒻᒪ 

ᓂᖃᐃᓲᑎᑖᖃᑦᑕᖅᑐᑦ ᐃᒡᓗᒥᖕᓄᑦ 

ᐊᑲᐅᓐᖏᓕᐅᕈᑎᓖᑦ.  ᑲᑎᒪᔨᕋᓛᑦ ᓂᕆᐅᒃᐳᑦ 

ᐱᓕᕆᕝᕖᑦ ᕿᒥᕐᕈᓇᖕᓂᐊᕐᓂᖏᓐᓂᒃ ᐃᑲᔫᑎᓂᒃ 

ᐊᒻᒪ ᓂᕆᐅᒃᑭᕗᑦ ᕿᒥᕐᕈᓇᓚᐅᕐᓗᑎᒃ 

ᖃᓄᖅᑑᕈᑎᒃᓴᖅᑖᕐᓂᐊᕐᓂᖏᓐᓂᒃ ᐊᒃᖢᓗᐊᕐᓂᖅ 

ᐱᔾᔪᑎᒋᓪᓗᒍ ᐊᒻᒪ ᓄᓇᕗᒻᒥ ᑳᖃᑦᑕᖅᑐᑦ 

ᓂᕿᒃᓴᖃᑦᑎᐊᓐᖏᑦᑐᓪᓘᓐᓃᑦ. 

 

ᐃᒃᓯᕙᐅᑖᖅ, ᐃᓄᓕᕆᔨᒃᑯᑦ, ᐊᒻᒪ 

ᐃᓕᓐᓂᐊᖅᑐᓕᕆᔨᒃᑯᑦ ᓄᓇᕗᒻᒥᓗ 

ᓯᓚᑦᑐᖅᓴᕐᕕᐅᑉ ᐱᓕᕆᕝᕕᖏᑦ, ᐊᑕᐅᓯᐅᓐᖏᑦᑐᓂᒃ 

ᐱᓕᕆᐊᓐᖑᖅᑎᑕᐅᒪᔪᓂᒃ ᓴᓇᕐᕈᑎᓂᒡᓗ 

ᐊᐅᓚᑦᓯᔨᐅᖃᑦᑕᖅᑐᑦ ᐃᓐᓇᕐᓄᑦ ᐃᓕᓐᓂᐊᕈᑎᓂᒃ 

ᐊᒻᒪ ᖁᕝᕙᓯᖕᓂᖅᓴᓄᑦ ᐃᓕᓐᓂᐊᕆᐊᖅᓯᒪᔪᓂᒃ, 

ᐃᓚᓕᐅᖢᒋᑦ ᐃᓕᓴᖅᑏᑦ ᑮᓇᐅᔭᖅᑎᒍᑦ 

ᐃᑲᔫᑎᑖᕆᖃᑦᑕᖅᑕᖏᑦ, ᓄᓇᕗᒻᒥᓗ ᐃᓕᓴᖅᑏᑦ 

ᑮᓇᐅᔭᖅᑎᒍᑦ ᐃᑲᔫᑎᑖᕆᖃᑦᑕᖅᑕᖏᑦ.  

ᑲᑎᒪᔨᕋᓛᑦ ᐊᔭᐅᖅᑐᐃᕗᑦ ᑖᒃᑯᐊ ᐱᓕᕆᕝᕕᓕᒫᑦ 

ᑐᓴᐅᒪᑎᑦᑏᓐᓇᕐᓂᐊᕐᓂᖏᓐᓂᒃ 

ᑐᑭᒧᐊᒃᑎᑦᑎᓯᒪᓂᐊᕐᓂᖏᓐᓂᒡᓗ ᓄᓇᕗᒻᒥᐅᑦ 

ᐃᖅᑲᓇᐃᔮᖅᑖᖅᐸᓪᓕᐊᔪᒪᔪᑦ ᐃᑲᔪᖅᑕᐅᓂᐊᕐᒪᑕ 

ᐊᒻᒪ ᑲᔪᖏᖅᓴᐃᕗᑦ ᓴᖅᑭᔮᖅᑎᑦᑎᒃᑲᓐᓂᖁᓪᓗᒋᑦ 

ᐃᓕᓐᓂᐊᓯᓐᓈᕐᓗᑎᒃ ᐃᖅᑲᓇᐃᔭᖅᑎᓂᒃ ᐊᒻᒪ 

ᓴᓇᔨᓪᓚᕆᐅᓂᕐᒥᒃ ᐃᓕᓐᓂᐊᕈᒪᔪᓅᖓᔪᓂᒃ. 

 

ᐃᒃᓯᕙᐅᑖᖅ, ᒪᑐᐃᖅᓯᔾᔪᑎᒃᑲ ᐃᓱᓕᑉᐳᑦ.  

ᒪᓕᒐᓕᐅᖅᑏᑦ ᐊᓯᒃᑲ  

ᐊᐱᖅᑯᑎᒃᓴᖃᕐᓂᐊᖅᑐᒃᓴᐅᔪᑦ ᐊᒻᒪ 

ᓂᓪᓕᐅᑎᒃᓴᖃᕐᓂᐊᖅᑐᒃᓴᐅᖕᒥᔪᖅ ᑕᒪᒃᑯᐊ 

ᑲᑎᒪᔾᔪᑕᐅᓕᖅᐸᑕ. ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ, ᒥᔅᑕ ᔪᐊᓇᓯ. 

ᒪᓕᒐᓕᐅᖅᑏᑦ ᒪᑐᐃᖅᓯᒍᑎᓂᒃ ᐅᖃᓯᔅᓴᖃᖅᑭᓰ? 

ᐊᑎᖁᑎᖃᓐᖏᓐᓇᒪ ᐅᖃᐅᕼᐃᒃᕼᐊᓕᓐᓂᒃ. 

ᑕᒪᒃᑯᐊ ᐱᓕᕆᐊᕆᕙᓪᓕᐊᓂᐊᓕᕋᑦᑎᒍ 

ᒪᑉᐱᖅᐸᓪᓗᒋᑦ ᐊᓕᓚᔪᐃᑦ, ᑖᒃᑯᐊ 

ᐱᓕᕆᕝᕕᒋᔭᐅᔪᐃᑦ ᑐᒃᕼᐃᕋᖅᑕᐅᕼᐃᒪᔪᑦ. 

ᐱᒋᐊᕈᑎᒋᓂᐊᒃᑲᕗᑦ D-4, (ᑐᓵᔨᑎᒍᑦ) 

ᐃᓄᓕᕆᔨᒃᑯᑦ ᐱᓕᕆᕕᖓᑕ ᓇᐃᓈᖅᓯᒪᔭᖏᑦ. ᒥᔅ 

ᐊᖕᓇᑲᖅ.  

 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑐᓐᖓᓱᒋᑦ ᒥᓂᔅᑕ ᐊᒻᒪᓗ ᐃᖅᑲᓇᐃᔭᖅᑎᑎᑦ. 

ᑕᕝᕙᓂ ᐱᓕᕆᐊᖑᓂᐊᖅᑐᓂᒃ ᐸᕐᓇᐅᑎᓂᒃ 

ᐅᖃᖅᓯᒪᒻᒪᑕ ᑕᖅᑲᒃᑯᓂᖓ ᐃᓄᑐᐃᓐᓇᕐᓂᑦ 

ᐱᓕᕆᖃᑎᖃᕐᓗᑎᒃ ᐊᒻᒪᑦᑕᐅᖅ ᒐᕙᒪᒃᑯᑦ 

ᐱᓕᕆᕕᖏᓐᓂ ᐊᓯᖏᓐᓂᑦ ᐱᓕᕆᖃᑎᖃᕐᓗᑎᒃ 

ᐱᓕᕆᒐᓱᓐᓂᐊᕐᓂᕋᔅᓯ, ᖃᓄᐃᓕᖓᓕᖅᑲ ᑕᒪᓐᓇ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐊᖕᓇᑲᖅ. ᒥᔅ ᐅᒡᔪᒃ. 

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᓐᓇ ᑭᐅᔭᐅᑦᑎᐊᕐᓂᐊᕐᒪᑦ ᒥᓂᔅᑕᐅᑉ ᑐᖓᓕᐊᓄᑦ 

ᑭᐅᔭᐅᖁᔭᕋ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ, ᒥᔅ ᐅᒡᔪᒃ. ᒥᔅᑕ ᐊᕙ. 

 

ᐊᕙ: ᖁᔭᓐᓇᒦᒃ ᐃᒃᓯᕙᐅᑖᖅ. ᐊᑕᐅᓯᖅ 

ᐆᑦᑑᑎᒋᔪᓐᓇᖅᑕᕋ, ᑖᓐᓇ ᐊᐱᖅᑯᑎᒋᔭᖓ ᑭᐅᓗᒍ. 

ᑕᐃᒃᑯᐊ ᓄᓇᕗᒻᒥ ᓂᕿᖃᑦᑎᐊᕋᓱᐊᕐᓂᕐᒧᑦ 

ᑲᑐᔾᔨᖃᑎᒌᖑᔪᐃᑦ ᓄᓇᕗᑦ food security 

policy-ᖑᓂᕋᖅᑕᐅᖃᑦᑕᖅᑐᑦ, ᑕᐃᒃᑯᐊ 

ᐆᑦᑑᑎᒋᓗᒋᑦ ᐅᖃᕈᓐᓇᖅᑐᖓ. ᑕᐃᑰᓇ 

ᑎᒥᐅᔪᑎᒍᑦ ᐊᒥᓱᓂᒃ ᑲᑐᔾᔨᖃᑎᒌᑦᑐᒍᑦ, 

ᐆᑦᑑᑎᒋᓗᒍ ᑖᒃᑯᐊ ᒐᕙᒪᒃᑯᑦ, ᑐᓐᖓᕕᒃᑯᑦ ᐊᒻᒪᓗ 

ᒐᕙᒪᒃᑯᑦ ᐃᓗᐊᓂ ᐊᕕᑦᑐᖅᓯᒪᔪᑦ ᐊᒥᓱᐃᑦ  

ᐃᓚᒋᔭᐅᒥᒻᒪᑕ ᑕᕝᕙᓂ coalition-ᒥᑦ. ᐊᒻᒪᓗ 

ᑕᖅᑭᕆᕋᑖᓚᐅᖅᑕᑎᓐᓂ ᑲᑎᒪᓚᐅᕆᓪᓗᑎᒃ 

ᑕᐃᒃᑯᐊ ᑲᑐᔾᔨᖃᑎᒌᖑᔪᑦ ᑕᒫᓂ ᐃᖃᓗᓐᓂ, ᑖᓐᓇ 

ᐊᑕᐅᓯᖅ, ᐊᒻᒪᓗᑦᑕᐅᖅ ᐊᐃᑉᐸᖓ 

ᐆᑦᑐᑎᒋᔪᓐᓇᕐᒥᔭᕋ ᓄᓇᕗᑦ ᓯᓚᑖᓄᑦ ᑕᒪᒃᑯᐊ 

ᐊᕕᑦᑐᖅᓯᒪᔪᑦ jurisdiction, Provinces ᑲᓇᑕᐅᑉ 

ᒐᕙᒪᒃᑯᖏᑦ ᐊᖅᑯᑎᒋᓗᒋᑦ Federal Provincial 

Territorial ᑲᑎᒪᔨᐅᕕᒋᖃᑦᑕᖅᑐᒍᑦ 

ᐃᓚᐅᕝᕕᒋᖃᑦᑕᖅᑕᕗᑦ ᑕᐃᒃᑯᐊᑦᑕᐅᖅ 

ᐊᖅᑯᑎᒋᖃᑦᑕᕐᒥᔭᕗᑦ ᑲᓇᑕᓗᑦᑖᒥ 

ᐱᓕᕆᖃᑎᒌᒐᓱᐊᖅᑎᓪᓗᑕ ᐊᔾᔨᒌᓐᖏᑦᑐᓂᑦ. 

ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. 

ᒪᓕᒐᓕᐅᖅᑎᐅᖃᑎᒋᔭᒃᑲ ᐃᖅᑲᐃᑎᒃᓱᒪᓪᓗᓯ, 

ᐊᐱᖅᑯᓯᒃᓴᑉᓯᓐᓂ ᓇᓗᓇᐃᔭᐃᓕᕌᖓᔅᓯ 

ᓇᓪᓕᐊᓐᓂ ᒪᑉᐱᐊᓂᑦ ᐱᓕᕆᐊᒃᓴᓂᑦ 

ᐅᖃᓗᒻᒪᖔᔅᓯ. ᒥᓯᔅ ᐊᖕᓇᑲᖅ. 

 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᕝᕙᓂ ᑕᑯᒐᒪ ᐃᓄᓕᕆᔨᒃᑯᑦ ᖃᐅᔨᒋᐊᕐᓂᕐᖓᑕ 

ᓇᐅᒃᑯᑦ ᓴᖏᓂᖃᕐᒪᖔᑕ, ᓴᓐᖏᓐᓂᖃᕐᒪᖔᑕᓗ 

ᑮᓇᐅᔭᓕᕆᓂᒃᑯᑦ, ᐊᑐᐊᒐᓕᕆᓂᒃᑯᑦ, 

ᐊᓪᓚᕝᕕᓕᕆᓂᒃᑯᓪᓗ. ᑖᓐᓇ ᕿᒥᕐᕈᓂᓯ 

ᖃᓄᐃᓚᐅᖅᑲ? ᑭᓱᒥ ᖃᐅᔨᓚᐅᖅᑭᓯ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪᑦᓇᓪᓗᐊᕕᒃ. ᒥᔅ ᐅᒡᔪᒃ. 

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᓐᓇ ᓴᐃᒪᓐ ᐊᕙ ᑭᐅᔪᒪᒻᒪᒍ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪᑦᓇᓪᓗᐊᕕᒃ. ᒥᔅᑕ ᐊᕙ. 

 

ᐊᕙ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ ᑖᒃᑯᐊ 

ᐃᓄᓕᕆᔨᒃᑯᑦ ᐊᕐᕌᒍᓕᒫᓪᓗᐊᒥ ᐊᐅᓚᓕᖅᑎᓪᓗᒋᑦ, 

ᖃᐅᔨᕙᓪᓕᐊᖏᓐᓇᕋᑦᑕ ᓱᓕ ᓇᐅᒃᑯᑦ 

ᐋᖅᑭᑲᓐᓂᕆᐊᖃᖅᑐᒍᑦ, ᓇᐅᒃᑯᑦ 

ᓴᖏᑦᑎᒋᐊᒃᑲᓐᓂᕆᐊᖃᖅᑐᒍᑦ, ᓇᐅᒃᑯᑦ 

ᐱᓕᕆᒃᑲᓐᓂᕆᐊᖃᖅᑐᒍ, 

ᖃᐅᔨᕙᓪᓕᐊᖏᓐᓇᕋᑦᑎᒍ. 

ᐆᑦᑐᑎᒋᖑᐊᕐᓗᒍ ᑕᒃᑯᐊ ᐃᓄᓕᕆᔨᒃᑯᑦ 

ᓴᖅᑭᑕᐅᒻᒪᑕ ᓲᕐᓗ ᐊᑐᐊᒐᓕᕆᔨᖃᓚᐅᓐᖏᑦᑐᐃᑦ 

Policy & Planning ᐱᑕᖃᓚᐅᓐᖏᑦᑐᑦ. ᑕᐃᒃᑯᐊ 

ᓴᖅᑭᑕᐅᔭᕆᐊᖃᓚᐅᕐᒪᑕ ᐊᒻᒪᓗᑦᑕᐅᖅ ᑖᒃᑯᐊ 

ᑮᓇᐅᔭᓕᕆᔨᕗᑦ ᐊᒻᒪᓗᑦᑕᐅᖅ 

ᐃᖅᑲᓇᐃᔭᖅᑐᓕᕆᔨᕗᑦ Corporate Services 

ᐊᒥᒐᖅᓯᔪᒻᒪᕆᐅᓚᐅᕐᒪᑕ ᑖᒃᑯᐊᑦᑕᐅᖅ 

ᐃᑲᔪᖅᑕᐅᑲᓐᓂᕆᐊᖃᓚᐅᕐᒪᑕ. 

 

ᑭᓯᐊᓂᑦᑕᐅᖅ ᐊᓯᖏᑦ ᐱᐊᓂᖏᒻᒪᑕ ᐊᒻᒪᓗ 

ᒪᓕᒐᓕᐅᑏᑦ ᖃᐅᔨᒪᖅᑰᕐᒪᑕ ᐃᓚᖏᑦ 

ᐃᓄᓕᕆᔨᒃᑯᓐᓄᑦ ᑎᒍᒥᐊᖅᑕᐅᔭᕆᐊᖃᖅᑐᑦ ᓱᓕ 

ᐊᑕᖏᖅᑕᐅᓯᒪᓐᖏᒻᒪᑕ. ᐊᓯᑦᑎᓐᓄ 

Departmentᓄᑦ ᓱᓕ ᐃᓚᖏᑎᒍᑦ 

ᑭᒡᒐᖅᑐᖅᑕᐅᒐᑦᑕ, ᐱᔨᑦᑎᕋᖅᑕᐅᒐᑦᑕ. ᑕᒪᓐᓇ 

ᐱᔾᔪᑎᒋᓪᓗᒍ ᒥᓂᔅᑕ ᐅᖃᖅᑲᐅᒻᒪ 

ᒪᑐᐃᖅᓯᔾᔪᑎᒥᓄᒃ ᑕᒪᒃᑯᐊ 

ᐊᒃᓱᕈᑎᒋᔭᕆᐊᖃᕐᓂᐊᖅᑕᕗᑦ ᓱᓕ ᑕᕝᕙᓂ 

ᐊᕐᕌᒍᒋᔭᑦᑎᓐᓂ ᐱᓕᕆᒃᑲᓐᓂᕋᓱᐊᕐᓂᐊᖅᑕᕗᑦ, 

ᐋᖅᑭᑦᑎᐊᐸᓪᓕᐊᖏᓐᓇᖁᓪᓗᒍ ᑖᒃᑯᐊ 

ᐃᓄᓕᕆᔨᒃᑯᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐊᕙ. 

ᒥᓯᔅ ᐊᖕᓇᑲᖅ. 

 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᑦᑕᐅᖅ ᒥᓂᔅᑕ ᑭᐅᒐᕕᑦ. ᑕᐃᒪᑦᑕᐅᖅ 

ᖃᐅᔨᓴᕐᒥᒐᔅᓯᒎᖅ ᖃᐅᔨᒐᓱᑦᑐᓯ ᓈᒻᒪᒃᑲᓗᐊᕐᒪᖔᑕ 

ᐱᓕᕆᔾᔪᑎᑕᓯ ᑕᐃᒪ ᐱᓕᕆᐊᕆᓂᐊᕐᓂᕋᖅᓯᒪᔭᓯ 

ᐱᓕᕆᐊᕆᒍᓐᓇᕐᓂᐊᕐᓗᒋᑦ. 

 

ᑕᒪᓐᓇ ᖃᐅᔨᓴᕐᓂᓯᓕ ᖃᓄᐃᓕᖓᓕᖅᑲ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐅᒡᔪᒃ. 

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᓐᓇ ᑭᐅᑦᑎᐊᓂᐊᕐᒥᒻᒪᒍ, ᒥᔅᑕ ᐊᕙ ᑭᐅᓂᐊᕐᒪᒍ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐄ ᐊᑏ 

ᑭᐅᒍᓐᓇᑎᓐᖑᓱᑉᐸᕋ ᒥᔅᑕ ᐊᕙ. 



ᐱᖓᑦᓯᖅ, ᔫᓂ 4, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᕙ: ᖁᔭᓐᓇᒦᒃ ᐃᒃᓯᕙᐅᑖᖅ. 

ᐃᑲᔪᖅᑕᐅᑲᓐᓂᕆᐊᖃᖅᑐᐃᑦ ᑕᑯᓯᒪᓗᐊᓕᖅᑕᕗᑦ 

ᐅᓪᓗᒥ ᓲᕐᓗ ᓄᓇᓕᓐᓂ ᐃᖅᑲᓇᐃᔭᖅᑎᕗᑦ. 

ᐃᓄᓕᕆᔨᕗᑦ, ᐊᔪᖅᓴᖅᑐᓕᕆᔨᕗᑦ ᓄᓇᓕᓐᓂᑦ 

ᐊᑦᑐᐊᒻᒪᕆᑦᑐᐃ. ᑕᒪᒃᑯᐊ ᐃᑲᔪᒃᑲᓐᓂᕆᐊᖃᖅᑕᕗᑦ 

ᑕᕝᕙᓐᖓ ᐊᖏᔪᖅᑳᒃᑯᕕᓐᓂ ᐊᒻᒪᓗᑦᑕᐅᖅ Regional 

Centres ᖑᓂᕋᖅᑕᐅᔪᓂᑦ ᐃᑲᔪᒃᑲᓐᓂᕆᐊᖃᖅᑕᕗᑦ. 

ᐱᔾᔪᑎᒋᓪᓗᒍ ᐊᒥᓱᓂᒃ ᐃᖅᑲᓇᐃᔭᖅᑎᖃᐅᕋᑦᑕ 

ᐃᓂᓛᓂᖅᓯᒪᓐᖏᓐᓂᕗᑦ ᐱᔾᔪᑎᒋᓪᓗᒍ 

ᐃᑲᕐᕋᖅᓯᐅᑎᒍᑦ ᐊᑭᓕᓱᖅᑕᐅᔪᓂᒃ ᐊᒥᓱᐋᓗᓐᓂᒃ 

ᐃᖅᑲᓇᐃᔭᖅᑎᖃᕋᑦᑕ. ᑕᒪᓐᓇ ᐱᔾᔪᑎᒋᓪᓗᒍ ᑕᒪᒃᑯᐊ 

ᐃᑲᔪᒃᑲᓐᓂᕆᐊᖃᕋᑦᑎᒍ ᓄᓇᓕᓐᓂ 

ᐱᔨᑦᓯᕋᖅᑎᐅᕙᑦᑐᐃᑦ ᐃᖅᑲᓇᐃᔭᖅᑎᕗᓪᓗ. ᑕᐃᒃᑯᐊ 

ᑕᕝᕙ ᑕᑯᓐᓇᓗᐊᖅᑕᕗᑦ ᒫᓐᓇᐅᓂᖓᓂ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓯᔅ ᐊᖕᓇᑲᖅ.  

 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᑦᑕᐅᖅ ᑭᐅᒐᕕᑦ. ᑕᑯᒻᒥᒐᒪᑦᑕᐅᖅ ᑕᐃᒪ 

ᕿᒥᕐᕈᒻᒥᒐᔅᓯᑦᑕᐅᖅ ᒪᓕᒐᖏᓐᓂ 

ᓇᓗᓇᐃᖅᓯᒐᓱᐊᖅᑐᓯ ᓇᐅᒃᑯᑦ 

ᐋᖅᑭᒋᐊᕆᐊᖃᖅᑐᖃᕐᒪᖔᖅ. ᑭᓱᒥ 

ᓇᓗᓇᐃᖅᓯᓯᒪᕕᓯ ᓯᕗᓪᓕᐅᓗᒍ 

ᐋᖅᑭᒋᐊᖅᑕᐅᔭᕆᐊᓕᒻᒥᒃ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐅᒡᔪᖅ.  

 

ᐊᖓᔪᖅᑳᖅ ᔩᓂ ᐅᒡᔪᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᓐᓇ ᑭᐅᓂᐊᕐᒥᒻᒪᒍ ᒥᔅᑕ ᐊᕙᐅᑉ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᐊᕙ.  

 

ᐊᕙ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᐱᖁᔭᐃᑦ 

ᐱᖁᔭᓪᓚᑦᑖᑦ ᐃᓄᓕᕆᔨᒃᑯᑦ ᐊᑐᖅᑕᖏᑦ 

ᒪᓕᑦᑕᖏᓪᓗ ᑕᑯᓐᓇᖅᑕᐅᒋᐊᖁᔭᐅᓪᓗᑎᑦ 

ᖃᐅᔨᒋᐊᖅᑕᐅᑲᓐᓂᖁᔭᐅᓪᓗᑎᑦ ᑕᕝᕙᓂ ᒐᕙᒪᒃᑯᑦ 

ᐊᑐᕈᒪᓕᖅᑕᖏᓐᓂ ᑎᑎᕋᖅᓯᒪᔪᖅᑕᖃᕐᒪᑦ ᓯᕗᒻᒧᑦ 

ᐊᒡᓗᖅᑕ ᐃᓗᐊᓂ.  

 

ᓱᓕ ᐅᕙᒍᑦ ᐃᓄᓕᕆᔨᒃᑯᓪᓘᑕ 

ᐋᖅᑭᓯᓪᓚᑦᑖᓚᐅᓐᖏᑦᑐᒍᑦ ᓇᓪᓕᐊ 

ᓯᕗᓪᓕᖅᐹᖑᓗᒋᑦ ᐱᓕᕆᐊᕆᔭᕆᐊᖃᖅᐸᕗᑦ 

ᐱᓕᕆᐊᕆᔭᐅᔭᕆᐊᖃᖅᐸᑦ. ᑕᐃᒃᑯᐊ 

ᐋᖅᑭᓱᓚᐅᕐᓗᑎᒍᑦ ᐃᒻᒪᖃ ᑖᒃᑯᓄᖓ ᒐᕙᒪᒃᑯᓐᓄᑦ  

ᑐᓐᓂᖅᑯᑎᒋᔭᕆᐊᖃᓛᕋᑦᑎᒍᑦ ᐊᖏᖅᑕᐅᓇᓱᓪᓗᑕ 

ᐅᕝᕙᐅᑯᐊ ᓯᕗᓪᓕᖅᐸᐅᖁᔭᕗᑦ. 

 

ᐆᒃᑑᑎᒋᓐᖑᐊᕐᓗᒍ ᑎᒍᐊᖅᑐᓕᕆᓂᕐᒧᑦ ᐱᖁᔭᖅ. 

ᑕᒪᓐᓇ ᐅᖃᐅᓯᐅᔪᒻᒪᕆᐅᖃᑦᑕᓚᐅᕐᒪᑦ 

ᖃᓄᒃᑲᓐᓂᖅ ᐋᖅᑭᒋᐊᖃᕐᒪᖔᑦ 

ᕿᒥᕐᕈᔭᕆᐊᖃᖅᑕᕗᑦ ᐊᒻᒪᓗᑦᑕᐅᖅ ᐃᒻᒪᖃ 

ᐆᒃᑑᑎᒋᓗᒍ ᐅᖃᐅᓯᕆᔪᓐᓇᕐᒥᔭᕋ ᑕᒪᒃᑯᐊ 

ᓄᓇᖃᖅᑳᖅᑐᕕᓃᑦ ᐆᒃᑑᑎᒋᓗᒍᖃᐃ ᐃᓄᐃᑦ 

ᑎᒍᐊᕈᓯᖏᑦ ᒪᓕᓪᓗᒋᑦ ᐱᖁᔭᑦ 

ᕿᒥᕐᕈᐊᖅᑕᐅᑲᓐᓂᕆᐊᖃᖅᐹᑦ? 

ᖃᐅᔨᒋᐊᖅᑕᑲᓐᓂᕆᐊᖃᖅᐹᑦ? 

 

ᐊᒻᒪᓗ ᐊᔪᖅᓴᖅᑐᓕᕆᓂᕐᒧᑦ ᐃᑲᔪᕈᑕᐅᖃᑦᑕᖅᑐᑦ. 

ᑕᒪᒃᑯᐊ ᐊᔾᔨᒌᓐᖏᒻᒪᑕ ᐋᖅᑭᓱᕆᐊᖃᕐᓂᐊᖅᑕᕗᑦ 

ᐊᖏᖅᑕᐅᓇᓱᒋᐊᖃᓛᖅᖢᑕᓗ ᓇᓪᓕᐊᑦ 

ᓯᕗᓪᓕᐅᔭᕆᐊᖃᖅᐸᑦ ᑖᒃᑯᓇᓂ ᐱᖁᔭᓂ 

ᐊᑐᖅᑕᑎᓐᓂ ᓯᕗᓪᓕᖅᐸᖑᑎᑕᐅᔭᕆᐊᖃᖅᑐᐃᑦ. 

ᑕᒪᒃᑯᐊ ᑕᕝᕙ ᕿᒥᕐᕈᔪᒪᔭᕗᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐃᖅᑲᐃᑎᒋᐊᖅᐸᔅᓯ ᐅᖃᖃᑦᑕᕐᓗᓯ ᓇᓕᐊᓐᓂ 

ᒪᒃᐱᒐᕐᒥ ᐊᐱᖅᑯᑎᖃᕐᒪᖔᔅᓯ ᑕᕝᕙᓂ 

ᐱᓕᕆᐊᖑᒋᐊᓕᓐᓄᑦ ᐸᕐᓇᐅᑎᖏᓐᓂ. ᒥᓯᔅ 

ᐊᖕᓇᑲᖅ.  

 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒫᓐᓇᕈᓘᓚᐅᖅᑐᖅ ᑕᐃᒪ ᐱᓕᕆᓚᐅᕐᒥᒐᔅᓯ 

ᓇᓗᓇᐃᖅᓯᒐᓱᑦᑐᓯ ᓯᕗᓪᓕᐅᑎᑕᐅᔭᕆᐊᓕᓐᓂᒃ 

ᐃᓄᓕᕆᔨᒃᑯᓐᓄᓕᒫᖅ. ᑕᕝᕙᓂᓕ ᖃᓄᖅ 

ᖃᐅᔨᓐᓂᖅᑭᓯ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐅᒡᔪᖅ.  

 

ᐊᖓᔪᖅᑳᖅ ᔩᓂ ᐅᒡᔪᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᒃᑯᐊ ᐅᑭᐅᒥ ᖄᖏᖅᑐᒥ ᑖᒃᑯᐊ ᐊᑕᓂᐅᓂᖅᓴᐃᑦ 

ᑲᑎᒪᔩᑦ ᑲᑎᒪᖃᑎᖃᖅᑐᑦ ᑖᑉᑯᓂᖓ ᖃᓄᖅ 

ᑐᑭᖃᒻᒪᕆᓐᓂᐊᕆᐊᔅᓴᖅ ᐊᐅᓚᓐᓂᕆᒐᓱᐊᖅᑕᒃᑯᑦ 

ᑕᐅᑐᖅᑰᖅᑕᒃᑯᑦ ᓱᓇᓪᓗ ᓯᕗᓪᓖᑦᑑᔮᖃᖅᐸᑦ. 

ᐃᓄᓕᕆᔩᑦ ᐃᓄᓕᕆᔨᐅᔪᑦ ᐃᓕᑕᖅᓯᔪᒍᑦ ᑖᒻᓇ 

ᐱᕙᓪᓕᐊᖏᓐᓇᕐᓂᐊᕐᒪᑦ ᑕᕝᕙᓂ ᐅᑭᐅᒥ 

ᐃᕕᖅᑎᕙᓪᓕᐊᖏᓐᓇᓂᐊᕐᒪᑦ ᑕᐃᑯᖓ 

ᑎᑭᑉᐸᓪᓕᐊᑎᓪᓗᑕ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓯᔅ 

ᐊᖕᓇᑲᖅ.  

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᕝᕙᓂ ᐸᕐᓇᐅᑎᔅᓯᓐᓂ ᒪᒃᐱᒐᖓᓂ 11-ᖓᓂ 

ᐅᖃᖅᓯᒪᒻᒪᑦ ᑎᑎᕋᕆᐊᖓᐅᑎᓕᐅᕐᓗᓯ 

ᐃᓄᓕᕆᔨᒃᑯᑦ ᐊᐅᓪᓛᖅᑕᐅᓂᕆᒐᔭᖅᑕᖓᓄᑦ 

ᐸᕐᓇᐅᑎᓂ. ᑖᒃᑯᐊ ᖃᓄᖅ ᑐᑭᖃᕐᖓᑕ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪ’ᓇᓪᓗᐊᕕᒃ. ᒪᒃᐱᒐᕐᒥᑦ 

ᑕᐃᓯᔪᑯᓘᒐᕕᑦ, ᖁᔭᓐᓇᒦᒃ. ᒥᓯᔅ ᐅᒡᔪᖅ.  

 

ᐊᖓᔪᖅᑳᖅ ᔩᓂ ᐅᒡᔪᖅ: ᐅᑕᖅᑭᔪᓐᓇᖅᐱᑦ 

ᕿᓂᖅᑕᐅᒻᒪᑦ? ᖁᔭᓐᓇᒦᒃ.  

 

ᑖᒻᓇ ᐊᐱᖅᑯᑕᐅᔪᖅ. ᖃᓄᖅ ᑕᐅᑐᖅᑰᖅᐱᑎᒍᑦ 

ᑖᓐᓇ ᐃᓄᓕᕆᓂᐅᑉ ᒥᔅᓵ. ᑖᒃᑯᐊ ᐃᓱᒪᒋᔭᐅᔪᑦ 

ᓄᓇᕗᒻᐅᑕᓄᑦ ᐋᔩᖃᑎᒌᓐᓂᖅ ᖃᓄᖅᑖᒻᓇ 

ᑕᐅᑐᖅᑰᖅᑕᐅᕙ ᐃᓄᓕᕆᓂᐅᑉ ᒥᔅᓵ, ᑖᑉᑯᐊ 

ᐊᑐᐊᒐᕆᔭᐅᒻᒪᕆᑦᑐᑎ auditor general-ᑯᑦ 

ᐅᖃᐃᓯᕆᔭᐃᑕ ᒥᔅᓵᓄᑦ. ᑕᐃᑲᓂ 2011-ᒥ 

ᐃᒪᑦᓈᖅᑐᐃᒻᒪᑕ ᐃᓄᓕᕆᔨᒃᑯᓐᓂ, ᑖᒃᑯᐊ 

ᐃᓱᒪᒋᓇᓱᐊᖅᑕᒃᑯᑦ 

 

 ᐃᓄᓕᕆᔨᒃᑯᑦ ᑖᒃᑯᐊ ᓯᕗᒧᐊᒐᖃᖅᐸᓪᓕᐊᔪᑦ 

ᑖᑉᑯᐊ ᕼᐅᓇᒻᒪᕇᑦ ᐊᑐᖅᑕᐅᒻᒪᕆᓐᓂᐊᖅᐸᑦ ᑖᒻᓇ 

ᐃᓱᒪᒋᔭᐅᓗᐊᕆᓪᓗᓂ ᐱᖁᔭᖅ ᐊᓯᓐᖑᖅᑕᐅᒻᒪᑦ, 

ᓄᑕᕋᓕᕆᓂᐅᑉ ᒥᔅᓵᓄᑦ ᐱᖁᔭᖅ. ᑖᒻᓇᓗ 

ᐃᓱᒪᒋᔭᐅᓂᐊᕆᓪᓗᓂ ᑖᒃᑯᐊ ᑎᒥᓐᖑᖅᑐᑦ 

ᓄᑕᕋᓐᓄᐊᓄᓪᓗ ᐃᓅᓱᑦᑐᓄᓪᓗ ᑕᐃᓐᓇ Child 

and Youth Advocacy Representative. ᑕᕝᕙ 

ᑖᒃᑯᐊ ᐃᓱᒪᒋᔭᐅᔪᑦ ᑕᕝᕙᓂ ᐊᐱᖅᑯᑕᐅᔪᒥ. 

ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒪᑦᓇᓪᓗᐊᕕᒃ (ᑐᓵᔨᑎᒍᑦ) ᒥᔅ 

ᐊᖕᓇᑲᖅ. 

 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 

ᖁᔭᓇᒦᑦᑕᐅᖅ ᒥᓂᔅᑕ ᑭᐅᒻᒥᒻᒪᑦ ᑖᔅᓱᒥᖓ. ᒫᓐᓇ 

ᒪᑉᐱᒐᖅ 112-ᒧᐊᕈᒪᓪᓗᖓ ᐅᖃᐅᒥᖃᖅᑎᓪᓗᒍ 

ᒪᑭᒪᓂᕐᒧᑦ ᐊᑐᓕᖅᑎᑦᑎᓂᕐᒧᑦᐸᕐᓇᐅᑎ. 

ᐊᕐᕌᒍᓄᑦ ᑕᓪᓕᒪᓄᑦ ᐸᕐᓇᐅᑎᒋᓯᒪᔭᓯ, ᖃᓄᖅ 

ᓄᓇᕗᒻᒥᐅᑦ ᑕᐃᒃᑯᐊ 

ᐊᔪᖅᓴᓂᖅᐹᖑᖃᑕᐅᖃᑦᑕᕐᒪᑕ ᑳᖃᑦᑕᖅᑐᑎ 

ᓄᓇᕗᒻᒥ ᓂᕿᑖᕈᓐᓇᓗᐊᕋᑎ. ᖃᓄᕐᓕ 

ᓂᕿᑖᕈᑎᖃᓂᐊᖅᐸᑦ  ᑖᔅᓱᒥᖓ ᐸᕐᓇᐅᑎᒥᑦ 

ᐊᑐᕐᓗᑎ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒪᑦᓇᓪᓗᐊᕕᒃ. ᒥᓂᔅᑕ ᐅᒡᔪᒃ 

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ, ᐃᔅᓯᕙᐅᑖᖅ. 

ᐄ, ᑕᐃᑲᓂ ᑲᑎᒪᕼᐊᓐᓄᐊᕋᑦᑕ ᑲᖏᖅᖠᓂᕐᒥᑦ 

ᑖᒻᓇ ᑭᐅᓄᑦ ᑕᓪᓕᒪᓄᑦ ᐃᓗᐊᖅᕼᐊᐃᓇᕼᐅᐊᕋᑉᑕ 

ᐊᑐᒐᒃᓴᓂ ᐱᖁᔭᐅᑉ ᐃᓗᐊᓂ ᖃᓄᖅ ᑖᑉᑯᐊ 

ᐊᔪᖅᓴᖅᐸᓪᓛᖃᑦᑕᖅᑐᑦ ᐃᑲᔪᖅᑕᐅᒍᓐᓇᕆᐊᔅᓴᐃᑕ, 

ᕼᐅᓇ ᐱᔾᔪᑕᐅᕙᑦ. 

 

ᑖᒻᓇ ᑕᐃᑲᓂ ᑲᖏᖅᖠᓂᕐᒥ ᑲᑎᒪᓪᓗᑕ 

ᐃᓄᓐᖑᐃᓂᖅ ᓄᑕᕋᓐᓄᐊᕐᓂᑦ ᐸᒥᖅᓴᐃᑎᐊᕐᓂᖅ 

ᐃᓄᖃᕐᓄᑦ ᔫᓂ 2013-ᒥ ᑲᑎᒪᑎᓪᓗᑕ ᑕᒫᓂ 

ᐃᓱᒪᒋᔭᐅᓯᒪᒻᒪᑦ. ᑖᓐᓇᓗ 

ᓯᕗᒧᐊᖅᐸᓪᓕᐊᓇᓱᐊᓂᐊᖅᑐᑎᒍ ᐊᐱᔪᒪᓪᓗ 

ᖃᓄᒻᒪᕆ ᐃᑲᔪᒻᒪᕆᓐᓂᐊᖅᐱᑕ ᐊᔪᖅᓴᖃᑦᑕᖅᑐᓂ 

ᑖᑉᑯᓂᖓ ᑕᕝᕙᐅᕘᑕᕆᔪᖅ ᑖᒃᑯᓄᖓ 

ᐊᔪᖅᓴᒻᒪᕆᑦᑐᓄᑦ ᑕᕝᕙᑲᐅᑎᒋ ᐃᑲᔪᓚᐃᑦᑐᒍᑦ, 

ᓇᓗᓇᖏᑦᑐᖅ ᑖᓐᓇ. ᑭᓯᐊᓂ 

ᐃᑲᔪᖅᐸᓪᓕᐊᓂᖅᓴᒧᑦ ᓯᕗᓂᔅᓴᒧᑦ ᐊᔪᖅᓴᖅᑐᓄᑦ 

ᐱᔾᔪᑕᐅᖃᑦᑕᖅᑐᓂ ᐃᓕᑕᖅᓯᕙᓪᓕᐊᒐᑉᑕ 

ᑲᑎᑦᑎᕙᓪᓕᐊᒐᑦᑕ ᑖᒻᓇᓗ ᐃᓄᖑᐃᓂᖅ 

ᐊᑐᖅᑕᐅᔫᒥᓕᓐᖢᓂ ᖃᓄᖅ ᐱᖁᔭᐅᑉ ᐃᓗᐊᓄᑦ 

ᐊᑐᖅᑕᐅᓂᐊᕿᐊᓵᖅ ᒐᕙᒪᒃᑯᓐᓂ 

ᐃᓪᓗᖃᖅᑎᑕᐅᓇᓱᐊᕐᒪᑦ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒪᑦᓇᓪᓗᐊᕕᒃ. ᐊᑎᖁᑎᒻᓂ 

ᒪᓕᖢᖓ. ᒥᔅᑕ ᐃᓄᒃ. 

 

ᐃᓄᒃ: ᖁᔭᓐᓇᒦᒃ, ᐃᔅᓯᕙᐅᑖᖅ. ᑕᕝᕙᓂ, D-4-

ᒦᖅᑰᕋᑦᑕ ᖃᓪᓗᓇᐅᔨᖓᔪᓂᑦ. ᐅᓇ 

ᐅᓄᖅᑐᒻᒪᕆᐊᓗᓐᓂᑦ ᐃᓗᓕᖃᕈᓐᓇᕐᒪᑦ. 

ᓯᕗᓪᓕᖅᐹᒥ ᑕᕝᕙᓂ ᐅᖃᖅᓯᒪᔭᔅᓯᓐᓂ 109  

ᐅᖃᖃᓯᐅᔾᔨᓯᒪᒻᒪᑦ ᐃᓄᐃᒡᒎᑦ ᐃᓅᓯᕐᒧᑦ 

ᐅᑉᐱᕆᔭᖏᑦ ᑐᓐᖓᕕᒋᔭᐅᓗᑎᒃ. 

 

ᒥᓂᔅᑕ ᐅᖃᐅᑎᑲᐃᓐᓇᓚᐅᓐᖏᖓ ᖃᓄᖅ ᑖᓐᓇ 

ᐊᑐᖅᑕᐅᕙ ᐱᓕᕆᕝᕕᓐᓂᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ, ᒥᔅᑕ ᐃᓄᒃ. ᒥᓂᔅᑕ 

ᐅᒡᔪᒃ. 

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐄ, ᑖᓐᓇ ᑐᑭᕼᐃᔪᒪᒻᒪᑦ ᒪᓕᒐᓕᐅᖅᑎ ᖃᓄᖅ 

ᐃᓄᐃᑦ ᐃᓕᖅᑯᕼᐃᐊ ᐊᑐᖅᑕᐅᔮᒃᕼᐋ 

ᐃᓄᓕᕆᓂᐅᑉ ᒥᒃᕼᐋᓄᑦ. ᑕᐃᒪ ᐅᖄᓪᓚᖃᑦᑕᕋᒪ 

ᑕᒪᓐᓇ ᕼᐅᓐᓂᖏᑦᑐᖅ, ᑕᐃᓐᓇ ᐱᖁᔭᖅ 

ᓄᑖᓐᖑᖅᑎᑕᐅᑎᓪᓗᒍ ᑖᓐᓇ ᐃᓄᐃᑦ 

ᐃᓕᖅᑯᕼᐃᐊ ᐊᕐᕕᓂᓖᑦ ᐃᓕᕼᐊᐅᑕᐅᓇᕼᐅᐊᑦ 

ᒪᓕᑦᑕᐅᓇᕼᐅᐊᑦ ᑕᕝᕗᖓ ᐃᓚᓕᐅᔾᔭᐅᓂᐊᖅᑐᓂ 

ᐃᓄᓕᕆᔨᓐᖑᖅᐸᓪᓕᐊᔪᓄᑦ, 

ᐃᓕᕼᐊᖅᐅᑕᐅᔪᒃᕼᐊᓄᑦ. ᑕᐃᒃᑯᐊ ᐊᕐᕕᓂᓕᐅᔪᑦ 

ᐃᓅᖃᑎᒌᑦᑎᐊᕐᓂᖅ, ᑐᓐᖓᓇᕐᓂᖅ, ᐱᔨᑦᓯᕐᓂᖅ, 

ᐋᔩᖃᑎᒌᓐᓂᑦ, ᐱᓕᕆᖃᑎᒌᓐᓂᖅ ᑖᒃᑯᐊ 2013-ᒥ 

ᒪᓕᒐᓕᐅᖅᑎᐅᓪᓗᑕ ᖄᖏᖅᑕᒃᑯᑦ, ᐊᖏᖅᑕᒃᑯᑦ 

ᐱᖁᔭᓐᖑᖃᑕᐅᓚᐅᖅᑐᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ, ᒥᔅ ᐅᒡᔪᒃ. ᒥᔅᑕ ᐃᓄᒃ.  

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ 

ᐅᖃᐅᓯᕆᕋᑖᖅᑕᖏᑦ ᖃᐅᔨᒪᔭᐃᓐᓇᑦᑎᐊᕗᑦ ᐃᓄᐃᑦ 

ᐅᑉᐱᕆᔭᕆᒻᒪᒋᑦ, ᐱᒃᑯᒋᔭᐃᓐᓇᕆᒋᓪᓗᑎᒍᓗ, ᑭᓯᐊᓂ 

ᐊᑐᖅᑕᐅᓪᓚᑦᑖᕐᒪᖔᑕ ᓄᓇᓕᓐᓄᑦ ᖃᐅᔨᒪᓐᖏᑦᑐᖓ. 

ᐅᓄᖅᑐᐃᖅᑐᒻᒪᕆᐊᓗᑦᑐᑕ ᑖᒃᑯᓂᖓ 

ᐅᑉᐱᕆᖃᑦᑕᕐᓂᑦ ᑐᓐᖓᕕᒋᓂᕋᖅᑕᖅᓯᓐᓂᓪᓗ 

ᐊᑭᕋᖅᑐᓪᓚᕆᖅᑰᔨᔪᓂᑦ ᐃᓕᖅᑯᓯᖃᓲᖑᒻᒪᑕ 

ᐱᓂᐊᕐᓂᕆᔭᓯ. ᐃᓗᐊᓐᖏᓕᐅᖅᑐᖃᓕᕌᖓᑦ, ᓲᕐᓗ 

ᐃᓐᓇᒻᒪᕇᑦ ᐅᓄᖅᑐᒻᒪᕆᐊᓗᐃᑦ ᐅᖃᖃᑦᑕᖅᑐᑦ 

ᐃᓚᔮᕇᒡᒎᖅ ᐊᕕᑎᖅᑕᐅᓚᐅᖅᑕᖅᐳᑦ ᑖᒃᑯᓄᖓ 

ᐃᑲᔪᕋᓱᐊᖅᑎᐅᔪᓄᑦ. ᑕᒪᓐᓇᖃᐃ ᖃᓄᖅ 

ᑕᑯᓇᑦᑕᐅᑎᒃᑲᓐᓂᕋᓱᓚᐅᓐᖏᓵᖅᐱᓯᐅᒃ ᐅᕝᕙᓘᓐᓃᑦ 

ᐅᖃᐅᓯᑐᐃᓐᓇᐅᒻᒪᑦ ᑕᒪᓐᓇ ᑐᓐᖓᕕᖃᓐᖏᑦᑐᖅ? 

ᖃᓄᕐᓕ ᑕᒪᓐᓇ ᑐᓴᖃᑦᑕᖅᑕᕗᑦ 

ᐊᐅᓚᔾᔭᒋᐊᕈᑎᒋᓚᐅᖅᓯᒪᔾᔮᓐᖏᓚᓯᐅᒃ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᓄᒃ. ᒥᓂᔅᑕ 

ᐅᒡᔪᒃ.  

ᐊᖓᔪᖅᑳᖅ ᔩᓂ ᐅᒡᔪᒃ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᓪᓗ ᑖᓐᓇ ᑖᒃᑯᓂᖓ 

ᐃᓄᐃᑦ ᐃᓕᖅᑯᕼᐃᖏᓐᓂᑦ ᖄᖏᖅᑕᐅᔪᕕᓂᕐᓂᑦ 

ᐱᖁᔭᓂᑦ ᒪᓕᒐᓕᐅᖅᑎᐅᖃᑕᐅᑎᓪᓗᑕ, 

ᐃᓚᐅᓪᓗᓂᓗ. ᐄ, ᐃᓄᓕᕆᔩᑦ, ᓄᑕᕋᓕᕆᔩᑦ 

ᐱᖁᔭᕐᒥᑦᑕᐅᖅ ᐊᑐᐊᒐᖃᕐᒪᑕ ᑖᒃᑯᐊᑦᑕᐅᖅ 

ᒪᓕᑦᑕᐅᑦᑎᐊᕆᐊᖃᖅᑐᑎᒃ, ᑖᒃᑯᐊᑦᑕᐅᖅ ᐱᖁᔭᐅᑉ 

ᐃᓗᐊᓃᖃᕼᐃᐅᑎᒻᒪᑕ ᐃᓄᐃᑦ 

ᐱᒻᒪᕆᐅᒋᖁᑎᒋᔭᐅᔪᑦ, ᑕᐃᒪ 

ᐊᑐᐊᖅᑕᐅᑦᑎᐊᕆᐊᖃᕐᓂᐊᖅᑐᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ, ᒥᔅ ᐅᒡᔪᒃ. ᒥᔅᑕ ᐃᓄᒃ.  

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᕝᕙᐃᓛᒃ 

ᐊᐱᖅᓲᑎᒋᕙᕋ ᒥᓂᔅᑖ, ᐃᓚᐅᓚᐅᕋᒪ, 

ᐅᑉᐱᕈᓱᖃᑕᐅᓚᐅᕋᒪᓗ ᑖᒃᑯᐊ 

ᐊᑐᖅᑕᐅᓕᕐᓂᐊᕋᓱᒋᓪᓗᒋᑦ. ᐃᓚᐅᓚᐅᕋᓗᐊᕋᒪ, 

ᐅᑉᐱᕈᓱᓕᓚᐅᕋᓗᐊᕋᒪᓗ 

ᐊᑐᖅᑕᐅᓂᐊᕋᓱᒋᓕᖅᑐᒋᑦ ᐱᖁᔭᐅᑉ ᐃᓗᐊᓃᒻᒪᑕ, 

ᐊᑐᖅᑕᐅᓐᖏᑦᑎᐊᒻᒪᕆᖃᑦᑕᖅᑐᑎᓪᓗ ᐅᓪᓗᒥ. 

ᑕᒪᔾᔭ ᐊᐱᖅᓲᑎᒋᔾᔪᑎᒋᕙᕋ.  

 

ᖃᓄᕐᓕ ᑖᒃᑯᐊ ᐃᓄᓕᕆᔨᒃᑯᑦ ᐃᖅᑲᓇᐃᔭᖅᑎᖏᑦ 

ᑖᔅᓱᒥᖓ ᒪᓕᒐᕐᒥᑦ ᖃᓄᐃᓕᐅᖅᐱᓯᐅᒃ ᐅᑯᐊ 

ᒪᓕᒐᐃᑦ, ᓲᕐᓗ ᐃᓄᐃᑦ ᐅᑉᐱᕆᔭᖏᑦ 

ᐊᑐᓚᐅᖅᓯᐅᒃ, ᖃᓄᐃᓕᐅᖅᑐᓯ ᑕᐃᒪ 

ᑎᓕᐅᖅᑐᐃᖃᑦᑕᖅᐱᓯ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ, ᒥᔅᑕ ᐃᓄᒃ.  

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ ᐃᒃᓯᕙᐅᑖᖅ. 

ᖃᓄᐃᓗᒻᒪᕆᑦᑎᓗᒋᑦ  ᐲ ᐅᖃᓪᓚᓐᓂᖅ ᐊᔪᖅᑐᖓ 

ᑭᓯᐊᓂ ᐃᓕᕼᐊᐅᑕᐅᓂᐊᖅᑎᓪᓗᒍ ᑖᒃᑯᐅᐊ 

ᐱᖁᔭᐃᑦ ᖃᖏᖅᑕᐅᕼᐊᖃᒻᒥᐅᒋᐊᒻᒪᑕ ᑕᐃᒪᓐᓇ 

ᐅᖃᐅᑎᔪᓐᓇᖅᑕᕋ. ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪᑦᓇ’ᓗᐊᕕᒃ. ᒥᔅᑕ ᐃᓄᒃ. 

 

ᐃᓄᒃ: ᖁᔭᓐᓇᒦᒃ ᐃᒃᓯᕙᐅᑖᖅ. ᐃᒪᓐᓇᖃᐃ 

ᐊᐱᒋᒍᒪ ᐃᒃᓯᕙᐅᑖᖅ ᐃᓄᓕᕆᔨᒃᑯᑦ 

ᐃᖅᑲᓇᐃᔭᖅᑎᖏᑦ ᐃᓄᓕᕆᔨᒻᒪᕇᑦ 

ᐊᑦᓱᕈᓐᓇᖅᑐᒻᒪᕆᐊᓗᒃᓂᒃ ᐱᓕᐊᑦᓴᖃᒻᒪᑕ 

ᐊᑦᓱᒻᒪᕆᐊᓗᒃᓗ ᐃᓄᖕᓄᑦ ᐊᑦᑐᐊᔪᓂᒃ  



ᐱᖓᑦᓯᖅ, ᔫᓂ 4, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐱᓕᕆᐊᑦᓴᖃᒻᒪᑕ. ᑖᒃᑯᐊ ᐃᓄᐃᑦ ᐅᒃᐱᕆᔭᖏᓐ 

ᐊᑐᖅᑕᐅᖁᒐᑦᑎᒍ ᐊᑐᖅᑕᐅᖁᓪᓗᓯᐅᒃᓗ 

ᐱᓕᕆᕕᒃᓯᓐᓂ ᐃᓚᕚᕇᓄᑦ ᐱᓕᕆᕕᒃᓯᓐᓂ 

ᐃᓄᓕᕆᔨᒃᑯᓐᓂᑦ ᐊᑐᖅᑕᐅᖁᓪᓗᓯᐅᒃ. ᖃᓄᖅ 

ᐃᖅᑲᓇᐃᔭᕐᒃᑎᓯ ᐃᓕᓐᓂᐊᖅᑎᑕᐅᖃᑦᑕᖅᐸᑦ 

ᑕᒪᒃᑯᓂᖓ ᐊᑐᕈᓐᓇᓂᕐᒥᑦ. ᖁᔭᓐᓇᒦᒃ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪᑦᓇ’ᓗᐊᕕᒃ. ᒥᓂᔅᑕ ᒥᔅ ᐅᒡᔪᒃ. 

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ ᐃᒃᓯᕙᐅᑖᖅ. 

ᐃᓄᓕᕆᔩᑦ ᑕᖃᒃᑯᐊ ᓈᓚᒻᒪᑕ ᐲ ᐃᓄᓕᕆᓂᕐᒥᑦ 

ᐊᑐᖃᑦᑕᖅᑐᖅ ᐱᖁᔭᖅ ᐊᑐᐊᒐᖅ ᒪᓕᒃᓱᒍ 

ᐊᑦᓯᒌᖏᒻᒪᕆᒻᒪᑕ ᑖᒃᑯᐊ ᐊᑐᐊᒐᐃᑦ ᐊᒥᓱᓂᒃ 

ᐋᓕᕐᕼᐃᓐᓂᒃ ᐊᑐᕈᓐᓇᑐᒍᑦ ᐃᓄᐃᑦ ᐃᓕᖅᑯᓯᑎᒍᑦ 

ᐃᓄᓕᕆᓂᐅᑉ ᒥᒃᓵᓄᑦ ᐲ ᐃᑲᔪᖅᑎᒃᓴᓂᑦᓗ 

ᑐᐱᓱᕈᓐᓇᖅᓱᑕ ᐃᓄᓕᕆᓂᐅᑉ ᒥᒃᓵᓐᓄᓐ ᐲ 

ᑕᐃᒪᓐᓇ ᑭᓯᐊᓂ ᑭᐅᔪᓐᓇᖅᑕᕋ 

ᐊᓪᓕᖅᑭᐸᓚᓗᓐᓂᒃ ᐊᑐᕈᓐᓇᕋᑉᑕ ᐃᓄᓕᕆᓂᐅᑉ 

ᒥᑦᓵᓐᓄᓐ ᐃᓄᐃᑦ ᐃᓕᖅᑯᕼᐃ ᐲ 

ᖃᐅᔨᒪᑦᓯᐊᖅᑕᒃᑯᑦ ᐃᓚᐃᑎᒍᑦ ᐊᖑᒻᒪᑎᔪᒍᑦ 

ᑭᓯᐊᓂ ᐱᖁᔭᖅᑕᐅᖕ ᒪᓕᒋᐊᖃᑦᑕᖅᐳᓐ ᑖᓐᓇ 

ᖃᐅᔨᒪᔭᐅᑦᓯᐊᑐᖅ. ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪᑦᓇ’ᓗᐊᕕᒃ ᒥᔅᑕ ᐃᓄᒃ. 

 

ᐃᓄᒃ: ᖁᔭᓐᓇᒦᒃ ᐃᒃᓯᕙᐅᑖᖅ. ᑖᒃᑯᓂᖓ ᓱᓕ 

ᐱᖁᔭᒃᓴᓕᕆᓂᓐᓂ ᐅᓇ ᔩ 4ᒥᒃᑲᑦᑕ 

ᒪᑉᐱᖅᑐᕋᒪᕆᒻᒥᒃ ᐅᖃᐅᓯᖃᖏᒃᑲᓗᐊᖅᑎᓪᓗᖓ 

ᐊᐱᕆᔪᓐᓇᖅᑎᒃᑯᕕᓐᖓ ᐃᒃᓯᕙᐅᑖᖅ. ᑕᐃᑦᓱᒪᓂ 

ᒫᑦᓯ 2013-ᒥ ᒫᓂᖃᑕᐅᑎᓪᓗᑎᑦ 

ᒪᓕᒐᓕᐅᕐᑦᑎᑐᐃᓐᓇᐅᓗᑎᑦ ᐃᓱᒪᖃᓚᐅᖅᓯᒪᒐᕕᑦ 

ᑖᓐᓇ ᖃᓄᖏᓐᓇ ᐃᓄᒃᑎᓲᖓᖅᑲᐅᕚ ᐃᓚᒌᑦ 

ᐱᑦᓯᐊᖃᑦᑕᐅᑎᑐᖏᑦᑐᓄᑦ ᑐᑭᓯᒋᐊᕈᑎ ᐱᖁᔭᖅ 

ᐅᖃᓚᐅᖅᓯᒪᒐᕕᑦ ᑖᓐᓇᒎᖅ 

ᐊᖏᕐᕋᖃᕈᓐᓂᖅᐸᓪᓕᐊᔪᓄᑦ 

ᐱᕙᓪᓕᐅᑕᐅᑦᓯᐊᒪᕆᖅᑰᒻᒪᓐ ᓄᓇᕘᑉ ᐃᓗᐊᓂ. 

ᒫᖃᑕᐅᓪᓗᑎᑦ ᑕᐃᑦᓱᒪᓂ ᐅᖃᓚᐅᖅᓯᒪᒐᕕᑦ. ᑖᓐᓇ 

ᓱᓕ ᐅᖃᐅᓯᕆᓚᐅᖅᓯᒪᔭᐃᑦ ᐅᒃᐱᕆᕕᐅᒃ. 

ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᒥᔅ ᐅᒡᔪᒃ.  

 

ᐊᖓᔪᖅᑳᖅ ᐅᒡᔪᒃ: ᖁᔭᓐᓇᒦᒃ ᐃᒃᓯᕙᐅᑖᖅ.  

ᑖᓐᓇ ᑭᐅᓂᐊᖏᑦᑕᕋ. ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪᑦᓇ’ᓗᐊᕕᒃ ᒥᔅᑕ ᐃᓄᒃ. 

 

ᐃᓄᒃ: ᖁᔭᓐᓇᒦᒃ ᐃᒃᓯᕙᐅᑖᖅ. ᐃᑯᖓ ᑕᑦᕙᓂ 

ᑕᑦᕙᓃᖃᑕᐅᒻᒥᒻᒪᓐ ᐊᔪᖅᓴᓗᐊᖅᑕᐃᓕᒪᓂᕐᒧᑦ 

ᐊᒻᒪᓗ ᐊᖏᕐᕋᖃᖏᓂᕐᒧᑦ ᑕᐃᒃᑯᐊ 

ᓴᖅᑭᕋᑖᓚᐅᖅᑐᑦ ᐃᑦᐸᓴᓗᑭᐊᖏᒃᑯᐊ ᐅᖓᓕᐊᓂ 

ᓴᖅᑭᓚᐅᖅᐸᑦ ᖃᐅᔨᓴᐅᑎᒥᓃᑦ 

ᑐᑭᓯᒋᐊᒃᑲᓐᓂᕈᒪᓪᓗᒋᑦ ᑐᑭᓯᑦᓯᐊᓚᐅᓐᓂᖏᒃᑯᒪ 

ᑕᐃᒃᑯᐊ ᐅᖃᖅᓯᒪᔪᖃᐅᒻᒪᑕ ᑕᒪᓐᓇ 

ᐊᖏᕐᕋᖃᖏᓐᓂᐊᓗᒃ ᐃᓗᐊᖏᓕᐅᕈᑎᐊᓗᒃᒪᑦ 

ᓄᓇᕘᑦᒥ ᑲᖏᕐᖠᓂᕐᒥᑑᖏᑦᑐᖅ 

ᐃᖃᓗᖕᓂᑑᖏᑦᑐᖅ ᐃᖃᓗᒃᑑᓯᐊᒥᑑᖏᑦᑐᖅ ᒪᒃᑯᐊ 

ᑕᑦᕙᓂ ᒪᓕᒐᓕᐅᕋᓱᓐᓂᐊᕐᒃᑐᓂ 

ᐊᖅᑭᓱᐃᓇᓱᓐᓂᐊᖅᑎᓪᓗᓯ ᓄᓇᓕᒃᑎᒍᑦᓕ 

ᒥᑭᓐᓂᖅᓴᐅᔪᑎᒍᑦ ᐃᓚᐅᑎᑕᐅᔾᔮᖏᓐᓂᕕᑖ. 

ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓗᐊᕕᒃ. ᒥᓂᔅᑕ ᐅᒡᔪᖅ.  

 

ᐊᖓᔪᖅᑳᖅ ᔩᓂ ᐅᒡᔪᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᒻᓇ ᒪᓕᒐᓕᐅᖅᑎᐅᑉ ᐊᐱᖅᑯᑎᒋᔮ 

ᐃᒃᐸᔅᓵᓂᖑᖅᑐᖅ ᐊᐱᖅᑯᑎᒋᕿᑦᑕᒋᒻᒪᒍ 

ᑕᐃᒃᑯᓇᖓ ᐱᖓᓱᓄᑦ ᓄᓇᓕᓐᓄᑦ ᓴᓇᔨᒃᑯᑦ 

ᑖᒃᑯᐊ ᐊᔪᖅᓴᖅᑕᐃᓕᒪᓂᐅᑉ ᒥᔅᓵᓄᑦ 

ᑕᐃᑯᓐᖓᐅᔪᑦ ᑐᑭᓯᒋᐊᖅᑐᑎᑦ ᑕᐃᒃᑯᓂᖓ 

ᑐᖅᑲᖅᑕᕐᕕᐅᔪᓂ. ᑖᒃᑯᐊ ᖃᐅᔨᔭᐅᔪᑦ ᑕᐃᑯᖓ 

ᐅᑎᖅᑎᑕᐅᓵᕐᓂᐊᕐᒪᑕ ᑲᑎᒪᑦᑕᐅᖃᑦᑕᕐᓗᑎᑦ 

ᐃᓄᐃᑦ ᑎᒥᖁᑕᐃᓐᓄᑦ ᕼᐋᒻᓚᓄᓪᓗ 

ᖃᓄᖅᑑᖅᐹᓪᓕᕈᓐᓇᕆᐊᔅᓴᐃᑕ 

ᑐᑭᓯᕕᐅᕚᓪᓕᕐᓗᑎᑦ. ᓄᓇᕗᒥᐅᑕᕐᒧᑦ ᑕᒪᐃᓐᓄᑦ 

ᑐᕌᖓᒻᒪᑕ ᐃᓚᐃᓐᓇᖅᓯᐅᕐᓇᖏᑦᑐᖅᐸᓗᑦᑐᑦ 

ᑕᐃᒪᓐᓇ ᑭᐅᔪᓐᓇᖅᑕᕋ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓗᐊᕕᒃ. ᒥᔅᑕ ᐃᓄᒃ.  

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᕆᔾᔪᑎᒋᕙᕋ 

ᑖᓐᓇ ᐊᐱᖅᑯᑎᒋᒐᒃᑯ ᒥᓂᔅᑕ ᑭᐅᓚᐅᕋᓗᐊᕋᕕᑦ 

ᖃᐅᔨᒪᓐᖏᑦᑐᑎᒡᒎᖅ ᐃᒪᓐᓇ ᑭᐅᓚᐅᕋᕕᓐᖓ. 

ᑕᐃᒪᓐᓇ ᐊᐱᖅᑯᑎᕆᒋᒃᑲᓐᓂᖅᐸᕋ ᑕᐃᔅᓱᒪᓂ 

ᓇᓗᓂᕋᓚᐅᕋᕕᑦ. ᑐᑭᓯᕗᖔ ᑖᒃᑯᐊ 

ᐱᖓᓱᐃᓐᓇᐃᑦ ᓄᓇᓖᑦ ᖃᐅᔨᒪᔾᔪᑎᒋᓂᐊᓕᖅᑕᓯ 

ᑐᓐᖓᕕᒋᓂᐊᓕᖅᑕᓯᓗ ᓄᓇᓖᑦ 23-ᓪᓗᑭᐊᖅ  

ᐊᑑᑎᖃᓐᖏᑎᓪᓗᒋᑦ 

ᐊᖏᕐᕋᖃᓐᖏᑦᑐᖃᖅᖤᕋᓗᐊᕐᓂᖅᐸᑕ 

ᖃᐅᔨᒋᐊᔾᔮᔪᓐᓃᖅᑕᓯ ᑖᒃᑯᐊ ᓄᓇᓖᑦ ᑕᕝᕙ 

ᖃᐅᔨᕕᒋᓂᐊᓕᕋᔅᓯᐅᒃ? ᑕᐃᒪᓐᓇ 

ᑐᑭᓯᑦᑎᐊᖅᐳᖓ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᐅᒡᔪᖅ.  

 

ᐊᖓᔪᖅᑳᖅ ᔩᓂ ᐅᒡᔪᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐄᕿᑦ.  

 

ᐃᒃᓯᕙᐅᑕᖅ: ᒪ’ᓇᓗᐊᕕᒃ. ᒥᔅᑕ ᐃᓄᒃ.  

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᓄᕐᓕ 

ᑐᑭᓯᓂᐊᖅᐳᖓ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᐅᒡᔪᖅ.  

 

ᐊᖓᔪᖅᑳᖅ ᔩᓂ ᐅᒡᔪᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᒻᓇ ᐃᒃᐸᔅᓵᓐᓂ ᐅᖃᐅᓯᕆᔭᕋ 

ᓯᕗᓪᓖᔾᔪᒥ ᓈᓴᐃᔾᔪᑕᐅᒻᒪᑦ ᓯᓪᓗᐊᕐᓃᖃᑦᑕᖅᑐᓂᒃ 

ᑐᑭᖅᐸᓕᓐᓃᑦᑐᓂᒃ. ᑖᒃᑯᐊ ᓈᓴᐅᑎᑦ 

ᖃᐅᔨᒪᔭᐅᕙᓕᕐᒪᑕ ᑕᕝᕙᓂ ᓄᓇᓕᑕᕆᓐᓂ 

ᑐᖅᑲᖅᑕᕐᕕᐅᔪᓂ. ᑕᐃᒃᑯᖓ 

ᐆᑎᓯᐊᕐᓂᐊᖅᑐᒋᓪᓗᒍ ᐅᖄᓪᓚᖃᑦᑕᖅᑐᖓ. ᑖᒃᑯᐊ 

ᕼᐊᒻᒪᓚᐅᔪᑦ ᑐᑭᓯᕕᐅᓂᐊᕐᒪᑕ ᓈᓴᐅᑎᑦ 

ᖃᓄᖅᑑᕆᐊᕐᓂᐊᕆᐊᖏᑕ ᐃᓄᐃᓪᓗ ᑎᒥᖁᑏᑦ 

ᑕᐃᒪᓐᓇ ᐃᓚᐅᓗᑎᑦ. ᑕᐃᒪᓐᓇᐃᓐᓇᓱᐊᖅᑐᒍᑦ. 

ᑖᒻᓇ ᑭᖑᓪᓖᔾᔫᖏᑦᑐᖅ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᐃᓄᒃ.  

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕ 

ᓄᓇᓕᓪᓚᕇᒡᒎᖅ ᑖᒃᑯᐊ ᖃᐅᔨᓴᖅᑕᐅᓂᐊᕐᒪᑕ. 

ᒥᑦᑎᒪᑕᓕᒻᒥᐅᑎᒍᓪᓕ ᐊᕐᕕᐊᒥᐅᑎᒍᓪᓘᓐᓃᑦ 

ᐃᒃᐱᐊᕐᔪᒻᒥᐅᑎᒍᓪᓘᓐᓃᑦ ᑭᓐᖓᕐᒥᐅᑎᒍᓪᓘᓐᓃᑦ 

ᓇᐅᔮᕐᒥᐅᑎᒍᓪᓘᓐᓃᑦ, ᓄᓇᓕᓪᓚᕆᐅᓐᖏᓐᓇᑦᑕᓕ 

ᖃᐅᔨᓴᖅᑕᐅᖃᓯᐅᔾᔭᐅᔮᓐᖏᓚᒍᑦ? ᑕᐃᒫᒃ 

ᑐᑭᓯᕗᖔ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᐅᒡᔪᖅ.  

 

ᐊᖓᔪᖅᑳᖅ ᔩᓂ ᐅᒡᔪᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐄ, ᑕᐃᒃᑯᐊ ᑕᐅᒃᑯᓄᖓ ᐅᑎᕈᑦᑕ  

ᓄᓇᓕᓐᓄᑦ ᓯᐊᒻᒪᐸᓪᓕᐊᓂᐊᕐᒪᑦ. ᑕᐃᒪᓐᓇ 

ᐅᖃᐅᑎᔪᓐᓇᖅᑕᕋ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᐃᓄᒃ.  

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᓄᖅ ᐅᖃᐅᓯᖅ 

ᑐᑭᖃᖅᐸ ᓯᐊᒻᒪᐸᓪᓕᐊᓂᐊᕐᒪᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓗᐊᕕᒃ. ᒥᓂᔅᑕ ᐅᒡᔪᖅ.  

 

ᐊᖓᔪᖅᑳᖅ ᔩᓂ ᐅᒡᔪᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᓪᓗ ᑐᓄᓂᐅᑉ 

ᒪᓕᒐᓕᐅᖅᑎᐊ ᑖᑉᓱᒥᖓ 

ᑭᒡᓕᖓᓅᖓᒪᕆᑦᑎᐊᕐᓗᒍ ᑐᑭᓯᔪᒪᒻᒪᑦ. ᑖᒃᑯᐊ 

ᐱᖓᓱᑦ ᓄᓇᓖᑦ ᑐᖅᑲᖅᑕᕐᕕᐅᔪᑦ 

ᐅᑎᕐᕕᒋᓂᐊᕋᑉᑎᒍ ᑕᒪᕐᒥᓪᓗ ᓄᓇᓕᐅᔪᓄᑦ 

ᑐᑭᓯᑎᑦᑎᖃᑦᑕᕐᒪᑕ ᑕᐃᒪᓐᓇ ᑐᑭᖃᕋᓱᐊᖅᑐᖅ. 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒪᑦᓇᓪᓗᐊᕕᒃ. ᒥᔅᑕ ᐃᓄᒃ. 

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒥᑦᑎᒪᑕᓕᒻᒥᐅᖑᖃᑎᒃᑲ ᒪᒥᐊᓇᖅ, ᓱᓇᐅᕝᕙ 

ᒐᕙᒪᒋᔭᑦᑎᓐᓂᑦ ᐱᓪᓚᕆᐊᓗᑦᑎᑐᑦ 

ᐱᔭᐅᓐᓂᖏᓐᓇᑦᑕ ᓄᓇᓖᒎᖅ ᑖᒃᑯᐊ 

ᐱᖓᓱᐃᓐᓇᑯᓗᐃᑦ ᑐᑭᓯᔾᔪᑕᐅᓂᐊᖅᑐᑦ 

ᓄᓇᕗᑦᒥᐅᓕᒫᕌᓗᐃᑦ ᐃᒪᐃᑦᑑᔪᑦ. 

ᐊᐃᑦᑖᕈᓘᒐᓗᐊᖅ. ᑖᒃᑯᐊ ᓄᓇᓖᑦ ᐱᖓᓱᑦ 

ᖃᐅᔨᒐᔅᓯᐅᒃ ᐊᖏᕐᕋᖃᓐᖏᑦᑐᓪᓗ ᑕᐃᒃᑯᐊ 98-

ᖑᖅᑰᓚᐅᕐᒪᑕ. ᑖᒃᑯᐊᒎᖅ ᐅᖃᐅᓯᕆᓂᐊᓕᕋᔅᓯᐅᒃ 

ᐅᖃᐅᓯᕆᒪᑦᑕᕇᕉᔅ, ᖃᓄᐃᓕᐅᕐᓂᐊᖅᐱᓯ ᑕᕝᕙ 

ᐅᖃᐅᓯᕆᒪᑦᑕᓪᓗᓯᐅᒃ, ᖃᓄᐃᓕᐅᕋᓱᓐᓂᐊᖅᐱᓯ? 

ᖃᓄᐃᒻᒪᑦ ᐅᖃᐅᓯᕆᓂᑦᑐᕆᐊᖃᕐᓂᐊᖅᐱᓯᐅᒃ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐅᒡᔪᒃ. 

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓲᒻᒪ ᐅᑯᐊ ᐱᖓᓱᑦ ᑐᖅᑲᖅᑕᕐᕖᑦ ᑭᓯᒥ 

ᑕᐅᑐᑉᐱᑎᒍ. ᐱᕕᑭᑉᐸᓪᓛᓂᕐᒧᑦ, ᑖᒃᑯᐊ ᐱᖓᓱᑦ 

ᑐᖅᑲᖅᑕᕐᕖᑦ ᐅᕐᓂᖅᑕᐅᔪᕕᓃᑦ. ᓄᓇᓖᑦ 

ᑕᓚᐴᑎᒃᑯᑦ ᐃᓚᐃ ᐅᖄᓚᕕᐅᔪᑦ, ᑖᒃᑯᐊ  

ᑐᐱᖅᐸᒻᒦᑦᑐᑦ, ᓯᕐᓗᐊᒦᑦᑐᑦ ᐱᔾᔪᑎᒋᓪᓗᒋᑦ. 

ᑕᐃᒪᓐᓇ ᐅᖃᐅᑎᔪᓐᓇᖅᑕᕋ. 

ᑖᒃᑯᐊ ᓈᓴᖅᑕᐅᔪᑦ ᑐᑭᓯᕚᓪᓕᕐᓂᐊᕋᑦᑕ ᓱᓇ 

ᐊᖅᑯᓇᕈᑕᐅᔪᑦ ᑖᒃᑯᓇᓂ ᐃᓂᓪᓚᕝᕕᐅᖃᑦᑕᖅᑐᓂ 

ᑐᐱᖅᐸᒻᒦᖃᑦᑕᖅᑐᓂ. 

 

ᐃᒃᓯᕙᐅᑖᖅ ᑖᓐᓇ ᖃᐅᔨᓴᕐᓂᖅ ᓯᕗᓪᓕᔾᔫᒻᒪᕆᒻᒪᑦ 

ᓱᓇ ᐱᔾᔪᑕᐅᒻᒪᖔᖅ ᐊᖏᕐᕋᖃᓐᖏᓐᓂᖅ. ᑖᒃᑯᐊᓗ 

ᖃᐅᔨᓴᕐᓂᖅ ᑐᑭᓕᐅᖅᐹᓪᓕᕆᓂᐊᕐᒪᑦ ᖃᓄᖅ 

ᓯᕗᓂᒃᓴᖃᕐᓂᐊᖅᐱᑕ ᒐᕙᒪᐅᓪᓗᑕ ᑖᒃᑯᓂᖓ 

ᓯᕐᓗᐊᕐᒦᖃᑦᑕᖅᑐᓂ, ᑐᐱᖅᐸᒻᒦᖃᑦᑕᖅᑐᓂ. ᖃᓄᖅ 

ᐃᑲᔪᖅᐹᓪᓕᕈᓐᓇᕆᐊᒃᓴᑉᑎᓐᓂ ᒐᕙᒪᐅᓪᓗᑕ. ᑖᓐᓇ 

ᓄᓇᓖᑦ ᐃᑭᑦᑐᓐᓄᐊᕐᓄᑦ ᑕᐅᑐᑦᑕᐅᔫᒐᓗᐊᖅ 

ᑭᓯᐊᓂ ᑐᖅᑲᖅᑕᕐᕕᐅᒻᒪᑕ ᑕᐃᒃᑯᐊ. 

ᐅᑎᕐᕕᒋᓂᐊᖅᑐᑎᒍᓗ, ᑕᐃᒃᑯᐊ Regional 

Office-ᖃᐅᕐᒪᑕ ᓴᓇᔨᒃᑯᑦ. ᑕᐃᒃᑯᐊ ᑕᐃᑰᓇ 

ᑐᑭᓯᑎᑦᑎᕚᓪᓕᕈᒫᖅᑐᒍᑦ ᕼᐋᒻᓚᐃᓪᓗ, ᐃᓄᐃᓪᓗ 

ᑎᒥᖁᑏᑦ ᑕᐃᒪᓐᓇ ᓴᓇᖃᑎᒋᓗᑎᒍ, ᖃᓄᖅ 

ᓯᕗᒻᒨᒐᓱᐊᕐᓂᐊᖅᐱᑕ ᑖᑉᓱᒪ ᓯᕐᓗᐊᕐᒦᖃᑦᑕᖅᑐᑦ, 

ᑐᐱᖅᐸᒻᒦᖃᑦᑕᖅᑐᑦ ᒥᒃᓵᓄᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᐃᓄᒃ. 

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᒐᕙᒪᒋᔭᑦᑎᓐᓂ 

ᑐᖅᑲᖅᑕᕐᕕᒻᒥᐅᖏᑦᑐᖅ ᓄᓇᖃᖅᑐᑎᒍᑦ 

ᖁᔭᓈᖅᑕᐅᓯᒪᖅᑰᔨᓚᐅᑦᑕᖅᐳᒍᑦ. ᓲᕐᓗ 

Inconvenience ᐊᐃᑦᑖᕈᓘᖃᑦᑕᑦᑕᕋᓗᐊᖅᐳᖅ 

ᖁᔭᓈᖅᑕᐅᓯᒪᖂᔩᓐᓇᐅᔮᓗᓐᓂᖅ 

ᑐᖅᑲᖅᑕᕐᕕᒻᒥᐅᖏᑦᑐᖅ ᓄᓇᖃᖅᑐᓂ. ᑖᒃᑯᐊ 

ᖃᐅᔨᓴᕐᓂᐊᖅᑕᓯ ᖃᖓ ᐱᔭᕇᕐᓂᐊᕋᓱᒋᕕᓯᐅᒃ? 

ᐊᒻᒪ ᖃᖓ ᐅᕗᖓ ᐅᓂᒃᑳᕈᓐᓇᖅᓯᓛᕋᓱᒋᕕᓯ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪᑦᓇᓪᓗᐊᕕᒃ. ᒥᓂᔅᑕ ᐅᒡᔪᒃ. 

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪ ᐅᑎᕈᒻᒦᕋᑉᑕ ᑖᒃᑯᓄᖓ ᑐᖅᑲᖅᑕᕐᕕᓐᓄ 

ᑐᑭᓯᕕᒋᕚᓪᓕᕐᓗᒋᑦ, ᑕᐃᑲᓐᖓᑦ 

ᐱᒋᐊᕈᑎᖃᕐᓂᐊᖅᑐᒍᑦ. ᑖᒃᑯᐊ ᐊᕙᑎ, ᐊᕙᑎᓪᓗ 

ᒪᕐᕉᓪᓗ ᓄᓇᓖᑦ ᐅᖄᓚᐅᑎᒃᑲ ᐅᖄᕕᐅᓯᒪᒻᒪᑕ. 

ᑖᒃᑯᐊ ᓯᕐᓗᐊᕐᒦᖃᑦᑕᖅᑐᓪᓗ, ᑐᐱᖅᐸᐅᓪᓗ 

ᐃᓗᐊᓃᖃᑦᑕᖅᑐᑦ, ᐃᓪᓗᖅᐸᒻᒪᕆᒻᒦᖏᑦᑐᑦ. ᑖᓐᓇ 

ᒪᓕᒐᓕᐅᖅᑎᐅᖃᑎᒐ ᑐᑭᓯᐅᒪᖁᓪᓗᒍ. ᖁᔭᓐᓇᒦᒃ. 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᐃᓄᒃ. 

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓇᖃᐃ 

ᑭᖑᓪᓕᖅᐹᕆᓚᐅᕐᓚᒍ. ᑐᑭᓯᓇᑦᑎᐊᒻᒪᕆᓕᕐᒪᑦ 

ᑕᐃᒃᑯᐊ ᐃᒻᒥᓂᒃ ᐊᖏᕐᕋᖃᓐᖏᑦᑑᒐᓗᐊᑦ 

ᓇᒻᒥᓂᕐᒥᓂᒃ ᐊᖏᕐᕋᕐᕕᒃᓴᖃᓐᖏᑦᑑᒐᓗᐊᑦ 

ᒐᕙᒪᒋᔭᑦᑎᓐᓂ ᐊᖏᕐᕋᖃᕐᓂᕋᖅᑕᐅᔪᑦ, ᑖᓐᓇ 

ᑐᑭᓯᓇᑦᑎᐊᓕᖅᑐᖅ. ᑐᑭᓯᓇᑦᑎᐊᓕᖅᑐᓂᓗ 

ᑐᔪᕐᒦᓐᓇᐅᔮᓗᒃᑲᓗᐊᕈᒪ ᐃᓪᓗᓕᒋᔭᐅᔪᒥ, 

ᑐᔪᕐᒥᒍᓐᓇᓚᐅᓱᖓᕈᒪ ᐊᖏᕋᖃᕐᓂᕋᖅᑕᐅᔪᖓ 

ᒐᕙᒪᒋᔭᑦᑎᓂᒃ, ᑖᒃᑯᐊ ᑐᑭᓯᑦᑎᐊᑖᒃᑲ. ᑕᒪᓐᓇ 

ᐅᖃᐅᓯᕆᔪᓐᓇᕋᑯᐅᒃ ᓇᓗᓴᐃᑦᑎᐊᕋᕕᐅᒃ 

ᖁᔭᓐᓇᒦᒃ. 

 

ᐅᓇᓕ ᐊᐱᖅᑯᑎᒋᔪᒪᔭᕋ ᑖᒃᑯᐊ ᖃᐅᔨᓴᓚᐅᖅᑕᓯ 

98-ᖑᔪᓪᓗᑭᐊᖅ, ᑕᐃᒃᑯᐊ ᐊᖏᕋᖃᖏᑦᑐᑐᐊᑦ 

ᓄᓇᓕᒫᒥ. ᑖᓐᓇ ᖃᐅᔨᒍᔅᓯᐅᒃ ᖃᓄᖅ 

ᐊᑯᓂᐅᑎᒋᔪᒥ ᖃᐅᔨᓴᕐᓂᐊᖅᐱ2ᓯ ᐊᒻᒪᓗ ᖃᖓ 

ᐅᕗᖓ ᐅᓂᒃᑳᕈᓐᓇᖅᓯᓂᐊᖅᐱᓯ? ᖁᔭᓐᓇᒦᒃ 

ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒪᑦᓇᓪᓗᐊᕕᒃ. ᒥᓂᔅᑕ ᐅᒡᔪᒃ. 

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ, ᐃᔅᓯᕙᐅᑖᖅ. 

ᑖᒻᓇ ᓯᕗᓕᐅᔾᔪ ᐅᖃᐅᓯᕆᔮ ᓱᓕᖏᒻᒪᑦ ᑕᐃᒪᓐᓴ 

ᐅᖃᒪᖏᑦᑐᒍᑦ. ᒐᕙᒪᐅᔪᒍᑦ ᐅᖃᒪᖏᑦᑐᒍᑦ 

ᑕᐃᒪᓐᓇ ᐅᖃᐅᓯᕆᔮᑎᑐᑦ. ᕼᐅᓕᔪᒥ ᑭᓯᐊᓂ 

ᐅᖃᒪᒍᓐᓇᕋᑦᑕ. ᓇᓗᓇᐃᖅᓯᓯᒪᒻᒪᕆᖏᑦᑐᒍᑦ 

ᑕᕚᕼᐅᑕᕆᔪᖅ ᖃᑯ ᐅᑎᕐᓂᐊᕆᐊᔅᓴᑎᓐᓂᒃ 

ᓇᓕᒍᐃᕈᑦᑕ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒪᑦᓇᓪᓗᐊᕕᒃ. 

ᐊᐱᖅᑯᓯᔅᓴᖃᒃᑲᓂᖅᐱᑦ? ᒥᔅᑕ ᐃᓄᒃ. 

 

ᐃᓂᖅᑎᕈᑎᒃ 

 

ᐃᓄᒃ: ᖁᔭᓐᓇᒦᒃ, ᐃᔅᓯᕙᐅᑖᖅ. ᐃᒻᒪᖃ 

ᐅᖃᐅᓯᖃᑎᒋᑦᑎᐊᖏᒧᑦ ᑐᑭᓯᑦᑎᐊᖏᓐᓇᒪ  



ᐱᖓᑦᓯᖅ, ᔫᓂ 4, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᓕᒃᑰᕐᓗᖓ ᐊᐱᕆᓇᓱᑦᑐᖓ 4-ᓄᑦ order-

ᕋᔭᕐᒪᖔᕐᒪᓘᓐᓃᑦ ᓴᓪᓗᓂᕋᖅᑰᕐᒪᖓ ᐅᕙᖓ 

ᐅᖃᐅᓯᖓᒍᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒪᑦᓇᓪᓗᐊᕕᒃ. ᒥᓂᔅᑕ ᐅᒡᔪᒃ. 

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ, ᐃᔅᓯᕙᐅᑖᖅ. 

ᐅᖃᒪᕙᓪᓛᓕᕋᓐᓄ ᑭᐅᓂᐊᓐᖏᑕᕋ. ᖁᔭᓐᓇᒦᒃ, 

ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒪᑦᓇᓪᓗᐊᕕᒃ. ᒥᔅᑕ ᐃᓄᒃ.  

 

ᐃᓄᒃ: ᐃᒃᓯᕙᐅᑖᖅ, ᐃᓕᓐᓄ ᐊᐱᕆᖔᓚᐅᕐᓚᖓ 

point of order-ᖃᕈᓐᓇᕈᒪ, ᓴᓪᓗᓂᕋᖅᑕᐅᖅᑰᕋᒪ. 

ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓂᖅᑎᕆᔾᔪᒻᒥ 

ᓴᖅᑮᔪᖃᕐᒪᑦ. ᖃᓄᐃᑦᑐᒥ 

ᐃᓂᓕᖅᑎᕆᔾᔪᑎᖃᕋᕕᑦ? ᒥᔅᑕ ᐃᓄᒃ. 

 

ᐃᓄᒃ: ᐃᒃᓯᕙᐅᑖᖅ, ᒪᓕᒐᓕᐅᕐᑯᐅᑉ ᐃᓗᐊᓂ 

ᒪᓕᒐᓕᐅᖅᑎᐅᖃᑎᑦᑎᓐᓂᒃ 

ᓴᓪᓗᓂᕋᐃᔭᕆᐊᖃᖏᓇᑦᑕ ᐊᒻᒪᓗ ᑐᑭᓯᒍᒪ 

ᐅᕙᖓ ᐅᖃᐅᓯᖅᑕᖓᒍᑦ ᐅᖃᐅᓯᕆᖅᑲᐅᔭᖓ 

ᓴᓪᓗᓂᕋᐃᕈᓐᓇᕋᒃᑯ my point of order. 

 

ᐃᒃᓯᕙᐅᑕᖅ: ᒪᑦᓇᓪᓗᐊᕕᒃ. ᒥᔅ ᐅᒡᔪᒃ. 

ᐅᖃᕈᓐᓇᖅᑐᑎᑦ ᑖᔅᓱᒧᖓ ᐃᓂᖅᑎᕆᔾᔪᒻᒧᑦ. 

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ, ᐃᔅᓯᕙᐅᑖᖅ. 

ᑖᒻᓇ ᒪᓕᒐᓕᐅᖅᑎᐅᖃᑎᒐ ᑐᓄᓂᕐᒧᑦ, ᑐᑭᓯᕗᖔ 

ᐃᒪᓐᓇᐅᓘᕐᒪᑦ, ᐃᓪᓗᖃᖏᑦᑐᑦ 

ᐃᑉᐱᔭᐅᑦᑎᐊᖏᑦᑐᒋᓪᓗᓂᒋᑦ, ᑕᐃᒪᓐᓇ ᑐᑭᓯᒐᒪ 

ᑕᐃᒪᓐᓇ ᐅᖃᒪᖏᓇᑦᑕ ᑕᕝᕘᓇ ᐅᖃᐅᓯᕆᔭᕋ 

ᕼᐅᓕᖏᑦᑐᕆᓪᓗᒍ. ᖁᔭᓐᓇᒦᒃ, ᐃᔅᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅ ᐅᒡᔪᒃ. 

ᐅᖃᐅᓯᕆᔪᓐᓇᖅᑕᐃᑦ ᑖᒻᓇ ᐃᓂᖅᑎᕈᑎᒃ. ᒥᔅ ᐅᒡᔪᒃ. 

 

ᖁᔭᓐᓇᒦᒃ. ᑐᓵᔨ ᑐᓴᖅᓴᐅᑦᑎᐊᖃᑖᓐᖏᒻᒪᑦ. 

ᓂᓪᓕᐅᑎᒋᔪᓐᓇᖅᐱᐅᒃ ᐃᓂᖅᑎᕈᑕᐅᔪᖅ, ᒥᔅ ᐅᒡᔪᒃ. 
 

ᐊᖓᔪᖅᑳᖅ ᔩᓂ ᐅᒡᔪᒃ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐸᓯᔭᕐᓂᑦ ᐅᕙᖓ ᓴᓪᓗᒐᕕᑦ, 

ᓴᓪᓗᖏᓐᓂᕋᖅᑐᒍ ᓴᓪᓗᖏᒃᑲᓗᐊᕐᒪᖔᖅ.  
 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐅᒡᔪᒃ. 

ᐅᖃᒃᑲᓐᓂᕈᓐᓇᖅᐱᐅᒃ ᑖᓐᓇ ᐱᔾᔪᑎᒋᓪᓗᒍ 

ᐅᖃᖅᑕᐅᔪᖅ? 
 

ᐊᖓᔪᖅᑳᖅ ᔩᓂ ᐅᒡᔪᒃ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᓐᓇ ᐅᖃᒻᒪᑕᐅᔪᖅ, ᐅᕙᑦᑎᐊᖅ 

ᐊᐱᖅᑯᑕᐅᔪᖅ ᐅᖃᕋᑕᕐᒪᑦ ᒐᕙᒪᒃᑯᑦ 

ᐃᓪᓗᖃᓐᖏᑦᑐᓂᒃ ᐃᑉᐱᒍᕼᐅᓐᖏᖅᑐᕆᓪᓗᓂᖏᑦ. 

ᐅᖄᓪᓚᒻᒪᑦ ᑕᕝᕘᓇ ᕼᐅᓕᓐᖏᑦᑐᕆᓪᓗᒍ ᐊᑦᑑᑎᔭᕋ. 

ᑕᐃᒃᑯᐊᓘᓐᓃᑦ ᓂᐱᓕᐅᖅᕼᐃᒪᔪᑦ, ᐅᖃᐅᕼᐃᕆᔮᓗ 

ᐅᖃᐅᕼᐃᕆᔭᕋᓗ ᑕᑯᑦᑎᐊᖅᑳᕐᓗᒋᑦ 

ᐅᑎᕐᕕᒋᑦᑎᐊᕈᓐᓇᖅᑕᕋ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ, ᒥᔅ ᐅᒡᔪᒃ. (ᑐᓵᔨᑎᒍᑦ) 

ᑕᐃᒪ ᖃᓄᖅ ᑐᑭᓯᓂᖅ ᐱᔾᔪᑎᒋᓪᓗᒍ, ᑐᑭᓯᓇᓱᒋᓂᖅ. 

ᑕᐃᒪ ᑖᒃᑯᐊ ᐅᖃᐅᓰᑦ 

ᑐᑭᓯᓂᕐᓗᑦᑐᖃᑐᐃᓐᓇᖅᑰᕐᒪᓪᓕ ᖃᐅᑉᐸᑦ ᑭᐅᔪᒫᖅᐸᕋ 

ᑖᓐᓇ ᐃᓱᒫᓗᒋᔮ. 
 

ᒫᓐᓇ ᑲᔪᓯᓂᐊᖅᑐᒍᑦ ᐊᐱᖅᓱᕐᓇᕐᒧᑦ. ᒥᔅᑕ ᐃᓄᒃ.  
 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᕝᕙᓂ ᓱᓕ 

ᒪᑉᐱᖅᑐᕋᖓᓂ D-4, ᑕᕝᕙᓃᖅᑰᕋᑦᑕ ᓱᓕ. ᑕᐃᒃᑯᐊ 

ᐅᑎᕐᕕᒋᑲᐃᓐᓇᕈᒪᓪᓗᒋᑦ ᐃᖅᑲᓇᐃᔭᖅᑏᑦ 

ᐃᓄᓕᕆᔨᒃᑯᓐᓄᑦ, ᐃᓄᓕᕆᔩᑦ 

ᐊᐱᖅᑯᑎᒋᒋᐊᖃᖅᑲᐅᔭᕋᓗᐊᕋ ᐅᑎᓚᐅᑲᒋᐊᖃᕈᒪ, 

ᒪᒥᐊᓇᖅ. ᑕᐃᒃᑯᐊ ᐃᓄᓕᕆᔩᑦ ᓄᓇᑦᑎᓐᓂ social 

worker-ᖑᓂᖃᖅᑕᐅᔪᑦ, ᐅᕙᓂᐅᓐᖏᑦᑐᖅ 

ᐊᐱᖅᑯᑎᒋᔭᕆᐊᖃᕈᒃᑯ ᐊᔪᕆᖅᓯᐅᑎᓂᐊᕋᕕᓐᖓ. 

ᐊᐱᖅᑯᑎᒋᔪᒪᔭᕋᓕ ᒫᓐᓇ ᖃᓄᖅ 

ᐃᓕᓐᓂᐊᕐᓂᖃᕆᐊᖃᖅᑎᒋᕙᑦ 

ᐃᓄᓕᕆᔨᓐᖑᕐᓂᐊᕐᓗᑎᒃ? ᐃᒻᒪᖃ ᐊᕙᓂ career 

development-ᒥ ᑕᐃᑲᓂᖔᕐᓘᓐᓃᑦ 

ᐊᐱᕆᖁᓂᐊᕈᕕᓐᖓ ᐃᓱᒪᖅᓲᑎᒋᔭᐃᑦ. ᒫᓐᓇᓕ 

ᐊᐱᖅᑯᑎᒋᔪᓐᓇᕐᓂᕈᒃᑯ 

ᐊᐱᖅᑯᑎᒋᓇᓱᑉᐸᒌᑐᐃᓐᓇᖅᐸᕋ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  
 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ, ᒥᔅᑕ ᐃᓄᒃ. ᒥᓂᔅᑕ 

ᐅᒡᔪᒃ.  

 

ᐊᖓᔪᖅᑳᖅ ᔩᓂ ᐅᒡᔪᒃ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᒃᑯᐊ ᐃᓄᓕᕆᔩᑦ ᖃᓄᖅ  

ᐃᓕᕼᐊᕐᓂᖃᖅᑎᒋᔮᒃᕼᐊᑦᑕ ᐊᐱᖅᕼᐆᒻᒪᑦ, 

ᐃᓄᓕᕆᔨᓐᖑᕐᓂᐊᕐᓗᑎᒃ. ᑕᐃᒃᑯᐊ ᐃᓄᓕᕆᔩᑦ 

ᕼᐊᓇᔩᑦ ᐊᔾᔨᒌᖃᑦᑕᖏᒻᒪᑕ, ᐃᓚᐃᑦ 

ᑲᒪᕼᐅᖅᑎᑕᐅᓪᓗᑎᒃ. ᐱᔭᒃᕼᐊᐃᑦ ᒪᓕᑦᑐᒋᑦ 

ᕼᐊᓇᐅᒐᖅᑖᖅᑎᑕᐅᖃᑦᑕᖅᑐᑦ, ᑖᒃᑯᐊᓗ 

ᕼᐃᓚᑦᑐᕼᐊᕐᕕᒃᑯᑦ ᐃᓕᕼᐊᖅᑎᑦᑎᖃᑦᑕᖅᑐᑦ 

ᐃᓄᓕᕆᔨᒃᕼᐊᓂᑦ human services program-ᒥ 

ᑕᐃᒍᖅᑕᐅᔪᒥᑦ ᑕᐃᑲᓂ ᐃᖃᓗᑦᑑᑦᑎᐊᕐᒥ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ, ᒥᔅ ᐅᒡᔪᒃ. ᐄ, ᑕᒃᑯᐊ 

ᐊᑎᖁᑎᒃᑲ ᒪᓕᑦᑐᒋᑦ, ᒥᔅᑕ ᕼᐃᒃᔅ. 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ 

ᐊᖏᕐᕋᖃᓐᖏᓐᓂᕐᒥᑦ ᑕᕝᕙᓂ 

ᐅᖃᐅᓯᖃᑐᐃᓐᓇᕐᓂᐊᕋᒪ. ᐃᒃᓯᕙᐅᑖᖅ, ᑕᐃᒪ 

ᕕᕝᕗᐊᕆ 26, 2013-ᒥ ᑕᐃᔅᓱᒪᓂ 

ᒥᓂᔅᑕᐅᓚᐅᖅᓯᒪᔪᖅ ᐅᖃᓚᐅᖅᓯᒪᒻᒪᑦ 1,200-

ᖑᓂᕋᖅᑐᓂᒋᑦ ᐊᖏᕐᕋᖃᓐᖏᑦᑐᐃᑦ. ᒫᑦᓯ 14, 

2013 ᐅᖃᑐᐃᓐᓇᖅᑎᓪᓗᒍ ᐅᓇ ᒥᓂᔅᑕᐅᓕᖅᑐᖅ 

ᐅᖃᓚᐅᖅᓯᒪᒻᒪᑦ ᐃᒪᓐᓇ ᑖᒃᑯᐊᒎᖅ 

ᐊᒥᓱᐋᓘᔮᕋᓗᐊᖅᑎᓪᓗᒋᑦ ᑕᐃᒪ ᑖᒃᑯᐊ 

ᐊᒥᓲᓂᖅᓴᐅᓇᓱᒋᒐᓗᐊᖅᑕᒃᑲᓕ ᓄᓇᕗᒻᒥ. 

 

ᑕᐃᒪᓕ ᑭᖑᓪᓕᕐᒥ ᑕᐃᒪ ᖃᐅᔨᓴᓕᕐᒪᑕ 

ᖃᔅᓯᐅᓇᔭᕐᒪᖔᑕ ᑖᒃᑯᐊ ᐊᖏᕐᕋᖃᓐᖏᑦᑐᐃᑦ 

ᑕᐃᒪ ᐊᖏᕐᕋᖃᓐᖏᓐᓂᕋᖅᑕᐅᓂᕋᖅᑕᐅᔪᑦ ᑐᑭᖏᑦ 

ᑖᒃᑯᐊ ᐊᔾᔨᒋᓐᖏᓕᕐᒪᑎ ᓈᓴᕐᓂᐅᓚᐅᖅᑑᑉ 

ᓯᕗᓂᐊᓂ ᐱᕕᐅᓚᐅᖅᑐᑦ 1,200-ᓂᒃ? ᖁᔭᓐᓇᒦᒃ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓗᐊᕕᒃ. ᒥᓂᔅᑕ ᐅᒡᔪᖅ.  

 

ᐊᖓᔪᖅᑳᖅ ᔩᓂ ᐅᒡᔪᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᒃᑯᐊ ᓈᓴᖅᑕᐅᓂᖏᑦ 

ᑐᑭᓯᓂᕐᓗᖅᑕᐅᖅᑰᖃᑦᑕᕐᒪᑕ ᑕᐃᒃᑯᐊ 1,200 

ᓈᓴᐅᑎᑦ ᐊᑐᖅᑕᐅᖃᑦᑕᖅᑐᑦ ᐃᒡᓗᓕᕆᔨᕐᔪᐊᒃᑯᓐᓂ 

ᐃᒡᓗᓕᐅᖅᑐᑦ ᐊᑐᖅᑕᐅᔪᕕᓃᑦ ᖃᐅᔨᔭᐅᕕᓃᑦ 

ᑕᐃᑲᓂ ᓈᓴᐃᑎᓪᓗᒋᑦ. ᑖᒃᑯᐊ ᖃᓂᒃᑯᑦ  

ᓈᓴᖅᑕᐅᓵᑦ ᐊᓯᒻᒪᕆᓐᓂᒃ ᓈᓴᐃᒻᒪᑕ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓗᐊᕕᒃ. ᒥᔅᑕ ᕼᐃᒃᔅ.  

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ 

ᖃᓄᖅ ᐊᔾᔨᒌᓐᖏᒻᒪᑕ? 

ᐅᓂᒃᑲᐅᑎᒃᑲᓐᓂᕈᓐᓇᖅᐱᖔ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᐅᒡᔪᖅ.  

 

ᐊᖓᔪᖅᑳᖅ ᔩᓂ ᐅᒡᔪᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᒻᓇ ᑐᖏᓕᕋ ᑭᐅᑎᓐᓂᐊᕋᑉᑯ 

ᖃᓄᒻᒪᕆᒃ ᐊᑐᖅᑕᐅᔮᔅᓴ ᑖᒃᑯᓄᖓᓪᓚᕆᒃ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᐊᕙ.  

 

ᐊᕙ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᓱᒪᒐᒪ ᑖᒃᑯᐊ ᖃᓄᖅ ᐊᔾᔨᒌᓐᖏᑦᑐᑦ 

ᐱᔾᔪᑎᒋᓪᓗᒋᑦ ᖃᐅᔨᒋᐊᐹᓪᓚᒃᓯᒪᒻᒪᑕ 

ᐊᕕᒃᑐᖅᓯᒪᔪᑦ ᑎᑎᕋᕐᕕᖏᑦ ᐊᖅᑯᑎᒋᓪᓗᒋᑦ. ᑕᐃᒪ 

ᑕᐃᔅᓱᒪᓂᓕ ᖃᐅᔨᓴᖅᑳᓚᐅᖅᓯᒪᒻᒪᑕ ᓯᕗᓪᓕᕐᒥ 

ᐅᑯᐊ ᐃᒡᓗᖃᓐᖏᓚᑦᑖᖅᑐᐃᑦ ᒪᓕᒃᖢᒋᑦ. 2014-

ᒥᓕ ᐅᑯᐊ ᐊᒥᓲ ᖃᑉᓯᐅᑎᓐᓂᕋᖅᑕᐅᒻᒪᖔᑕ ᐃᓛᒃ 

ᑕᐃᒪ ᐊᔾᔨᖃᓐᖏᓚᐅᖅᑐᖅ 2,000 ᑕᐃᔅᓱᒪᓂ 

ᓯᕗᓪᓕᕐᒥ ᖃᐅᔨᓴᖅᑳᓚᐅᖅᓯᒪᔪᓂᒃ 

ᐊᔾᔨᒋᓐᖏᓚᕿᔭᖏᑦ ᐃᒡᓗᓕᕆᔨᕐᔪᐊᒃᑯᓐᓄᑦ 

ᖃᐅᔨᓴᖅᑕᐅᖅᑳᓚᐅᖅᓯᒪᔪᓂᒃ ᐊᓯᖏᓐᓂᑦᑕᐅᖅ 

ᑐᓐᖓᕕᖃᖃᑕᐅᓚᐅᖅᓯᒪᒻᒪᑕ ᓲᕐᓗ ᑕᐃᒃᑯᐊ 

ᐊᖏᕐᕋᖃᓐᖏᓇᓱᒋᔭᐅᔪᑦ ᐊᒻᒪᓗ ᑕᐃᒃᑯᐊ 

ᐊᖏᕐᕋᖃᕈᓐᓇᐃᑐᐃᓐᓇᕆᐊᓖᑦ ᓈᓴᖅᑕᐅ ᐃᒪᓐᓇ 

ᐊᒥᓲᖅᑰᕐᒪᑕ ᐃᓚᔭᐅᑐᐃᓐᓇᓕᐊᕐᒪᑕ ᑕᐃᒪ 

ᑕᐃᔅᓱᒪᓂ. ᑕᐃᒪ ᑕᐃᒪᓐᓇ ᐊᔾᔨᒌᓐᖏᓐᓂᕆᕙᐃᑦ 

ᑕᒪᑐᒪᓂ ᐅᑭᐅᒥ ᑕᐃᔭᐅᔪᐃᑦ ᖃᐅᔨᒪᓪᓚᑦᑖᖅᑕᕗᑦ 

ᓈᓴᐅᑎᑦ ᒪᓕᒐᐅᒻᒪᑕ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᕼᐃᒃᔅ.  

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ 

ᑖᒻᓇ ᒥᓂᔅᑕ ᐅᖃᓚᐅᖅᓯᒪᒻᒪᑦ ᐊᕐᕌᓂ 

ᐅᖃᖅᑲᐅᒐᒪ ᑕᐃᒪ ᓱᓕᓐᖏᖅᑰᕐᒪᑕ ᑕᐃᒪᓕ 

ᑕᒪᑐᒪᓂ ᐅᑭᐅᒥ ᑕᒪᑐᒪᓂ ᖃᓄᐃᒻᒪᑦ 

ᑕᐃᒪᓐᓇᑭᐊᖅ ᐅᖃᓚᐅᖅᓯᒪᓇᔭᕐᓂᖅᐸ  

ᓱᓕᓐᖏᓐᓂᕐᔪᕆᓚᐅᖅᓯᒪᓐᓂᖅᖢᓂᓗ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐅᒡᔪᖅ.  

 

ᐊᖓᔪᖅᑳᖅ ᔩᓂ ᐅᒡᔪᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᒻᓇ ᑭᐅᔪᓐᓇᖅᑕᕋ ᑕᐃᓐᓇ 

ᓯᕗᓪᓖᔾᔪᖅ ᐱᔾᔪᑕᐅᔪᖅ ᐊᖏᕐᕋᖃᕐᓐᖏᒻᒪᕆᓐᓂᖅ 

ᑖᓐᓇ ᐱᔾᔪᑎᒋᓪᓗᒍ ᑕᐃᒪᓐᓇ 

ᐅᖄᓪᓚᔅᓯᒪᓕᖅᑐᖓ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓗᐊᕕᒃ. ᒥᔅᑕ ᕼᐃᒃᔅ.  

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ 

ᐅᖃᐅᓯᕆᓚᐅᖅᓯᒪᒻᒥᔭᓐᓂ ᐅᖃᕈᒪᓕᕐᒥᔪᖓ, ᑕᐃᒪ 

ᑖᒃᑯᐊ ᓄᓇᕗᒻᒦᑐᐃᓐᓇᑦᑎᐊᖅ ᐊᖏᕐᕋᖃᓐᖏᑦᑐᑦ 

ᑕᒪᒃᑯᓄᖓ ᒐᕙᒪᐅᓐᖏᑦᑐᓄᑦ ᑖᒃᑯᐊ 

ᑐᓂᔭᐅᑐᐃᓐᓇᕐᓂᑯᔭᐅᒻᒪᑕ ᑭᓯᐊᓂ ᑕᒪᒃᑯᐊ 

ᓄᓇᓕᓐᓃᑦᑐᐃᑦ ᐊᑭᓕᖅᑕᐅᓯᒪᓐᖏᑦᑐᑦ 

ᐊᖑᒪᖃᑦᑕᖏᒻᒪᑕ ᑕᐃᒪ ᑕᐃᒪᑐᐊᖑᔮᕐᒪᑕ 

ᐊᖏᕐᕋᖃᓐᖏᑦᑐᓕᕆᔨ.  

 

ᑕᐃᒪ ᑕᒪᑐᒪᓂᓕ ᐸᕐᓇᒃᑕᖏᓐᓂ ᒐᕙᒪᒃᑯᑦ, 

ᒥᓂᔅᑕᑯᓐᓄᑦ ᑖᒃᑯᓄᖓ ᑲᒪᒋᔭᐅᓕᖅᑐᐃᑦ. ᖃᓄᕐᓕ 

ᑕᐃᒪ ᑕᒪᒃᑯᐊ ᐱᔅᓴᕆᐊᖏᔾᔪᑕᐅᓂᕋᓚᐅᖅᓯᒪᔭᖏᑦ, 

ᖃᓄᕐᓕ ᑖᒃᑯᐊ ᑲᒪᒋᔭᐅᓂᐊᓕᖅᐸᑦ 

ᐱᐅᓯᑎᑕᐅᒋᐊᕐᓗᑎᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐅᒡᔪᒃ. 

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᒃᑯᐊ ᐅᖃᐅᓯᒥᓂᒃᑲ ᐊᑐᖅᑕᐅᒻᒪᑕ 

ᑕᕙᕼᐅᑕᕆᔪᖅ. ᑭᐅᔪᓐᓇᖅᑕᕋ ᑖᒃᑯᐊ 

ᐃᓄᓕᕆᔨᒃᑯᑦ ᐱᒋᐊᕈᑎᒻᒪᕆᒻᒥ ᓈᓴᐃᒻᒪᑕ 

ᐃᓪᓗᖃᖏᒻᒪᕆᑦᑎᐊᖅᑐᓄᑦ, ᓯᕐᓗᐊᕐᒦᖃᑦᑕᖅᑐᓄᑦ, 

ᑐᐱᖅᐸᒻᒦᖃᑦᑕᖅᑐᓄᑦ. ᑖᓐᓇ 

ᐃᕕᖅᑎᐸᓪᓕᐊᖏᓐᓇᕐᓂᐊᕐᒪᑕ ᑕᐃᒪᓐᓇ  

ᓂᕆᐅᒋᕙᕋ ᑕᐃᒪᓐᓇᓪᓗ ᑭᐅᔪᓐᓇᖅᑕᕋ, ᒥᔅᑕ 

ᕼᐃᒃᓯ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪᑦᓇᓪᓗᐊᕕᒃ. ᒥᔅᑕ ᕼᐃᒃᔅ. 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. 

ᒪᒥᐊᓇᐅᒐᓗᐊᖅ ᑕᐃᒪ ᑐᑭᓯᑦᑎᐊᕐᓂᖏᖅᑰᕐᒪᖓ 

ᐊᐱᕆᓇᓱᖅᑲᐅᒐᓗᐊᕋᒪ, ᑕᐃᒪ ᑮᓇᐅᔭᓂᑦ, 

ᑮᓇᐅᔭᓂᓪᓗ ᐊᒻᒪ ᐃᖅᑲᓇᐃᔭᖅᑎᓂᓪᓗ 

ᐊᒥᓲᓂᖅᓴᓂᑦ ᐃᖅᑲᓇᐃᔭᖅᑎᓪᓚᕆᓐᓂᓪᓗ 

ᐱᑕᖃᕐᓂᐊᓕᖅᐹ? ᑮᓇᐅᔭᖅᑕᖃᒃᑲᓐᓂᓕᕐᓗᓂᓗ 

ᑕᐃᒪᐃᑦᑐᓕᕆᔨᒻᒪᕆᓐᓂ, ᑕᐃᒪᐃᑦᑐᓂᓪᓗ 

ᓴᓇᔭᐅᓂᐊᖅᑐᓂᑦ, ᐊᕐᕌᓂ, ᐊᕐᕌᓂᒦᓪᓛ 

ᐱᐅᓯᖏᑦᑎᐊᖅᑰᕋᓗᐊᕐᒪᑕ ᒫᓐᓇ 

ᐊᕐᕌᓂᐅᓚᐅᖅᑐᒥᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕼᐃᒃᔅ. 

ᒥᓂᔅᑕ ᐅᒡᔪᒃ. 

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪ ᑕᕝᕙᓂ ᐅᕐᓂᖅᑕᐅᕕᒃᓴᖃᒥ ᐃᖃᓗᓐᓂ 

ᐊᖏᕐᕋᖃᖏᑦᑐᓄ. ᑖᓐᓇ ᑮᓇᐅᔭᖃᑦᑎᐊᖏᒻᒪᑕ, 

ᑮᓇᐅᔭᖃᖅᑎᑕᐅᓕᖅᐹᓪᓕᖅᑐᖅ 

ᓈᒻᒪᓯᓐᖏᒃᑲᓗᐊᕐᒪᑦ ᑖᒃᑯᓄᖓ, ᑕᐃᓐᓇ 

ᐅᕐᓂᖅᑕᐅᓪᓗᐊᖃᑦᑕᕐᓂᖓᓄᑦ. ᑖᓐᓇ 

ᐊᓪᓕᒋᐊᖅᐹᓪᓕᖅᑐᖅ ᑮᓇᐅᔭᖅᑖ. ᓄᓇᓕᓐᓂ 

ᑕᐃᒪ ᐅᖄᓚᖃᑦᑕᕋᒪ ᐅᑎᕐᓂᐊᖅᑐᒍᑦ 

ᑐᖅᑲᖅᑕᕐᕕᓐᓄᑦ. ᓄᓇᓖᓪᓗ ᑐᓱᕐᕕᒋᕚᓪᓕᕐᓗᑎᒍᑦ, 

ᐃᓄᐃᑦᓗ ᑎᒥᖁᑕᐃ ᖃᓄᖅᑑᖅᐹᓪᓕᕐᓂᖅ ᑖᒃᓱᒪ 

ᒥᒃᓵᓄᑦ ᑖᓐᓇ ᐃᓚᒋᑦᑎᐊᕐᓂᒑ ᓇᓗᓇᓐᖏᑦᑐᖅ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪᑦᓇᓪᓗᐊᕕᒃ. ᒥᔅᑕ ᕼᐃᒃᔅ. 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑖᖅ ᑕᐃᔅᓱᒪᓂ 

ᒪᓕᒐᓕᐅᖅᑎᑐᐃᓐᓇᐅᓪᓗᓂ 

ᐅᖃᓕᒫᒐᓕᐅᖅᑐᖃᓚᐅᖅᓯᒪᒻᒪ ᑐᓴᒐᒃᓴᓂᑦ, 

ᐃᒪᐃᓕᐅᖅᑐᓂᐅ ᐅᓇᓗ ᒪᓕᒐᓕᐅᖅᑎᑐᐃᓐᓇᖅ 

ᐅᖃᕐᓂᕋᖅᑕᐅᓪᓗᓂ. ᑕᐃᒪ ᒫᓐᓇᐅᓕᖅᑎᕐᓕ, ᐃᓛᒃ  

ᑕᐃᒪ ᐱᑕᖃᓕᖅᑎᓪᓗᒍ ᓄᓇᓕᓐᓂ ᒥᑭᓂᖅᓴᓂᑦ, 

ᐃᓪᓗᑖᖃᑦᑕ ᓇᓂᓯᓪᓗᑖᕈᓐᓇᖃᑦᑕᖅᓯᒪᓚᐅᕐᒪᖔᑕ. 

 

ᑕᐃᒪ ᓄᓇᓖᑦ ᐊᒥᓱᐃᓂ ᐊᑭᓕᖅᑕᐅᖏᑦᑐᓂᑦ, 

ᑎᒥᓐᖑᖅᑎᑕᐅᓯᒪᔪᓂ ᐱᔾᔪᑎᖃᓲᖑᒻᒪᑕ. ᑕᐃᒪ 

ᐊᐱᕆᓇᓱᑦᑐᖓ ᑖᒃᑯᐊᓕ ᓄᓇᓕᓐᓂ ᒥᑭᔪᓂ 

ᒥᑭᓂᖅᓴᓂᑦ ᐊᖏᕐᕋᖃᓐᖏᑐᖅᑕᖃᕐᓂᖅᐸᑦ 

ᖃᓄᕐᓕ ᑕᐃᒃᑯᐊ ᐃᓪᓗᖃᖅᑎᑕᐅᖃᑦᑕᖅᐸ 

ᐃᑲᔪᖅᑕᐅᕙᓪᓕ ᒐᕙᒪᓄᑦ ᖃᓄᖅ? 

ᐊᖏᕐᕋᖃᓐᖏᑦᑐᖅᑕᖃᖅᑐᓴᐅᒻᒥᒻᒪᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᐅᒡᔪᒃ. 

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᓐᓇ ᐱᖁᔭᖅ ᐅᖃᒻᒪᑦᑎᒋᔮ ᒪᓕᒐᓕᕆᓂᕐᒧ 

ᒥᓂᔅᑕᒧᑦ ᐊᑐᐊᒐᖅ ᒪᓕᑦᑕᐅᓪᓗᓂ ᑕᐃᒃᑯᐊ 

ᐊᑐᖅᑕᐅᖃᑦᑕᕐᒪᑦ. ᐅᕙᖓᓕ ᖃᐅᔨᒪᒻᒪᕆᑦᑕᒃᑯᑦ 

ᓄᓇᓕᓐᓂ ᐆᓐᓂᒐᐅᔪᒃᓴᒥᑦ ᖃᐅᔨᒪᓐᖏᓐᓇᒪ. 

ᑖᒃᑯᐊ ᒪᓕᒐᓕᕆᔨᒃᑯᓐᓂᑦ ᓴᓇᔪᑦ ᐊᓂᑕᐅᔪᓂᒃ 

ᑲᒪᓱᒋᐊᖃᕐᒪᑕ, ᓇᒧᓐᖓᕐᓂᐊᕆᐊᒃᓵᑕ ᑖᓐᓇ 

ᐱᖁᔭᖅ ᑐᑭᓯᐅᒪᑦᑎᐊᕋᒃᑯ. ᑕᓐᓇ ᓴᓇᔪᖅ 

ᐊᓂᑕᐅᔪᒥᒃ ᑲᒪᓱᑦᑎᐊᕆᐊᓕᒃ, 

ᓇᔪᒐᒃᓴᖃᑦᑎᐊᖁᓪᓗᒍ ᑖᓐᓇ ᐊᓂᑕᐅᔪᖅ. ᑭᓯᐊᓂ 

ᓇᓗᓇᓐᖏᑦᑐᖅ ᐊᒥᓱᑦ ᐅᕐᓂᐅᑎᒃᓴᖃᓐᖏᑦᑐᑦ 

ᑕᕝᕚᕼᐅᑕᕆᒐᔪᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪᑦᓇᓪᓗᐊᕕᒃ. ᒥᔅᑕ ᕼᐃᒃᔅ. 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒪᒥᐊᓇᐅᒐᓗᐊᖅ. ᑕᐃᒪ ᑭᖑᓪᓕᕐᒥ 

ᐊᐱᖅᑯᑎᒋᓚᐅᔭᕋ ᐱᔾᔪᑎᒋᓪᓗᒍ ᓄᓇᓕᓐᓂ 

ᑭᒥᓂᖅᓴᓂᓪᓗ ᖃᓄᐃᓕᐅᖅᐱᓯ ᐅᓪᓗᒥ ᒫᓐᓇ 

ᐱᓕᕆᕝᕕᒋᓕᖅᑕᓯ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐅᒡᔪᒃ.  

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᓐᓇ ᐃᖃᓗᓐᓂ ᑭᕼᐃᐊᓂ ᑕᐃᒪᓐᓇᐃᑦᑐᖃᖅᑐᖅ 

ᐅᕐᓂᑦᑕᕐᕕᔅᓴᒥᒃ ᐊᖏᕐᕋᖃᓐᖏᑦᑐᒥᑦ. ᓄᓇᕗᒻᒥ  

ᐊᕼᐃᐊᓂ ᓄᓇᓕᓐᓂ ᖃᐅᔨᒪᓐᖏᑦᑐᖓ 

ᐅᕐᓂᖅᑕᐅᔪᒃᕼᐊᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᕼᐃᒃᔅ. 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ 

ᓄᓇᓕᓕᒫᑦᑎᐊᑦ ᑮᓇᐅᔭᓂᒃ ᑐᔅᓯᕋᖅᐸᖏᑦᑐᑦ 

ᐊᖏᕐᕋᖃᓐᖏᑦᑐᓄᑦ ᓯᓂᒋᐊᖅᑐᕕᔅᓴᓄᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐃᓄᓕᕆᓂᕐᒧᑦ, ᒥᔅ ᐅᒡᔪᒃ. 

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐄ, ᓄᓇᓕᓐᓂ ᕼᐅᑕᖃᓐᖏᑦᑐᖅ ᐊᒻᒪᔪᒥᑦ 

ᐅᕐᓂᑦᑕᐅᔪᒃᕼᐊᒥᑦ ᐊᖏᕐᕋᖃᓐᖏᑦᑐᓄᑦ. 

ᑭᕼᐃᐊᓂᓕ ᐅᖅᕼᐅᖅᑑᕐᒥᐅᑕᐃᑦ ᑕᐃᒃᑯᐊ 

ᐅᖃᖃᑎᒌᑉᐸᓪᓕᐊᔪᒍᑦ ᑕᐃᒪᐃᑦᑐᒥᑦ ᑕᑯᔪᒪᒻᒪᑕ 

ᓄᓇᒥᓐᓂᑦ. ᑭᕼᐃᐊᓂ ᑕᐃᑰᓇ ᐃᖃᓗᑦᑑᑦᑎᐊᑉ 

ᑎᑎᕋᕐᕕᐊᒍᑦ ᑕᐃᒪᓐᓇ ᕼᐊᓇᖃᑎᒌᑦᑐᒍᑦ, 

ᑕᐃᒪᓐᓇ ᑭᐅᔪᓐᓇᖅᑕᕋ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ, ᒥᔅ ᐅᒡᔪᒃ. ᒥᔅᑕ ᕼᐃᒃᔅ. 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪᑦᑕᐅᖅ ᐱᕙᓪᓕᐊᔪᓕᕆᔨᒃᑯᓐᓄᑦ 

ᐅᖃᐅᓯᐅᔪᒻᒥᔪᒥᑦ ᐅᖃᒃᑲᓂᓐᖑᓱᒃᑲᒪ. ᑕᐃᒪ 

ᐊᑯᓂᑲᓪᓚᒃ ᐊᖏᕐᕋᖃᓐᖏᑦᑐᓄᑦ 

ᓯᓂᒋᐊᖅᑐᑲᐃᓐᓇᑐᐃᓐᓇᖃᑦᑕᖅᑎᓪᓗᒋᑦ 

ᐊᑦᑕᓇᖅᑐᒨᓕᕈᓐᓇᓲᖑᒻᒥᒻᒪᑕ, ᐊᒻᒪᓗ 

ᐊᖏᕐᕋᖃᓐᖏᑦᑐᐃᑦ ᓄᓇᕗᒻᒥ ᖃᓪᓗᓈᓄᖔᖅ 

ᐊᖏᕐᕋᖃᓐᖏᑦᑑᔭᖅᑐᐸᒥᒻᒪᑕ. ᖃᓄᐃᑦᑐᓂᒃ 

ᓇᔪᕆᐊᖅᑐᕆᐊᖃᖅᓯᒪᕙᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ, ᒥᔅᑕ ᕼᐃᒃᔅ. ᒥᓂᔅᑕ 

ᐃᓄᓕᕆᓂᕐᒧᑦ, ᒥᔅ ᐅᒡᔪᒃ.  

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᓐᓇ ᐅᖃᐅᕼᐃᒥᓂᓐᓂᑦᑕᐅᖅ ᐊᑐᕐᒪᑦ. ᑕᒫᓂ 

ᐃᒃᕼᐃᕙᓗᓂ ᐃᒡᓗᕙᓪᓗᐊᓂ, 

ᑐᑭᕼᐃᓐᓇᕈᒪᓪᓗᐊᖃᑦᑕᕐᒪᑦ ᕼᐅᓇᒧᑦ 

ᑮᓇᐅᔭᐃᔭᖅᐸᑦ ᒐᕙᒪᒋᔭᕗᑦ, ᑕᐃᒪᓐᓇ 

ᐱᔾᔪᑎᖃᖅᑐᖓ ᑕᐃᒪᓐᓇ  

ᐊᐱᖅᕼᐅᖃᑦᑕᖅᕼᐃᒪᓕᖅᑐᖓ. ᖃᐅᔨᒪᔪᒍᑦ 

ᓄᓇᓕᓐᓂᑦ ᐃᓂᖃᑦᑎᐊᓐᖏᑦᑐᑦ ᐃᓪᓗᒥᓐᓂᑦ 

ᐅᕝᕙᓘᓐᓃᑦ ᐱᓂᕐᓗᒃᕼᐃᒪᑉᐸᑦ, ᐱᓂᕐᓗᑦᑐᖅ ᑖᓐᓇ 

ᐃᕼᐅᒫᓗᖃᑦᑕᕐᒪᑦ ᑖᒃᑯᐊ ᐅᓗᕆᐊᓇᕈᑕᐅᔪᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ, ᒥᔅ ᐅᒡᔪᒃ. ᒥᔅᑕ ᕼᐃᒃᔅ.  

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᕝᕙᓂ 111-ᖓᓂ ᐸᕐᓇᐅᑎᖏᓐᓂᑦ ᑖᒃᑯᐊ 

ᐃᓄᓕᕆᔨᒃᑯᒡᒎᖅ ᑲᑐᔾᔨᖃᑎᒌᑦᑐᑦ 

ᐊᔾᔨᒌᓐᖏᑦᑐᕈᓘᔮᓗᓐᓂᑦ ᖃᐅᔨᒪᓂᓖᑦ ᐊᒻᒪᓗ 

ᕿᓂᕐᓗᑎᒃ ᓇᐅᒃᑯᑦ ᐃᓕᓴᒃᑲᓐᓂᕆᐊᖃᕋᔭᕐᒪᖔᑕ, 

ᐱᓕᒻᒪᓴᖅᑕᐅᑲᓐᓂᕆᐊᖃᕋᔭᕐᒪᖔᑕᓘᓐᓃᑦ. 

 

ᑕᐃᒪᓕ ᒥᓂᔅᑕᐅᓪᓗᑎᓂᓛᒃ ᐊᕐᕌᒎᑉ 

ᐊᕝᕙᐸᓗᖓᓂ ᑕᕝᕙᓂ ᐊᑕᓕᕋᕕᑦ, 

ᖃᓄᐃᓕᒋᐊᖅᓯᒪᓕᖅᑭᓯ ᓇᓗᓇᐃᖅᓯᒐᓱᑦᑐᓯ 

ᑕᐃᒃᑯᓂᖓ ᖃᐅᔨᒪᔭᐅᔭᕆᐊᓕᓐᓂᑦ 

ᐃᖅᑲᓇᐃᔭᖅᑎᓄᑦ ᖃᐅᔨᒪᔭᐅᓕᖅᑎᑦᑎᒐᓱᓪᓗᓯ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ, ᒥᔅᑕ ᕼᐃᒃᔅ. ᒥᓂᔅᑕ 

ᐃᓄᓕᕆᓂᕐᒧᑦ, ᒥᔅ ᐅᒡᔪᒃ.  

 

ᐊᖓᔪᖅᑳᖅ ᔩᓂ ᐅᒡᔪᒃ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᓪᓗ ᒥᔅᑕ ᕼᐃᒃᔅ, 

ᑕᕼᐊᑦᕼᐅᒥᖓ ᐊᐱᖅᕼᐆᑎᖃᕐᒪᑦ. ᑖᒃᑯᐊ 

ᐃᓄᓕᕆᔨᒃᑯᑦ ᐱᒻᒪᕆᐅᑎᑦᑎᔪᑦ ᖃᓄᖅ 

ᑐᑭᕼᐃᐅᒪᑦᑎᐊᕐᓗᑎᒃ ᕼᐅᓇᒻᒪᕆᓐᓂᑦ 

ᐃᒃᖢᕆᑕᐅᕚᓪᓕᕈᓐᓇᖅᑐᓂᒃ ᐃᓄᓕᕆᔨᔾᔪᑎᓄᑦ 

ᕼᐅᑕᖃᓐᖏᑉᐱᑕ. ᑖᓐᓇ 

ᑐᑭᕼᐃᔾᔪᑎᒋᕚᓪᓕᕐᓗᐊᑦᑕᒃᑯᑦ ᐃᓄᓕᕆᔩᓪᓗ 

ᐃᕼᐅᒪᖃᑦᑎᐊᖅᑐᑦ ᑖᒃᑯᓂᖓ 

ᐃᓕᕼᐊᐅᑕᐅᔪᓐᓇᖅᑐᓂᒃ, ᓇᓗᔭᐅᔪᓂᑦ 

ᐃᓄᓕᕆᔾᔪᑕᐅᔪᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᕼᐃᒃᔅ.  

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 

ᑕᕝᕙᓂᓕ ᐱᓕᕆᐊᖑᒋᐊᓕᓐᓂ 

ᐸᕐᓇᐅᑎᖏᓐᓃᑦᑐᓂ  

ᐃᓕᓴᕕᐅᖅᑲᕈᓘᔭᕆᐊᖃᕐᖓᒎᖅ 

ᐱᓕᒻᒪᓴᖅᑐᖃᕆᐊᖃᖅᑐᓂᓗ 

ᐊᓪᓗᖅᑕᐅᓯᒪᔪᒥᓂᕐᓂᑦ 

ᐃᓕᑕᐅᔭᕆᐊᓕᒥᓂᐅᒐᓗᐊᓕᓐᓂ 

ᖃᐅᔨᒪᔭᐅᔭᕿᐊᓕᓐᓄᑦ ᐃᓄᓕᕆᔨᓅᑦ, 

ᖃᓄᐃᑦᑐᓂᑦᑕᐃᒪ ᐃᓕᓐᓂᐊᓂᕐᓂᑦ 

ᐱᒋᐊᖅᑎᑦᑎᓯᒪᕕᓯ ᐅᕝᕙᓘᓐᓃᑦ 

ᐱᒋᐊᖅᑎᑦᑎᓂᐊᖅᑭᓯ? ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᐅᒡᔪᒃ. 

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ. ᑖᑉᑯᐊ 

ᐃᓱᐊᖅᓯᔪᑎᒋᕚᓪᓕᕈᓐᓇᑕᒃᑯᑦ 

ᓇᓗᓇᐃᔭᖅᑕᐅᑎᐊᕐᒪᑕ ᑎᑎᖅᑲᓂ ᑲᒪᓱᑦᓯᐊᕐᓂᖅ 

ᑖᑉᑯᓄᖓᓗ ᑲᓐᖑᓇᖅᑐᓄᑦ 

ᑐᕼᐊᖅᑕᐅᒋᐊᖃᖏᑦᑐᓄᑦ ᐱᓯᒪᑦᑎᐊᕐᓂᖅ, 

ᐊᑐᐊᖓᕐᓂᑦ ᒪᓕᑦᑎᐊᕐᓂᖅ, ᑖᒻᓇᓗ 

ᐃᓄᓕᕆᔾᔪᑎᓄᑦ ᐃᓕᓴᐅᑎᒃᓴᖅ, 

ᓂᕿᖅᓴᐅᓯᕆᔨᓄᓪᓗ ᐃᓕᓴᐅᑎᒃᓴᖅ ᖃᓄᖅ 

ᓂᕿᔅᓴᕐᓂᖅ ᖃᕆᑕᐅᔭᒃᑰᓕᖅᐸᑦ ᖃᓄᖅ 

ᐊᑐᖅᑕᐅᖃᑦᑕᕆᐊᖃᕆᐊᖓ. ᐃᓕᕼᐊᕐᓂᖅ ᑖᒻᓇ 

ᐱᕈᖅᑎᑦᑎᕙᓪᓕᐊᔪᖅ, ᐱᕙᓪᓕᐊᑎᑦᑎᕙᓪᓕᐊᔪᖅ, 

ᐃᓕᕼᐊᕐᓂᖅ ᐱᕙᓪᓕᐊᑎᑦᑎᕙᓪᓕᐊᔪᖅ 

ᓂᕿᔅᓴᐅᓯᕆᓂᐅᑉ ᒥᔅᓵᓄᑦ, ᑲᒪᓱᑦᑎᐊᕐᓂᐅᑉ 

ᒥᔅᓵᓄᑦ ᖃᓄᕐᓗ ᐱᔪᓐᓇᐅᑎᑖᕈᓐᓇᖃᐃᔅᓴᐃᑕ 

ᓂᕿᓴᐅᓯᕆᔨᐅᓂᕐᒧᑦ ᖃᕆᑕᐅᔭᕐᓄᑦ 

ᕼᐅᓇᑐᐃᓐᓇᕐᓄᑦ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪ’ᓇᓪᓗᐊᕕᒃ. ᒥᔅᑕ 

ᕼᐃᒃᔅ. 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᑖᓐᓇ 

ᑭᖑᓪᓕᖅᐹᖑᖑᓱᓕᖅᑐᖅ ᐊᐱᖅᑯᑎᒐ. 

ᑕᕝᕙᓂᔅᓴᐃᓇᖅᑕᐅᖅ ᐸᕐᓇᐅᑎᔅᓯᓂ ᒪᑉᐱᒐᖓᓂ 

11-ᖓᓂ. ᖃᐅᔨᓴᕐᓂᖅ ᐱᓕᕆᔾᔪᑎᓯ 

ᓈᒻᒪᒃᑲᓗᐊᕐᒪᖔᑕ ᐱᔨᑦᑎᕋᐅᑎᒋᒐᓱᓐᓂᐊᖅᑕᓯ 

ᐊᒻᒪ ᓴᖅᑭᓂᐊᕐᓂᕋᔅᓯᒪᔭᓯ ᓴᖅᑭᕋᓱᓐᓂᐊᕐᓗᒋᑦ 

ᐱᓕᕆᔾᔪᑎᔅᓴᓯ ᓈᒻᒪᒃᑲᓗᐊᕐᒪᖔᑕ 

ᖃᐅᔨᓴᖅᓯᒪᓕᖅᑭᓯᐅᒃ? ᒐᕙᒪᒃᑯᑦ ᐱᓕᕆᕕᖏᓐᓂ 

ᐊᓯᖏᓐᓂ ᐱᓕᕆᖃᑎᖃᖅᑐᓯ ᑖᒃᑯᐊ ᐱᒐᓱᐊᖅᑕᓯ 

ᐱᒍᓐᓇᕐᓂᐊᕋᔅᓯᐅᒃ? 

ᑖᓐᓇ ᖃᓄᐃᓕᖓᓕᕐᒪᖔᑦ 

ᓇᓗᓇᐃᕆᐊᕈᓐᓇᖅᑭᓯᐅᒃ? ᖁᔭᓐᓇᒦᒃ, 

ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᐅᒡᔪᒃ. 

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ, ᐃᔅᓯᕙᐅᑖᖅ. 

ᑖᒻᓇ ᐊᐱᖅᑯᑖ ᑐᑭᓯᑦᑎᐊᕐᓂᕈᒃᑯ. ᐊᑕᓂᐅᕋᓗᒃᑐᑦ 

ᑕᕝᕙᓂ  ᐃᓄᓕᕆᔨᓂᑦ ᑲᑎᒪᔪᑦ 

ᑐᑭᓕᐅᓕᕚᓪᓕᕋᓱᐊᖅᑐᑦ ᕼᐅᓇᑦ ᑐᕌᕈᒪᔭᒃᑯᑦ, 

ᕼᐅᓇ ᑕᐅᑐᖅᑰᑕᒃᑯᑦ, ᕼᐅᓇ ᑕᐊᓇᒍᑎᑦᑎᐊᕙᐃᑦ, 

ᕼᐅᓇ ᐃᓄᓕᕆᔾᔪᑎᑦᑎᐊᕙᐃᑦ. ᑕᐃᒪᓐᓇ 

ᑭᐅᔪᓐᓇᖅᑕᕋ ᐃᔅᓯᕙᐅᑖᖅ. ᖁᔭᓐᓇᒦᒃ, 

ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪ’ᓇᓪᓗᐊᕕᒃ. ᒥᔅᑕ 

ᕼᐃᒃᔅ. 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 

ᖁᔭᓐᓇᒦᑦᑕᐅᖅ ᑭᐅᒻᒪᑦ ᐃᓄᓕᕆᔨᒃᑯᑦ ᒥᔅᓵᓄᑦ. 

ᐊᓯᖏᓐᓂ ᑕᐃᒪᑦᑕᐅᖅ ᐱᓕᕆᓂᖅᑕᖃᖅᑐᓴᐅᒻᒥᔪᖅ 

ᐱᔨᑦᑎᖃᐅᑎᓂᓪᓘᓐᓃᑦ ᑕᐃᒍᓐᓇᖅᑕᖏᓐᓂ 

ᐃᓄᓕᕆᔨᒃᑯᓐᓄᑦ ᐊᑐᐃᓐᓇᐅᑎᑕᐅᕙᑦᑐᓂᑦ. 

ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒪᑦᓇᓪᓗᐊᕕᒃ. ᒥᓂᔅᑕ ᐅᒡᔪᒃ. 

 

ᐊᖓᔪᖅᑳᖅ ᔩᓂ ᐅᒡᔪᒃ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᔅᓯᕙᐅᑖᖅ. ᐃᓄᓕᕆᔨᒃᑯᑦ ᐱᓕᕆᐊᖃᖅᓯᒪᔪᑦ, 

ᐱᓕᕆᐊᖃᕋᓱᑦᑐᑎᑦ ᑕᕝᕘᓇ ᑮᓇᐅᔭᓕᕆᓂᑦᑎᒍᑦ 

ᐊᑐᐊᒐᖏᓐᓂ ᒪᓕᑦᑐᑎᒃ ᐊᒻᒪᑦᑕᐅᖅ 

ᐃᖅᑲᓇᐃᔭᖅᑎᑖᕆᒋᐊᖃᖅᓯᒪᔭᒥᓂᒃ 

ᐱᒐᓱᐊᖅᓯᒪᒋᓪᓗᑎ, ᑲᑐᔾᔨᖃᑎᖃᑦᑎᐊᕋᓱᑦᑐᑎ 

ᐊᓯᖏᓐᓂ ᒐᕙᒪᒃᑯᑦ ᐱᓕᕆᕕᖏᓐᓂᑦ. 

ᐱᔭᕇᖅᑕᐅᓯᒪᖏᑦᑐᓂ ᐱᔭᕇᕋᓱᐊᖅᑐᑎ. 

ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪ’ᓇᓪᓗᐊᕕᒃ. ᒥᔅᑕ 

ᕼᐃᒃᔅ. 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 

ᑭᖑᓪᓕᐹᓪᓚᕿᐅᓐᖑᓱᓕᖅᑐᖅ ᑖᓐᓇ ᐊᐱᖅᑯᑎᒐ. 

 

>>ᐃᓪᓚᖅᑐᑦ 

 

ᑖᔅᓱᒥᖓᓖᓛᒃ ᐅᖃᐅᓯᖃᖅᑎᓪᓗᑕ. 

ᖃᐅᔨᒃᑲᐃᒍᓐᓇᖅᑮᑦ ᓇᓪᓕᐊᓐᓂ ᒐᕙᒪᒃᑯᑦ 

ᐱᓕᕆᕕᖏᓐᓂ ᑲᑐᔾᔨᖃᑎᖃᕐᒪᖔᑦ? ᖁᔭᓐᓇᒦᒃ, 

ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪ’ᓇᓪᓗᐊᕕᒃ. ᒥᓂᔅᑕ 

ᐅᒡᔪᒃ. 

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ, ᐃᔅᓯᕙᐅᑖᖅ. 

ᐃᑯᒪ ᑕᑯᖃᑦᑕᖏᓐᓇᒃᑯᑦ ᐃᑭᑦᑕᕌᖓᑦ. ᑖᒃᑯᐊ 

ᑎᒥᐅᔪᑦ ᐊᔾᔨᒌᖏᑦᑐᑦ ᕼᐊᓐᓇᖃᑎᒋᔭᖅᐳᑦ 

ᓯᓚᑦᑐᓴᕐᕕᒃᑯᑦ ᑕᐃᒃᑯᐊᓗ ᑐᓐᖓᕕᒃᑯᑦ 

ᐊᔪᖅᓴᖅᑕᐃᓕᒪᓂᐅᑉ ᒥᔅᓵᓄᑦ, 

ᑎᒍᐊᖅᑐᓕᕆᓂᐅᓪᓗ ᒥᔅᓵᓄᑦ ᕼᐊᓇᕼᐊᑎᒋᓪᓗᑎᒍ 

ᑖᒃᑯᐊᓗ ᒪᓕᒐᓕᕆᔨᒃᑯᑦ 

ᐊᓐᓂᐊᖃᓐᓇᖏᑦᑐᓕᕆᔨᒃᑯᓐ ᑮᓇᐅᔭᓕᕆᔨᒃᑯᓐ 

ᐃᓕᓴᖅᑐᓕᕆᔩᑦᓗ ᑖᒃᑯᐊ ᑕᒪᒃᑮᒃ ᐅᒪᔪᓕᕆᔨᒃᑯᑦ 

ᑭᓯᒥ ᐃᓚᐅᕐᕉᖏᑦᑐᑦ. ᖁᔭᓐᓇᒦᒃ ᐃᒃᓯᕙᐅᑖᖅ. 

 

>>ᐃᓪᓚᖅᑐᑦ 

 

ᐃᒃᓯᕙᐅᑕᖅ: ᒪ’ᓇ’ᓗᐊᕕᒃ. ᒪᑉᐱᖅᑯᑎᒻᒥᑦ 

ᒪᓕᒃᓱᖓ ᒥᔅᑕ ᓲᔪᖅ.  

 

ᓲᔪᖅ: ᖁᔭᓐᓇᒦᒃ ᐃᒃᓯᕙᐅᑖᖅ. ᓇᑦᑐᒻᒪᕆᑯᓗᒃᒥᑦ 

ᐊᐱᕆᓂᐊᖅᑐᖓ. ᐃᒪᓐᓇ ᐃᓱᒪᒋᕙᓪᓕᐊᓪᓗᒍ 

ᑕᒪᓐᓇ ᑐᑭᓯᖅᑯᔨᓕᕋᒪ ᑕᐃᒃᑯᐊ 

ᐊᖏᕐᕋᖃᖏᓪᓚᑦᑖᖅᑐᑦ ᓯᓚᒦᖃᑦᑕᖅᑐᑦ ᑕᒪᒃᑯᐊ 

ᓱᕐᓗ ᑐᕋᖓᒋᔭᐅᓪᓗᐊᖅᑯᒋᒐᒃᑭᓐ ᐃᒻᒪᓐᓇ 

ᐊᖏᕐᕋᑦᓴᖃᖏᓪᓚᑦᑖᖅᑐᑦ ᑕᐃᒃᑯᐊ 

ᑐᑭᓯᖅᑲᐅᒐᒃᑭᑦ ᑕᐅᓇᓂ ᐃᓪᓗᕋᓛᕐᒥᖃᑦᑕᑐᑦ 

ᐃᓂᒃᓴᖃᖏᓪᓚᑦᑖᕐᒪᑕ ᑕᒪᒃᑯᐊ. 

 

ᐊᒻᒪᑕᐅᖅ ᐃᓱᒪᓗᒋᔭᖃᐅᒻᒥᒐᑦᑕ ᐆᒥᖓ 

ᐃᓂᒃᓴᓕᒃᒥᑦ ᓱᕐᓗ ᐃᒡᓗᑖᖅᑕᑐᐃᓐᓇᖅᑐᑦ ᑕᒪᒃᑯᐊ 

ᐃᓂᒃᓴᖃᖏᑦᑐᓂᒃ ᑕᐃᔪᓐᓇᕐᒥᒐᑦᑎᒍ  

ᐃᓪᓗᒥᒃᓱᓇᖅᓱᑎᓪᓖ ᓱᕐᓗ ᐊᖏᕐᕋᕆᔭᐅᔪᓂᓐ. 

ᓄᓇᓕᖕᓂ ᑕᑉᐹᓂ ᖃᐅᔨᒪᓗᐊᖏᓐᓇᒪ ᐃᓛᒃ 

ᐱᑕᖃᖅᑐᒃᓴᐅᔪᒐᓗᐊᖅ ᑭᓯᐊᓂ ᑖᓐᓇ ᑐᑭᓯᖅᑰᒐᒃᑯ 

ᐊᖏᕐᕋᖃᖏᓪᓚᑦᑖᖅᑐᓄᓐ ᑖᓐᓇ ᐱᓕᕆᐊᖑᔪᖅ 

ᑕᐃᒃᑯᐊ ᐃᓪᓗᑕᖅᓯᑐᐃᓐᓇᖅᑐᓐ ᓱᕐᓗ 

ᐃᓱᒫᓗᓐᓇᖏᓐᓂᖅᓴᐅᓪᓗᑎᒃ ᓯᓚᒦᖃᑦᑕᖏᑦᑐᑦ 

ᑕᐃᒫᒃ ᑐᑭᓯᕗᖔ. ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ’ᓗᐊᕕᒃ. ᒥᓂᔅᑕ ᐅᒡᔪᒃ.  

 

ᐊᖓᔪᖅᑳᖅ ᐅᒡᔪᒃ: ᖁᔭᓐᓇᒦᒃ ᐃᒃᓯᕙᐅᑖᖅ. ᐲ 

ᑖᓐᓇ ᐲ ᐊᔪᖅᓴᖅᑕᐃᓕᒪᓂᐅᑉ 

ᑐᑭᓯᔭᐅᔪᓐᓇᕐᓂᖅᐸᑦ ᐊᔪᖅᓴᖅᑕᐃᓕᓂᐅᑉ ᒥᑦᓵᓄᑦ 

ᐲ ᐊᑐᐊᒐᒃᓴᓂᒃ ᐱᕈᔭᒃᓴᓂᒃ ᑕᓪᓕᒪᓂᒃ ᐲ 

ᐅᑭᐅᓂᒃ ᐲ ᑕᑦᕗᖓ 

ᐃᓕᓇᖅᑎᖅᐸᓕᐊᔭᐅᓇᓱᐊᒻᒪᓐ ᑖᓐᓇᓗ 

ᐊᔪᖅᓴᕈᑕᐅᖃᑦᑕᖅᑐᖅ ᐃᓪᓗᖃᖏᓐᓂᖅ 

ᐃᓪᓗᖃᖏᓐᓂᕐᒪᕆᒃ ᐃᓚᖏᒻᒪᕆᑦᓱᓂᐅᒃ 

ᐊᔪᖅᓴᕐᓂᐅᑉ ᑕᑦᕘᓇ ᑐᑭᓯᔭᐅᑦᓯᐊᖅᑯᔨᖃᑦᑕᖏᒻᒪᓐ 

ᐲ ᐊᑐᐊᒐᖃᖏᓐᓇᑦᑕ ᐱᖁᔭᖃᖏᓐᓇᑦᑕ ᑖᒃᑯᐊ 

ᖃᓄᖅ ᑲᒪᒋᔭᐅᔪᓐᓇᖅᐸᑦ ᑐᑭᓯᓇᖅᑐᒃᓴᐅᕗᖓ. 

ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪᑦᓇ’ᓗᐊᕕᒃ. ᒥᔅᑕ ᔪᐊᓇᓯ.  

 

ᔪᐊᓇᓯ: ᖁᔭᓐᓇᒦᒃ ᐃᒃᓯᕙᐅᑖᖅ. (ᑐᓵᔨᑎᒍᑦ) 

ᓯᕗᓪᓕᐹᒥ ᐊᐱᕆᒍᒪᔪᖓ ᑏ 9ᒥᑦᑐᒥᒃ ᑕᑦᕙᓂ 

ᑐᓂᕐᕈᓯᐊᖑᖃᑦᑕᖅᑐᓂ ᑮᓇᐅᔭᓂᒃ ᑕᑦᕙᓂ 

ᒥᑦᓴᐅᓯᒪᔭᖏᓐᓂ ᐊᖏᕐᕋᖃᖏᓐᓂᕐᒨᓐ 

ᐱᒋᐊᕐᓂᐅᒐᓱᓐᓂᐊᖅᑐᓄᑦ ᑕᐃᒪᓐᓇᓗᐊᖅ 

ᐃᓚᒋᐊᖅᑕᐅᓂᐊᖓᑕ ᐊᕐᕌᓂ ᑮᓇᐅᔭᕆᔪᔭᖏᓐᓂᒃ. 

ᖃᓄᖅ ᑖᒃᑯᐊ ᑐᓂᐅᖅᑲᑦᑕᐅᓂᐊᖅᑲᑦ 2014-15-ᒥ. 

ᑯᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪᑦᓇ’ᓗᐊᕕᒃ. ᒥᓂᔅᑕ ᐅᒡᔪᒃ.  

 

ᐊᖓᔪᖅᑳᖅ ᐅᒡᔪᒃ: ᖁᔭᓐᓇᒦᒃ ᐃᒃᓯᕙᐅᑖᖅ. 

ᑖᒃᑯᐊ ᐲ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᓐ 

ᐊᐅᓚᑕᐅᒐᓗᐊᕐᒪᑕ ᐲ  

ᐃᓄᓕᕆᔨᒃᑯᓐᓄᖓᓂᐊᓵᓱᑎᒃ ᐲ ᐃᑲᔪᖅᑕᐅᓃᑦ 

ᑖᒃᑯᓄᖓ ᓇᔪᒐᓴᖃᖏᑦᑐᓄᓐ ᑖᓐᓇ $300,000-

ᓂᒃ ᑭᓯᐊᓂ ᑮᓇᐅᔭᖃᖅᑎᑕᐅᓪᓗᓂ ᑭᓯᐊᓂ 

ᑕᑦᕙᓂᑦᑐᖅ ᑕᐃᓐᓇ ᐃᖃᓗᓐᓂ ᐊᐅᓚᑕᐅᓂᖓ 

$717,000 ᖃᓂᖓᓂ ᐊᑭᓪᓗᐊᑕᖅᓱᓂ 

ᑐᖓᐅᓯᒪᕙᓪᓛᒻᒪᑦ ᑖᓐᓇ ᐊᑭᐊ ᐲ ᐊᐅᓚᔾᔪᑖᓐᓂ 

ᑖᓐᓇ $400,000 ᑕᑦᕙᖓᓐ ᐃᓚᓕᐅᑎᔪᖅ. 

ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᑦᓇ’ᓗᐊᕕᒃ. ᒥᔅᑕ 

ᔪᐊᓇᓯ.  

 

ᔪᐊᓇᓯ: ᓇᑯᒻᒦᒃ ᐃᒃᓯᕙᐅᑖᖅ. ᐊᒻᒪᓗ ᓇᑯᒻᒦᒃ 

ᑭᐅᔾᔪᓯᒋᔭᖓᓄᓐ ᐊᓯᖓᓅᕐᓗᖓᑦᑕᐅᖅ ᐅᑯᐊ 

ᐃᓪᓗᓂᒃ ᐊᑐᖅᑐᐊᕈᑏᑦ ᐊᑭᓕᖅᓱᕈᑎᒋᔭᐅᖃᑦᑕᑐᑦ 

ᐊᖅᑭᒋᐊᖅᑕᐅᓚᐅᖅᓯᒪᒐᓗᐊᕐᒪᑕ ᐱᖓᔪᒋᔭᖓᓐᓂ 

ᒪᓕᒐᓕᐅᕐᕕᒻᒥ. ᐃᓄᓕᕆᔨᒃᑯᑦ ᐊᔾᔨᕈᓱᒃᓯᒪᕚᑦ 

ᑖᒃᑯᐊ ᐃᒡᓗᓂᑦ ᐊᑐᖅᑐᐊᕈᑏᑦ ᐊᓯᔾᔨᖅᑕᐅᓂᖏᑦ 

ᐊᑭᖓᑦ ᐊᒃᑐᐃᓂᖃᖅᓯᒪᒻᒪᖔᑦ ᓲᕐᓗ 

ᐊᒥᓲᓂᖅᓴᐃᑦ ᐃᓄᐃᑦ 

ᐃᖅᑲᓇᐃᔮᖅᑖᕋᓱᐊᖅᐸᓪᓕᐊᓂᖅᓴᐅᓂᖏᓐᓄᑦ? 

ᐅᔾᔨᕈᓱᒃᓯᒪᕚᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓗᐊᕕᒃ. ᒥᓂᔅᑕ ᐅᒡᔪᒃ.  

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒃᑯᐊ ᓴᓇᐅᒐᒃᓴᓕᕆᔩᑦ Career 

Development-ᑯᑦ ᖃᐅᔨᓴᕆᐊᔅᓴᐃᑕ 

ᖃᐅᔨᒪᓐᖏᑕᒃᑲ ᑖᑉᑯᓂᖓ ᑭᓯᐊᓂ ᑖᓐᓇ 

ᖃᐅᔨᒪᓐᓂᖅᐸᑦ ᑐᖏᓕᕋ ᑭᐅᑎᓐᓂᐊᕋᒃᑯ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᐊᕙ.  

 

ᐊᕙ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᖅᑯᑎᒋᔭᖓ 

ᑐᑭᓯᑦᑎᐊᕐᓂᕈᒃᑯ ᑐᑭᓯᓐᓂᕈᒃᑯ. ᖃᓄᑐᐃᓐᓇᖅ 

ᑕᒪᒃᑯᐊ ᐃᒡᓗᓕᕆᔨᕐᔪᐊᒃᑯᑦ ᐃᒡᓗᓕᕆᔨᒃᑯᑦ 

ᑲᒪᒋᔭᖏᑦ ᐃᒡᓗᐃᑦ ᐊᑭᖏᑦ ᐃᓄᓐᓄᑦ 

ᐊᑐᖅᑕᐅᖃᑦᑕᖅᑐᐃᑦ ᐊᑭᖏᑦ ᐊᓯᔾᔨᑐᐊᕌᖓᑕ 

ᐊᑐᖅᑐᐊᓂᕐᒧᑦ ᐅᕝᕙᓘᓐᓃᑦ ᐊᓯᖏᑦ ᐊᑭᖏᑦ 

ᐊᓯᔾᔨᕌᖓᑕ ᐃᑯᒻᒪᖅᑯᑎᓕᕆᓂᖅ 

ᐅᖅᓱᐋᓗᓕᕆᓂᖅ ᐱᔨᑦᑎᕋᖅᑕᐅᓂᖅ  

ᐊᓯᔾᔨᑐᐊᕌᖓᑕ ᑖᒃᑯᐊ ᐊᔪᖅᓴᖅᑐᓕᕆᔨᒃᑯᓐᓄᑦ 

ᐃᑲᔪᖅᑕᐅᖃᑦᑕᖅᑐᑦ ᐃᑲᔪᖅᑕᐅᔾᔪᑎᖏᑦ 

ᒪᓕᒃᓴᕆᐊᖃᖃᑦᑕᕐᒥᒻᒪᑕ. ᐄ, ᐊᓯᔾᔨᖃᑦᑕᖅᑐᐃᑦ 

ᒪᓕᒃᓴᖃᑦᑕᖅᑐᐃᑦ ᓱᓇᑐᐃᓐᓇᕐᒥᒃ 

ᐊᓯᔾᔨᖅᑐᖃᕌᖓᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓗᐊᕕᒃ. ᒥᔅᑕ ᔪᐊᓇᓯ.  

 

ᔪᐊᓇᓯ: ᓇᑯᕐᒦᒃ, ᐃᒃᓯᕙᐅᑖᖅ. ᑐᑭᓯᕗᖔ ᑕᐃᒃᑯᐊ 

ᐊᓯᔾᔨᖅᑕᐅᓚᐅᖅᑐᐃᑦ ᐃᓪᓗᓄᑦ ᐊᑐᖅᑐᐊᕈᑏᑦ 

ᐊᑭᖏᑦ ᐱᔾᔪᑎᒋᑦᑐᒋᑦ 

ᐃᖅᑲᓇᐃᔭᖅᑖᕋᓱᐊᕐᓂᖅᓴᐅᓕᖅᑐᐃᑦ 

ᐃᑲᔫᓯᐊᖃᑦᑕᓚᐅᖅᑐᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐅᒡᔪᒃ.  

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᑉᑯᐊ ᐊᐱᖅᑯᑕᐃᑦ ᑐᑭᓯᓇᓱᐊᕐᒪᑕ ᓈᓴᐅᑎᒥᒃ. 

ᑖᓐᓇ ᐅᑎᕐᕕᒋᔪᓐᓇᖅᑕᒃᑯᑦ ᐱᔭᕇᕐᓂᐊᓵᕐᓗᑕ. 

ᖁᔭᓐᓇᒦᒃ. ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓗᐊᕕᒃ. ᒥᔅᑕ ᔪᐊᓇᓯ.  

 

ᔪᐊᓇᓯ: ᓇᑯᕐᒦᒃ, ᐃᒃᓯᕙᐅᑖᖅ. ᐅᕙᓂ 

ᐱᓕᕆᔾᔪᑎᓄᑦ ᐸᕐᓇᐅᑎᓂ ᒪᒃᐱᒐᖓᓂ 111 

ᐊᓯᖓᓅᖅᐸᓪᓕᐊᒍᒪ. ᐅᓇ 

ᑐᑭᓯᒋᐊᒃᑲᓐᓂᕈᒪᑐᐃᓐᓇᓕᕐᒥᔭᕋᓪᓕᐅᓇ 

ᐊᓪᓕᖅᐹᖓᓃᑦᑐᖅ ᕿᒥᕐᕈᓂᖃᕐᓂᐊᕐᒪᑕᒎᖅ 

ᕿᒥᕐᕈᓂᖃᖅᓯᒪᒻᒪᑕᒎᖅ 

ᐊᑐᓕᖅᑎᑦᑎᕙᓪᓕᐊᓪᓗᑎᓪᓗ Social Services 

Transformation Plan, ᐋᖅᑭᒋᐊᖅᑕᐅᓗᓂᓗ 

ᐱᔭᕆᐊᑐᒍᑎ. ᑖᓐᓇ 

ᐅᖃᐅᓯᕆᒋᐊᒃᑲᓐᓂᕈᓐᓇᖅᑭᐅᒃ ᐸᕐᓇᐅᑎᐅᑉ 

ᐃᓗᓕᖏᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓗᐊᕕᒃ. 

ᐊᐱᖅᑯᑕᐅᓚᐅᒐᓂᑦᑑᒐᓗᐊᖅ ᑭᓯᐊᓂ ᒥᓂᔅᑕ 

ᐅᒡᔪᖅ ᑭᐅᕈᐊᕐᓂᕈᕕᑦ ᑭᐅᔫᓪᓗᐊᖅᖢᑎᒃ. ᒥᓂᔅᑕ 

ᐅᒡᔪᖅ.  

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᒻᓇ ᒥᔅᑕ ᕼᐃᒃᔅ ᐊᐱᖅᑯᑎᒋᔭᕋᓗᐊᖓ. ᑖᒃᑯᐊ 

ᐃᓄᓕᕆᔨᒃᑯᑦ ᐱᕙᓪᓕᐊᑎᑦᑎᓇᓱᐊᖅᑐᑦ ᑖᑉᑯᓄᖓ 

ᓄᓇᕗᒻᒥᐅᑕᓄᑦ ᑐᕌᖓᔪᓂᒃ ᖃᐅᔨᒪᓂᖅᑎ 

ᒪᓕᓪᓗᒍ ᑲᑎᒪᑕᐅᖃᑦᑕᖅᑐᕕᓃᓪᓗ ᒪᓕᓪᓗᒋᑦ  

ᓄᓇᕗᒻᒥ ᐃᓄᓕᕆᔩᑦ ᕿᒥᕐᕉᖅᑕᐅᓂᖏᑦ. ᑕᐃᒃᑯᐊ 

ᕿᒥᕐᕈᑕᐅᓗᐊᖅᓯᒪᒻᒪᑕ Auditor General-ᑯᓐᓄᑦ 

ᑖᓐᓇ ᐊᑕᐅᓯᐅᓪᓗᓂ. ᑖᒃᑯᐊᑦᑕᐅᖅ ᐃᓄᓕᕆᔨᑦ 

ᕿᒥᕐᕉᖅᑐᑦ ᖃᓄᖅ ᑕᕝᕗᖓ 

ᐃᕕᖅᑎᑎᑦᑎᐊᓂᐊᖅᐸᑦ ᐅᓇ ᐊᑭᑐᓂᖏᑦ ᓱᓇ 

ᐃᓗᐊᖅᓴᕐᓂᐊᖅᐸᑦ ᐊᑭᒋᖏᑕᐃ ᑕᒻᒪᕋᒪ ᐅᓇ 

ᐃᓪᓗᐊᖅᓴᓂᐊᖅᐸᑦ ᑖᑉᑯᐊ ᓄᑕᕋᓄᓪᓗ 

ᐃᓚᒌᑦᑐᓄᓪᓗ ᐊᑐᐊᒐᖅ ᒪᓕᑦᑕᐅᖃᑦᑕᕐᒪᑕ ᓱᓇ 

ᑖᑉᑯᐊ ᐃᓪᓗᐊᖅᓯᕚᓪᓕᕆᐊᖃᖅᐸᑦ ᒪᓕᓪᓗᒋᑦ. 

ᑖᒻᓇᓗ ᐱᒋᐊᖅᐸᓪᓕᐊᓂᐊᕐᒪᑦ ᓄᑕᖅᑲᓄᓪᓗ 

ᐃᓅᕼᐅᑦᑐᓄᓪᓗ ᑭᒡᒐᖅᑐᐃᔨ. ᑖᓐᓇ 

ᒪᑭᑉᐸᓪᓕᐊᓂᐊᕐᒪᑦ ᑖᓐᓇᑦᑕᐅᖅ ᐃᓚᒋᓪᓗᓂᐅᒃ. 

ᐅᕙᒍᑦ ᑲᒪᒋᓐᖏᑕᕋᓗᐊᕗᑦ ᑭᕼᐃᐊᓂ ᐅᕙᒍᑦ 

ᐃᓚᐅᒻᒪᕆᓐᖏᒻᒥᒐᑦᑕ, ᑕᐃᒪᓐᓇ ᑐᑭᕼᐃᔪᖓ. 

 

ᑖᒃᑯᐊᓗ ᐃᓄᓕᕆᔨᒃᑯᑦ ᕼᐅᑯᓂᑦ ᑕᐃᒃᑯᓂᖓ 

ᑐᓐᖓᕕᒃᑯᓐᓂᑦ ᕼᐊᓇᖃᑎᖃᕐᓗᑎᒃ ᖃᓄᖅ 

ᐃᓄᓕᕆᔾᔪᑕᐅᖃᑦᑕᖅᑐᑦ ᐊᐅᓚᒻᒪᖔᑕ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅ ᐅᒡᔪᒃ. 

ᒥᔅᑕ ᔪᐊᓇᓯ. 

 

ᔪᐊᓇᓯ: ᖁᔭᓐᓇᒦᒃ, ᐃᒃᓯᕙᐅᑖᖅ. ᓇᑯᕐᒦᓪᓗ 

ᐊᐱᕆᑎᕋᑖᕋᕕᓐᖓ 

ᐊᐱᕆᔭᐅᒌᖅᓯᒪᒐᓗᐊᖅᑎᓪᓗᒍ. 

ᓈᓚᒋᐊᕐᔫᒥᕈᓗᖃᑦᑕᓚᐅᕐᓚᖓ.  

 

ᐃᓛᒃ, ᐅᓇ ᑭᖑᓪᓕᖅᐹᕆᓕᕐᓗᒍ ᐊᐱᕆᓕᕐᓚᒍ, 

ᐅᕙᓂ ᐱᒋᐊᕈᑎᓂ ᐅᖃᐅᓯᕆᖅᑲᐅᔭᖏᓐᓂᑦ 

ᒥᓂᔅᑕ ᐱᓕᕆᕝᕕᖓᓐᓂᒡᒎᖅ ᐃᓚᒋᐊᕐᓂᐊᕐᒪᑕ 

16.5-ᓂᒃ ᐃᖅᑲᓇᐃᔭᖅᑎᓂᒃ, ᑖᒃᑯᐊ ᓇᓪᓕᐊᓐᓄᑦ 

ᐱᓕᕆᕝᕕᒋᔭᖏᑕ ᐊᕕᑦᑐᖅᓯᒪᓂᖏᓐᓄᑦ 

ᑐᕌᖅᑎᓐᓂᐊᕐᒪᖔᖏᑦ ᖃᐅᔨᒍᒪᑐᐃᓐᓇᓕᕐᒥᔪᖓ. 

ᑕᐃᒫᖅᑐᖓᓗ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᔪᐊᓇᓯ. ᒥᓂᔅᑕ 

ᐃᓄᓕᕆᓂᕐᒧᑦ, ᒥᔅ ᐅᒡᔪᒃ.  

 

ᐊᖓᔪᖅᑳᖅ ᔩᓂ ᐅᒡᔪᒃ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᓪᓗ ᑖᓐᓇ 

ᒪᓕᒐᓕᐅᖅᑎᐅᖃᑎᓐᓄᐊᕋ ᐊᐱᖅᕼᐅᕐᒪᑦ. ᑖᓐᓇ 

ᑭᐅᓂᐊᕐᒪᒍ ᓴᐃᒪᓐ ᐊᕙᐅᑉ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  



ᐱᖓᑦᓯᖅ, ᔫᓂ 4, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ, ᒥᔅ ᐅᒡᔪᒃ. ᒥᔅᑕ ᐊᕙ. 

 

ᐊᕙ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᓱᓕ 

ᐃᓄᓕᕆᔨᒃᑯᑦ ᐋᖅᑭᔅᓯᒪᓕᕋᓗᐊᖅᑎᓪᓗᒋᑦ 

ᐅᖃᕈᓐᓇᖅᑐᖓ ᓱᓕ ᐋᖅᑭᔅᓱᒐᖅᑕᕗᑦ 

ᓈᒻᒪᔅᓯᓐᖏᒻᒪᑦ, ᐱᐊᓂᓐᖏᒻᒪᑦ ᓱᓕ, ᐃᓚᑰᒐᓛᒻᒪᑦ 

ᓱᓕ, ᐃᓚᖓᒍᑦ ᓱᓕ ᐊᒥᒐᖅᓯᒐᓚᒻᒪᑦ. ᐊᒻᒪᓗ 

ᑕᐃᒃᑯᐊ ᐃᓚᖏᑦ ᓱᓕ ᓄᑦᑎᕆᐊᓖᑦ 

ᐃᓄᓕᕆᔨᒃᑯᓐᓄᑦ ᓱᓕ ᐱᐊᓂᔅᓯᒪᓐᖏᒻᒪᑕ, 

ᐅᖃᖅᑲᐅᓪᓗᖓᓗ ᑕᕝᕙᓂ ᐊᕐᕌᒍᒋᔭᑦᑎᓐᓂ 

ᐱᐊᓂᒐᓱᐊᕈᒪᔭᕋᓗᐊᒃᑲ ᐱᔪᓐᓇᕐᓂᕋ ᒪᓕᓪᓗᒍ.  

 

ᑖᓐᓇᓕ ᐊᐱᖅᑯᑎᒋᔭᖓ 6-ᖑᔪᓂᑦ 

ᐃᖅᑲᓇᐃᔭᕐᕕᔅᓴᓂᑦ ᓴᖅᑭᖅᑐᖃᕐᓂᐊᕐᓂᖓ, 

ᓴᖅᑭᖅᑐᖃᕆᐊᖃᕐᓂᖓ ᐊᖏᖅᑕᐅᑉᐸᑕ 

ᐱᔾᔪᑎᒋᓪᓗᒍ ᐅᖃᕈᓐᓇᖅᑐᖓ ᑖᒃᑯᐊ 

ᐃᓄᓕᕆᔨᒃᑯᓐᓄᑦ ᑐᕌᖓᓗᐊᖅᑐᐃᑦ ᑎᓴᒪᓂᒃ 

ᐃᓪᓗᓕᒻᒥ ᐱᑕᖃᕆᐊᓕᒃ, ᐊᒻᒪᓗ ᒪᕐᕈᑲᓵᓐᓂᒃ 

ᑕᒪᒃᑯᓄᖓ ᐊᖏᕐᕋᕆᔭᐅᔪᓄᑦ ᑲᒪᔨᓂᒃ 

ᐃᖅᑲᓇᐃᔭᖅᑎᓂᒃ ᐱᑕᖃᕆᐊᓕᒃ, ᐊᒻᒪᓗᑦᑕᐅᖅ 

ᐊᑕᐅᓯᒃᑲᓐᓂᕐᒥᑦ ᐃᓄᓕᕆᔨᒥᑦ ᐃᓂᔅᓴᒥᑦ 

ᓴᖅᑭᖅᑐᖃᕆᐊᖃᖅᑐᖅ, ᐊᒻᒪᓗᑦᑕᐅᖅ ᐊᓯᖏᑦ 

ᑖᒃᑯᐊ ᑕᑯᔪᒪᔭᕗᑦ ᑕᕝᕙᐅᒐᓗᐊᖅᑎᓪᓗᒋᑦ ᑖᒃᑯᐊ 

ᐊᐱᖅᑯᑎᒋᔭᖏᑦ 6-ᖑᔪᑦ ᓇᓗᓇᐃᑐᐃᓐᓇᖅᑕᒃᑲ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ, ᒥᔅᑕ ᐊᕙ. ᒥᔅᑕ 

ᕼᐃᒃᔅ.  

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒪᒥᐊᓇᖅ ᐊᐱᖅᑯᑎᔅᓴᒥᑦ ᓴᖅᑭᖅᑐᖃᖅᑐᐊᓘᒻᒥᒻᒪᑦ. 

ᓯᕗᓪᓕᐅᔾᔭᐅᓯᒪᔪᑦ ᒪᑉᐱᒐᕐᒦᑦᑐᑦ 112-ᒥ ᑕᕝᕙᓂ 

2014-15 ᐊᑖᓂ, ᑖᓐᓇ ᑎᓴᒪᒋᔭᖓᑦ ᐅᖃᖅᓯᒪᒻᒪᑦ 

ᐃᑲᔪᖅᓱᐃᔪᖅ ᓴᓇᑎᓪᓗᒋᑦ ᐊᑐᓕᖅᑎᑦᑎᑎᓪᓗᒋᓪᓗ 

ᓄᓇᕗᑦ ᒐᕙᒪᒃᑯᖏᑕ ᐃᖅᑲᓇᐃᔭᖅᑐᓕᕆᓂᕐᒧᑦ 

ᐅᐸᓗᖓᐃᔭᐅᑎᔅᓴᖏᓐᓄᑦ. ᑖᒃᑯᐊ ᑲᑎᒪᔨᕋᓛᑦ 

ᐃᓄᓕᕆᔨᒃᑯᑦ ᖃᓄᐃᑦᑐᓂᒃ ᐃᑲᔫᑎᓂᒃ ᑕᕝᕗᖓ 

ᓴᓇᑎᓪᓗᒋᑦ ᑐᓂᓯᖃᑦᑕᖅᐸᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ, ᒥᔅᑕ ᕼᐃᒃᔅ. ᒥᓂᔅᑕ 

ᐃᓄᓕᕆᓂᕐᒧᑦ, ᒥᔅ ᐅᒡᔪᒃ.  

ᐊᖓᔪᖅᑳᖅ ᔩᓂ ᐅᒡᔪᒃ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᓇᓕᐊᖑᖅᑲᐅᒻᒪᖔᑦ ᐋᖅᑭᓐᖑᐊᖅ 

ᐅᖃᐅᓯᕆᔭᖓ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐅᒡᔪᒃ. 

ᒥᔅᑕ ᕼᐃᒃᔅ. 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᕝᕙᓂᔅᓴᐃᓐᓇᖅ ᐅᖃᐅᓯᖃᕐᒪᑦ, ᒪᒥᐊᓇᖅ, 

ᑎᓴᒪᖓᑦ ᓯᕗᓪᓕᐅᔾᔭᐅᓯᒪᔪᑦ 2014-15 ᐃᓗᐊᓂ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕼᐃᒃᔅ. 

ᑎᓴᒪᖓᑦ ᓯᕗᓪᓕᐅᔾᔭᐅᓯᒪᔪᖅ ᒪᒃᐱᒐᖅ 12. ᒥᓂᔅᑕ 

ᐅᒡᔪᒃ.  

 

ᐊᖓᔪᖅᑳᖅ ᔩᓂ ᐅᒡᔪᒃ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐃᓚᒌᑦᑐᓕᕆᔨᒃᑯᑦ ᐃᓄᓕᕆᔨᒃᑯᑦ 

ᐱᓕᕆᖃᕐᒪᑕ ᑕᐃᒃᑯᐊ ᐊᒥᒐᖅᓯᓂᕆᔭᖏᓐᓂ 

ᐋᖅᑭᓱᐃᓇᓱᑦᑐᑦ ᓴᓇᓇᓱᒃᖢᑎᑦ ᑖᔅᓱᒥᖓ 

ᐱᓕᕆᕕᖓᓂ ᐊᐃᐳᕈᓪ 2013-ᖑᑎᓪᓗᒍ. 

 

ᑖᒃᑯᐊ ᑐᕌᒐᒃᓴᕆᔭᖏᑦ ᑎᑭᑎᓇᓱᒃᖢᒋᑦ 

ᐊᒃᓱᕈᕐᓇᖅᓯᒻᒪᑦ ᐊᔪᕐᓇᒐᓚᒻᒪᑦ 

ᑮᓇᐅᔭᑭᔅᓴᕐᓂᖏᓐᓄᑦ 

ᐋᖅᑭᓱᖅᑕᐅᑲᓐᓂᕋᓱᒃᑲᓗᐊᖅᑎᓪᓗᒍ. ᑖᓐᓇ 

ᐱᓕᕆᕕᕗᑦ ᐃᖅᑲᓇᐃᔭᕆᐊᖃᖅᑕᒥᓐᓂᒃ 

ᐱᓕᕆᖃᑦᑕᖅᑐᖅ ᓇᓗᓇᐃᖅᓯᓇᓱᑦᑎᓪᓗᒋᑦ 

ᑮᓇᐅᔭᓕᕆᓂᕐᒧᑦ ᐊᑐᐊᒐᐃᑦ ᑐᓴᒐᒃᓴᐃᓪᓗ 

ᓄᐊᑕᐅᓂᖏᑦ ᖃᕋᓴᐅᔭᒃᑯᑦ ᐊᒻᒪ 

ᐊᓪᓚᕝᕕᓕᕆᓂᕐᒧᑦ ᐃᖅᑲᓇᐃᔭᖅᑐᓕᕆᓂᕐᒧᓪᓗ 

ᐊᑐᖅᑕᐅᓂᐊᖅᑐᑦ ᐃᖅᑲᓇᐃᔭᖃᑎᖃᕐᓗᑎᑦ 

ᒐᕙᒪᒃᑯᑦ ᐱᓕᕆᕕᖏᓐᓄᑦ ᓴᓇᓂᐊᕐᒪᑕ 

ᐸᕐᓇᐅᑎᓂᑦ. ᐋᖅᑭᒋᐊᖅᑕᐅᓂᐊᕐᒪᑕ 

ᐊᒥᒐᖅᓯᓂᕆᔭᖏᑦ ᑖᒃᑯᓇᓂ ᐱᓕᕆᐊᔅᓴᓂᒃ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪ’ᓇᓗᐊᕕᒃ. ᒥᔅᑕ 

ᕼᐃᒃᔅ.  

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ 

ᐊᐱᖅᑯᑎᖃᕐᓂᐊᓕᕆᕗᖓ ᐊᐃᑉᐸᖔᖓᓄᑦ 

ᐋᖅᑭᖑᐊᒧᑦ. ᐅᖃᖅᓯᒪᒻᒥᒻᒪᑕ ᑕᐃᒃᑯᐊ 

ᐃᖅᑲᓇᐃᔭᖃᑎᖃᕋᓯᒎᖅ ᓯᓚᑦᑐᓴᕐᕕᒻᒥ ᓴᓇᖁᓪᓗᓯ 

ᐃᖅᑲᓇᐃᔭᓕᒻᒪᒃᓴᕈᑕᐅᖃᑦᑕᕈᑕᐅᓂᐊᖅᑐᓂᒃ  

ᐃᓕᓐᓂᐊᕈᑎᔅᓴᐅᓂᐊᖅᑐᓂᒃ ᐃᓗᐊᓂ 

ᐃᓄᓕᕆᔨᒃᑯᑦ ᐃᖅᑲᓇᐃᔭᕋᔭᖅᑐᓂᒃ 

ᐃᓕᓐᓂᐊᓚᐅᕐᓗᑎᑦ 

ᐃᖅᑲᓇᐃᔭᖅᑎᑖᕆᔭᐅᖃᑦᑕᓂᐊᕐᒪᑕ.  

 

ᖃᓄᐃᑦᑐᓂᒃ ᐅᖃᖃᑎᖃᖅᓯᒪᕕᓯ 

ᓯᓚᑦᑐᓴᕐᕕᒃᑯᓐᓂᒃ ᖃᓄᐃᑦᑐᓂᒃ 

ᐃᖅᑲᓇᐃᔭᖅᑎᐅᒐᔭᖅᑐᓂᒃ ᑕᐅᑐᑉᐱᓯ 

ᐃᓕᓐᓂᐊᕈᑕᐅᓂᐊᖅᑐᓂᒃ ᓯᓚᑦᑐᓴᕐᕕᒻᒥ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓗᐊᕕᒃ. ᒥᓂᔅᑕ ᐅᒡᔪᒃ.  

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒃᑯᐊ ᑲᑎᒪᖃᑎᒋᕙᓪᓕᐊᕋᑦᑎᒍ ᓯᓚᑦᑐᓴᕐᕕᒃᑯᑦ 

ᑖᒃᑯᐊ ᑲᑎᒪᖃᑎᒌᓵᖅᖢᑎᒍᓪᓗ ᑕᐃᒪᓃᒻᒪᕆᒃᖢᑕ 

ᐲᑕ ᑕᑎᖕ-ᓗ ᓯᕗᓖᔾᔪᒥᒃ ᑲᑎᒪᒐᑉᑕ 

ᐃᖃᓗᒃᑑᑦᑎᐊᕐᒥ. ᑖᒃᑯᐊ ᐃᓕᓴᐅᑕᐅᔪᑦ 

ᓴᓐᖏᑦᑎᐊᒋᐊᖅᐹᓪᓕᖅᑕᐅᓇᓱᐊᖅᖢᑎᑦ 

ᑲᑎᒪᑎᒋᔭᕋᓗᐊᒃᑯᑦ ᓴᓐᖏᑦᑎᒋᐊᖅᑕᐅ 

ᐱᕚᓪᓕᕐᓂᖅᓴᐅᓗᑎᑦ ᑖᒃᑯᐊ ᐃᓕᓴᐅᑕᐅᔪᑦ 

ᐃᓄᓕᕆᓂᐅᑉ ᒥᔅᓵᓄᑦ. 

 

ᑕᐃᑲᓂ ᓯᓚᑦᑐᓴᕐᕕᒻᒥ ᑲᑎᒪᑎᒋᔭᕋᓗᐊᒃᑯᑦ ᑕᒫᖓᑦ 

ᐃᖃᓗᓐᓃᖔᖅᑐᖃᖅᖢᓂ ᓴᓇᔪᓂᒃ ᓯᓚᑦᑐᓴᕐᕕᒻᒥ. 

ᑕᐃᑲᓂᓗ ᐃᖃᓗᒃᑑᑦᑎᐊᕐᒥ ᓴᓇᒧᑦ. ᐊᕐᓕᖅᑮᒃ 

ᑲᑎᒪᑎᒋᔭᖅᐳᑦ ᑖᒻᓇ ᐃᓄᓕᕆᔨᑦᑎᐊᕙᓐᓂ 

ᐃᓕᓴᐃᔪᒪᓪᓗᑕ ᓄᓇᕗᒻᒥ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓗᐊᕕᒃ. ᒥᔅᑕ ᕼᐃᒃᔅ.  

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᒃᓱᒻᒪᕆᐋᓗᒃ ᖁᔭᓐᓇᒦᒃ ᐊᒻᒪᓗᑦᑕᐅᖅ 

ᑕᕝᕙᓂᔅᓴᐃᓐᓇᖅ ᐅᖃᐅᓯᖃᕐᒪᑕ  ᐊᖓᔪᖅᑲᐅᑏᑦ 

ᐃᖅᑲᓇᐃᔭᖅᑏᑦ ᓯᕗᓪᓕᐅᑎᓪᓗᒋᑦ ᐱᓕᕆᕕᐅᔪᑦ 

ᓯᕗᓪᓕᐅᑎᓯᒪᔭᖏᑦ ᐱᖁᔭᒃᓴᓂ ᓴᓇᓂᐊᖅᑎᓪᓗᒋᑦ 

ᓯᕗᒧᐊᖁᓪᓗᒋᑦ ᑖᒃᑯᐊ ᑐᓄᐊᓂ. ᑖᒃᑯᐊ ᒪᒃᐱᒐᖅ 

111-ᒥ ᐅᖃᖅᓯᒪᒻᒪᑕ ᐱᓕᕆᕕᓯ ᓴᓇᓯᒪᓕᕐᒪᑕᒎᖅ 

ᑕᐃᒃᑯᐊ ᒪᓕᒐᒃᓴᐃᑦ. ᑭᓱᓂᑦ ᐊᑐᕆᐊᖃᕐᒪᖔᑕ  

ᒪᓕᒐᒃᓴᓕᐅᕆᐊᖃᕐᒪᖔᔅᓯ ᓇᓗᓇᐃᖅᑕᓯ 

ᓯᕗᓪᓕᐅᔾᔭᐅᔭᕆᐊᓖᑦ. 

 

ᐋᖅᑭᓱᖅᓯᒪᓐᖏᓇᔅᓯᐅᒃ ᓱᓕ. ᐅᓂᒃᑳᕈᓐᓇᖅᐱᓰ 

ᖃᓄᐃᑦᑐᓂᒃ ᐃᓗᓕᖃᕐᒪᖔᑕ ᑕᐃᒃᑯᐊ 

ᐱᖁᔭᒃᓴᓂᑦ ᐊᑐᕆᐊᖃᕋᔭᖅᑕᔅᓯᓐᓂ ᑕᕝᕙᓂ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐅᒡᔪᖅ.  

 

ᐊᖓᔪᖅᑳᖅ ᔩᓂ ᐅᒡᔪᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᒻᓇ ᐅᕙᑦᓯᐊᖅ ᑭᐅᔭᐅᔫᒐᓗᐊᖅ 

ᑭᓯᐊᓂ ᑖᒃᑯᐊ ᑎᒍᐊᕐᓂᖅ ᐃᓄᐃᑦ ᐃᓕᖅᑯᓯᑎᒍᑦ. 

ᑖᒻᓇᐅᓪᓗᓂ ᑕᐃᒃᑯᐊᓗ ᓂᕿᔅᓴᐅᑏᑦ ᐊᑐᐊᒐᐃᑦ 

ᒪᓕᒐᐃᑦ ᐱᖁᔭᐃᑦ ᐊᓯᔾᔨᖅᓯᒪᓕᓐᖏᒻᒪᑕ 

ᑖᑉᑯᐊᖑᓪᓗᑎᑦ. ᓇᓕᐊ ᓯᕗᓪᓕᐅᓂᐊᕆᐊᔅᓴᖅ ᓱᓕ 

ᓇᓗᓇᐃᖅᓯᓯᒪᓐᖏᑦᑐᒍᑦ. ᑖᒃᑯᐊᓗ 

ᐊᔪᖅᓴᖅᑕᐃᓕᓂᐅᑉ ᒥᔅᓵᓄᑦ ᐱᖁᔭᐃᑦ 

ᐊᑐᐊᒐᒃᓴᐃᑦ ᓱᓕ ᐃᓱᒪᒋᕙᓪᓕᐊᒐᑉᑎᒍ. ᑖᒃᑯᐊ 

ᓴᓇᐅᒐᒃᓴᓕᕆᔩᑦ ᐃᓗᐊᓂ Career Development 

ᐱᖁᔭᐃᑦ Apprenticeship Act & Regulations, 

Student Financial Act & Regulations 

ᐃᓄᓕᕆᓂᕐᒥᑦ, ᓄᑕᕋᓐᓄᐊᓄᓪᓗ ᐃᓚᒌᑦᑐᓄᓪᓗ, 

ᑎᒍᐊᖅᑐᓕᕆᓂᖅ. ᑖᒃᑯᐊᓗ ᓂᕿᔅᓴᐅᑏᑦ 

ᐱᖁᔭᐃᑦ, ᑖᒃᑯᐊ ᒪᕐᕉᒃ ᐅᖃᐅᓯᕆᕋᑖᖅᑕᒃᑲ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᕼᐃᒃᔅ. 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ 

ᑭᖑᓪᓕᖅᐹᖑᓕᕐᒪᑦ ᐊᐱᖅᑯᑎᒋᔭᕋ, ᑕᐃᒪᓐᓇ 

ᐃᖅᑲᓇᐃᔭᖅᑐᖅᓴᓂᑦ ᐱᓕᕆᓂᐊᖅᑐᓂᑦ 

ᐃᓕᓐᓂᐊᓂᕐᒧᑦ ᐱᔾᔪᑎᒋᓪᓗᒍ, ᖃᑦᑎᐅᕙ 

ᐃᖅᑲᓇᐃᔭᖅᑎᖏᑦ ᒫᓐᓇ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᐅᒡᔪᒃ. 

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᓐᓇ ᕿᓂᖅᑕᐅᓂᐊᕐᒪᑦ, ᐅᑕᖅᑭᑲᓐᓄᐊᕆᑦ. 

ᖁᔭᓐᓇᒦᒃ. 

ᑖᒃᑯᐊ ᓈᓴᐅᑏᑦ ᑐᑭᓯᔭᐅᑦᑎᐊᕐᓂᐊᕐᒪᑕ ᒥᔅᑕ ᑲᓛᑦ 

ᐅᖃᒻᒪᑎᓐᓂᐊᕋᒃᑯ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᑕᐃᒪ ᒥᔅᑕ 

ᑲᓛᑦ ᑭᐅᓂᐊᖅᐳᖅ. 

 

ᑲᓛᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐊᐱᖅᑯᑎᒋᔭᐅᔪᒧᑦ. 

ᑖᒃᑯᐊ ᐱᓕᕆᓂᕐᒧᑦ ᐃᓕᓐᓂᐊᖅᑐᑦ, ᒫᓐᓇ 

ᐃᓕᓐᓂᐊᖅᑐᓕᕆᔨᒃᑯᓐᓄ ᓄᑦᑎᖅᑕᐅᓯᒪᒻᒪᑕ 

ᐊᒻᒪᓗ ᐃᓚᒌᑦᑐᓕᕆᔨᒃᑯᓐᓂᑦ. ᑕᐃᒪ ᐅᑉᐱᕈᓱᑉᐳᖓ 

ᒫᓐᓇᐅᔪᒥᑦ ᐃᖅᑲᓇᔭᖅᑎᖃᖅᑐᒍᑦ, ᐊᑎᓕᐅᖅᑎ, 

ᐊᒻᒪᓗ ᑖᓐᓇ ᐱᓕᕆᔨᐅᖃᑕᐅᔪᖅ. ᐊᒻᒪᑦᑕᐅᖅ 

ᐊᖏᔪᖅᑳᕆᔭᐅᔪᖅ ᐃᓕᓐᓂᐊᖅᓯᓐᓈᖅᑐᑎ 

ᐱᓕᕆᔨᓄᑦ ᑖᒃᑯᐊ ᒪᕐᕉᓯᒪᔪᑦ ᑖᒃᑯᓄᖓ 

ᐱᓕᕆᒋᐅᒃᑲᓂᕐᒧᑦ ᐃᓕᓐᓂᐊᖅᑐᓄᑦ ᐱᓕᕆᕝᕕᐅᑉ 

ᐃᓗᐊᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᕼᐃᒃᔅ. 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ. ᑖᓐᓇ 

ᑭᖑᓪᓕᖅᐹᖑᓂᐊᖅᑑᒐᓗᐊᖅ ᐃᒃᓯᕙᐅᑖᖅ 

ᖃᐅᔨᒪᖁᓪᓗᓯ. ᑖᒃᑯᐊ ᐃᖅᑲᓇᐃᔮᑦ ᐃᖃᓗᓐᓃᑉᐸ 

ᑕᒪᕐᒥᒃ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐅᒡᔪᒃ. 

 

ᐊᖓᔪᖅᑳᖅ ᔩᓂ ᐅᒡᔪᒃ: ᑖᓐᓇ ᑭᐅᑦᑎᐊᕐᓂᐊᕐᒪᒍ, 

ᒥᔅᑕ ᑲᓛᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᑲᓛᑦ. 

 

ᑲᓛᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ 

ᐃᖃᓗᓐᓃᑦᑐᖅ ᐱᖃᑖ, ᐊᕐᕕᐊᓃᑦᑐᓂᓗ ᐱᖃᑖ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪᑦᓇᓪᓗᐊᕕᒃ. ᐊᑎᖁᑎᖃᕈᓐᓃᕋᒪ. 

ᐃᓄᓕᕆᔩᑦ, (ᑐᓵᔨᑎᒍᑦ) ᑖᒃᑯᐊ 

ᑮᓇᐅᔭᓕᕆᔨᒃᑯᖏᑦ ᐊᐅᓚᓂᕐᒧᑦ ᐋᖅᑭᐅᒪᓂᕐᒧᓪᓗ 

ᐋᖅᑭᐅᒪᓂᕐᒧᓪᓗ ᑲᑎᓪᓗᒋᑦ, ᓂᕈᐊᖅᑕᐅᓂᐊᖅᑐᑦ 

$6,831,000 ᐊᖏᖅᐱᓰ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᐃᓄᒃ. 

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᒋᐊᖅᑎᑦᑎᕗᖓ 

ᐅᓂᒃᑳᖁᓪᓗᑎᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒪᑦᓇᓪᓗᐊᕕᒃ. (ᑐᓵᔨᑎᒍᑦ) 

ᐱᖁᔨᕗᖔᖅᑐᖃᕐᒪᑦ ᓄᖅᑲᕈᒪᔪᖃᖅᑐᓂ. ᐊᑏ 

ᑕᐃᓐᓇ ᐊᐃᕙᐅᑕᐅᔪᓐᓇᖏᑦᑐᓂ. ᐊᖏᓐᖏᑦᑐᑦ? 

ᑲᔪᓯᕗᖅ. ᑕᐃᒪ ᓂᑯᕕᓪᓗᖓ 

ᓄᖅᑲᕈᑎᓕᐅᕐᓂᐊᓕᖅᐳᖓ. ᖁᔭᓐᓇᒦᒃ. 

ᐄᑯᓗᓪᓗᐊᕕᒃ. ᐃᖅᓱᒃᑏᑦ ᑖᒃᑯᐊ 

ᐃᖅᑲᓇᐃᔭᖅᑎᖏᑦ ᐊᓂᑎᑦᑑᓪᓗᐊᕈᕕᒋᑦ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) 20. ᑲᑎᒪᔨᕋᓛᑦ 

ᑲᑎᒪᑐᐃᓐᓇᖅᑎᓪᓗᒋᑦ ᐅᓂᒃᑳᖓᑦ. 

(ᑐᓵᔨᒃᑰᖏᑦᑐᖅ) ᒪᓕᒐᓕᐅᖅᑎ ᖃᒪᓂᑦᑐᐊᕐᒧᑦ, 

ᒥᔅᑐ ᒥᑭᓐᖑᐊᖅ. 

 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ 

ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᖓᑦ 

 

ᒥᑭᓐᖑᐊᖅ: ᒪ’ᓇᓪᓗᐊᕕᒃ ᐅᖃᖅᑎᑦᑎᔩ. 

(ᑐᓵᔨᑎᒍᑦ) ᑲᑎᒪᔨᖁᑎᑎᑦ ᐱᓕᕆᐊᖃᖅᑲᐅᒻᒪᑕ 

ᒪᓕᒐᒃᓴᒥᒃ 2 ᑮᓇᐅᔭᖅᑑᑎᒃᓴᓂᓪᓗ, 

ᐅᖃᕈᒪᓪᓗᑎᓪᓗ ᐱᔭᕇᖅᐹᓪᓕᓐᓂᕋᖅᖢᑎᒃ. ᐊᒻᒪᓗ, 

ᐅᖃᖅᑏ, ᐱᒋᐊᖅᑎᑦᑎᕗᖓ ᑖᒃᑯᐊ 

ᑲᑎᒪᔨᑐᐃᓐᓇᐃᑦ ᐅᓂᒃᑳᖓᑦ ᓈᒻᒪᒋᔭᐅᖁᓪᓗᒍ. 

ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) 

ᓅᑦᓯᒋᐊᖅᑐᑕᖃᕐᒪᑦ. ᑐᒡᓕᖅᓯᕙ ᑭᓇ? ᒥᔅ 

ᐊᖕᓇᑲᖅ. ᐱᒋᐊᖅᑎᑕᐅᔪᖅ ᓈᒻᒪᑉᐳᖅ. 

ᓈᒻᒪᓴᖅᑐᓕᒫᑦ. ᓈᒻᒪᓴᓐᖏᑦᑐᑦ. ᑲᔪᓯᕗᖅ.  



ᐱᖓᑦᓯᖅ, ᔫᓂ 4, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

21. ᐱᖓᔪᐊᓐᓂ ᐅᖃᓕᒫᖅᑕᐅᒍᑎᔅᓴᖏᑦ 

ᒪᓕᒐᒃᓴᐃᑦ ᐊᒻᒪ 22. ᑲᑎᒪᔾᔪᑎᔅᓴᐃᑦ. ᑎᑎᕋᖅᑎ.  

 

ᑲᑎᒪᔾᔪᑎᒃᓴᖅ 23: ᑲᑎᒪᔾᔪᑎᒃᓴᐃᑦ 

 

ᑎᑎᕋᖅᑎ (ᑯᐊᒃ)(ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. 

 

ᑲᑎᒪᔾᔪᑎᒃᓴᐃᑦ ᔫᓂ 5-ᒥ: 

 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑭᐅᔾᔪᑎᑦ ᐊᑎᓕᐅᕈᑕᐅᓯᒪᔪᒥᓂᕐᓄᑦ 

12. ᑲᑎᒪᔨᕋᓛᑦ ᒪᓕᒐᒃᓴᓂᑦ ᕿᒥᕐᕈᔩᑦ 

ᐅᓂᒃᑳᖓᑦ 

13. ᑎᑎᖅᑲᓂᑦ ᓴᖅᑭᑎᕆᓂᖅ 

14. ᖃᐅᔨᒃᑲᐃᓂᖅ ᐱᒋᐊᖅᑎᑕᒃᓴᓂᑦ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ 

ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ 

ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

 ᒪᓕᒐᒃᓴᖅ 2 

 ᒪᓕᒐᒃᓴᖅ 3 

20. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

22. ᑲᑎᒪᔾᔪᑎᒃᓴᐃᑦ 

 

ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒪᓕᓪᓗᒍ 

ᐱᔪᓐᓇᖅᑎᑕᐅᓯᒪᔭᕋ ᐱᒋᐊᖅᑎᑕᒧᑦ 3-4(2), 

ᓄᖅᑲᖓᑲᐃᓐᓇᕐᓂᐊᓕᕐᒥᔪᒍᑦ 

ᕿᑎᖅᑰᓐᖑᓇᓱᓐᓂᖓᓂ, ᔫᓂ 5, 2014-

ᖑᕋᓱᓐᓂᖓᓂ 10:00-ᒧᐊᖅᐸᑦ ᐅᓪᓛᒥ. 

 

(ᑐᓵᔨᒃᑰᖏᑦᑐᖅ) ᐃᖅᓱᒃᑏ. 

 

>>ᑲᑎᒪᓂᖅ ᓄᖅᑲᖅᑐᖅ 17:53ᒧᐊᖅᑎᓪᓗᒍ



 

 

 


